
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᖅᑎᒃᑯᓐᓄᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 
 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 

ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 
 

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐅᓪᓗᑐᐃᓐᓇᖅ, ᒪᐃ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᒪᐃ 26, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 9:00−ᒥ 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᑐᒃᕼᐄᐊᓪᓗᑕ.  

>>ᑐᒃᓯᐊᖅᑐᑦ 

ᐅᖃᖅᑎ: ᐅᓪᓛᒃᑯᑦ ᑲᑎᒪᔨᐅᖃᑎᒃᑲᑦ. ᑕᓪᓕᒥᐅᑕᓐᖑᖅᑑᒐᓗᐊᖅ. (ᑐᓵᔨᑎᒎᓕᖅᑐᖅ) ᑲᑎᒪᔾᔪᑎᒃᓴ 2. ᒥᓂᔅᑕᐃᑦ 

ᐅᖃᐅᓯᒃᓴᖏᑦ. ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 227 - 6(2): ᒐᕙᒪᑐᖃᒃᑯᓐᓂ ᒥᓂᔅᑕᐃᑦ ᑲᑎᒪᖃᑎᖃᓚᐅᓐᓂᖏᓄᑦ (ᐊᕿᐊᕈᖅ, 

ᐸ) 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᓪᓛᒃᑯᑦ ᐅᖃᖅᑎᑦᑎᔩ ᖁᔭᓐᓇᒦᒃ. ᐅᓪᓛᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ 

ᓄᓇᕗᒻᒥᐅᑕᐃᑦ ᓈᓚᑦᑐᓐ.  

 

(ᑐᓵᔨᑎᒍᑦ) ᐅᖃᖅᑏ, ᖁᓪᓕᒃᑯᑦ ᖁᕕᐊᓱᒃᐳᑦ ᑖᒃᑯᓂᖓ ᑯᐊᐳᕋᐃᓴᓂᒃ ᑖᒃᑯᐊ ᐊᖓᔪᖅᑳᖃᓕᒻᒪᑕ 

ᖃᒪᓂᑦᑐᐊᒻᒥᑦ ᒪᑐᐃᖓᓕᖅᑐᑦ, ᑖᒃᑯᐊ ᐆᒻᒪᖅᑯᑎᓕᕆᔩᑦ ᐃᖅᑲᓇᐃᔭᖅᑎᖏᑦ ᐊᑐᐃᓐᓇᐅᓕᖅᑐᓐ 3091−6 

ᐊᖅᑯᑎᐊᓂ ᐊᑭᓖᔪᒪᔪᑦ ᐃᑯᒻᒪᖅᑯᑎᖏᓂᒃ ᐊᑭᓕᒃᓴᕆᔭᖏᓄᑦ ᐊᐱᖅᓲᑎᖃᕈᒪᓐᓂᕈᑎᒡᓗ, ᑖᒃᑯᐊ QEC−ᑯᑦ 

ᓴᓇᓯᒪᔭᖏᑦ ᑮᓇᐅᔭᓂᒃ ᐊᑐᑦᑎᐊᕈᒪᓪᓕᑎᒃ ᓄᓇᕗᒻᒥ. 

 

ᓄᓇᕗᒻᒥ ᐃᑲᔪᖅᑐᐃᓕᑎᒃ ᓄᓇᓕᖕᓂ, ᑖᓐᓇ ᓄᑖᖅ ᐱᒻᒪᕆᐅᒻᒪᑦ ᐊᒡᓚᐃᑎᓪᓗᒋᑦ ᑯᐊᐳᕋᐃᓴᐅᔪᒃᑯᓐᓂ 

ᐃᖅᑲᓇᐃᔭᖅᑎᖏᓐᓂᓪᓗ ᓴᖅᑭᑦᑎᓪᓗᒋᑦ ᑲᑐᔾᔨᖃᑎᒌᒡᓗᑎᒃ ᐃᖅᑲᓇᐃᔭᑦᑎᐊᓪᓗᑎᒃ ᐊᑕᐅᓯᐅᖃᑎᒌᒡᓗᑎᒃ 

ᑕᐃᒪᓐᓇ ᐃᖅᑲᓇᐃᔭᖅᑏᓐ ᐱᓕᒻᒪᒃᓴᓪᓗᑎᒃ ᐊᑐᕆᐅᕈᓐᓇᖃᑦᑕᓐᓂᐊᕐᒪᑕ ᐃᓂᖃᑦᑎᐊᓪᓗᑎᒃ. 

 

(ᑐᓵᔨᑎᒍᕈᓐᓃᖅᑐᖅ) ᐊᔾᔨᐅᖏᑦᑐᒥᒃ ᐱᓯᒪᕕᓰ? ᒪᒥᐊᓇᖅ (ᑐᓵᔨᑎᒎᓕᖅᑐᖅ) ᐊᐃᑉᐸᖓ ᐱᓯᒪᓐᓂᕋᒃᑯᑦ. 

(ᑐᓵᔨᑎᒎᕈᓐᓃᖅᑐᖅ) ᖃᓄᐃᒃᓴᖏᒃᑯᕕᓐ (ᑐᓵᔨᑎᒎᓕᖅᑐᖅ) ᐱᒋᐊᒃᑲᓐᓂᕈᒪᕗᖓ, ᒪᒥᐊᑉᐳᖓ ᑕᕝᕙᓐᖓᑦ 

ᐱᒋᐊᒃᑲᓐᓂᓪᓗᖓ. ᐅᖃᖅᑏ, ᒪᒥᐊᑉᐳᖓ. ᒪᒥᐊᓪᓚᕆᒃᐳᖓ ᐅᖃᖅᑏ, ᑖᓐᓇ ᑐᓴᖅᑎᖅᑕᕆᐊᒃᓴᖅ 

ᐅᐄᒻᒪᒐᓚᖅᑲᐅᒐᒪ ᑐᓴᖅᑎᑦᑎᔪᒪᓗᐊᒧᑦ.  

 

ᐅᖃᖅᑏ, ᖁᕕᐊᓱᒃᐳᖓ ᐅᓂᒃᑳᕆᐊᒃᓴᖅ ᒥᓂᔅᑕᐅᖃᑎᒌᑦ ᑲᑎᒪᖃᑎᖃᓚᐅᕐᒪᑕ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᐋᑐᕚᒥ ᒪᐃ 1-ᖑᑎᓪᓗᒍ ᐊᒻᒪᓗ 2-ᒥ ᑲᑎᒪᑲᑕᒃᖢᑎ ᑕᐃᔭᕗᑦ ᓄᓇᕗᑦ ᐋᑐᕚᒥ. ᒥᓂᔅᑕᕗᑦ 

ᐅᔾᔨᕐᓇᖅᓯᑎᑦᑎᓚᐅᖅᐳᑦ ᓯᕗᓪᓕᖅᐸᐅᔾᔭᐅᓯᒪᔪᓂᒃ ᑲᑐᔾᔨᓗᑕᒥᑦ ᑲᑎᒪᖃᑎᖃᖅᖢᑎᒃ 15 ᐅᖓᑖᓃᑦᑐᓂᒃ 

ᒐᕙᒪᑐᖃᒃᑯᑦ ᐱᓕᕆᕝᕕᒋᔭᖏᓐᓂᒃ, ᐃᓚᒋᔭᐅᓪᓗᑎᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᒪᓕᒐᓕᕆᔨᒃᑯᑦ, 

ᐃᒡᓗᓕᕆᔨᒃᑯᑦ, ᒪᑭᒪᔾᔪᑎᓂᑦ, ᐊᒻᒪᓗ ᑲᓇᑕᓕᒫᒥ ᐅᓇᑕᖅᑐᒃᓴᐃᑦ.  

 

ᐅᖃᖅᑎᑦᑎᔩ, ᒪᐃ 2-ᖑᑎᓪᓗᒍ ᑲᑎᖃᑎᒋᓚᐅᕋᒃᑯ ᑲᓇᑕᐅᑉ ᐊᖓᔪᖅᑳᕐᔪᐊᖓ ᔭᔅᑎᓐ ᑐᕉᑑ ᐅᖃᐅᓯᖃᖅᖢᑕᓗ 

ᐱᓇᔪᖕᓂᑦᑎᓐᓂ ᐃᒡᓗᓕᐅᒃᑲᓐᓂᕋᓱᒃᖢᑕ, ᓴᓐᖏᓂᖅᓴᒥᒃ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᐃᓚᐅᓪᓗᑕ 

ᐅᑭᐅᖅᑕᖅᑐᒥ ᓇᖕᒥᓂᖃᕐᓂᕐᒥᒃ ᐊᒻᒪ ᐊᑦᑕᕐᓇᖅᑐᒦᑎᑦᑕᐃᓕᓂᕐᒥᒃ, ᐊᒻᒪ ᓅᑕᐅᓗᑎᒃ ᐱᔪᓐᓇᕐᓂᖃᖅᑐᑦ 

ᓄᓇᕗᒻᒥ ᓄᓇᓂᒃ ᐊᒻᒪ ᐃᒪᕐᓂᒃ ᓇᖕᒥᓂᕐᓱᕐᓂᒃᑯᑦ. ᑲᓇᑕᒥ ᐊᖓᔪᖅᑳᕐᔪᐊᖅ ᓇᓗᓇᐃᖅᓯᓚᐅᕐᒥᔪᖅ 

ᐱᓇᔪᒃᑕᐅᔪᓂᒃ ᒥᓂᔅᑕᐅᖃᑎᒌᓂᒃ ᐱᕚᓪᓕᖅᑎᓐᓇᓱᒃᖢᒋᑦ ᐱᓕᕆᖃᑎᒌᒍᓯᑦ ᑲᓇᑕᒥ ᓄᓇᕘᓕᒫᒥ ᐋᑐᕚᒥ 

ᐱᓕᕆᑎᑦᑎᑎᓪᓗᒋᑦ.  

 

ᑲᑎᒪᓂᖃᖅᑎᓪᓗᑕ, ᑲᓇᑕᐅᑉ ᐊᖓᔪᖅᑳᕐᔪᐊᖓ ᐊᒻᒪ ᒥᓂᔅᑕᖏᑦᑕ ᑲᑎᒪᔨᖏᑦ ᓇᓗᓇᐃᖅᓯᓚᐅᖅᐳᑦ 

ᐊᔾᔨᒋᔭᐅᓐᖏᑦᑐᓂᒃ ᓴᖅᑭᑉᐸᓪᓕᐊᔪᓂᒃ ᓄᓇᑦᑎᓐᓂ, ᐃᕐᖐᓐᓇᖅ ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ 

ᐱᑕᖃᑦᑎᐊᓐᖏᓐᓂᖓ ᑐᑭᖃᖅᖢᓂ ᓄᓇᕗᒥᐅᑦ ᖃᐅᑕᒫᑦ ᐊᒃᓱᕈᕐᓇᖅᑐᖅᓯᐅᓲᖑᕗᑦ ᓈᒻᒪᒃᑐᓂᒃ 

ᐃᒡᓗᖃᖅᑎᑦᑎᕙᒃᖢᑎᒃ, ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᒃ ᐊᒻᒪ ᖃᓄᐃᓐᖏᑦᑎᐊᕐᓂᕐᒥᒃ, 

ᐃᓕᓐᓂᐊᖃᑕᐅᔪᓐᓇᕐᓂᕐᒥᒃ, ᓄᓇᓕᖕᓂ ᑮᓇᐅᔭᓕᐅᕈᑎᒃᓴᑦ ᑭᒡᓕᖃᖅᑎᑕᐅᓪᓗᑎᒃ, ᐊᒻᒪ 

ᐃᑲᔪᖅᓱᖅᑕᐅᑦᑎᐊᓐᖏᖦᖢᑎᒃ ᐃᓐᓇᕈᖅᐸᓪᓕᐊᔪᑦ.  

 

ᐅᖃᖅᑏ, ᑭᖑᓪᓕᖅᐹᒥ, ᑲᑎᖃᑎᒋᔪᓐᓇᓚᐅᕋᒃᑯ ᒥᓂᔅᑕᖓᑦ ᒐᕙᒪᐅᖃᑎᒌᑦᑐᓕᕆᔨᒃᑯᑦ ᑖᒥᓂᒃ ᓕᐸᓛᖕᒃ, 

ᐱᓕᕆᖃᑎᖃᕈᒪᑦᑎᐊᖅᑐᖅ ᐅᕙᑦᑎᓐᓂᒃ ᐃᓐᓇᑐᖃᖁᑎᕗᑦ ᐊᖏᕐᕋᐅᔾᔭᐅᖁᓪᓗᒋᑦ ᓄᓇᕗᒻᒧᑦ.  

ᐅᖃᖅᑏ, ᑲᓇᑕ ᖃᐅᔨᒪᖁᔭᕗᑦ ᓇᒻᒥᓂᖅ ᑮᓇᐅᔭᓕᐅᕈᑎᖃᕋᓱᐊᕋᑦᑕ ᓄᓇᕗᒻᒧᑦ. ᓇᓗᓐᖏᓚᒍᑦ ᒫᓐᓇᐅᔪᖅ 

ᑮᓇᐅᔭᖁᑎᕗᑦ ᐊᑦᑐᐃᓂᖃᕐᓂᐊᕐᒪᑕ ᑕᒪᒃᑯᓂᖓ ᐱᓕᕆᐊᔅᓴᓂᒃ - ᐱᓗᐊᖅᑐᒥ ᐃᓪᓗᓕᐅᕐᓂᕐᒧᑦ 

ᐊᐅᔭᐅᓂᐊᖅᑐᖅ. ᑭᓯᐊᓂ ᓯᕗᓂᑦᑎᓐᓂᒃ ᑮᓇᐅᔭᓂᒃ ᐊᑐᕆᐊᖃᕐᓂᐊᖅᑐᒍᑦ ᑲᓇᑕᒥ ᐊᒻᒪᓗ ᐃᓂᖃᑦᑎᐊᖁᔨᓗᑕ 

ᓄᓇᕗᒻᒧᑦ ᒫᓐᓇᕋᑖᖅ ᒐᕙᒪᑐᖃᒃᑯᑦ ᑮᓇᐅᔭᖁᑎᖏᓐᓂ. ᐅᑭᐅᖅᑕᖅᑐᒥ ᓯᕗᓕᖅᑎᐅᖃᑎᒃᑲ ᐅᕙᖓᓗ 

ᓇᓗᓇᐃᖅᓯᑦᑎᐊᖅᓯᒪᕗᒍᑦ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᓂᐅᔪᑦ ᐋᖅᑭᒃᓯᒪᓪᓚᕆᒃᑐᓂ ᐅᑭᐅᖅᑕᖅᑐᒧᑦ.  

 

ᑕᒪᓐᓇ ᐱᔾᔪᑎᒋᓪᓗᒍ, ᖁᕕᐊᓱᒃᐳᖓ ᐅᖃᕈᓐᓇᕋᒪ, ᐅᖃᖅᑏ, ᑕᐃᒪᐃᑦᑐᓴᐃᓐᓇᐸᓗᓐᓂᒃ ᑲᑎᒪᓂᖃᓚᐅᕐᒪᑕ 

ᑲᓇᑕᒥ ᐊᒻᒪᓗ ᒐᕙᒪᒃᑯᑦ ᔫᑳᓐᒥ ᐊᒻᒪᓗ ᓄᓇᑦᓯᐊᕐᒥ. ᑲᔪᖏᕐᓱᕐᐳᖓ ᐅᑭᐅᖅᑕᖅᑐᖅ ᑐᓴᖅᑕᐅᕙᓪᓕᐊᖕᒪᑦ 

ᐋᑐᕚᒥ. ᓂᕆᐅᒃᐳᒍᑦ ᑕᒪᓐᓇ ᐅᖃᖃᑎᒌᒍᑕᐅᓂᐊᖅᑐᖅ ᒐᕙᒪᑐᖃᒃᑯᓐᓂ ᐱᕙᓪᓕᐊᓂᐅᑉ ᒥᒃᓵᓄᑦ ᐅᑭᐅᖅᑕᖅᑐᒥ.  

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 228 - 6(2): ᐅᓗᕆᐋᓇᖏᑦᑐᒥᒃ ᓯᓂᑦᑎᐊᓐᓂᒻᒧᑦ ᓴᖅᑭᑕᖅ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ, ᐅᑉᓛᑦᓯᐊᖅ ᑲᑎᒪᔨᐅᖃᑎᒃᑲ ᐊᒻᒪ ᓄᓇᕗᒥᐅᑦ. ᐅᖃᖅᑎᑦᑎᔩ, 

ᐋᓐᓂᐊᖅᑕᐃᓕᑎᑦᑎᔨᒃᑯᑦ ᓴᖅᑮᕙᓪᓕᐊᒪᖏᓐᓇᖅᐳᑦ ᐃᓕᓐᓂᐊᕈᑕᐅᒐᔭᖅᑐᓂᒃ ᐊᒻᒪ ᐊᑐᐃᓐᓇᕈᖅᑎᑕᐅᓯᒪᔪᓂᒃ 

ᐃᖅᑲᓇᐃᔭᖅᑎᓄᑦ ᑕᒪᒃᑯᓂᖓ ᓄᑕᖅᑲᓄᑦ ᐊᒻᒪᓗ ᓄᑕᕋᒃᓴᔪᓄᑦ ᑐᕌᖓᔪᓂᒃ ᑐᕌᖓᔪᓂᒃ. ᑕᒪᒃᑯᐊ ᐃᓄᐃᑦ 

ᐃᓕᖅᑯᓯᖏᑦ ᐃᓚᒋᔭᐅᑦᑎᐊᕐᓂᓗᒃᑐᑎᓪᓗ ᑕᒪᓐᓇ ᐱᓕᕆᖑᕗᖅ. 

 

(ᑐᓵᔨᑎᒎᓕᖅᑐᖅ) ᓄᑕᕋᓛᑉ ᐊᑦᑕᕐᓇᓐᖏᑦᑐᒃᑯᑦ ᓯᓂᖕᓂᕐᒧᑦ ᑐᕌᒐᕆᔭᖓ ᓴᖅᑭᑕᐅᓪᓗᓂ ᔭᓄᐊᕆ 2023−ᒥ 

ᒫᓐᓇᓗ ᐊᑐᓕᖅᑎᑦᑎᓪᓗᓂ ᓄᓇᕗᓕᒫᒥ ᐱᓕᒻᒪᒃᓴᐃᓂᕐᒥᒃ ᐃᓗᐊᖅᓴᐃᔨᓄᑦ ᐃᑲᔪᕐᓗᒋᓪᓗ ᐃᖅᑲᓇᐃᔭᖅᑎᑦ 

ᐱᐅᓛᒃᑯᑦ ᐊᑐᕋᓲᑎᓂᒃ ᓄᑕᕋᓛᓄᑦ ᐊᑦᑕᕐᓇᓐᖏᑦᑐᒃᑯᑦ ᓯᓂᖕᓂᕐᒧᑦ.  

 

ᖃᐅᔨᓴᕐᓂᖅ ᐱᔭᕇᖅᑕᐅᔪᖅ ᑲᑐᔾᔨᖃᑎᖃᖅᓱᑎᒃ ᑐᖁᖓᔪᓕᕆᔨᐅᑉ ᐊᓪᓚᕝᕕᖓᓂᑦ ᓇᓗᓇᐃᖅᓯᓚᐅᖅᑐᖅ 

ᐱᖓᓲᔪᖅᑐᓂᑦ ᐊᑦᑕᕐᓇᓪᓚᕆᑦᑐᓂᑦ ᓄᓇᓕᓐᓂᑦ ᐱᓂᐊᖅᑐᓂᑦ ᓄᓇᓕᓐᓂᑦ ᐱᓕᒻᒪᑦᓴᕐᓂᕐᒧᑦ ᐃᑲᔪᖅᑐᖅᑕᐅᔪᓂᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᔨᒻᒪᕆᓐᓄᑦ.  

 

ᓯᕗᓪᓕᖅᐹᒥ ᐃᓕᓐᓂᐊᖅᑎᑕᐅᓂᐊᖅᑐᑦ ᑲᑎᓐᖓᓗᑎᒃ ᑕᒪᐃᓐᓂᒃ ᓄᓇᓕᖕᓂ ᐋᓐᓂᐊᖃᕐᓇᓐᖏᑦᑐᓕᕆᔨᒧᑦ 

ᐊᐅᓚᑕᐅᓗᓂ. ᑕᒪᓐᓇ ᐊᔪᕈᓐᓃᖅᓴᕐᓂᖅ ᐃᓚᖃᕐᓂᐊᖅᐳᖅ ᓄᓇᓕᖕᓂ ᑲᑎᓐᓂᕆᔭᐅᔪᓂᒃ 

ᐊᖏᒡᓕᒋᐊᖅᑎᑦᑎᔪᒪᓂᕐᒧᑦ ᐅᔾᔨᕆᔭᖃᕐᓂᕐᒥᒃ ᖁᐊᖅᓵᕐᓇᓐᖏᑦᑐᒃᑯᑦ ᓯᓂᖕᓂᕐᒧᑦ ᐊᑐᖅᑕᐅᕙᒃᑐᓂᒃ, 

ᐊᑐᖅᑕᐅᔪᓐᓇᖅᑐᓂᒃ, ᐊᑐᖅᑕᐅᔪᓐᓇᖅᑐᓂᒡᓗ ᓇᓗᓐᖏᑦᑎᐊᕈᒪᓂᕐᒧᑦ ᖁᐊᖅᓵᕐᓇᖅᑐᒦᓐᖏᒃᑲᓗᐊᕐᒪᖔᑕ 

ᓄᑕᕋᓛᑦ ᓯᓂᖕᓂᕐᒥᓂ.  

ᑭᖑᓪᓕᖅᐹᖅᓯᐅᑎᖓ ᐱᓕᕆᐊᖑᑎᑕᐅᔪᖅ ᐱᐅᓯᒋᐊᖅᑕᐅᖁᓪᓗᒍ ᐱᕙᓪᓕᐊᑎᑕᐅᒃᑲᓐᓂᕐᓗᓂᓗ ᐃᓅᓵᖅᑐᓄᑦ 

ᖃᓄᐃᓐᖏᑦᑎᐊᕐᓂᕐᒧᑦ ᐱᓕᕆᐊᖅ. ᑐᕌᕆᔭᐅᔪᖅ ᐱᑎᑦᑎᔪᒪᓂᐅᕗᖅ ᑕᒪᐃᓐᓂᒃ ᐊᖓᔪᖅᑳᕆᔭᐅᔪᓂᒃ ᓄᓇᕗᒻᒥ 

ᑲᒪᒋᔭᐅᓂᕐᒧᑦ ᑲᑎᖅᓱᖅᓯᒪᔪᓂᒃ ᓇᓗᓐᖏᑦᑎᐊᕈᒪᓂᕐᒧᑦ ᓄᑕᕋᓛᑦ ᖁᐊᖅᓵᕐᓇᓐᖏᑦᑐᒃᑯᑦ ᓯᓂᒃᐸᖕᓂᖏᓐᓂᒃ, 

ᒥᑭᒡᓕᒋᐊᖅᑎᑦᑎᔪᒪᓂᐅᕗᖅ ᖁᐊᖅᓵᕐᓇᖅᑐᒥᒃ ᑐᖅᑯᐊᓪᓚᒃᐸᖕᓂᖓᓄᑦ, ᐱᐅᓯᒋᐊᖅᑎᑦᑎᓗᓂᓗ ᐊᑕᖐᓗᓂ 

ᐊᓈᓇᐅᓂᕐᒥᒃ ᓄᑕᖅᑲᓂᒡᓗ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᖃᓄᐃᓕᖓᓕᕐᓂᕆᔭᐅᔪᓂᒃ. 

 

ᑕᕝᕙᓂ ᑲᒪᒋᔭᐅᓂᕐᒧᑦ ᑲᑎᖅᓱᖅᓯᒪᔪᓂ ᐃᓚᖃᕐᓂᐊᖅᐳᑦ ᓄᑕᕋᓛᓄᑦ ᓯᓂᖕᓂᕐᒧᑦ ᐴᖅᓯᒪᔪᓂᒃ, 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᑐᖅᑕᐅᔪᓐᓇᖅᑐᓂᒃ, ᑎᑎᕋᖅᓯᒪᓕᖅᑎᑕᐅᓯᒪᔪᓂᒡᓗ ᐊᑐᖅᑕᐅᔪᓐᓇᖅᑐᓂᒃ 

ᖃᓄᖅ ᐱᑎᑦᑎᔪᖃᕈᓐᓇᕐᒪᖔᑦ ᖁᐊᖅᓵᕐᓇᓐᖏᑦᑐᒥᒃ ᓯᓂᒡᕕᖃᕐᓂᕐᒥᒃ ᐃᓅᓵᖅᑐᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᐊᔅ. 

ᓇᓗᓇᐃᕈᑎᑦ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᐊᔅ: ᐅᑉᓛᒃᑯᑦ. ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. ᐅᓪᓛᒃᑯᑦ ᓄᓇᕗᒻᒥᐅᑦ ᐊᒻᒪᓗ 

ᒪᓕᒐᓕᐅᕐᕕᒦᑦᑐᑦ ᐅᓪᓗᒥ.  

 

ᐅᖃᖅᑎᑦᓯᔩ, ᔭᓐᓄᐊᓕ 2022-ᒥ, ᒐᕙᒪᕗᑦ ᐊᑎᓕᐅᓚᐅᖅᑐᖅ ᑲᓇᑕᒥ-ᓄᓇᕗᒻᒥ ᑲᓇᑕᓕᒫᒥ ᐃᓕᓐᓂᐊᕆᐅᖅᓴᔪᑦ 

ᐸᐃᕆᕕᓪᓗ ᐊᖏᕈᑎᒥ ᒐᕙᒪᑐᖃᒃᑯᓐᓂᑦ.  ᑖᓐᓇ ᐊᖏᕈᑎᐅᔪᖅ $66-ᒥᓕᐊᓐ ᐊᕐᕌᒍᐃᑦ ᑕᓪᓕᒪᑦ ᐅᖓᑖᓄᑦ 

ᐃᑲᔪᖅᑐᐃᔾᔪᑕᐅᓚᐅᖅᑐᖅ ᐃᓚᒌᓄᑦ, ᐱᔪᓐᓇᐅᑎᖃᖅᑐᓄᑦ ᐸᐃᕆᕕᐅᔪᓄᑦ, ᐸᐃᕆᕕᒻᒥᓗ ᐃᖅᑲᓇᐃᔭᖅᑎᓄᑦ 

ᓄᓇᕗᒻᒥ.  

 

ᐅᖃᖅᑎᑦᓯᔩ, ᖁᕕᐊᓱᑉᐳᖓ ᒪᓕᒐᓕᐅᖅᑏᑦ ᑐᓴᖅᑎᑦᑐᒪᓪᓗᒋᑦ ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᓚᐅᕐᒪᑕ 

ᐊᖏᖅᓯᒪᔭᒥᓂᒃ ᓴᖅᑭᑦᑎᔪᒪᓪᓗᑎᒃ ᐃᓕᓐᓂᐊᕆᐅᖅᓴᔪᓂᑦ ᐸᐃᕆᕕᓪᓗ ᑐᓴᕋᑦᓴᓂᒃ ᑲᑎᖅᓱᐃᕕᓂᑦ 

ᖃᕆᑕᐅᔭᒃᑯᑦ. ᑐᓴᕋᑦᓴᓂᒃ ᑲᑎᖅᓱᐃᕕᒃ ᖃᕆᑕᐅᔭᒃᑯᑦ ᖃᐅᔨᒪᔾᔪᑕᐅᓂᐊᖅᑐᑦ ᐱᔪᓐᓇᐅᑎᖃᖅᑐᓂᒃ 

ᐸᐃᕆᕝᕕᓐᓄᑦ ᓄᓇᕗᒻᒥ ᐃᑲᔪᖅᓱᕐᓗᒋᓪᓗ ᐅᓂᒃᑳᕈᓐᓇᕐᓂᖏᓐᓂᒃ ᑖᒃᑯᓂᖓ ᑐᑭᓯᒋᐊᕋᑦᓴᓂᒃ.  

 

ᐅᖃᖅᑎᑦᓯᔩ, ᖁᕕᐊᓱᑉᐳᖓ ᑐᓴᖅᑎᑦᓯᔪᓐᓇᕋᒪ ᑖᒃᑯᐊ ᑐᓴᕋᑦᓴᓂᒃ ᑲᑎᖅᓱᐃᕕᒃ ᖃᕆᑕᐅᔭᒃᑯᑦ ᖃᐅᔨᒪᓂᐊᕐᒪᑕ 

ᐊᒥᓲᓂᖏᓐᓂᒃ ᐱᔪᓐᓇᐅᑎᓖᑦ ᐸᐃᕆᕕᓐᓂᑦ ᐊᒥᓲᓂᖏᓪᓗ ᐃᓂᐅᔪᐃᑦ, ᐊᒥᓲᓂᖏᑦ ᓄᑕᖅᑲᓄᑦ 

ᐊᖓᔪᖅᑳᕆᔭᐅᔪᓪᓗ ᐃᑲᔪᖅᑕᐅᓂᖏᓐᓄᑦ ᐸᐃᕆᕕᒻᒥ, ᐊᒥᓲᓂᖏᑦ ᐸᐃᕆᕕᒻᒥ ᐃᖅᑲᓇᐃᔭᖅᑎᐅᔪᑦ, ᐊᕐᕌᒍᖏᑦ 

ᐱᓕᕆᖃᑦᑕᖅᓯᒪᓂᖏᑦ, ᐱᔪᓐᓇᕐᓂᕆᔭᖏᓪᓗ, ᐊᒻᒪᓗ ᐊᒥᓱᒃᑲᓐᓂᐅᔪᑦ.  

 

ᑕᒪᓐᓇ ᐅᕙᑦᑎᓐᓂᒃ ᐱᕕᖃᖅᑎᑦᒥᓂᐊᖅᐳᖅ ᑐᕌᒐᖃᕐᓂᕐᒥᒃ ᐱᓕᒻᒪᑦᓴᖅᓯᐊᑎᑦᓯᓂᕐᒧᑦ ᐸᐃᕆᕕᓐᓂᑦ 

ᐃᖅᑲᓇᐃᔭᖅᑎᓂᒃ, ᐊᑭᓕᖅᑐᖅᑕᐅᓂᕐᒧᑦ ᐃᑲᔫᓯᐊᖑᕙᑦᑐᓂᒃ, ᐊᓯᖏᓐᓂᓪᓗ ᐸᐃᕆᕕᒻᒥ ᐃᑲᔪᖅᑐᐃᓂᕐᒧᑦ 

ᐱᓕᕆᐊᑦᓴᓂᒃ ᐃᑲᔪᖅᑐᐃᓂᐊᖅᑐᓂᑦ ᐱᐅᔪᒥᒃ ᐊᓯᔾᔨᕐᐸᓪᓕᐊᓂᕐᒥᒃ ᐱᓕᕆᕝᕕᒋᔭᐅᔪᒥ.  

 

ᑖᓐᓇ ᐊᐅᓚᓂᖃᕐᓂᕐᒧᑦ ᑐᓴᕋᑦᓴᓂᒃ ᑲᑎᖅᓱᐃᕕᒃ ᖃᕆᑕᐅᔭᒃᑯᑦ ᑐᑭᖃᖅᑐᖅ ᓴᓐᖏᔪᒥᑦ ᐅᓂᒃᑳᓕᐅᕐᓂᕐᒧᑦ 

ᑎᑎᕋᖅᓯᒪᔪᓂᒃ ᖃᐅᔨᓴᖅᑕᐅᓂᑯᓂᒃ ᓄᓇᕗᒻᒥᐅᓄᑦ, ᑕᑯᑦᓴᐅᑎᑦᓯᓂᕐᒥᓪᓗ ᑲᔪᓯᑎᑦᓯᕙᓪᓕᐊᒻᒪᖔᑦᑕ 

ᑐᕌᒐᑦᑎᓐᓂᑦ ᓴᖅᑭᑎᑦᓯᓂᕐᒥᑦ ᐊᑭᑐᓗᐊᖏᑦᑐᓂᑦ, ᐊᑐᐃᓐᓇᐅᓂᖅᓴᓂᑦ, ᐃᓚᒋᓕᐅᔾᔨᓯᒪᑦᓯᐊᕐᓂᕐᒥᓪᓗ ᐱᐅᔪᓂᒃ 

ᐸᐃᕆᕕᓐᓂᑦ ᐊᑐᖅᑕᐅᖃᑦᑕᖅᑐᓂᑦ.  ᑐᓴᕋᑦᓴᓂᒃ ᑲᑎᖅᓱᐃᕕᒃ ᖃᕆᑕᐅᔭᒃᑯᑦ ᖃᐅᔨᒪᑦᑎᐊᕈᑕᐅᓂᐊᕐᒥᔪᑦ 

ᑮᓇᐅᔭᖃᖅᑎᑦᓯᓂᑦᑎᓐᓄᑦ ᐅᓂᒃᑳᓕᐅᕆᐊᖃᕐᓂᕐᒧᑦ ᐱᔭᐅᔭᕆᐊᓕᓐᓂᑦ. 

 

ᐅᖃᖅᑎᑦᓯᔩ, ᑐᓴᕋᑦᓴᓂᒃ ᑲᑎᖅᓱᐃᕕᒃ ᖃᕆᑕᐅᔭᒃᑯᑦ ᓵᑕᐅᔪᓐᓇᕐᓂᕐᒧᑦ ᐱᓕᕆᔾᔪᑕᐅᕗᖅ. 

ᖃᐅᔨᓴᕈᓐᓇᕐᓂᐊᖅᑐᒍᑦ ᐱᕙᓪᓕᐊᓂᑦᑎᓐᓂᒃ ᐋᖅᑭᒋᐊᖅᓯᓗᑕᓗ ᐱᐊᓂᒃᓯᖏᒃᑯᑦᑕ ᖃᐅᔨᔭᐅᔪᓂᒃ 



ᐅᓪᓗᑐᐃᓐᓇᖅ, ᒪᐃ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᕆᐅᒋᔭᐅᓚᐅᖅᑐᓂᒃ. ᖃᐅᔨᓂᐊᖅᑐᒍᑦ ᑎᑭᐅᑎᕙᓪᓕᐊᓕᕈᑦᑕ ᓂᕆᐅᒋᔭᐅᔪᓂᒃ ᖁᕕᐊᓲᑎᒋᔪᓐᓇᕐᓗᒋᓪᓗ 

ᑲᔪᓯᑦᓯᐊᕐᓂᐅᔪᑦ ᓄᓇᕗᒻᒥᐅᓕᒫᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᒪᓕᒐᓕᕆᔨᒃᑯᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 230 - 6(2): ᖃᐅᔨᒃᑲᐃᓂᖅ ᐊᖅᐸᓯᓛᒧᑦ ᐊᑭᓕᖅᓲᑎᐅᓲᑦ ᑭᒡᓕᖓᓄᑦ 

ᑐᓴᕋᓱᐊᓐᓂᒻᒥᒃ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐅᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᑎᑦᑎᔩ, ᒪᓕᒐᓕᕆᔨᒃᑯᑦ, 

ᒪᓕᑦᑐᒍ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᖏᓐᓄᑦ ᐱᖁᔭᖅ ᐱᓕᕆᐊᑦᓴᖃᖅᑎᐅᒻᒪᑕ ᕿᒥᕐᕈᐃᒋᐊᖃᕐᓂᕐᒧᑦ 

ᑮᓇᐅᔾᔭᑦᓵᖑᒋᐊᓖᑦ ᑭᒡᓕᖓᓂᒃ. 

 

ᑮᓇᐅᔾᔭᑦᓵᖑᒋᐊᓖᑦ ᑭᒡᓕᖓ ᑭᖑᓪᓕᖅᐹᒥ ᐊᑭᑦᑐᕆᐊᖅᑕᐅᓚᐅᖅᓯᒪᔪᖅ 2020-ᒥ $16 ᐃᑲᕐᕋᒧᑦ ᓄᓇᕗᒻᒥ 

ᐃᖅᑲᓇᐃᔭᖅᑎᓄᑦ. ᐊᑭᑦᑐᕆᐊᕈᑎᖓ ᑲᔪᓯᑎᑕᐅᓚᐅᖅᓯᒪᔪᖅ ᑐᓴᕆᐊᕈᑎᖃᓚᐅᖅᑎᓪᓗᒋᑦ ᐅᑭᐊᑦᓵᖓᓂ 2019 

ᒪᓕᑦᑐᒋᓪᓗ ᖃᐅᔨᓴᖅᑕᐅᓯᒪᔪᑦ ᑮᓇᐅᔾᔭᑦᓵᖑᒋᐊᓖᑦ ᑭᒡᓕᖏᓐᓂᒃ ᐊᓯᖏᓐᓂ ᐊᕕᑦᑐᖅᓯᒪᓂᐅᔪᓂ ᑲᓇᑕᓕᒫᒥ. 

ᐅᖃᖅᑎᑦᑎᔩ ᒐᕙᒪᒃᑯᑦ ᖃᐅᔨᒪᔪᑦ ᐊᑭᑦᑐᖅᓯᒪᔪᒻᒪᕆᐊᓗᓐᓂᒃ ᖄᒃᑲᓐᓂᖓᒍᑦ ᐊᑭᑐᔪᐊᓘᓕᕇᕐᓂᖓᓂᒃ 

ᐃᓅᓇᓱᐊᕐᓂᕐᒧᑦ ᓄᓇᕗᒻᒥ, ᑕᐃᒪᐃᒻᒪᑦ ᐱᒋᐊᖅᑎᑦᓯᓯᒪᓕᖅᑐᒍᑦ ᐊᑕᖏᖅᑐᓂᒃ ᕿᒥᕐᕈᐃᓂᕐᒧᑦ ᒫᓐᓇᐅᔪᖅ 

ᑮᓇᐅᔾᔭᑦᓵᖑᒋᐊᓖᑦ ᑭᒡᓕᖓᓂᒃ ᓇᓗᓇᐃᕋᓱᐊᕐᓗᒍ ᐊᖑᒻᒪᑎᒍᑕᐅᓕᕋᓗᐊᕐᒪᖔᖅ ᐱᔭᕆᐊᖃᓪᓚᕆᑦᑕᖏᓐᓄᑦ 

ᓄᓇᕗᒻᒥᐅᑦ. 

 

ᕿᒥᕐᕈᓂᖓ ᐃᓚᒋᓕᐅᔾᔨᓛᖅᑐᖅ ᑮᓇᐅᔭᓕᕆᓂᕐᒧᑦ ᕿᒥᕐᕈᓂᖃᑦᓯᐊᕐᓗᑎᒃ, ᐃᓅᓇᓱᐊᕐᓂᕐᒧᑦ ᐊᑭᖏᓐᓂᒃ 

ᖃᐅᔨᓴᕐᓗᑎᒃ, ᐊᓯᖏᓐᓂᓗ ᐊᕕᑦᑐᖅᓯᒪᓂᐅᔪᓂ ᖃᐅᔨᒋᐊᕐᓗᑎᒃ, ᐱᒋᐊᖅᓯᒪᓕᕇᖅᑐᖅ, ᐃᓚᒋᓕᐅᔾᔨᓛᕐᒥᔪᖅ 

ᑭᒃᑯᑐᐃᓐᓇᕐᓂᒃ ᑭᒡᓕᓯᓂᐊᕐᕕᖃᕐᓗᑎᒃ ᖃᓄᖅ ᐃᓱᒪᒋᔭᖃᕐᒪᖔᑕ ᓄᓇᕗᒻᒥᐅᑦ, ᐃᖅᑲᓇᐃᔭᖅᑏᑦ 

ᓇᒻᒥᓂᖃᖅᑎᐅᔪᓪᓗ, ᓱᕐᕋᑦᑕᐅᒐᔭᕐᒪᖔᑦ ᒫᓐᓇᐅᔪᖅ ᑮᓇᐅᔾᔭᑦᓵᖑᒋᐊᓖᑦ ᑭᒡᓕᒋᔭᖓ. ᑭᒡᓕᓯᓂᐊᕈᑎᒋᓛᖅᑕᖓᑦ 

ᑭᒃᑯᑐᐃᓐᓇᕐᓄᑦ ᐊᑐᐃᓐᓇᕈᓛᖅᑐᖅ ᓇᐅᒃᑯᑐᐃᓐᓇᒃᑯᑦ ᐊᐅᔭᐅᓂᐊᖅᑐᒥ ᐱᓕᕆᕕᑦᑎᓐᓂᓗ ᑭᒃᑯᓕᒫᓄᑦ 

ᑐᓴᖅᑎᑦᓯᒋᐊᖃᑦᑕᓛᖅᑐᑦ ᑐᑭᓯᒋᐊᕈᑎᓂᒃ ᓇᒥ  

ᖃᓄᕐᓗ ᓄᓇᕗᒻᒥᐅᑦ ᐊᑐᐃᓐᓇᖃᕈᓐᓇᕐᒪᖔᑕ ᑭᒡᓕᓯᓂᐊᖅᑕᐅᒍᑎᒥᒃ. 

 

ᑭᖑᓪᓕᖅᐹᒥ ᐊᑐᓕᖁᔾᔨᔪᑎᓕᐅᕈᑕᐅᔪᖅ ᐅᓂᒃᑳᓕᐊᖅ ᐱᔭᕇᖅᑕᐅᒐᔭᖅᑐᖅ ᐅᑭᐊᑦᓵᖅ 

ᓇᓗᓇᐃᖅᓯᒍᑕᐅᓛᖅᑐᓂᓗ ᓈᒻᒪᒃᑲᓗᐊᕐᒪᖔᖅ ᒫᓐᓇᐅᔪᖅ ᑮᓇᐅᔾᔭᑦᓴᖑᒋᐊᓖᑦ ᑭᒡᓕᖓ ᖃᓄᕐᓗ 

ᐊᓯᔾᔨᖅᑕᐅᒋᐊᖃᕐᒪᖔᖅ ᓇᓗᓇᐃᖅᓯᑕᐅᓯᒪᒍᓐᓇᖁᓪᓗᒍ ᐃᓅᓯᖃᑦᓯᐊᕐᓂᒃᑯᑦ ᐃᓅᓯᖃᕈᓐᓇᕐᓂᖏᓐᓂᒃ 

ᐃᖅᑲᓇᐃᔭᖅᑏᑦ ᓄᓇᕗᓕᒫᒥ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᓄᓇᓕᖕᓂ ᒐᕙᒪᒃᑯᓄᓪᓗ ᐱᔨᑦᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 231 - 6(2): ᑐᐋᕕᓐᓇᖅᑐᓕᕆᓂᒻᒧᑦ ᐸᕐᓈᖑᔪᒃᓴᓄᑦ ᐱᓇᓱᐊᕈᓯᖓ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ ᐊᒻᒪᓗ ᐅᓪᓛᒃᑯᑦ ᓄᓇᕗᒻᒥᐅᑦ, ᒪᓕᒐᓕᐅᖅᑏᑦ. 

 

ᐅᖃᖅᑏ, ᐅᓪᓗᒥ ᒥᓂᔅᑕᐅᓪᓗᖓ ᑲᒪᒋᔭᖃᖅᑐᖓ ᓄᓇᕗᒥ ᑐᐊᕕᕐᓇᖅᑐᓕᕆᓂᕐᒧᑦ, ᒪᓕᒐᕐᒥᒃ ᐅᖃᐅᓯᖃᕈᒪᕗᖓ 

ᑐᐊᕕᕐᓇᖅᑐᓄᑦ ᐱᕙᒌᔭᖅᓯᒪᓂᖅ ᐱᓇᓱᐊᕈᓯᕆᔭᐅᓚᐅᖅᑐᒥ ᒪᐃ 7 ᐱᒋᐊᖅᑐᓂ ᒪᐃ 13-ᒧᑦ ᑎᑭᑦᑐᒍ 2023 

ᑖᓐᓇ ᐱᔾᔪᑎᖃᖅᑐᑎᒃ ᐱᕙᒌᔭᖅᓯᒪᓂᖅ, ᖃᐅᔨᒪᓗᒋᑦ ᐊᑦᑕᓐᓇᕈᑎᒋᔭᑎᑦ. 

 



ᐅᓪᓗᑐᐃᓐᓇᖅ, ᒪᐃ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᑐᐊᕕᕐᓇᖅᑐᒧᑦ ᐅᐸᓗᖓᐃᔭᕐᓂᕐᒧᑦ ᐱᓇᓱᐋᕈᓯᖅ ᑲᓇᑕᓕᒫᒥᑦ ᐅᔾᔨᓱᖅᑎᑦᑎᓇᓱᖕᓂᕐᒧᑦ ᐱᓕᕆᐋᖑᓯᒪᕗᖅ 

1996−ᓂᑰᑎᓪᓗᒍ, ᑎᓕᐅᕆᔪᒪᓪᓗᑎᒃ ᑲᓇᑕᒥᐅᑕᓕᒫᓂᒃ ᐱᐅᓯᒋᐊᖅᑎᑦᑎᖁᓪᓗᑎᒃ ᐱᕙᒌᔭᖅᓯᒪᓂᒻᒧᑦ 

ᑐᐊᕕᓐᓇᖅᑐᖅᑕᖃᑐᐃᓐᓇᕆᐊᖃᕐᓂᖓᓄᓪᓗ. 

 

ᐅᖃᖅᑏ, ᓄᓇᕘᒻᒥᐅᑦ ᖃᐅᔨᓴᕆᐊᖃᖅᐳᑦ ᑐᐊᕕᓐᓇᖅᑐᓕᕆᓂᕐᒧᑦ ᐱᕙᒌᔭᖅᓯᒪᓂᕐᒧᑦ ᐱᓕᕆᐋᒃᓴᖏᓐᓂᒃ 

ᓄᓇᓕᑦᑎᒍᑦ, ᓄᓇᓕᓐᓂ ᒐᕙᒪᒋᔭᐅᔪᓂᒃ ᐃᓚᐅᑎᑦᓯᓗᑎᓪᓗ ᑖᒃᑯᐊ ᑐᐊᕕᕐᓇᖅᑐᓕᕆᔨᒃᑯᓐᓂ 

ᐊᑭᓕᖅᓱᖅᑕᐅᖏᓪᓗᑎᒃ ᐱᓕᕆᔨᓂ ᐱᕙᓪᓕᐊᔪᓕᕆᔨᓂᑦ ᐋᓐᓂᐊᕕᓐᓂ ᐊᒻᒪᓗ ᐃᓕᓐᓂᐊᕐᕕᓐᓂ. 

 

ᐱᒻᒪᕆᐅᕗᖅ ᐱᓕᕆᓂᐅᓪᓗᓂ ᐱᕙᒌᔭᖅᓯᒪᓪᓗᓂᓗ ᓯᓚᒧᑦ ᐱᖅᑯᓗᐋᕿᑐᐃᓐᓇᕆᐊᖃᕐᓂᕐᒧᑦ ᐊᓯᖏᓐᓄᓪᓘᓐᓃᑦ 

ᑐᐊᕕᕐᓇᖅᑐᓄᑦ ᐱᕙᒌᔭᖅᓯᒪᔪᖃᕐᓗᓂ ᑭᐅᓯᑲᐅᑎᒋᖃᑦᑕᓐᓂᐊᕐᓗᓂ, ᓴᐳᔾᔨᓯᒪᓂᐊᕐᓗᓂᓗ ᐃᓚᒌᓐᓂ ᓄᓇᓕᓐᓂ 

ᐱᖁᑎᒋᔭᐅᔪᓂᓪᓗ.  

 

(ᑐᓵᔨᒃᑰᓕᖅᑐᖅ) ᐅᖃᖅᑎᑦᑎᔩ, ᑐᐊᕕᕐᓇᖅᑐᖅᑕᖃᓕᖅᑎᓪᓗᒍ, ᑐᐊᕕᕐᓇᖅᑐᓕᕆᔩᑦ ᑭᐅᓯᔪᓐᓇᖅᐳᑦ ᑭᓯᐊᓂ 

ᐱᔭᕆᐊᖃᓪᓚᕆᒃᑐᓄᑦ ᓯᕗᓪᓕᕐᒥ ᐱᓕᕆᐊᖑᓕᖅᑎᓪᓗᒋᑦ. ᑕᐃᒪᐃᓐᓂᖓᓄᑦ, ᑭᒃᑯᓕᒫᑦ ᓇᖕᒥᓂᖅ ᐃᓚᒥᓂᓪᓗ 

ᑲᒪᔪᓐᓇᕆᐊᓖᑦ ᐃᑲᕐᕋᑦ 72 ᐱᒋᐊᕐᓂᖓᓂ ᑐᐊᕕᕐᓇᖅᑐᖃᖅᑎᓪᓗᒍ.  

 

ᐅᖃᖅᑎᑦᑎᔩ, ᑭᖑᕚᕇᑦ ᓄᓇᕗᒻᒥᐅᑦ ᖃᐅᔨᓯᒪᕗᑦ ᐊᑐᖅᓯᒪᔭᒥᓂᒃ ᓄᓇᒥ ᐊᑐᐃᓐᓇᐅᓂᕐᒧᑦ ᓂᕆᐅᓇᖏᑦᑐᓄᑦ 

ᖃᓄᐃᓐᓂᐅᔪᓄᑦ ᑲᑐᔾᔨᓪᓗᑎᒃ ᐱᓕᕆᐊᒃᓴᕆᔭᐅᓂᖓᓂ. ᑎᓕᐅᖅᐸᒃᑲ ᓄᓇᕗᒻᒥᐅᓕᒫᑦ ᑐᐊᕕᕐᓇᖅᑐᓄᑦ 

ᐊᑐᐃᓐᓇᕈᖅᐸᓪᓕᐊᖁᓪᓗᒋᑦ ᐱᕙᒌᔭᕐᓂᒃᑯᑦ ᐸᕐᓇᐅᑎᓕᐅᕐᓗᑎᒃ, ᐋᖅᑭᒃᓱᐃᓗᑎᒃ ᑐᐊᕕᕐᓇᖅᑐᒧᑦ 

ᐊᑐᕐᓂᐊᖅᑐᓂᒃ, ᕿᒥᕐᕈᓗᑎᓪᓗ ᓇᖕᒥᓂᖅ ᐸᕐᓇᐅᑎᖏᓐᓂᒃ ᑐᐊᕕᕐᓇᖅᑐᖃᓕᕐᓂᖅᐸᑦ 

ᐅᐸᓗᖓᐃᖅᓯᒪᑦᑎᐊᖁᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕᕆᔭᐅᔪᖅ ᐊᕙᑎᓕᕆᔨᒃᑯᓐᓄᑦ. ᒥᔅ ᖁᐊᓴ. 

 

ᐊᖓᔪᖅᑳᑉ ᐅᖃᐅᓯᖓ 232 - 6(2): ᑕᓪᓗᕈᑎᐅᑉ ᐃᒪᖓᓂ ᓇᓄᖁᑎᖏᑦ ᖃᐅᔨᓵᕆᔭᐅᓂᒃᓴᖓᓄᑦ 

(ᖁᐊᓴ) 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ ᓄᓇᕗᒻᒥᐅᓕᒫᑦ ᑲᑎᒪᔨᐅᖃᑎᒃᑲᓗ. 

ᐅᖃᖅᑎᑦᑎᔩ, ᑐᓴᖅᑎᑦᑎᔪᒪᔪᖓ ᒪᓕᒐᓕᐅᕐᕕᖕᒥ ᐊᕙᑎᓕᕆᔨᒃᑯᑦ ᐱᔭᕇᖅᓯᑦᑎᐊᓵᕐᓂᖏᖕᓂᑦ ᖃᐅᔨᓴᕐᓂᕐᒥᒃ 

ᑕᓪᓗᕈᑎᐅᑉ ᐃᒪᖓᑕ ᓇᓄᖁᑎᖏᓐᓂᒃ. 

 

ᐊᕐᕌᒍᑦ 26−ᖑᓕᖅᑐᑦ ᑭᖑᓪᓕᖅᐹᒥᒃ ᓇᐃᓴᐃᓚᐅᖅᑎᓪᓗᒋᑦ ᓇᓄᖁᑎᖏᖕᓂ. ᐅᓪᓗᒥᓕᓴᕐᓂᑦ ᖃᓄᖅ 

ᐅᓄᖅᑎᒋᓂᖏᖕᓂᑦ ᓇᓚᐅᑦᑖᖅᓯᒪᓂᖅ ᐊᐅᓚᑦᑎᔾᔪᑕᐅᑦᑎᐊᕈᓐᓇᖅᐳᖅ ᐊᒻᒪᓗ ᓄᓇᕐᔪᐊᓕᒫᕐᒥ 

ᐃᑲᔪᖅᑐᐃᔾᔪᑕᐅᔪᓐᓇᖅᖢᓂ ᐊᐅᓚᑦᑎᑦᑎᔪᓐᓇᕐᓂᕐᒧᑦ ᓇᓐᓄᒃᑕᐅᓂᑯᓂᑦ ᓇᓄᕋᕐᓂᓪᓗ ᑕᒫᓐᖔᖅᑐᓂᑦ. ᑖᓐᓇ 

ᖃᑭᒪᓇᓱᐊᕐᓂᕐᒧᑦ ᐃᑲᔫᑎᖃᖅᐳᖅ ᐊᑦᑑᑎᔭᐅᓯᒪᔪᑦ ᓄᓇᓕᖕᓄᑦ ᓇᓐᓂᐊᖅᑏᑦ 28%−ᐸᓘᖃᑦᑕᕐᒪᑕ ᓇᓐᓄᒃᑐᑦ 

ᑕᒫᓐᖓᑦ. 

 

ᐅᖃᖅᑎᑦᑎᔩ, ᖃᐅᔨᓴᓯᒋᐊᓚᐅᖅᑐᑦ ᑕᓪᓗᕈᑎᐅᑉ ᐃᒪᖓᓂᒃ 2021-ᖑᑎᓪᓗᒍ, ᓄᖅᑲᖅᑎᑕᐅᓪᓗᓂᓗ 

ᖁᓕᒥᒎᓕᒃᑯᑦ ᐱᕐᕈᓗᐊᕿᔪᖃᓚᐅᖅᑎᓪᓗᒍ ᐃᑭᒪᔪᓕᒫᑦ ᐃᓅᔪᓐᓃᖅᖢᑎᑦ. ᑖᓐᓇ ᐱᓕᕆᐊᒃᓴᖅ 

ᐱᒋᐊᖅᑕᐅᒃᑲᓐᓂᓚᐅᖅᐳᖅ ᒫᑦᓯ 2023-ᒥ. ᑭᖑᓂᖓᒍᑦ ᑲᑎᒪᖃᑎᖃᖅᖢᑎᑦ ᐊᒃᑑᑎᔭᐅᔪᓂᑦ ᓄᓇᓕᖕᓂᑦ. 

ᐊᕙᑎᓕᕆᔨᒃᑯᑦ ᑲᑎᒪᖃᑎᖃᖃᑦᑕᖅᓯᒪᔪᑦ ᐊᖑᓇᓱᒃᑐᓕᕆᔨᓂᑦ ᐃᒃᐱᐊᕐᔪᖕᒥ, ᖃᐅᓱᐃᑦᑐᖅ ᐊᒻᒪᓗ ᐊᐅᓱᑦᑐᒥ 

ᐊᒃᑑᕝᕙᐅᓵᖅᑐᖅ. 

 

ᑖᒃᑯᐊ ᓄᓇᓖᑦ ᐃᑲᔪᖅᑐᐃᓚᐅᖅᐳᑦ ᑲᑎᓯᒪᔪᓂᑦ ᖃᐅᔨᓴᕐᓂᕆᔭᐅᔪᒥᒃ ᑕᒪᓐᓇᓗ ᐃᓚᖃᖅᖢᓂ ᑕᒪᐃᓐᓂᒃ 

ᐸᒡᕕᓴᓗᐊᓐᖏᖦᖢᑎᒃ ᓂᕿᐊᕐᔪᖕᒥᒃ ᐲᖅᓯᓂᕐᒥᒃ ᖃᖓᑕᓲᒃᑯᑦ ᖃᓄᖅ ᐅᓄᖅᑎᒋᓂᖏᖕᓂᑦ ᖃᐅᔨᓴᖅᓯᓂᕐᒥᒃ. 

ᐊᕙᑎᓕᕆᔨᒃᑯᑦ ᓄᓇᕗᒻᒥᐅᓂᒃ ᐃᓱᒫᓘᑕᐅᓯᒪᔪᓂᒃ ᐆᒪᔪᓕᕆᓂᕐᒧᑦ ᐊᒃᓱᕉᑎᖃᖅᓯᒪᔪᑦ. ᐱᔾᔪᑎᒋᓪᓗᒍᓗ 

ᓴᖅᑭᓯᒪᓪᓗᑎᒃ ᐊᓯᖏᒍᑦ ᓇᐅᑦᑎᖅᓱᕈᑎᓂᒃ ᐅᓚᕕᓴᐃᓐᖏᓐᓂᖅᓴᓂᒃ. 

 



ᐅᓪᓗᑐᐃᓐᓇᖅ, ᒪᐃ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᓴᓚᐅᖅᑐᑦ ᒫᑦᓯ 6-ᒥᒃ - ᒫᑦᓯ 29-ᒧᑦ, 2023. ᖁᓕᒥᒎᓕᒃᑰᖅᖢᑎᑦ ᖃᖓᑕᓲᒃᑯᓪᓗ. 

ᐅᓚᕕᓴᐃᓐᖏᓐᓂᖅᓴᓂᒃ ᐊᑐᖅᖢᑎᑦ. ᐊᖑᓇᓱᒃᑐᓕᕆᔨᒃᑯᑦ ᑭᒡᒐᖅᑐᐃᔨᖏᑦ ᑕᒪᐃᓐᓂᒃ ᐱᖓᓱᓂᑦ 

ᐊᒃᑑᑎᔭᐅᓯᒪᔪᑦ ᓄᓇᓕᖕᓃᓐᖔᖅᑐᑦ ᐃᓚᐅᓚᐅᖅᐳᑦ ᐱᓕᕆᐊᖑᔪᒥᒃ. ᖁᔭᒋᕙᒃᑲ ᐊᖑᓇᓱᒃᑐᓕᕆᔨᒃᑯᑦ 

ᐱᕕᖃᕈᓐᓇᓚᐅᕐᒪᑕ, ᐃᑲᔪᖅᑐᐃᖕᒪᑕ, ᐃᓚᐅᖃᑕᐅᖕᒪᑕᓗ.  

 

ᐅᖃᖅᑎᑦᑎᔩ, ᓄᓇᕗᑦ ᐊᐅᓚᑦᑎᕗᖅ 60% ᐅᖓᑖᓂ ᓯᓚᕐᔪᐊᒥ ᓇᓄᖏᖕᓂᑦ. ᓄᓇᕗᑦ ᓯᕗᓕᖅᑎᐅᕗᖅ 

ᐅᑭᐅᖅᑕᖅᑐᒥ ᐱᕙᓪᓕᐊᑎᑦᑎᓂᕐᒧᑦ ᐊᑐᖅᑎᓪᓗᒋᓪᓗ ᐊᓯᖏᒍᑦ ᓇᓄᕐᓂᑦ ᖃᐅᔨᓴᕈᓯᕐᓂᑦ. ᓇᓕᒧᒃᓱᖅᖢᒋᑦ 

ᑐᓴᐅᒪᔭᕆᐊᖃᕐᓂᖅᐳᑦ ᐊᒻᒪᓗ ᐃᓱᒫᓘᑕᐅᔪᑦ ᓄᓇᕗᒻᒥᐅᓂᒃ ᖃᓄᖅ ᑲᒪᒋᔭᖃᕐᓂᐅᕙᒃᑐᖅ ᓂᕐᔪᑎᓂᑦ. 

ᐃᖅᑲᓇᐃᔭᖅᑏᑦ ᐱᓕᕆᐊᖃᓪᓚᕆᖕᓂᖏᑦ ᓇᓗᓇᐃᕆᕗᑦ ᑖᓐᓇ ᐱᒻᒪᕆᐅᔪᖅ ᐊᑐᒐᒃᓴᖅ 

ᐊᐅᓚᑕᐅᑦᑎᐊᕋᓗᐊᕐᒪᖔᑦ. ᑭᒡᓕᓯᓂᐊᓕᖅᐳᑦ ᑕᓪᓗᕈᑎᐅᑉ ᐃᒪᖓᑕ ᒥᒃᓵᓄᑦ. ᓂᕆᐅᖦᖢᑕᓗ ᓴᖅᑭᔾᔪᑕᐅᔪᑦ 

ᑕᒪᑐᒧᖓ ᐊᑐᐃᓐᓇᐅᓂᐊᕐᓂᖏᖕᓂᒃ ᐅᑭᐅᖑᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᔨᐅᔪᖅ ᐃᖅᑲᓇᐃᔭᖅᑏᑦ ᐋᓐᓂᖅᑐᓕᕆᔨᒃᑯᖏᖕᓄᑦ, ᒥᔅ 

ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 233 - 6(2): ᐅᓗᕆᐋᓇᖏᑦᑐᓄᑦ ᐸᐃᑉᐹᖓᓄᑦ ᐃᓕᓐᓂᐊᒐᒃᓴᖅ ᒪᒃᑯᒃᑐᓄᑦ 

ᓴᓇᔨᐅᓂᐊᓕᖅᑐᓄᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᒥᐊᓇᖅ ᓂᐱᓗᕕᐅᑎᒃᑲᒪ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᐱᒍᓱᒃᐳᖓ ᓇᓗᓇᐃᖅᓯᔪᓐᓇᕋᒪ ᐱᓕᕆᐊᕆᔭᐅᔪᓂᒃ ᐃᖅᑲᓇᐃᔭᖅᑎᓄᑦ 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂ ᒪᒃᑯᒃᑐᑦ ᐃᖅᑲᓇᐃᔭᖅᑎᑦ ᐅᑭᐅᖅᑕᖅᑐᒥ 

ᐊᑦᑕᕐᓇᓐᖏᑦᑐᒦᑎᖦᖢᒋᑦ ᐃᖅᑲᓇᐃᔭᖅᑎᓪᓗᒋᑦ. ᐃᖅᑲᓇᐃᔭᖅᑎᑦ ᖃᓄᑐᐃᓐᓇᖅ ᐅᑭᐅᓖᑦ ᐋᓐᓂᕈᓐᓇᕐᒪᑕ, 

ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᑦ ᑕᑯᒃᓴᐅᑎᑦᑎᖕᒪᑕ ᐃᖅᑲᓇᐃᔭᖅᑎᑦ ᐅᑭᐅᓖᑦ 25 ᑐᖔᓂ 

ᐊᑦᑕᕐᓇᖅᑐᒦᓐᓂᖅᓴᐅᓂᖏᓐᓂᒃ ᐋᓐᓂᑐᐃᓐᓇᕆᐊᖃᖅᖢᑎᒃ ᐃᖅᑲᓇᐃᔭᕐᕕᖕᒥ ᐱᓕᕆᓕᒪᓐᖏᓗᐊᒧᑦ, 

ᐅᔾᔨᕈᓱᓐᖏᓗᐊᒧᑦ, ᐅᕝᕙᓘᓐᓃᑦ ᐱᓕᒻᒪᒃᓴᖅᓯᒪᑦᑎᐊᓐᖏᓐᓂᖏᓐᓄᑦ. 

  

ᐃᓚᒋᔭᐅᓪᓗᓂ ᒪᒃᑯᒃᑐᓄᑦ ᐃᖅᑲᓇᐃᔭᖅᑎᑦ ᐱᓕᕆᐊᒃᓴᖓᓄᑦ, ᑲᑎᒪᔩᑦ ᐋᖅᑭᒃᓯᓪᓗᑎᒃ ᒪᒃᑯᒃᑐᓄᑦ 

ᐃᖅᑲᓇᐃᔭᖅᑎᓄᑦ ᓇᓗᓇᐃᒃᑯᑕᖅᑖᕐᓂᕐᒧᑦ ᐃᓕᓐᓂᐊᒐᒃᓴᒥᒃ. ᐊᑭᖃᓐᖏᖦᖢᓂ, ᖃᕆᑕᐅᔭᒃᑯᑦ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᓐᓂᐊᒐᒃᓴᐅᕗᖅ ᒪᒃᑯᒃᑐᓄᑦ ᐃᖅᑲᓇᐃᔭᖅᑎᓄᑦ ᐊᒻᒪ ᐃᖅᑲᓇᐃᔭᖅᑎᑦᑎᔨᓄᑦ 

ᐃᓚᓕᐅᔾᔭᐅᓗᓂ ᐃᖅᑲᓇᐃᔮᖅᑖᖅᐸᓪᓕᐊᔪᓄᑦ ᒪᒃᑯᒃᑐᓄᑦ ᐃᖅᑲᓇᐃᔭᖅᑎᓄᑦ ᐃᓚᒋᔭᐅᓪᓗᓂ 

ᐃᖅᑲᓇᐃᔮᒧᑦ−ᑐᕌᖓᔪᒥᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᒻᒪᒃᓴᕐᓂᕐᒧᑦ.  

 

ᑖᓐᓇ ᐱᓕᕆᐊᖑᔪᖅ ᐋᖅᑭᒃᓱᖅᑕᐅᓯᒪᕗᖅ ᐃᑲᔪᕈᑕᐅᔪᒪᓪᓗᓂ ᐃᖅᑲᓇᐃᔭᖅᑎᓂᒃ ᑕᒻᒪᖅᑕᓐᖏᓪᓗᓂ 

ᐊᔪᕈᓐᓃᖅᓴᖅᑎᑦᑎᖃᑦᑕᖁᓪᓗᒋᑦ ᑲᒪᒋᔭᖃᕈᓐᓇᖁᓪᓗᒋᓪᓗ ᒪᒃᑯᒃᑐᓂᒃ ᐃᖅᑲᓇᐃᔭᖅᑎᒋᔭᐅᔪᓂᒃ 

ᐃᖅᑲᓇᐃᔭᖅᑖᕆᕙᒃᑕᒥᓂᒃ, ᐃᑲᔪᕈᒪᓂᕐᒧᓪᓗ ᒪᒃᑯᒃᑐᓂᒃ ᐃᓕᑦᑎᕙᓪᓕᐊᖁᓪᓗᒋᑦ ᐱᔪᓐᓇᐅᑎᒋᔭᒥᓂᒃ 

ᐃᖅᑲᓇᐃᔭᖅᑎᐅᓂᕐᒥᓄᑦ, ᓇᖕᒥᓂᕐᓗ ᑭᓱᓕᕆᔨᐅᕙᖕᓂᖏᓐᓄᑦ ᐃᖅᑲᓇᐃᔭᕐᕕᖕᒥ ᐊᑦᑕᕐᓇᖅᑕᐃᓕᒪᓂᕐᒥᒃ. 

ᖃᕆᑕᐅᔭᒃᑯᑦ ᐊᑐᐃᓐᓇᐅᔪᖃᖅᑐᖅ ᑐᒃᓯᕋᐅᑕᐅᓯᒪᔪᓂᒃ ᑕᐃᒃᑯᓄᖓ ᐊᔪᓕᖅᓯᒪᔪᓄᑦ ᐅᕝᕙᓘᓐᓃᑦ 

ᓱᒃᑲᐃᓗᐊᖅᑐᓄᑦ ᐃᑭᐊᖅᑭᕕᒃᑰᕈᓐᓇᐅᑎᓄᑦ. ᑖᓐᓇ ᐃᑲᕐᕌᖕᓄᑦ ᒪᕐᕉᖕᓄᑦ ᖃᕆᑕᐅᔭᒃᑯᑦ ᐃᓕᓐᓂᐊᒐᒃᓴᖅ 

ᐊᑐᐃᓐᓇᐅᔪᖅ ᖃᓪᓗᓈᑐᑦ, ᐅᐃᕖᑐᑦ, ᐃᓄᒃᑐᓪᓗ.  

 

(ᑐᓵᔨᑎᒎᕈᓐᓃᖅᑐᖅ) ᐃᓕᓴᐃᔩᑦ ᐊᒻᒪᓗ ᐊᖓᔪᖅᑳᕆᔭᐅᔪᑦ ᐃᖅᑲᐃᑎᑦᑎᒋᐊᖁᔭᕗᑦ ᐃᓅᓱᑦᑐᓂᑦ ᐃᓅᓯᖓᓂᒃ 

ᖃᓄᐃᓐᖏᑦᑕᐃᓕᒪᓂᕐᒥᒃ ᐱᓗᐊᖅᑐᒥᒃ ᐃᖅᑲᓇᐃᔭᕆᐅᖅᐸᓪᓕᐊᓕᖅᑎᓪᓗᒋᑦ. ᑖᓐᓇ ᐃᓕᓐᓂᐊᕈᑕᐅᔪᖅ 

ᐃᓕᓴᕆᔭᐅᔾᔪᑎᖃᕐᒥᔪᖅ ... ᒪᒥᐊᓇᖅ ᐅᖃᖅᑎᑦᑎᔩ ᖃᓄᐃᔅᓴᓐᖏᒃᑯᕕᑦ ᐱᔭᕇᕈᒪᔭᕋᓗᐊᕋ ᐅᖃᕈᒪᔭᕋ. 

ᖁᔭᓐᓇᒦᒃ. 

 



ᐅᓪᓗᑐᐃᓐᓇᖅ, ᒪᐃ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᔫᒐᓗᐊᖅ ᒪᓕᒐᓕᐅᖅᑎᐅᖃᑎᓕᒫᒥᓄᑦ ᐱᔭᕇᕈᓐᓇᕈᒪᓪᓗᓂ 

ᐅᖃᐅᓯᔅᓴᒥᓂᒃ. ᐋᒡᒑᖅᑐᖃᖅᑳ? ᐋᒡᒑᖅᑐᖃᓐᖏᒻᒪᑦ, ᑲᔪᓯᑐᐃᓐᓇᕆᑦ ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ. ᑖᓐᓇ 

ᐃᓕᓐᓂᐊᕐᓂᐅᔪᖅ ᐱᔭᕇᖅᑲᑦ ᐃᓕᓴᕆᔭᐅᔾᔪᑎᒥᒃ ᐱᑎᑕᐅᒐᔭᖅᑐᑦ ᐃᓱᒪᔅᓴᖅᓯᐅᕈᑎᔅᓴᐅᔪᓐᓇᕐᓗᑎᑦ 

ᖃᓄᐃᓐᖏᑦᑎᐊᕐᓂᕐᒥᒃ ᐃᖅᑲᓇᐃᔭᕐᓗᑎᒃ ᐃᖅᑲᓇᐃᔭᕐᕕᐅᔪᒥᒃ ᐊᒻᒪᓗ ᓂᐱᖃᐅᑎᐅᓗᑎᑦ ᐊᓯᒥᓄᑦ. ᑖᒃᑯᐊ 

ᐃᓕᓐᓂᐊᖅᑐᑦ ᐱᔭᕇᕈᑎᒃ ᐃᓕᓴᕆᔭᐅᔾᔪᑎᒥᒃ ᐱᑎᑕᐅᒍᑎᒃ ᐊᓯᐊᓂᒃ ᐱᑎᑕᐅᒐᔭᕐᒥᔪᑦ (ᑐᓵᔨᑎᒎᓕᖅᑐᖅ) 

ᐃᖅᑲᓇᐃᔭᖅᑎᕈᖅᐸᓪᓕᐊᔪᑦ ᐱᓕᕆᐊᖃᖃᑦᑕᕐᓂᑯᒥᓂᖏᑦᑕ ᓇᓗᓇᐃᔭᖅᓯᒪᓂᖏᖕᓂᒃ− (ᑐᓵᔨᑎᒎᕈᓐᓃᖅᑐᖅ) 

ᖑᓂᕋᖅᑕᐅᔪᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᖅᑎᐅᖃᑎᒃᑲ ᐊᔭᐅᖅᑐᖃᒃᑲ ᓂᕈᐊᖅᑎᒋᓯᒪᔭᖏᓐᓄᑦ 

ᑕᒪᔅᓱᒥᖓ ᑐᓴᐅᒪᑎᑦᑎᑲᓐᓂᕆᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 295 - 6(2): ᐱᕈᕝᕕᐅᑉ ᐊᓂᒍᐄᔪᖁᑎᖏᑦ ᒥᑦᑎᒪᑕᓕᖕᒥᑦ (ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ ᐃᓚᒃᑲ, ᑲᑎᒪᔨᐅᖃᑎᒃᑲ ᐊᒻᒪ ᒥᑦᑎᒪᑕᓕᖕᒥᐅᑦ.  

 

ᐅᖃᖅᑎᑦᑎᔩ, ᐅᓪᓗᒥ ᐱᕈᕐᕕᒃ ᐃᓕᓐᓂᐊᕆᐅᖅᓴᕐᕕᖕᒥ ᒥᑦᑎᒪᑕᓕᖕᒥ ᐱᔭᕇᖅᓯᓐᓂᖃᕐᓂᐊᕐᒪᑕ ᐅᓐᓄᓴ. ᐅᑯᐊ 

ᑕᕝᕙ ᐱᔭᕇᖅᓯᓂᐊᖅᑐᑦ ᓱᕈᓯᑯᓗᐃᑦ:  

 

 ᑳᓄᕐ ᐊᕐᓇᑦᑎᐊᖅ,  

 ᐋᔅᑎᓐ ᐊᕐᓇᑲᓪᓚᒃ,  

 ᔨᐅᕆᒪᐃᔭ ᐋᕆᐊᒃ,  

 ᕆᓄᓪᑦ ᐊᑕᒍᑦᑕᒃ,  

 ᓄᐊᓚ ᐃᓄᐊᓗᒃ,  

 ᑰᑎᔅ ᔭᐃᑯ−ᑲᓪᓗᒃ,  

 ᔮᓱᐊ ᐃᓅᔭ−ᑲᑦᓴᒃ,  

 ᓵᒥᐅᓪ ᕿᓕᖅᑯᓵᖅ,  

 ᔮᔅᓕᓐ ᑯᑉᓗ,  

 ᑲᐃᓚ ᐸᓂᒃᐸᑯᑦᓱᒃ,  

 ᓇᑖ ᑲᓐᖑᖅ,  

 ᑲᐃᑎ ᓱᖅᖤᒃ 

 

ᑖᒃᑯᐊ ᐃᓚᒌᑦ, ᐃᓚᖏᑦ ᒥᑭᓛᒧᐊᓛᓕᖅᑐᑦ (ᑐᓵᔨᑎᒍᓕᖅᑐᖅ) ᒥᑭᔫᑕᐅᓂᖅᐹᓄᑦ (ᑐᓵᔨᑎᒎᕈᓐᓂᖅᑐᖅ) 

ᐅᐱᒋᑦᑎᐊᖅᐸᕗᑦ ᐊᖓᔪᖅᑳᖏᓪᓗ ᖁᔭᒋᓪᓗᑎᒍᑦ ᐃᓕᓐᓂᐊᕆᐊᖅᑎᑦᑎᑦᑎᐊᖃᑦᑕᓚᐅᕐᒪᑕ.  

 

ᐃᓕᓴᐃᔨᖏᑦ ᐃᓕᓴᕆᔪᒪᖕᒥᔭᒃᑲ: 

  

 ᓕᐊ ᑭᐳᒥ,  

 ᔫᓕ ᐱᐅᒑᑦᑐᐊᓗᒃ,  

 ᓯᓖᓇ ᐃᓄᒍ, ᐊᒻᒪᓗ ᑭᖑᕝᕕᖅᑎᖓᑦ  

 ᒫᓖᓐ ᑭᐳᒥ. 

 



ᐅᓪᓗᑐᐃᓐᓇᖅ, ᒪᐃ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ ᐱᕈᕐᕕᒃ ᐃᓕᓐᓂᐊᕆᐅᖅᓴᕐᕕᒃ ᐃᓕᓴᕆᔭᐅᓯᒪᖕᒪᑦ (ᑐᓵᔨᑎᒎᓕᖅᑐᖅ) ᑯᐃᑉ ᑭᒡᒐᖅᑐᖅᑎᖓᓄᑦ 

ᑲᓇᑕᒥ ᐱᔾᔪᓯᐊᖅᑎᑦᑎᓂᖏᑦ ᖃᓄᖅᑑᖅᓯᒪᓂᕐᒧᑦ (ᑐᓵᔨᑎᒎᕈᓐᓃᖅᑐᖅ) ᐊᕐᕌᓂ ᐃᓕᓴᕆᔭᐅᓚᐅᖅᑐᖅ ᑭᓯᐊᓂ 

ᓄᕙᖕᓇᕐᔪᐊᕐᒧᑦ ᐅᐸᒍᑎᔪᓐᓇᓚᐅᓐᖏᒻᒪᑕ. ᑕᒫᓂ ᑕᖅᑭᐅᓚᐅᖅᑐᒥ ᐃᓕᓴᕆᔭᐅᔪᓐᓇᖅᓯᓚᐅᕐᒪᑕ ᐋᑐᕚᒥ. ᓕᐊ 

ᑭᐳᒻᒥ ᐊᒻᒪ ᔩᑎᑕ ᒥᖅᑯᓵᖅ ᐋᑐᕚᓕᐊᓚᐅᕐᒪᑎᒃ ᐅᐱᒋᑦᑎᐊᖅᐸᕗᑦ. ᑕᐅᓄᓐᖓᖅᓯᒪᓚᐅᖅᖢᑎᒃ 

ᓴᖅᑭᑦᑎᔅᓯᒪᖃᑕᐅᓪᓗᖓ ᐱᕈᕐᕕᒃ ᐃᓕᓐᓂᐊᕆᐅᖅᓴᕐᕕᖕᒥ ᐅᐱᒍᓱᑦᑎᐊᕋᒪ ᑖᒃᑯᓂᖓ ᐊᒻᒪ ᑕᒪᓐᓇ 

ᑲᔪᓯᔪᓐᓇᖃᑦᑕᕐᒪᑦ ᐃᓕᓐᓂᐊᕆᐅᖅᓴᕐᕕᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᖃᕝᕕᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 296 - 6(2): ᕿᓚᓗᒐᕋᓱᑦᑎᐋᓚᐅᓐᓂᖏᑦ ᓴᓂᑭᓗᐊᒻᒥ (ᖃᕝᕕᒃ)  

 

ᖃᕝᕕᒃ: ᓇᑯᕐᒦᒃ, ᐅᖃᖅᑏ. ᐅᓪᓛᕕᓂᑐᖃᒃᑯᑦ ᒪᓕᒐᓕᐅᖅᑎᐅᖃᑎᒃᑳ. ᐳᓚᕋᑦᓯᒪᔪᐃᓪᓗ ᐅᓪᓛᒃᑯᑦ. ᓄᓇᕗᒻᒥᐅᑦ 

ᐅᓪᓛᒃᑯᑦ.  

 

ᓇᐃᑦᑑᒐᓗᐊᖅᑐᒥᒃ ᐅᖃᐅᓯᖃᕈᒪᑦᓱᖓ, ᐃᑉᐸᔅᓴᖅ ᓴᓂᑭᓗᐊᕐᒥ ᒪᖃᐃᑦᑏᑦ ᐱᖓᓲᔪᖅᑐᓂᑦ ᕿᓚᓗᒐᓚᐅᕐᒪᑕ 6 

(ᑐᓵᔨᑎᒎᓕᖅᑐᖅ) ᕿᓚᓗᒐᕐᓂᒃ (ᑐᓵᔨᑎᒎᕈᓐᓃᖅᑐᖅ) ᐃᓯᐊᓃᑎᑦᓯᔪᓐᖑᐊᕌᓘᓛᖅᑰᓕᕐᒪᑕ ᓂᕿᓂᒃ ᐊᒻᒪᓗ 

ᐃᓇᓗᖕᓂᑦ ᓂᕆᐅᓐᓇᓯᕆᕗᖅ. ᑕᐃᒃᑯᐊ ᓴᓂᑭᓗᐊᕐᒥᐅᑦ ᒪᖃᐃᑦᑎᐅᖃᑎᖏᑦ ᑲᔪᓯᑦᓯᐊᖃᑦᑕᓚᖓᕗᑦ ᓂᕿᓂᑦ 

ᓄᓇᓕᖕᓄᑦ ᑐᓂᓯᖃᑦᑕᓗᑎᑦ ᐱᔭᒥᖕᓂᑦ. ᑖᓐᓇ ᐅᖃᐅᓯᕆᕈᒪᑦᓱᒍ ᒪᑭᒍᑎᒐ. ᓴᓂᑭᓗᐊᕐᒥ 

ᖃᔭᕆᐊᑦᑐᓇᓯᕙᓪᓕᐊᓚᖓᓕᕐᒥᒪᑦ. ᑖᒃᑯᐊᓗ ᒪᖃᐃᑦᑏᑦ ᐱᒐᓱᐊᑦᓯᐊᖃᑦᑕᓚᖓᕗᑦ. ᑕᐃᒪᑐᐊᖅ. ᓇᑯᕐᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᒪᓕᑭ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 297 - 6(2): ᑲᒥᓴᓇᐅᑉ ᐃᓕᓴᕆᔭᐅᔾᔪᑎᖏᓂᒃ ᑐᓂᔭᐅᔪᓄᑦ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ ᑭᒡᒐᖅᑐᖅᑕᒃᑲ, ᒪᓕᒐᓕᐅᖅᑎᐅᖃᑎᒃᑲᓗ, ᓄᓇᕗᒻᒥᐅᓪᓗ.  

 

ᐅᖃᖅᑎᑦᑎᔩ, ᓇᖏᖅᓯᔾᔪᑎᖃᖅᑐᖓ ᐅᓪᓗᒥ ᐅᐱᒍᓱᒍᒪᓪᓗᖓ ᑕᐃᑲᓂ ᑭᒡᒐᖅᑐᖅᑕᓐᓂᒃ ᐃᓚᖓᖕᓂᑦ ᓇᐅᔮᓂ 

ᑲᒥᓯᓇ ᑐᓂᓯᔪᓐᓇᓚᐅᕐᒪᑦ ᐊᒥᓱᓂᑦ ᑕᐃᑲᓂ ᑎᑭᑕᐅᓇᓵᖃᑦᑕᕐᒪᑕ ᑲᒥᓯᓇᒧᑦ ᐊᒻᒪ ᑎᑭᑎᓪᓗᒍ ᓯᕗᓕᖅᑎᕗᑦ 

ᑕᐃᑲᓃᑦᑐᓐᓇᓚᐅᕐᒪᑦ ᖁᔭᒋᓪᓗᒋᑦ ᑖᒃᑯᐊ ᓇᐅᔮᓂ ᑎᑭᑦᑐᓐᓇᓚᐅᕐᒪᑕ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᒃᑯᐊ ᐱᔾᔪᓯᐊᖅᑎᑕᐅᓚᐅᖅᑐᐃᑦ ᐃᓐᓇᐃᑦ ᑲᑎᒪᔨᖏᑦ, ᓇᐅᔮᑦ ᐃᓐᓇᒻᒪᕆᖁᑎᖏᑦ 

ᐃᓕᓴᕆᔭᐅᓚᐅᕐᖓᑕ ᖃᐅᔨᒪᔨᐅᔪᓂᑦ ᐸᐸᑦᑎᔨᐅᒻᒪᑕ, ᐸᖅᓴᐃᔨᓄᓪᓗ ᐃᑲᔪᖅᑎᐅᓪᓗᑎᒃ, ᐊᒻᒪ 

ᖃᑦᑎᕆᔨᐅᖃᑕᐅᒋᓪᓗᑎᑦᑕᐅᖅ, ᐊᒻᒪᓗᑦᑕᐅᖅ ᑲᓇᑕᒥ ᖁᑭᐅᑎᓕᐅᖃᑕᐅᒋᓪᓗᑎᒃ. ᓄᓇᓕᒻᒥᐅᑕᐃᑦ ᑕᐃᒃᑯᐊ 

ᐃᒻᒥᓂᒃ ᑐᓂᕐᕈᑎᒋᓯᒪᔪᐃᑦ ᓄᓇᓕᒻᒥᓂᒃ ᐱᔨᑦᑎᕋᖃᑦᑕᕐᓂᐊᕋᒥᒃ.  

 

ᑲᒥᓯᓇᑦᑕᐅᖅ ᐃᓕᓴᖅᓯᓚᐅᕐᒥᔪᖅ ᑕᐃᑲᓂ ᓄᓇᖃᖅᑐᓂᒃ ᑲᑉᐱᐊᑕᐃᑦᑐᒥᓂᕐᓂᑦ ᐊᒻᒪᑦᑕᐅᖅ 

ᐊᓐᓇᐅᒪᒍᓐᓇᖅᑐᒥᓂᕐᓂᑦ ᐊᔪᕐᓇᖅᑐᖃᖅᑎᓪᓗᒍ. ᐅᕝᕙ ᐅᑯᐊ ᐱᔾᔪᓯᐊᖅᑎᑕᐅᓚᐅᖅᑐᐃᑦ ᐅᑯᐊᖑᕗᑦ: 

 

 ᐃᓕᓴᐱ ᐊᒡᓗᒃᑲᖅ 

 ᐋᓄᕆ ᐊᒡᓗᒃᑲᖅ 

 ᓘᒃ ᐊᖑᑎᐊᓗᒃ 

 ᕆᑦᓱᑦ ᑐᐃᓕᒃ ᐊᖑᑎᐊᓗᒃ 

 ᔪᒪᐃᓐ ᐊᖑᑎᐊᓗᒃ 

 ᔪᐊᓇ ᑯᐸᒃ 

 ᐸᐅᓚ ᑯᐸᒃ 

 ᕉᓯ ᑯᐸᒃ  

 ᐃᓅᒍᓐᓃᖅᓯᒪᔪᖅ ᓂᑯᓚᔅ ᐸᖓᔮᑦ 

 ᕉᓴᓖᓐ ᕿᓐᖓᔮᖅ 

 ᔭᐃ ᒪᑉᓴᓛᖅ 

 ᐃᓅᒍᓐᓂᖅᓯᒪᔪᖅ ᑑᓇᑦ ᒥᓗᖅᑐᖅ 

 ᓲᓵᓐ ᒪᑉᓕᒃ 

 ᔩᓂ ᒪᓕᑭ 

 ᐊᓕᒃᓯᓈ ᓇᓄᕐᓗᒃ 

 ᒥᐊᕆ ᓵᓐᑎᐅᓪ ᓇᓄᕐᓗᒃ 

 ᐋᓕᔅ ᓇᓄᕋᖅ 

 ᔫᓕᐊ ᓇᑦᓯᖅ 

 ᑖᓐᓇᑦᑕᐅᖅ ᐃᓅᒍᓐᓃᖅᓯᒪᒻᒥᔪᖅ ᔪᐊᔾ ᐳᑐᓕᒃ 

 ᒑᑕᓖᕙ ᐳᑐᓕᒃ 

 ᓘᑭ ᐳᑐᓕᒃ 

 ᐸᔅᑯᐊᓖᓇ ᐳᑐᓕᒃ 

 ᔪᐊᓇ ᓯᐅᓵᕐᓇᖅ 

 ᐸᓂᐊᖅ ᓯᐅᓵᕐᓈᖅ 

 ᓕᐅ ᓴᑉᒍᑦ 

 ᔮᓐ ᑎᓈᔅᖢ 

 ᓯᐊᕋ ᐅᓕᑲᑖᖅ 

 ᑑᓂ ᐅᓕᑲᑖᖅ, ᐊᒻᒪᓗ 

 ᐱᕐᓇᑎ ᐅᑕᒃ 

 

ᐅᖃᖅᑏ, ᑖᒃᑯᐊ ᖁᔭᓕᒍᒪᔭᕋ ᑲᒥᓯᓇ ᐄᕙ ᐋᕆᐊᒃ ᓇᐅᔮᓕᐊᕈᓐᓇᔪᒻᒪᑦ ᐃᓕᓴᖅᓯᔭᖅᑐᖅᑐᓂ ᐊᔅᓱᕈᖅᑐᑎᑦ 

ᐃᖅᑲᓇᐃᔭᖅᑎᑦᑎᐊᕚᓗᑦᑎᓐᓂ ᓄᓇᑦᑎᓐᓂ. ᐅᖃᖅᑎᑦᑎᔩ, ᒪᓕᒐᓕᐅᖅᑎᓕᒫᑦ ᐅᐱᒍᓱᖃᑎᒋᔪᒪᕙᒃᑲ ᓇᐅᔮᕐᓂᑦ 

ᐱᔾᔪᓯᐊᓚᐅᖅᑐᓂᑦ ᑲᒥᓯᓇᐅᑉ ᐱᔾᔪᓯᐊᕆᓲᖏᖕᓂᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑲᖏᖅᖠᓂᑉ ᐅᐊᓐᓈᓄᑦ−ᐃᒡᓗᓕᒑᕐᔪᖕᒧᓪᓗ, 

ᒥᔅᑕ ᓴᒻᒧᖅᑐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 298 - 6(2): ᑲᔪᓯᓂᖃᑦᑎᐊᖅᑐᖅ ᐱᖏᖕᓇᖅᑐᓕᕆᓂᖅ ᐃᒡᓗᓕᒑᕐᔪᖕᒥ 

(ᓴᒻᒧᖅᑐᖅ)  

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑏ. ᐅᑉᓛᒃᑯᑦ ᐃᒡᓗᓕᒑᕐᔪᒻᒥᐅᑦ, ᑲᖏᖠᓂᕐᒥᐅᑦ, ᓄᓇᕗᒻᒥᐅᑦ, ᑲᑎᒪᔨᐅᖃᑎᒃᑲ. 

ᐅᓐᓄᒃ ᑐᓴᖅᑎᑕᐅᓕᓚᐅᕋᒪ ᐃᒡᓗᓕᒑᕐᔪᖕᒥ ᐱᖏᓐᓇᖅᑐᖃᓕᓚᐅᖅᓯᒪᒐᓗᐊᕐᓂᕐᒪᑦ. ᑖᒃᑯᐊ ᕿᓂᖅᑏᑦ 

ᐊᑎᖃᖅᖢᑎᒃ, “ᓴᐳᔾᔨᔩᑦ”, ᖃᓄᐃᓐᓂᐊᕐᒪᖔᕐᒥᖕᓂᒃ ᐃᒻᒥᓂᒃ ᐃᓱᒪᒋᓐᖏᑎᐊᖅᖢᑎ ᕿᓂᕆᐊᓕᓚᐅᕐᓂᕐᒪᑕ. 

ᑕᐃᓐᓇᓗ ᐱᖏᒋᔭᐅᔪᖅ ᖃᓄᐃᓐᖏᑎᐊᖅᖢᓂ ᓇᓂᔭᐅᒻᒪᑦ ᖁᕕᐊᓲᑎᒋᔪᒪᑉᓗᒋᑦ ᓇᖏᖅᓯᔾᔪᑎᒋᔭᒃᑲ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᓇᑦᓯᓕᒻᒧᑦ, ᒥᔅᑕ ᖂᑭᐊᖅ.  

 

 

 



ᐅᓪᓗᑐᐃᓐᓇᖅ, ᒪᐃ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

10 

ᒪᓕᒐᓕᐅᖅᑎᐅᑉ ᐅᖃᐅᓯᖓ 299 - 6(2): ᑕᓗᕐᔪᐊᒥ ᐃᓕᓐᓂᐊᕐᕕᖓ ᖃᓄᐃᓕᖓᓂᖓ (ᖂᑭᐊᖅ)  

 

ᖂᑭᐊᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓪᓕᖅᐹᒥ ᑰᒑᕐᔪᒻᒥ ᐃᓱᒪᒋᔭᐅᕗᓯ ᐃᓚᐃᔭᖃᕋᑉᑕ ᐃᒃᐸᔅᓴᖅ ᓇᒡᓕᒋᕙᔅᓯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᓪᓗᒥ ᑭᒡᒐᑐᖅᓱᒋᑦ ᑕᓗᕐᔪᐊᕐᒥᐅᑦ ᐃᓕᓐᓂᐊᖅᑎᖏᑦ 

ᐅᑎᖅᓯᒪᑦᓯᐊᕈᓐᓇᓕᕐᒪᑕ ᐃᓕᓐᓂᐊᕐᕕᒥᓄᑦ ᐊᑯᓂ ᓄᖅᑲᖓᓚᐅᖅᑎᓪᓗᒋᑦ ᑯᕕᔪᖃᓚᐅᖅᑎᓪᓗᒍ ᐅᖅᓱᐊᓗᒻᒥ 

ᓇᑦᓯᓕᐅᑉ ᐃᓕᓐᓂᐊᕐᕕᖓᓂ. ᐅᖃᖅᑎᑦᓯᔩ, ᐃᓕᑕᕆᑉᓗᒍ ᐅᐱᒋᑉᓗᒍᓗ ᐃᖅᑲᓇᐃᔭᖅᑎᖏᑦ ᒐᕙᒪᒃᑯᑦ 

ᐃᓂᑦᓴᖃᑦᑎᓯᐊᕋᓱᓚᐅᕐᒪᑕ ᐃᓕᓐᓂᐊᖅᑎᓂᑦ ᐃᓕᓴᐃᔨᓂᓪᓗ ᐱᓕᕆᕝᕕᒋᔪᓐᓇᖅᑕᒥᖕᓂᒃ. ᖃᐅᔨᒪᔪᐃᓐᓇᐅᒐᑦᑕ 

ᐃᓕᓐᓂᐊᕐᓂᖅ ᐱᒻᒪᕆᐅᖕᒪᑦ ᓄᖅᑲᖓᑲᐃᓐᓇᑎᓪᓗᒋᑦ ᐃᓕᓐᓂᐊᖅᑏᑦ ᑭᖑᕙᕐᕚᓪᓕᕈᑎᐅᕙᒻᒪᑦ.  

 

ᐅᖃᖅᑎᑦᓯᔩ, ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑏᓪᓗ ᐅᑎᖅᓯᒪᓕᕋᓗᐊᕋᒥᒃ ᓱᓕ ᐊᑦᑕᓇᑐᐃᓐᓇᕆᐊᖃᕐᓂᖓᓂᒃ 

ᐃᓱᒫᓘᑕᐅᒻᒪᑦ ᐃᓕᓐᓂᐊᕐᕕᒃ. ᐅᖃᖅᑎᑦᓯᔩ, ᑖᒃᑯᐊ ᒐᕙᒪᒃᑯᑦ ᐊᑯᑐᔫᑎᓄᑦ ᐸᕐᓇᐅᑎᖏᑦ ᐱᖃᓯᐅᑎᓯᒪᒻᒪᑕ 

ᐃᓕᓐᓂᐊᕐᕕᑦᑖᓛᕐᓂᐊᓂᖓᓂᒃ ᑕᓗᕐᔪᐊᒥ.  

 

ᐅᖃᖅᑎᑦᑎᔩ, ᓂᕈᐊᖅᑎᖁᑎᒃᑲ ᓂᕆᐅᓪᓚᕆᑉᐳᑦ ᓄᑖᒥᒃ ᐊᑦᑕᓇᓐᖏᑦᑐᒥᓪᓗ ᐊᑲᕐᕆᑦᓯᐊᓇᖅᑐᒥᓪᓗ 

ᐃᓕᓐᓂᐊᕐᕕᖃᕈᒪᓪᓗᑎᒃ. ᓂᕆᐅᑉᐳᒍᑦ ᓴᓂᔭᐅᓛᕐᓂᖓᓂᒃ ᐃᓕᓐᓂᐊᕐᕕᐅᑉ ᐊᐅᔭᐅᓂᐊᖅᑐᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 300 - 6(2): ᖃᐅᓱᐃᑦᑐᒥ ᐃᓕᓐᓂᐊᕐᕕᐊᓗᒻᒥ ᐃᓱᓕᑦᑎᔪᑦ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᖃᐅᑉᐸᑦ ᑕᐃᒪ ᖃᒻᒪᖅᑕᓕᒃ 

ᐃᓕᓐᓂᐊᕐᕕᖓᓂ ᐃᓱᓕᑦᑎᔪᑯᓗᐃᑦ ᖁᕕᐊᓲᑎᖃᕐᓂᐊᕐᒪᑕ ᑕᑉᐹᓂ ᖃᐅᓱᐃᑦᑐᒥ.  

 

ᐊᒃᓱᐊᓗᒃ ᐅᐱᒋᒐᒃᑭᑦ ᐊᒻᒪᓗ ᒪᒥᐊᕝᕕᒋᓪᓗᒋᑦ ᑕᑉᐸᐅᓐᖓᕈᓐᓇᓐᖏᓐᓇᒪ. ᑖᓐᓇ ᒥᓂᔅᑕ ᒍᕌᔅᓗ 

ᑕᑉᐸᐅᖓᕋᓱᓚᐅᕋᓗᐊᕋᓐᓄᒃ ᑕᒫᓂ ᕿᑲᕐᓇᐅᓂᖓᓂᒃ ᑭᓯᐊᓂ ᐊᔪᓕᖅᑎᑕᐅᓯᒪᒐᑦᑕ ᖃᖓᑕᓲᒧᑦ, ᖃᖓᑕᓲᑦ 

ᐊᓯᔾᔨᖅᑕᐅᓯᒪᓂᖏᓐᓄᓪᓗ ᐃᑲᕐᕋᖏᓐᓄᑦ. ᑕᐃᒪᓐᓇᐃᑎᓪᓗᒍ ᒪᒥᐊᕝᕕᒋᕙᒃᑲ ᑭᓯᐊᓂ ᐊᒃᓱᐊᓗᒃ ᐅᐱᒋᕙᒃᑲ 

ᐊᒻᒪᓗ ᐊᖏᔪᖅᑳᖏᑦ ᐱᓗᐊᓐᖑᐊᖅᑐᒥ ᖁᔭᓐᓇᒦᕈᒪᑦᑎᐊᑕᒃᑲ ᑕᐃᒃᑯᐊ ᑐᐹᖅᓴᐃᔨᒋᔭᐅᓚᐅᕐᒪᑕ ᐊᒻᒪᓗ 

ᐃᓕᓴᖅᑕᖏᖕᓂᑦ ᐱᓕᕆᒃᑲᓐᓂᖁᔩᓐᓇᖃᑦᑕᖅᓯᒪᓪᓗᑎᑦ.  

 

ᑕᐃᒪᓐᓇᐃᑎᓪᓗᒍ ᑖᒃᑯᐊ ᑕᓪᓕᒪᑯᓗᐃᑦ ᐊᒥᓱᒻᒪᕆᐅᓗᖅᑰᔨᔪᑦ ᑕᑉᐹᓂ ᖃᐅᓱᐃᑦᑐᒥ ᐱᔭᕇᖅᓯᒻᒪᑕ 

ᐊᒥᓱᑯᓘᖕᒪᑕ ᐊᓕᐊᓇᐃᒋᑦᑎᐊᖅᓱᒋᑦ ᑕᐃᒪᓐᓇᐃᓕᖓᓪᓗᑎ. ᑖᒃᑯᐊ ᐱᔭᕇᖅᓯᔪᐊᓐᓄᐃᑦ ᐅᐱᒋᕙᔅᓯ:  

 

 ᐊᑦᑖᓇ ᐃᓪᓗᐅᑦ 

 ᐊᐃᓴᐅᔭ ᐳᕋᐅᓐ 

 ᔨᐊᓯ ᐃᖃᓗᒃ 

 ᓵᒋᐊᖅᑐᖅ ᐊᒪᕈᐊᓕᒃ, ᐊᒻᒪᓗ 

 ᑲᑏᓇ ᒪᒃᑖᓄᑦ 

 

ᑖᒃᑯᐊ ᑕᓪᓕᒪᐅᓪᓗᑎ ᐱᔭᕇᖅᓯᔪᐊᓐᓅᒻᒪᑕ ᑕᒫᓂ 2023. ᖃᐅᑉᐸᑦ ᑕᐃᒪ ᓄᓇᓕᓐᓄᑦ ᐅᐱᒋᔭᐅᓗᑎᒃ 

ᑲᑎᓐᖓᓂᐊᖅᑐᐊᓐᓅᒻᒪᑕ. ᑐᓱᓐᓇᒥ ᑕᑉᐹᓂ ᑕᐃᒪᓐᓇᐃᓕᐅᓂᐊᖅᑎᓪᓗᒋᑦ ᑕᕝᕙᓃᓐᓂᐊᖅᑎᓪᓗᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ.  

 



ᐅᓪᓗᑐᐃᓐᓇᖅ, ᒪᐃ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 301 - 6(2): ᐄᑕᓐ ᒫᓂᖕ ᑭᓐᖓᕐᒥᐅᖅ (ᔪᐊᓇᓯ)  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑰᖅᐸᒃᑲ ᕿᑭᖅᑖᓘᑉ ᓂᒋᐊᓃᑦᑐᑦ ᑭᓐᖓᓂ 

ᑭᒻᒥᕈᒻᒥᓗ. ᐅᓪᓗᒥ ᐃᓕᑕᕆᔪᒪᓪᓗᒍ ᑭᓐᖓᕐᒥᐅᑕᖅ ᐃᓅᓱᑦᑐᖅ ᐄᑕᓐ ᒫᓂᖕ. ᐅᖃᖅᑎᑦᑎᔩ, ᑖᓐᓇ ᐃᓅᓱᑦᑐᖅ 

ᐆᒃᑑᑎᑦᓴᑦᑎᐊᕙᐅᕗᖅ ᑭᑐ ᐱᔭᐅᔪᓐᓇᕐᒪᖔᖅ ᐊᔅᓱᕈᖅᑐᖃᕌᖓᑦ ᐱᓕᕆᐊᒥᒃ.  

 

ᐄᑕᓐ ᒫᓂᖕ ᐱᔭᕇᓚᐅᖅᑎᓪᓗᒍ ᐃᓕᓐᓂᐊᕕᐊᓗᒻᒥ ᕼᐋᑭᒥᒃ ᐱᓇᓱᒍᒪᓪᓚᕆᓚᐅᕐᒪᑦ ᐅᖃᓗᕝᕕᐅᓚᐅᖅᐳᖅ 

ᐊᖓᔪᖅᑳᖓᓐᓂ ᐳᕌᓐᑕᓐ ᐴᓪᔅ ᐋᓐᑎᐅᕆᐅᒥ ᓄᑲᖅᑏᑦ ᕼᐋᑭᖅᑎᐅᓪᓗᑎᒃ. ᑖᑉᑯᐊ ᐊᑖᓃᕌᕐᔪᑐᐃᓐᓇᖅᑐᑦ 

ᑲᓇᑕᐅᑉ ᖁᑦᑎᓛᒥ ᕼᐋᑭᖅᑎᐅᕙᑦᑐᑦ. ᑖᒃᑯᐊ ᐅᐱᓐᓇᖅᑐᑦ ᑕᐃᒪᐃᑦᑐᒥᒃ ᐱᓇᓱᒍᓐᓇᖅᑐᑦ ᓄᓇᕗᒻᒥᐅᑦ. ᑖᓐᓇ 

ᑐᕌᓐᑐᒨᓚᐅᖅᑐᖅ ᑲᑎᒋᐊᖅᑐᖅᑐᓂᒋᑦ ᐳᕌᓐᑕᓐ ᐴᓪᔅ−ᑯᑦ 2022-ᒥ ᑕᐅᓄᓐᖓᔪᒐᒥ ᐅᑭᐅᒧᑦ ᒫᑦᓯᒧᑦ ᑎᑭᑦᑐᒍ 

ᐊᕐᕌᒍᒋᔭᑦᑎᓐᓂ 2023 ᐃᓕᑉᐹᓕᓚᕆᑦᑐᔅᓴᐅᓚᐅᖅᐳᖅ ᐃᓕᓐᓂᐊᖃᑕᐅᕙᑦᑐᓂ ᐱᓐᖑᐊᖃᑕᐅᕙᖦᖢᓂ. ᓇᒧᑦ 

ᐊᐃᑲᑕᑉᐸᑦᑐᑎᑦ ᕼᐋᑭᖅᑐᑎᑦ ᐊᒥᓱᓄᑦ ᐱᓇᓱᑦᑕᐅᓯᒪᔪᒧᑦᑕᐅᖅ.  

 

ᐅᖃᖅᑎᑦᑎᔩ, ᑭᓐᖓᓄᑦ ᐅᑎᖅᓯᒪᓕᕋᓗᐊᕋᒥᒃ ᓱᓕ ᐃᓇᑦᑎᒐᓱᑉᐸᑉᐳᖅ ᐊᕐᕌᒍᖃᑎᒥᓂᒃ ᐃᓅᓯᖃᑦᑎᐊᕋᓱᓐᓂᕐᒧᑦ 

ᐊᒻᒪᓗ ᑎᒥᑦᑎᐊᕆᒐᓱᐃᓐᓇᑦᑎᐊᖅᖢᓂ. ᐅᖃᖅᑎᑦᑎᔩ, ᐄᑕᓐ ᖁᔭᓐᓇᒦᕈᒪᑐᐃᓐᓇᖅᓱᒍ ᑲᔪᑦᓯᑦᓴᐃᓐᓇᕐᓂᖓᓂᒃ 

ᖁᕕᐊᒋᔭᖃᓪᓚᕆᓐᓂᖓᓂᒃ ᑕᐃᒪᐃᑦᑐᒥᒃ ᐃᖅᑲᓇᐃᔮᕆᔭᒥᓄᑦ ᓇᒻᒥᓄᑦ ᑭᓐᖓᕐᒥᐅᓪᓗ ᐱᓪᓗᒋᑦ. ᑭᒡᒐᑐᕐᓗᒍ 

ᐃᓚᓐᓂᕆᔭᖏᓪᓗ ᖁᔭᓐᓇᒦᕈᒪᕙᒃᑲ ᐃᑲᔪᖅᑐᐃᓐᓇᐅᓚᐅᖅᑐᑦ ᑮᓇᐅᔭᓂᑦ ᓄᐊᓴᐃᕙᑦᓱᑎᑦ ᐊᑐᕐᓂᐊᖅᑕᒥᓐᓄᑦ 

ᐊᒻᒪ ᐳᕌᓐᑕ ᐴᓪᔅ−ᑯᑦ ᐊᖏᔪᖅᑳᖓᑦ ᐊᒻᒪᓗ ᐃᓕᓴᐃᔨᓕᒫᖏᑦ ᐄᑕᓐ ᐃᓚᓐᓇᕆᔭᖏᓪᓗ, ᓄᓇᖃᖅᑐᓪᓗ 

ᐃᑲᔪᖅᑐᐃᖏᓐᓇᓚᐅᖅᑐᑦ ᑖᔅᓱᒪᓐᖓᑦ ᐃᓅᓱᑦᑐᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅ ᒍᕌᔅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 302 - 6(2): ᐃᓅᒍᓐᓃᕋᑖᓚᐅᕐᓂᖓ ᓴᑭᖓ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. ᐄ’, ᑖᓐᓇ ᐅᓇ ᐱᒡᒐᓇᓚᖓᔫᒐᓗᐊᖅ 

ᑭᓯᐊᓂ ᐃᓱᒪᒋᓪᓗᒋᑦ ᐊᐃᑉᐸᕐᒪ ᐃᓚᓐᓇᕆᔭᖏᑦ ᖁᕐᓗᖅᑑᒥ ᑖᓐᓇ ᓴᑭᒐ ᐃᓅᒍᓐᓃᕋᑖᓚᐅᕐᒪᑦ. ᐊᑖᑖ 

ᐃᓅᒍᓐᓃᕋᑖᓚᐅᕐᒪᑦ ᐱᖓᔪᐊᓐᓂ ᐃᓗᕕᖅᑕᐅᓚᐅᕐᒪᑦ. ᖁᕐᓗᖅᑐᒥᐅᑦ ᓇᓪᓕᒋᕙᒃᑲ ᐊᒻᒪ ᐃᒃᐱᒋᓪᓗᒋᓪᓗ ᒫᓐᓇ 

ᐊᑦᓱᕈᕐᓇᑐᒃᑰᖅᑎᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅ ᓇᑲᓱᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 303 - 6(2): ᐃᖃᓗᓕᐅᑎᔪᑦ ᐸᓐᓂᖅᑑᒥ (ᓇᑲᓱᒃ)  

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪ ᒪᒥᐊᓇᖅ ᐹᒥᓚ ᐃᓚᒌᓪᓗ ᓇᒥᑐᐃᓐᓇᕐᓗ 

ᑕᐃᒪᐃᑦᑐᒃᑰᖅᑐᑦ.  

 

ᐅᑯᐊ ᖁᕕᐊᒋᔪᒪᓪᓗᒋᑦ ᐃᓕᓴᕆᔪᒪᓪᓗᒋᑦ ᐸᓐᓂᖅᑑᒥ ᐅᐱᕐᖔᖅ ᐸᓐᓂᖅᑑᒥᐅᓂ ᑲᑎᑎᑦᑎᕈᓘᔭᖅᑐᑎ 

ᐊᓂᕈᓘᔭᕐᓂᖅᓴᐅᖃᑦᑕᖅᓯᒪᓕᕐᖓᑦ ᐅᐱᕐᖔᖑᑎᓪᓗᒍ. ᑖᒃᑯᐊ ᐃᓕᓴᕆᔪᒪᒐᒃᑭᑦ: 

 

 ᓕᓐ ᕿᓚᕝᕙᖅ 

 ᔮᓂᔅ ᑯᓪᓗᕈᖅᑐᖅ, ᐊᒻᒪ 

 ᐄᓇ ᕿᓚᕝᕙᖅ 

 

ᑖᒃᑯᐊ (ᑐᓵᔨᑎᒎᓕᖅᑐᖅ) ᐃᖃᓗᓕᐅᑎᑦᑎᓚᐅᕐᖓᑕ (ᑐᓵᔨᑎᒎᕈᓐᓃᖅᑐᖅ) ᐸᓐᓂᖅᑑᒥᐅᑕᕐᓂ ᐄᐳᕈᓪ 15-

ᖑᑎᓪᓗᒍ. ᐃᖃᓗᒃ ᐊᖏᓛᖅ ᐱᔭᐅᓚᐅᖅᑐᖅ 72.8 ᓴᓐᑎᒦᑕ, ᑖᓐᓇ ᑖᓂᐅᓪ ᑐᕕᐅᓪ ᕼᐋᓐᑕᓚᐅᖅᑐᖅ ᑎᓴᒪᓂ 

ᐊᔅᓴᓗᐊᓕᒻᒥᒃ ᐊᒻᒪᓗ 10-ᖑᓪᓗᑎ ᐊᓯᖏᑦ ᑭᖑᓂᖓᒍᑦ ᓵᓚᓖᑦ. ᓱᕈᓯᕐᓄᓪᓗ ᐃᖃᓗᓕᐅᑎᑎᓪᓗᒋᑦ 

ᓵᓚᖃᓚᐅᖅᑐᖅ ᓯᕗᓪᓕᖅᐹᖑᓪᓗᓂ ᐃᐊᒪᓕ ᐊᓕᕙᖅᑕᖅ $1,000-ᑖᖅᑐᓂ ᑖᒃᑯᐊ ᓱᕈᓯᕐᓂ ᐊᒻᒪ ᑭᖑᓂᐊᒍᑦ 

ᑎᓴᒪᐅᑦᑕᕆᕗᑦ ᓴᓚᖃᖅᑐᒥᓃᑦ.  



ᐅᓪᓗᑐᐃᓐᓇᖅ, ᒪᐃ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐄᐳᕈᓪ 29-ᖑᓕᕐᒥᑎᓪᓗᒍ ᑲᓇᔪᓕᐅᑎᓚᐅᕐᒥᒻᒪᑕ ᑕᕝᕙᓂ ᓄᓇᓕᐅᑉ ᓵᖓᓂ. ᑖᓐᓇ ᓯᕗᓪᓕᖅᐹᖅ ᐊᖏᓛᒥ 

ᐱᓚᐅᖅᑐᖅ 43 ᓴᓐᑎᒦᑕ, ᓇᐃᔫᒥ ᖁᒻᒧᐊᖅᑐᖅ ᓯᑭᑑᖅᑖᓚᐅᖅᑐᖅ ᐊᒻᒪᓗ 14-ᖑᓪᓗᑎ ᑭᖑᓂᐊᒍᑦ 

ᓵᓚᖃᕐᒥᔪᐃᑦ ᐃᓐᓇᐃᑦ. ᓱᕈᓯᕐᓂᑦ ᓵᓚᖃᓚᐅᖅᑐᖅ ᐊᖏᓛᒧᑦ ᓄᑲ ᓴᖑᔭ, 40 ᓴᓐᑎᒦᑕᒥ ᑲᓇᔪᓚᐅᖅᑐᖅ 

$800−ᓂᒃ ᓵᓚᖃᖅᑐᓂ, ᑖᒃᑯᐊᓗ 7-ᖑᑦᑕᖅᑯᑦ ᓱᕈᓰᑦ ᑭᖑᓂᐊᒍᑦ ᓴᓚᖃᖃᑕᒥᓃᑦ.  

 

ᑖᒃᑯᐊ ᖁᔭᓐᓇᒦᕈᒪᒐᒃᑭ ᑕᐃᒪᐃᓕᐅᖅᑎᑦᑎᖃᑦᑕᖅᑐᐃᑦ ᐊᔅᓱᐊᓗᒃ ᐊᓃᖅᑎᑦᑎᓲᖑᒻᒪᑕ ᖁᕕᐊᓱᐊᓪᓚᑎᑦᑎᓪᓗᑎ 

ᓄᓇᓕᓐᓂ. ᑖᒃᑯᐊ ᖁᔭᓐᓇᒦᕈᒪᕙᒃᑲ ᐊᒻᒪ ᐃᓕᓴᕆᓗᒋᑦ ᑕᕝᕙᓂ ᑲᑎᒪᕕᒻᒥ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓈᓄᑦ−ᑎᑭᕋᕐᔪᐊᒧᓪᓗ, ᒥᔅᑕ 

ᒪᐃᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 304 - 6(2): ᐅᐱᒋᓪᓗᒋᑦ ᑐᕌᓐᑐ ᕼᐋᑭᖅᑎᖏᓐᓄᑦ (ᒪᐃᓐ)  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᓪᓛᖅ ᑕᓪᓕᒥᕐᒥ ᐅᓛᒃᑯᑦ 

ᐃᔅᓯᕙᓂᖃᓲᖑᒐᑦᑕ ᐃᔅᓯᕙᓂᕆᕙᑦᑕᑎᓐᓂ. ᐊᑲᐅᓈᖅᑰᕐᒪᑦ ᒥᓂᔅᑕ ᔪᐊᓇᓯᐅᑉ ᐃᓱᒻᒥᖅᑎᕋᑖᕐᒪᖓ ᕼᐋᑭᒥᒃ. 

ᐅᖃᖅᑎᑦᑎᔩ, ᐃᒃᐱᒋᔪᒪᓪᓗᒋᑦ ᐱᐅᒋᓛᓯ, ᑭᒃᑯᓕᒫᓄᑦ ᐱᐅᒋᔭᐅᔪᑦ, ᑐᖑᔪᖅᑐᒥ ᐊᒻᒪᓗ ᖃᑯᖅᑕᒥ ᐊᑐᖅᐸᑦᑐᑦ 

ᕼᐋᑭᖅᑏᑦ. ᐱᑦᓯᐊᓚᐅᕋᓗᐊᖅᑐᒍᑦ ᑭᓯᐊᓂ ᐊᔪᒐᐃᑦᑐᓂᒃ ᕗᓗᐊᕆᑕᒥ ᑐᓗᖅᓯᒪᐅᑎᖃᓕᓚᐅᕋᑦᑕ. 

ᐴᖅᓯᓚᐅᖅᑑᒐᓗᐊᑦ ᐃᓗᐊᓅᓚᐅᖅᑑᒐᓗᐊᖅ ᑭᓱᑭᐊᖅ ᐱᓪᓗᒍ ᖃᓄᐃᑦᑐᖃᕐᓂᕐᒪᑦ. ᑭᓯᐊᓂ ᑐᕌᓐᑐᒃᑯᑦᑕᐅᖅ 

ᐅᐱᒋᔪᒪᓪᓗᒋᑦ ᓴᐳᔾᔨᕙᑦᑐᓪᓗ ᓇᓕᐊᓐᓂᑐᐃᓐᓇᖅ ᑲᓇᑕᒥ ᕼᐋᑭᖅᑎᐅᔪᓂᑦ ᑲᑎᒍᑎᒋᕙᒃᑲᑉᑎᒍᑦ. ᐊᕐᕌᒍᓛᕐᒥᔪᖅ 

ᐃᒪᐃᓕᒍᓐᓇᖅᑯᒍᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᑎᔩ.  

 

>>ᐃᓪᓚᖅᑐᑦ 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 5. 

ᐃᓕᓴᖅᓯᓂ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᖅᑎ ᐃᖃᓗᒃᑑᑦᓯᐊᕐᒧᑦ, ᒥᔅ ᒍᕌᔅ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. ᐅᐱᒍᓱᑉᐳᖓ ᑐᓐᖓᓱᑎᑦᑎᒐᒥ 

ᒪᓕᒐᓕᐅᕐᕕᑎᓐᓄᑦ ᕆᓇᐃ ᑯᐊᓇᐃ ᐊᒻᒪᓗ ᐃᒻᒥᒃᑰᖅᑐᖅ ᓂᐅ ᐳᕌᓐᓱᕕᒃᒥᐅᑕᐅᔪᖅ ᐃᑦᑑᖃᑕᐅᔪᖅ 

ᑲᑎᒪᔨᕋᓛᓃᖃᑕᐅᔪᖅ ᐅᖃᐅᓯᓕᕆᓂᕐᒧᑦ ᑖᓐᓇ. ᑐᓐᖓᓱᒋᑦ ᓄᓇᕗᒻᒧᑦ.  

 

>>ᐸᑦᑕᑐᖅᑐᑦ 

 

ᐊᒻᒪ ᑐᓐᖓᓱᑦᑎᒍᒪᓪᓗᑎᒍᑦᑕᐅᖅ ᑕᕝᕗᖓ ᒪᓕᒐᓕᐅᕐᕕᑎᓐᓄᑦ ᑖᓐᓇ ᐃᑦᑑᖃᑕᐅᔪᖅ ᑎᐊᓂᔅ ᐹᑐᓴᓐ.  

 

>>ᐸᑦᑕᑐᖅᑐᑦ 

 

ᑕᕙᓃᖃᑕᐅᒋᕗᖅᑕᐅ ᓄᓇᕗᒻᒥ ᑲᒥᓯᓇᐅᔪᖅ ᐅᖃᐅᓯᓕᕆᓂᕐᒧᑦ, ᒥᔅ ᑳᓖᓐ ᐋᕆᐊᒃ.  

 

>>ᐸᑦᑕᑐᖅᑐᑦ 

 

ᐊᒻᒪᓗᑦᑕᐅᖅ ᓗᒃ ᐳᔪᐊ, ᒪᓕᒐᓕᐅᕐᕕᓕᕆᓂᕐᒧᑦ ᐅᖃᐅᔾᔨᒋᐊᖅᑎ ᐃᑦᑑᖃᑕᐅᔪᒧᑦᑕᐅᖅ ᑯᐊᓇᐃ.  

>>ᐸᑦᑕᑐᖅᑐᑦ 

 

ᖁᔭᓐᓇᒦᕈᒪᓪᓗᒍ ᑖᓐᓇ ᐃᑦᑐᖅ ᑯᐊᓇᐃ ᐱᓕᕆᖃᑎᖓᓗ ᐹᑐᓴᓐ ᑕᒪᐅᖓᖅᓯᒪᒻᒪᑎᒃ ᑐᑭᓯᒐᓱᐊᒃᑲᓂᖅᓱᑎᑦ 

ᐊᒃᑐᐊᓗᐊᓐᖑᐊᖅᑐᓂᒃ ᐅᖃᐅᓯᔅᓴᕆᔭᐅᔪᓄᑦ ᓄᓇᕗᒻᒥ ᐊᒻᒪ ᓴᐳᔾᔭᐅᓂᔅᓴᖓᑕ ᐃᓄᒃᑐᑦ. ᑕᒫᓃᑦᑐᖅ ᐃᖃᓗᓐᓂ 

ᒥᔅ ᐋᕆᐊᒃ ᖃᐃᖁᓯᒪᓪᓗᓂᒋᒃ ᑕᑯᑎᑦᑎᒍᒪᓪᓗᓂ ᐅᖃᐅᓯᓕᕆᓂᕐᒥ ᐆᒪᓂᖃᑦᓯᐊᕐᓂᖓᓗ ᐅᖃᐅᓯᐅᑉ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, (ᑐᓵᔨᑎᒎᓕᖅᑐᖅ) ᐃᑉᐸᔅᓴᖅ ᒥᓂᔅᑕ 

ᔪᐊᓇᓯᓗ ᐅᓂᒃᑳᕈᓐᓇᓚᐅᕋᓐᓄᒃ ᖁᓕᓄᑦ ᒪᓕᒐᓕᐅᕐᕕᒻᒥ ᐃᖅᑲᓇᐃᔭᑲᐃᓐᓇᖅᑐᓂᑦ ᐃᖃᓗᓐᓃᑲᐃᓐᓇᕐᒪᑕ 

ᐳᓚᕋᖅᑐᑎ ᑲᓇᑕᒥ. ᖃᐅᔨᒪᒐᑦᑕ ᐊᑕᐅᓯᕐᒥᒃ 338-ᓂᒃ ᑭᒡᒐᑐᖅᑐᖅ ᐊᑕᐅᓯᑑᒻᒪᑦ ᓄᓇᕗᒻᒧᑦ. ᑕᐃᒪᐃᒻᒪᑦ, 

ᑐᓵᒍᓐᓇᖅᑐᓂᒃ ᑐᓴᖅᑎᑦᑎᒍᓐᓇᖅᑐᓂ ᒪᓕᒐᓕᐅᕐᕕᒻᒥ ᐃᑉᐱᒍᓱᒍᒪᓲᖑᒐᑦᑕ. ᖁᔭᓐᓇᒦᕈᒪᑉᓗᒍ ᐅᑯᐊ ᖁᓕᑦ, 

ᑕᒻᒪᕈᒃᑭᑦ ᐊᑎᓯ ᑭᐳᒃᑯᒃᑭᓘᓐᓃᑦ ᒪᒥᐊᒃᑲᓗᐊᖅᐳᖓ, ᑎᑎᕋᖅᓯᒪᑦᑎᐊᓂᐊᖅᑑᒐᓗᐊᑦ:  

 

 ᒥᐊᓚᓂ ᐹᔅᔪᔅ 

 ᕕᓕᑉ ᕗᓗᕆ 

 ᓵᓐᔭ ᑭᐅᓪᕈᐃ 

 ᓃᓇ ᓯᑖᒃ−ᓵᔪ 

 ᒥᓯᐅᓪ ᐱᐊᓐᑕᐃᔭ 

 ᓇᐃᑕᓐ ᒪᓐᑎᐅᓪ 

 ᒪᑕᓖ ᒫᑎᓐ 

 ᓯᐊᕋ ᕈᓚᓴᓐ−ᒪᑲᓚ 

 ᐊᓖ ᕈᑦ 

 ᐱᐊᓐᐅᐊ ᑐᐳᐊ 

 

ᑐᓐᖓᓱᒋᔅᓯ ᒪᓕᒐᓕᐅᕐᕕᑎᓐᓄ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 

ᐊᑎᖁᑎᖃᕈᓐᓃᕋᒪ.  

 

ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᓪᓗᑐᐃᓐᓇᐅᓂᖓᓄᑦ ᐃᓵᖅᑳᖅᑐᖅ ᑭᖑᓪᓕᖅᐹᒥᒃ ᐃᓵᑦᑐᖅ 

ᓯᕗᓪᓕᐅᔾᔭᐅᓂᐊᖅᑐᖅ.  

 

>>ᐃᓪᓚᖅᑐᑦ 

 

ᐅᓪᓗᑐᐃᓐᓇᖃᑦᑎᐊᕆᑦᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

ᐊᐱᖅᑯᑦ 448 - 6(2): ᐃᖅᑲᓇᐃᔭᑲᐃᓐᓇᓲᑦ ᓴᓇᔨᑦ ᒥᒃᓵᓄᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᑐᐃᓐᓇᑦᑎᐊᕙᒃᑯᑦ ᐃᓕᖕᓄᑦ, ᖁᔭᓐᓇᒦᒃᑕᐅᖅ. ᑖᒃᑯᓂᖓ 

ᐃᓛᒃ, ᖁᔭᓐᓇᒦᖅᐸᒋᑦ. ᐅᓪᓗᒥ ᐊᐱᖅᑯᑎᒋᔭᒃᑲ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᖕᓄᑦ ᐱᔾᔪᑎᒋᓪᓗᒋᑦ ᑖᒃᑯᐊ 

ᐃᓅᓕᓴᖅᑕᐅᖃᑦᑕᕐᓂᖏᑦ ᓄᓇᕗᑉ ᐃᖅᑲᓇᐃᔭᖅᑎᖏᑦ ᑎᑭᑲᐃᓐᓇᖃᑦᑕᖅᑐᑦ. ᐃᓚᒋᐊᖅᓯᔪᒪᔪᖓ ᐅᓪᓗᒥ ᒥᓂᔅᑕ 

ᑖᒃᑯᓂᐊ ᐊᕐᕌᒍᑕᒫᑦ ᕿᑲᑲᐃᓐᓇᕈᑎᒃᓴᖓᓂᒃ, ᕿᑲᑲᐃᓐᓇᕐᓗᓂ. ᐅᖃᖅᑏ, ᐅᑉᐱᕈᓱᒃᑲᒪ ᐊᔾᔨᒌᑎᑦᑎᖃᑦᑕᕐᓂᕐᒥᒃ 

ᐃᓅᓕᓴᖅᑕᐅᔪᓂᑦ. 

 

ᓄᓇᕗᑦ ᒐᕙᒪᒃᑯᖏᑦ ᑕᐃᒃᑯᓂᖓ ᑎᑭᑦᑕᖅᑐᓂᒃ ᐃᖅᑲᓇᐃᔭᖅᑎᓂᒃ, ᐃᖅᑲᓇᐃᔭᖅᑏᓐᓇᕐᓂᒃ 

ᐃᖅᑲᓇᐃᔭᐃᓐᓇᕐᓂᐊᓕᖅᑐᓂᒃ ᐅᓪᓗᓕᒫᖅ ᑕᒫᓃᖏᓐᓇᕐᓗᑎᑦ ᑖᒃᑯᐊ ᖁᔭᒋᔭᐅᑦᑎᐊᖃᑦᑕᕆᐊᓖᑦ 

ᐃᒃᐱᒋᔭᐅᑦᑎᐊᕐᓗᑎᓪᓗ. ᒫᓐᓇ ᐃᖅᑲᓇᐃᔭᖅᑎᐅᔪᑦ ᑕᑎᖃᑦᑎᐊᕐᒪᑕ ᓄᓇᓖᑦ ᑖᒃᑯᓂᖓ ᐃᖅᑲᓇᐃᔭᖅᑎᓄᑦ. 

 

ᐅᖃᖅᑏ, ᐱᓕᕆᕕᒃ ᑖᓐᓇ ᐃᖅᑲᓇᐃᔭᓚᐅᐱᓪᓚᖃᑦᑕᕐᓂᐊᖅᑐᓂᒃ ᐃᖅᑲᓇᐃᔭᖅᑎᑖᖃᑦᑕᕐᒪᑕ ᕿᓚᒥᑯᓗᒃ 

ᓯᕕᑭᑦᑐᒧᑦ ᐊᑐᖅᑕᐅᓂᐊᖅᑰᓚᐅᖅᓯᒪᒐᓗᐊᕐᒪᑦ ᑖᓐᓇ ᐋᖅᑭᒋᐊᕈᑕᐅᑲᐃᓐᓇᕐᓗᓂ. ᑖᓐᓇ ᐱᔮᖅᑯᕐᒥᐅᓐᖏᑦᑐᖅ 

ᓴᖅᑭᑦᑎᓯᒪᓕᕐᒪᑦ ᑖᒃᑯᓄᐊ ᖁᕕᐊᓱᒍᓐᓂᖅᖢᑎᑦ ᐃᖅᑲᓇᐃᔭᖅᑏᑦ ᐃᓚᖏᓪᓗ ᓄᖅᑲᖅᐸᖦᖢᑎᒃ. 

 

ᓯᕕᑭᑦᑐᒧᑦ ᐋᖅᑭᒋᐊᕈᑎ ᐊᑐᕆᐊᖃᖅᑑᒐᓗᐊᖅ ᐃᖅᑲᓇᐃᔭᖅᑎᑭᒃᓴᖅᑎᓪᓗᑕ ᓄᓇᕗᒻᒥ. ᐊᒃᓱᐊᓗᒃ ᐱᒻᒪᕆᐅᖕᒪᑦ, 

ᐊᔾᔨᒌᑦᑎᐊᒥᒃ ᐃᑲᔫᓯᐊᖃᑦᑕᕆᐊᖃᖅᑐᑦ ᐊᔾᔨᖓᖕᓂᑦ ᐃᖅᑲᓇᐃᔭᖅᑐᑦ ᓄᓇᓕᖕᓂᕐᒥᐅᑕᐃᑦ. ᐃᓱᒫᓘᑏᑦ 

ᓴᖅᑭᖃᑦᑕᖅᓯᒪᒐᑦᑕ ᑕᐃᒃᑯᓇᓐᖓᑦ ᐃᓄᓕᕆᖅᑳᖅᐸᒃᑐᓂᒃ ᑕᑯᔭᐅᖃᑦᑕᖅᑐᑦ ᑎᑭᑦᑕᖅᑐᑦ 

ᐃᖅᑲᓇᐃᔭᓚᐅᐱᓪᓚᖃᑦᑕᖅᑐᑦ ᐃᑲᔪᖅᓱᖅᑕᐅᖃᑦᑕᕐᒪᑕ ᐊᑭᖃᓐᖏᑦᑐᒥᒃ ᐃᒡᓗᖃᖅᑎᑕᐅᓪᓗᑎᑦ, 

ᐊᑭᓕᖅᓱᖅᑕᐅᓪᓗᑎᓪᓗ. ᖃᖓᑦᑕᐅᑎᖏᑦ ᐊᑭᓕᖅᓱᖅᑕᐅᓪᓗᑎᒃ ᑕᖅᑭᓄᑦ ᑎᓴᒪᓄᑦ ᑕᐃᒪᓐᓇᐃᓐᓂᐊᖅᑎᓪᓗᒋᑦ. 

 

ᑖᓐᓇ ᒥᓂᔅᑕ ᐊᐱᕆᔪᒪᔭᕋ ᓇᓗᓇᐃᖅᓯᔪᓐᓇᕐᒪᖔᖅ ᑭᓱᓂᒃ ᐃᑲᔪᕈᑎᒃᓴᓂᑦ ᓄᓇᕗᑦ ᒐᕙᒪᒃᑯᖏᑕ 

ᐃᖅᑲᓇᐃᔭᖅᑎᖏᖕᓄᑦ ᑎᑭᑦᑕᖅᑐᓂᑦ ᖃᓄᐃᑦᑐᓂᒃ ᐃᑲᔪᕈᓯᐊᖅᑖᖅᐸᑉᐸᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᐊᒃᓱᐊᓗᒃ ᐱᐅᔪᒥᒃ ᓴᖅᑭᑦᑎᔪᑎᑦ ᑖᒃᑯᓂᖓ ᖃᓄᐃᑦᑐᓂᒃ ᐃᑲᔪᖅᑐᐃᖃᑦᑕᕆᐊᖃᕋᑦᑕ ᓄᓇᕗᑦ ᒐᕙᒪᒃᑯᖏᑕ 

ᐃᖅᑲᓇᐃᔭᖅᑎᖏᖕᓂᑦ ᑎᑭᑦᑕᕋᓗᐊᖅᐸᑕ ᐅᕝᕙᓘᓐᓃᑦ ᓄᓇᖃᕋᓗᐊᖅᐸᑕ ᓄᓇᕗᒻᒥ. ᐃᖅᑲᐅᒪᔭᕆᐊᖃᕋᑦᑕ 

ᑕᒪᒃᑯᐊ ᐃᖅᑲᓇᐃᔭᖅᑎᑖᕐᓂᕐᒧᑦ ᐊᐅᓚᓂᐅᔪᖅ ᑕᒪᓐᓇ ᐃᑲᔪᕈᑏᑦ, ᑕᐃᒃᑯᓂᖓ ᒪᓕᒃᓯᒪᔪᑦ ᖃᓄᐃᑦᑐᓂᒃ 

ᐃᖅᑲᓇᐃᔮᖃᕐᒪᖔᑕ ᐃᓱᒪᒋᐊᖃᕐᒥᒐᑦᑎᒍᑦ ᑕᒪᒃᑯᓂᖓ ᐅᖃᐅᓯᕆᖅᑲᐅᔭᕐᓂᑦ ᓯᕕᑭᑦᑐᒧᑦ 

ᐃᖅᑲᓇᐃᔭᓚᐅᐱᓪᓚᖃᑦᑕᖅᖢᑎᑦ ᐊᔾᔨᒌᓐᖏᑦᑐᓂᑦ ᐊᖏᖃᑎᒌᒍᑎᖃᖅᑐᑦ ᐱᓕᕆᕕᐅᑉ ᐃᓗᐊᓂ. 

 

ᑲᔪᓯᔪᒍᓪᓗ ᑕᒪᒃᑯᓂᖓ ᐅᖃᖃᑎᖃᐃᓐᓇᖅᑐᒍᑦ ᐱᓕᕆᖃᑎᒋᔭᑦᑎᓐᓂᒃ. ᓇᓕᐊᒃ ᐱᓕᕆᕕᐅᒐᓗᐊᖅᐸᑦ 

ᐃᖅᑲᓇᐃᔭᖅᑐᓕᕆᔨᒃᑰᒐᓗᐊᖅᐸᑦ ᑕᒪᒃᑯᐊ ᐃᓱᒪᒋᔭᕆᐊᖃᕐᒥᒐᑦᑎᒍᑦ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᑦ 

ᑕᐃᒃᑯᑎᒎᓇᖅ ᑮᓇᐅᔭᖏᓪᓗ ᐊᑐᕆᐊᖃᖅᑐᑦ ᐊᖏᖅᑕᐅᔭᕆᐊᓖᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦᑕᐅᖅ 

ᐊᖏᖅᑕᐅᒋᐊᑐᓐᖏᒻᒪᑕ ᐃᓘᓐᓇᖏᑦ, ᐃᓛᒃ, ᑕᒪᒃᑯᓂᖓ ᐱᓕᕆᕕᖕᓂᒃ ᐊᔾᔨᒌᓐᖏᑦᑐᓂᑦ 

ᐊᖏᖅᑕᐅᔭᕆᐊᖃᕐᒥᖕᒪᑕ ᑐᑭᓯᑎᑦᑎᐅᒪᔭᕋ ᐃᓗᓕᑯᓘᔭᖏᖕᓄᑦ ᐅᖃᐅᓯᖃᔾᔮᓐᖏᒃᑲᓗᐊᖅᑐᖓ 

ᐊᐅᓚᓂᕆᔭᖓᓂᒃ ᓇᓗᓇᐃᖅᓯᕕᒋᔪᒪᓪᓗᒍ. 

 

ᐱᓕᕆᕕᕗᑦ ᑕᒪᒃᑯᓂᖓ ᐃᖅᑲᓇᐃᔭᖅᑎᓂᑦ ᐊᑐᐃᓐᓇᐅᑎᑦᓯᖃᑦᑕᑦᑐᑦ ᐃᑲᔪᕈᑎᓂᑦ ᑕᐃᑯᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᓄᖅᑑᖕᒪᑕ ᐊᐱᖅᓱᕈᒪᔪᑦ. ᓇᐃᓈᖃᑦᑕᕐᓗᒍ ᐅᓂᒃᑳᓯ 

ᐊᐱᖅᑯᑎᓯᓗ. ᐃᓚᒋᐊᕈᑎ ᓯᕗᓪᓕᖅᐹᖅ, ᒥᔅᑕ ᓚᐃᑦᓯᑑᓐ. 

 



ᐅᓪᓗᑐᐃᓐᓇᖅ, ᒪᐃ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

15 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᑦᑎᐊᖅᐸᕋ ᒥᓂᔅᑕ ᑭᐅᖕᒪᑦ ᑖᔅᓱᒧᖓ. ᐅᖃᖅᑲᐅᒐᒪᐃᓛᒃ 

ᓯᕗᓪᓕᐅᔾᔭᐅᓯᒪᔪᖅ ᒫᓐᓇ ᐊᕐᕌᒍᕆᔭᑦᑎᓐᓂ ᐃᖅᑲᓇᐃᔭᖅᑐᓕᕆᔨᒃᑯᑦ ᑕᐃᒃᑯᓂᖓ ᐋᖅᑭᒃᓱᐃᓕᕐᒪᑕ 

ᐅᐸᓗᖓᐃᔭᐅᑎᒃᓴᕆᓂᐊᖅᑕᖏᖕᓂᑦ ᐸᕐᓇᐅᑎᓂᒃ. 

 

ᐊᐱᕆᔪᒪᔭᒃᑲ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᖃᓯᐅᔾᔨᓯᒪᖕᒪᖔᑕ ᑕᒪᑐᒧᖓ ᐱᔾᔪᑕᐅᔪᒥᒃ? ᐊᒡᓚᒡᕕᖓᑕ 

ᐃᓗᐊᓂ ᐅᖃᐅᓯᖃᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᑖᓐᓇ 

(ᑐᓵᔨᑎᒎᓕᖅᑐᖅ) ᐅᐸᓗᖓᐃᔭᐅᑎ ᐸᕐᓇᐅᑎ ᒫᓐᓇ ᕿᒥᕐᕈᓇᒃᑕᕗᑦ ᐃᖅᑲᓇᐃᔭᖃᑎᒋᓂᐊᖅᑕᕗᑦ ᐊᔾᔨᒌᓐᖏᑦᑐᑦ 

ᐱᓕᕆᕕᐅᔪᑦ, ᐅᖃᖅᑲᐅᒐᒪ ᐃᓇᒃᑎᖃᑦᑕᕐᓗᑕᓗ ᒪᓕᒐᓕᐅᖅᑎᑐᐃᓐᓇᕐᓄᑦ ᐅᖃᐅᓯᕆᔭᐅᓕᖅᑎᓪᓗᒍ 

ᓂᓪᓕᖃᑦᑕᕈᓐᓇᕐᓂᐊᕐᒪᑕ ᐊᓯᖏᑦ ᐃᑲᔪᕈᑎᑦ ᑕᒪᒃᑯᐊ ᑐᓴᒐᒃᓴᑦ ᓇᑭᒃᑭᐊᖅ ᐱᓐᓂᕐᒪᖔᖅᐱᐅᒃ 

ᖃᐅᔨᒪᓐᖏᖦᖢᖓ. ᑭᓯᐊᓂ ᖃᐅᔨᒪᓐᖏᑦᑎᐊᕋᒃᑭᑦ ᐅᖃᐅᓯᕆᔭᓯ. ᐅᖃᐅᓯᖃᖅᑐᒍᑦ ᑎᑭᑦᑕᖅᑐᓂᒃ 

ᐋᓐᓂᐊᓯᐅᑎᓂᒃ ᑎᑭᑦᑕᖅᑎᑕᐅᔪᓂᒃ ᐃᓛᒃ, ᐃᓅᓕᓴᐃᔨᐅᔪᓂᒃ ᐃᑲᔫᓯᐊᖃᑦᑕᓐᖏᒻᒥᔪᑦ ᐊᔾᔨᒋᔭᖏᑦ 

ᐃᖅᑲᓇᐃᔭᐃᓐᓇᖅᑐᑦ. 

 

ᑖᒃᑯᐊ ᐃᓱᒪᒋᖃᓯᐅᔾᔭᐅᔭᕆᐊᖃᕐᓂᐊᕐᒥᔪᑦ ᑕᒪᓐᓇ. ᐊᒻᒪᓗᑦᑕᐅᖅ ᐅᖃᕈᒪᖕᒥᔪᖓ ᐅᖃᐅᓯᕆᒃᑲᓐᓂᕐᓂᐊᒥᔭᕗᑦ 

ᑕᒪᓐᓇ ᐅᐸᓗᖓᐃᔭᐅᑎᓕᐅᕆᔭᐅᓂᐊᖅᑐᒧᑦ ᐸᕐᓇᐅᑎᒃᓴᖅ ᐊᒡᒋᖅᑐᒥᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᐊᐱᖅᑯᑎ, ᑭᖑᓪᓕᖅᐹᒧᓪᓗ ᐊᐱᖅᑯᑏᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᕋᑖᖑᓚᐅᖅᑐᖅ ᓄᓇᕗᑦ ᒐᕙᒪᒃᑯᖏᑦ ᓴᖅᑭᑦᑎᓚᐅᕐᒪᑕ, 

ᑐᒃᓯᕋᓚᐅᕐᒪᑕ ᑐᒃᓯᕋᐅᑦ, ᐃᓛᒃ, ᐃᓇᒃᑎᔾᔪᑎᓂᑦ ᑳᓐᑐᕌᒃᑦᓴᒥᒃ ᐃᖅᑲᓇᐃᔮᑦ ᑭᓱᓕᕆᔨᐅᒻᒪᖔᑕ 

ᕿᒥᕐᕈᓇᖕᓂᐊᖅᑐᒥᒃ. ᑐᕌᒐᒃᓴᕆᔭᖓᑦ ᑕᒪᑐᒧᖓ ᑖᒃᑯᓂᖓ ᐃᖅᑲᓇᐃᔮᑦ ᑮᓇᐅᔾᔭᒃᓵᖏᑦ ᕿᒥᕐᕈᓇᒃᑕᐅᑎᓪᓗᒋᑦ. 

ᑖᒃᑯᓂᖓ ᐅᖃᐅᓯᖃᕐᒥᖕᒪᑕ ᐱᖃᓯᐅᔾᔨᓯᒪᓪᓗᑎᑦ ᕿᒥᕐᕈᓇᓚᐅᖅᑕᖏᑦ. ᐅᑯᓂᖓ ᓄᓇᕗᑦ ᒐᕙᒪᒃᑯᖏᑕ 

ᐃᖅᑲᓇᐃᔭᖅᑎᖏᑦ ᑮᓇᐅᔭᓕᐅᖅᑕᖏᖕᓂᑦ ᐊᔾᔨᖃᕐᒪᖔᑕ ᐅᑭᐅᖅᑕᖅᑐᒥ ᒐᕙᒪᐅᔪᑦ ᑮᓇᐅᔾᔭᒃᓵᕆᔭᖏᓐᓂᒃ 

ᑖᒃᑯᐊ ᐃᓚᒋᐊᕈᑎᖃᖃᑦᑕᕐᒥᖕᒪᑕ ᑮᓇᐅᔾᔭᒃᓵᖏᖕᓄᑦ ᐊᑭᓕᖅᓱᖅᑕᐅᔾᔪᑎᖏᖕᓄᑦ. 

 

ᑖᒃᑯᐊ ᐱᔾᔪᑎᒋᓪᓗᒋᑦ ᐅᖃᖅᑏ, ᕿᒥᕐᕈᓇᖕᓂᖅ ᓇᓗᓇᐃᖅᓯᓯᒪᖕᒪᑦ ᒫᓐᓇ ᑮᓇᐅᔾᔭᒃᓵᕆᔭᐅᔪᑦ ᖃᓄᖅ, 

ᐊᔾᔨᒌᓐᖏᓐᓂᖃᖅᑎᒋᖕᒪᖔᑕ ᒐᕙᒪᐅᔪᑦ ᓄᓇᕗᑦ ᓯᓚᑖᓂ ᖃᐅᔨᓴᖅᑕᐅᓂᐊᕐᒪᑕ, ᑎᒥᐅᔪᓂᓗ ᓄᓇᕗᑉ ᐃᓗᐊᓂ. 

ᑭᓯᐊᓂ ᓇᓗᓇᐃᖅᓯᓯᒪᓐᖏᒻᒪᑦ, ᓇᓗᓇᐃᖅᓯᒪᓐᖏᒻᒪᑦ ᒪᓕᒐᖏᖕᓂᑦ ᐃᓚᒋᐊᕈᑎᖃᓐᖏᒻᒪᓪᓘᓐᓃᑦ ᖃᓄᖅ 

ᐊᒡᓚᒡᕕᐅᑉ ᐃᓗᐊᓂ ᕿᒥᕐᕈᓇᖕᓂᐊᕐᒪᖔᑕ ᑕᐃᒃᑯᓂᖓ ᐃᑲᔪᕈᓯᐊᕆᖃᑦᑕᖅᑕᖏᖕᓂᑦ ᑎᑭᑦᑕᖅᑐᑦ 

ᐃᖅᑲᓇᐃᔭᖅᑎᐅᓚᐅᐱᓪᓚᖃᑦᑕᖅᑐᑦ ᑕᒪᒃᑯᐊ ᐱᓪᓗᒋᑦ. 

 

ᕿᓂᖅᑐᖓ ᓇᓗᓇᐃᖅᓯᑦᑎᐊᒃᑲᓐᓂᖁᓪᓗᒍ ᐅᖃᐅᓯᕆᔭᐅᖃᐅᓯᔾᔭᐅᓂᐊᕐᒪᖔᑦ ᕿᒥᕐᕈᓇᓕᖅᐸᑕ 

ᑮᓇᐅᔾᔭᒃᓵᕆᔭᐅᔪᑦ ᖃᔅᓯᕌᖃᑦᑕᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. 

(ᑐᓵᔨᑎᒍᓕᖅᑐᖅ) ᒫᓐᓇᐅᔪᖅ ᐅᖃᐅᓯᕆᔭᕗᑦ ᑮᓇᐅᔾᔭᒃᓵᕆᔭᐅᔪᖅ ᕿᒥᕐᕈᓇᒃᑕᐅᔾᔪᑎᖓᓂᒃ 

ᐅᖃᐅᓯᖃᖅᐸᓪᓕᐊᓕᖅᑐᒍᑦ. ᐃᖅᑲᓇᐃᔭᖅᑐᓕᕆᔨᒃᑯᑦ ᑖᓐᓇ ᐱᓕᕆᕝᕕᔾᔪᐊᖑᓐᖏᒻᒪᑦ ᐊᓯᖏᖕᓂᑦᑕᐅᖅ 

ᐃᖅᑲᓇᐃᔭᖃᑎᒌᒻᒥᒐᑦᑕ ᐃᓱᒪᒋᓂᐊᕆᓪᓗᑎᒍᓪᓗ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑕ 

ᐊᖏᖃᑎᒌᒍᑎᒋᓛᖅᑕᖏᑦ. ᑕᒪᒃᑯᐊ ᐃᖅᑲᐅᒪᔭᐅᔭᕆᐊᖃᕐᒪᑕ ᑮᓇᐅᔾᔭᒃᓵᕆᔭᐅᔪᑦ ᕿᒥᕐᕈᓇᒃᑕᐅᔪᑦ ᒫᓐᓇ 

ᕿᒥᕐᕈᔭᐅᓕᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᕝᕕᒃ. 



ᐅᓪᓗᑐᐃᓐᓇᖅ, ᒪᐃ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 449 - 6(2): ᓄᓇᓕᑦᑕ ᓄᓇᓯᐅᑎᒃᑯᕕᐋᓄᑎ ᐱᑖᕈᑎᒃᓴᐅᑉ ᑕᑯᒃᓴᐅᑎᑕᖓᓄᑦ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᐅᓪᓛᖅ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᔅᓯᖅᑎᒃᑯᓐᓄᑦ ᐊᐱᕆᓂᐊᖅᑐᖓ. ᒥᓂᔅᑕ ᖃᐅᔨᒪᖕᒪᑦ ᑖᓐᓇ ᐱᓕᕆᕕᖓᑦᑕ ᑖᒃᑯᓄᖓ 

ᓄᓇᓯᐅᑎᖃᕐᕕᖃᖅᑎᑦᑎᓂᕐᒧᑦ ᑮᓇᐅᔭᖃᖅᑎᑦᑎᖃᑦᑕᕐᒪᑕ ᕼᐋᒻᒪᓚᐅᔪᓂᑦ ᐊᒻᒪᓗ ᓄᓇᓯᐅᑎᓂᒃ ᐃᓂᒃᓴᐅᔪᓂᒃ 

ᑮᓇᐅᔭᖃᖅᑎᑦᑎᖃᑦᑕᖅᖢᑎᒃ. ᐃᑲᔪᖅᑐᖅᑎᐊᖅᑕᕋ ᑕᒪᓐᓇ. ᐊᕐᕌᓂ ᐅᖃᐅᓯᕆᓚᐅᖅᓯᒪᑯᖕᒥᔭᕋ ᐅᑭᐊᒃᓵᒃᑯᑦ 

ᑲᑎᒪᑎᓪᓗᑕ, ᒥᓂᔅᑕ ᐅᖃᓚᐅᖅᓯᒪᔪᖅ ᓴᓂᑭᓗᐊᕐᒥ ᕼᐋᒻᒪᓚᒃᑯᖏᑦ ᑐᓂᓯᓚᐅᕐᒪᑕ ᑖᒃᑯᓄᖓ 

ᑐᒃᓯᕋᐅᑎᓕᐅᖅᖢᑎᑦ. $39,950−ᓂᑦ ᑐᒃᓯᕌᖅᖢᑎᑦ ᑎᑎᕋᐅᔭᖅᑕᐅᓂᖓᓄᑦ ᐊᖏᖅᑕᐅᓯᒪᓪᓗᑎᒃ 

ᓄᓇᓯᐅᑎᒃᑯᕕᒃ. 

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᓄᐃᓕᖓᓕᕐᒪᖔᖅ ᑖᓐᓇ ᑖᔅᓱᒧᖓ ᑐᒃᓯᕋᐅᑕᐅᓚᐅᖅᑐᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓴᓂᑭᓗᐊᕐᒥ ᑖᒃᑯᐊ ᓄᓇᓯᐅᑎᒃᑯᕕᖓᓄᑦ 

ᑐᒃᓯᕋᐅᑎ ᑖᓐᓇ ᐸᕐᓇᐃᔾᔪᑏᑦ ᐃᓗᐊᓃᑦᑐᖅ ᓱᓕ. ᑮᓇᐅᔭᖅᑖᒃᑲᓐᓂᕆᐊᖃᕐᒪᑕ. ᐱᖃᑖ, ᒪᓕᒃᓯᒪᓂᐊᖅᑐᖅ 

ᖃᓄᐃᓐᓂᕆᔭᖓ ᖃᐅᔨᓴᖅᑕᐅᑦᑎᐊᓚᐅᑲᒡᓗᓂ ᐃᓘᓐᓇᖓ ᐸᕐᓇᐅᑎ. ᐊᒻᒪᓗᑦᑕᐅᖅ, ᑕᒪᑐᒧᖓ ᐱᓕᕆᔭᐅᔪᖅ 

ᐃᓛᒃᑰᖅᑕᕐᓗᓂ ᐱᓕᕆᔭᐅᕙᓪᓕᐊᓂᐊᖅᑐᖅ. ᐊᕐᕌᒍᑕᒫᓪᓗ ᐸᕐᓇᐃᖃᑦᑕᕐᓗᑎᒃ. 

 

ᐊᕐᕌᒍᖕᒥᒃᐸᑦ ᑕᕝᕙ ᑎᑎᕋᐅᖅᑕᐅᓕᕐᒥᓗᓂ. ᐊᕐᕌᒍᖕᒥᑉᐸᑦ ᓇᑉᐸᖅᑕᐅᓕᕐᓗᓂ. ᑖᒃᑯᐊ ᐸᕐᓇᐃᓂᖅ ᐱᓪᓗᖑ, 

ᓂᕆᐅᑉᐳᒍᑦ ᓯᕗᒧᐊᑦᑎᐊᖁᓪᓗᒍ ᑕᒪᓐᓇ ᓴᓂᑭᓗᐊᕐᒥ. 

 

ᑐᒃᓯᕋᐅᑎᓂᒃ ᐊᓯᖏᑦᑕᐅᖅ ᓄᓇᓕᐅᔪᑦ ᑐᒃᓯᕋᕐᒥᔪᑦᑕᐅᖅ ᕼᐋᒻᒪᓚᒃᑯᖏᑦᑕᐅᖅ ᓄᓇᓕᐅᔪᑦ 

ᐃᖅᑲᓇᐃᔭᖃᑎᒋᔭᕗᑦ ᓄᓇᓯᐅᑎᒃᑯᕕᖕᓂᑦ ᑐᒃᓯᕋᐅᑎᓕᐅᖅᓯᒪᓪᓗᑎᑦ. ᐱᔪᓐᓇᖅᓯᑐᐊᕈᑦᑕ ᐱᓕᕆᔪᒪᓪᓗᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ):  ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᑭᓯᐅᒪᒐᒪ ᓴᓂᑭᓗᐊᕐᒥᐅᑦ ᕼᐋᒻᒪᓚᖓᑦ ᑭᓐᖒᒪᒃᓴᖕᒪᑕ 

7−ᓄᑦ ᐃᓂᖃᕈᓐᓇᖅᑐᓄᑦ ᓄᓇᓯᐅᑎᒃᑯᕕᖕᒥᑦ ᑮᓇᐅᔭᖃᖅᑎᑕᐅᔪᑦ 6−ᖏᓐᓇᕐᓄᑦ ᐹᖃᖅᖢᓂ. ᒥᓂᔅᑕ 

ᐊᖏᕈᓐᓇᖅᐹ ᐱᓕᕆᕕᖓ ᕼᐋᒻᒪᓚᒃᑯᑦ ᕿᒥᕐᕈᓇᖃᑎᒋᓗᓂᐅᒃ ᑐᕌᒐᒃᓴᖓᑦ ᓄᓇᓖᑦ ᐱᔪᒪᔭᖏᖕᓂᑦ 

ᑐᓂᔭᐅᔪᓐᓇᖁᓪᓗᒋᑦ ᐊᑐᕆᐊᖃᖅᑕᖏᖕᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓄᑖᒥᒃ ᓄᓇᓯᐅᑎᒃᑯᕕᒃᑖᕈᑎᑦ ᐱᓕᕆᔾᔪᑎ 

ᐊᒃᓱᐊᓗᒃ ᐱᔪᒪᔭᐅᓪᓚᕆᖕᒪᑦ ᓄᓇᓕᖕᓂ ᕼᐋᒻᒪᓚᐅᔪᓂᑦ. ᑕᐃᒃᑯᐊ ᓄᓇᓯᐅᑎᒃᑯᕕᒃᑖᑦᑎᐊᖁᓪᓗᒋᑦ 

ᐱᖁᑎᒋᔭᖏᖕᓄᑦ ᓄᓇᓯᐅᑎᓄᑦ. 

 

ᖃᐅᔨᒪᔪᒍᑦ ᐸᕐᓇᐅᑎᐅᑉ ᐅᖓᑖᓂ ᐊᑐᕆᐊᖃᕐᒪᑕ ᐸᕐᓇᐅᑎᓕᐅᑐᐃᓐᓇᕐᓂᐅᑉ. ᑖᒃᑯᐊ ᑮᓇᐅᔭᐃᑦ 

ᑐᓂᐅᖅᑲᖅᑕᐅᒐᔭᖅᑐᑦ ᐊᑐᖅᑕᐅᑦᑎᐊᕐᓗᑎᒃ ᑮᓇᐅᔭᐃᑦ ᑐᒃᓯᕋᖅᑕᐅᔪᓪᓗ ᕿᒥᕐᕈᓇᒃᑎᐊᕐᓗᒋᑦ. ᐃᓚᖏᓪᓗ 

ᐹᖃᖅᑐᓂᒃ 6-ᓂᒃ 7−ᓂᒡᓗ ᓄᓇᓯᐅᑎᒃᑯᕕᒃᓴᓂᒃ ᕿᓂᖃᑦᑕᕐᒪᑕ, ᐃᓛᒃ, ᑐᒃᓯᕋᖃᑦᑕᕐᒪᑕ. 9-ᖑᖕᒪᑕ 

ᑐᒃᓯᕋᐅᑎᓕᐅᖅᓯᒪᔪᑦ ᓄᓇᓯᐅᑎᒃᑯᕕᒃᑖᕈᒪᓪᓗᑎᑦ. 

 

ᑐᒃᓯᕋᐅᑎᖏᑦ ᑐᓂᔭᐅᓯᒪᔪᑦ ᐅᕙᑦᑎᓐᓄᑦ ᒫᑦᓯ 2023-ᖑᑎᓪᓗᒍ. ᑕᐃᒪᓐᓇ ᐅᓄᕐᓂᖃᓚᐅᖅᑐᑦ. ᓴᓂᑭᓗᐊᑉ 

ᕼᐋᒻᒪᓚᒃᑯᖏᑦ ᑮᓇᐅᔭᖅᑐᕈᑎᒃᓴᖏᑦ ᒪᓕᖦᖢᒋᑦ ᐋᖅᑭᒃᓱᖅᑕᐅᓇᓱᓚᐅᖅᑐᖅ ᑖᒃᑯᐊ ᑮᓇᐅᔭᐃᑦ ᒪᓕᖦᖢᒋᑦ. 

ᖁᔭᓐᓇᒦᒃ, ᐅᖃᖅᑏ. 



ᐅᓪᓗᑐᐃᓐᓇᖅ, ᒪᐃ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᑦ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ ᖃᐅᔨᒪᖕᒪᑦ ᐱᓕᕆᕕᖓᑦ 2023-2024−ᒧᑦ 

ᐊᑭᑐᔪᖅᑐᕈᑎᒃᓴᓄᑦ ᒥᒃᓴᐅᓴᓚᐅᕐᒪᑕ $4−ᒥᓕᐊᓐᓂᒃ ᑮᓇᐅᔭᓂᑦ ᐱᖃᓯᐅᔾᔨᓪᓗᑎᒃ ᓄᓇᓖᑦ ᓄᓇᓯᐅᑎᖃᕐᕕᖓᑦ, 

ᐃᓛᒃ, ᕼᐋᒻᒪᓚᒃᑯᑦ ᓄᓇᓯᐅᑎᖃᕐᕕᒋᓂᐊᖅᑕᖓᓄᑦ ᓴᓇᔾᔪᑕᐅᓂᐊᖅᑐᖅ. ᐊᕐᕌᓂ ᑲᑎᒪᑎᓪᓗᑕ, ᐅᑭᐊᒃᓵᖅ 

ᑲᑎᒪᑎᓪᓗᑕ ᒥᓂᔅᑕ ᐅᖃᓚᐅᖅᑐᖅ ᑐᓴᕋᓱᐊᖅᑐᒡᒎᖅ ᓄᓇᓕᖕᓂᑦ ᑎᑎᕋᖅᑎᒋᔭᖏᖕᓄᑦ ᕼᐋᒻᒪᓚᒃᑯᑦ 

ᓇᓗᓇᐃᖅᑕᐅᑦᑎᐊᕐᓂᐊᕐᒪᑦ. ᖁᔭᒋᑦᑎᐊᖅᑕᕋ ᒥᓂᔅᑕ ᓈᓚᒍᒪᖕᒪᑦ ᓄᓇᓖᑦ ᓄᓇᓕᖕᓂ ᐃᖅᑯᓪᓕᐅᑕᐅᔪᓂᒃ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᑦ ᐋᖅᑭᒋᐊᕈᑎᓂᑦ ᐊᓯᔾᔩᓯᒪᖕᒪᖔᑕ ᐱᓕᕆᕕᖕᒧᑦ ᑖᒃᑯᐊ 

ᑐᓴᕋᓱᐊᕐᓂᖃᓚᐅᖅᑎᓪᓗᒋᑦ ᑭᓱᓂᒃ ᐊᓯᔾᔩᓂᐊᖅᐸᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᕕᕗᑦ ᐃᖅᑲᓇᐃᔭᖅᑎᖏᓪᓗ ᑖᒃᑯᓂᖓ 

ᐱᓕᕆᔪᑦ. ᓄᓇᓖᑦ ᒐᕙᒪᖏᖕᓄᑦ ᐃᖅᑲᓇᐃᔭᖅᑏᑦ ᐊᒻᒪᓗᑦᑕᐅᖅ ᑐᖅᑲᖅᑕᕐᕕᖏᑦ ᑎᑎᕋᖅᑎᖏᑦ ᕼᐋᒻᒪᓚᒃᑯᑦ 

ᑖᔅᓱᒥᖓ ᐱᓕᕆᖃᑎᒋᔭᐅᓚᐅᖅᑐᖅ ᖃᓄᖅ ᑕᒪᑐᒧᖓ ᐱᓕᕆᔾᔪᑎᐅᔪᖅ ᐃᑲᔪᕈᓐᓇᕐᓂᐊᕐᒪᖔᖅ ᑭᓐᖒᒪᔭᐅᔪᓂᒃ 

ᓄᓇᓕᖕᓄᑦ. 

 

ᑲᔪᓯᓂᐊᖅᑐᒍᑦ ᑐᓴᕋᓱᐊᕐᕕᒋᒃᑲᓐᓂᕐᓗᒋᑦ ᑕᒪᒃᑯᐊ ᐃᓗᓕᑯᓘᔭᖏᑦ ᖃᓄᖅ ᑕᒪᑐᒧᖓ ᐱᓕᕆᔾᔪᑎᐅᔪᖅ 

ᐋᖅᑭᒋᐊᖅᑕᐅᒻᒪᖔᖅ. ᑕᐃᒪᓐᓇᑎᒋ ᑐᓴᒐᒃᓴᓂᒃ ᐃᓗᓕᑯᓘᔭᖃᖅᑐᓂᒃ ᐱᓯᒪᓐᖏᓐᓇᒪ ᓱᓕ. 

ᐅᑎᕐᕕᒋᔪᓐᓇᓛᕐᒥᔭᕋ ᑖᔅᓱᒥᖓ ᐆᑦᑑᑎᖃᕐᓗᖓᓗ ᑐᓴᖅᓯᒪᔭᑦᑎᓐᓂᒃ ᓄᓇᓕᖕᓂᒃ ᕼᐋᒻᒪᓚᐅᔪᓂᑦ.  

 

ᑖᓐᓇ ᐱᓕᕆᔾᔪᑎᐅᔪᖅ, ᐃᓛᒃ, ᐱᐅᓂᖅᓴᐅᓕᕐᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᖅ ᒪᓕᒐᓕᐅᖅᑎᖓᑦ, ᒥᔅ ᓄᑕᕋᖅ. 

 

ᐊᐱᖅᑯᑦ 450 - 6(2): ᐊᖏᓕᒋᐊᕆᓂᖅ ᐊᖏᕐᕋᒥ ᐃᓐᓇᐃᑦ ᐱᔨᑦᑎᖅᑕᐅᓂᕆᓲᖏᓄᑦ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᖑᔪᖅ ᐊᐱᖅᓱᕐᓂᐊᖅᑕᕋ ᐋᓐᓂᐊᖃᕐᓇᓐᖏᑦᑐᓕᕆᔨ. (ᑐᓵᔨᑎᒎᓕᖅᑐᖅ) 

ᐅᖃᖅᑏ, ᓄᓇᕗᒻᒥ ᑕᐃᒪ ᓄᓇᖃᖅᑐᐃᑦ ᓄᓇᓕᖏᓐᓂᒃ ᐃᓐᓇᒃᑯᕕᖃᓐᖏᑦᑐᐃᑦ ᐃᓱᒫᓘᑎᖃᓕᕐᖓᑕ ᐃᓐᓇᖏᑦ 

ᖃᓄᐃᓕᖓᓂᐊᓕᕋᓗᐊᕐᒪᖔᑕ. ᐊᖏᕐᕋᒥ ᐱᔨᑦᑎᕋᖃᑦᑕᕐᓂᖅ ᐱᒻᒪᕆᓪᓚᕆᐊᓗᒻᒥᒃ ᐃᑲᔪᕐᓂᖃᖃᑦᑕᕐᖓᑦ 

ᐃᓐᓇᑐᖃᕐᓂᑦ ᐊᖏᕐᕋᖅᓯᒪᐃᓐᓇᕈᓐᓇᑎᑦᑎᕙᑦᑐᑎᒃ ᐃᓐᓇᕈᖅᐸᓪᓕᐊᒐᓗᐊᖅᑎᓪᓗᒋᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᐃᓕᐅᖅᓯᒪᒻᒪᖔᑦ ᐱᓕᕆᕕᖓ ᐱᐅᓯᕚᓪᓕᑎᑦᑎᒐᓱᐊᕐᓗᑎᒃ ᓄᓇᕗᒻᒥ 

ᐊᖏᕐᕋᒥ ᐱᔨᑦᑎᕋᕐᓂᐅᖃᑦᑕᖅᑐᓂᒃ, ᐱᐅᓂᖅᓴᒃᑯᑦ ᐃᑲᔪᖃᑦᑕᖁᓪᓗᒋᑦ ᐃᓐᓇᑐᖃᕐᓂᒃ ᐃᓚᖏᓐᓂᓪᓗ 

ᓄᓇᓕᕋᓛᖑᓂᖅᓴᐅᔪᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᐸᕋ ᒪᓕᒐᓕᐅᖅᑎ ᑕᒪᑐᒥᖓ ᐊᐱᖅᓱᕐᒪᑦ. ᓯᕗᓪᓕᖅᐹᒥᒃ 

ᐃᓕᑕᕆᖢᐊᖅᓱᒋᑦ ᐱᓕᕆᔨᒋᔭᕗᑦ ᓄᓇᕗᑦ ᐃᓗᐊᓂ ᓄᓇᓕᖕᓂ ᐊᖏᕐᕋᒥ ᑲᒪᔨᐅᓂᕐᒧᑦ ᐱᓕᕆᐊᖃᖅᑐᑦ. 

ᐊᔪᓐᖏᑐᕐᔪᐊᖑᒻᒪᑕᐃᓛᒃ ᐊᒻᒪ ᓴᐱᓕᓱᐃᑦᑑᑉᓗᑎᑦ ᐃᓄᑐᖃᓂᒃ ᐅᕝᕙᓘᓐᓃᑦ ᑎᒥᒻᒥᒍᑦ ᐊᔪᕈᑎᓕᖕᓂᒃ 

ᐃᑲᔪᕈᐊᕐᓂᕐᒥᒃ ᑎᒍᒥᐊᓪᓚᕆᒻᒪᑕ.  

 

ᐅᖃᖅᑎᑦᓯᔩ, ᑖᒻᓇ ᓇᐅᒃᑯᑦ ᓴᓐᖏᓕᖅᑎᒃᑲᓐᓂᕆᐊᖅᑑᓪᓗᐊ’ᒪᖔᑉᑎᒍᑦ ᓇᓗᓇᐃᔭᐃᓯᒪᔪᒍᑦ ᑕᒪᑐᒥᖓ 

ᕿᒥᕐᕈᓂᖃᕈᐊᖅᖢᑕ (ᑐᓵᔨᑎᒎᓕᖅᑐᖅ) ᐱᓕᕆᕝᕕᑦᑕ ᐸᕐᓇᐅᑎᒋᔭᑦᑕ (ᑐᓵᔨᑎᒎᕈᓐᓃᖅᑐᖅ) ᐃᓗᐊᓂ. ᑕᒪᓐᓇ 

ᒫᓐᓇ ᐃᖏᕐᕋᓂᖃᖅᑑᒐᓗᐊᖅ ᖃᓄᖅ ᕿᒥᕐᕈᔭᐅᓂᖓ. ᐊᒻᒪᓗᑦᑕᐅᖅ ᐅᖃᐅᓯᕆᕈᐊᖅᖢᒍ ᒐᕙᒪᓕᕆᔨᒃᑯᑦ 

ᐱᓕᕆᐊᕆᔭᖓᑦ ᒫᓐᓇ ᐃᓄᑐᖃᕐᓄᑦ ᑐᕌᖓᔪᖅ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐊᓯᐊᑦᑕᐅᖅ ᑕᕝᕙ 

ᐱᒋᐊᖅᑎᑕᐅᓯᒪᒻᒥᔪᖅ ᐃᓐᓇᑐᖃᕐᓄᑦ ᑐᑭᒧᐊᒍᑎᔅᓴᖓᓂᒃ ᐱᕙᓪᓕᐊᑎᑦᑎᓂᖅ ᒐᕙᒪᓕᕆᔨᒃᑯᑎᒍᑦ. ᑕᐃᑲᓂ 

ᐳᓚᕋᖅᑐᖃᖃᑦᑕᖅᑐᓂ ᐃᓐᓇᑐᖃᕐᓂᒃ ᕿᒥᕐᕈᓪᓗᑎᒃ ᓇᐅᒃᑯᓪᓗ ᐊᓪᓗᖅᑕᐅᓯᒪᔪᖃᕐᒪᖔᖅ ᐱᔨᑦᑎᕋᐅᑎᓂᒃ 

ᖃᐅᔨᓴᖅᑐᑎᑦ. ᐊᖏᕐᕋᒥᓗ ᐱᔨᑦᑎᕋᕐᓂᖅ ᑖᓐᓇ ᐃᓚᒋᔭᐅᓪᓗᓂ. ᑖᓐᓇ ᖁᕕᐊᓇᓪᓚᕆᒻᒪᓂᓛᒃ 

ᐱᓕᕆᔭᐅᖃᑦᑕᕐᓂᖓ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑰᓪᓗᑕ ᖃᓄᒃᑲᓂᕐᓗ ᐃᓚᒍᓐᓇᕐᒪᖔᑦᑎᒍᑦ ᐱᔨᑦᑎᕋᒃᑲᓐᓂᕈᑎᓂᒃ 

ᖃᐅᔨᓴᖃᑦᑕᕐᒥᔭᕗᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᒥᓂᔅᑕ. ᐅᖃᖅᑎᑦᑎᔩ, (ᑐᓵᔨᑎᒎᓕᖅᑐᖅ) ᐊᖏᕐᕋᒥ 

ᐃᑲᔪᕆᐊᖃᑦᑕᕐᓃᑦ ᐃᖅᑲᓇᐃᔭᕐᓇᐅᑎᓪᓗᒍ ᑭᓯᐊᓂ ᐅᐸᖃᑦᑕᓲᖑᒻᒪᑕ 9-ᒥ 5-ᒧᑦ. ᐊᒻᒪᑦᑕᐅᖅ ᐃᓐᓇᑐᖃᐃᑦ 

ᐃᑲᔪᖅᑕᐅᑦᑎᐊᕈᓐᓇᕋᔭᕐᒥᒻᒪᑕ  ᐅᓐᓄᒃᑯᑦ ᐊᓯᖏᑎᒍᓪᓗ ᐊᒻᒪᑦᑕᐅᖅ ᓄᓇᓕᓐᓂ ᐅᓪᓘᑉ ᐃᓚᐃᓐᓇᖓᓂᒃ 

ᐱᔨᑦᑎᕋᖃᑕᐅᖃᑦᑕᕈᓐᓇᕐᒥᔫᒐᓗᐊᑦ ᑭᓯᐊᓂ ᐱᓕᒻᒪᓴᖅᑕᐅᑦᑎᐊᖄᓚᐅᕐᓗᑎᑦ ᐃᖅᑲᓇᐃᔮᖅᑖᓲᖑᒻᒥᒻᒪᑕ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐃᓱᒪᔅᓴᖅᓯᐅᖅᓯᒪᔪᖃᕐᒪᖔᖅ ᐱᓕᒻᒪᓴᐃᒃᑲᓂᕐᓂᕐᒥᒃ ᐃᖅᑲᓇᐃᔭᖅᑎᑖᒃᑲᓂᕐᓂᕐᒥᑦ 

ᐅᓪᓘᑉ ᐃᓚᐃᓐᓇᖓᓂᒃ ᐊᖏᕐᕋᓂᑦ ᐱᔨᑦᑎᕋᖃᑦᑕᕋᔭᖅᑐᓂᑦ ᓄᓇᓕᕋᓛᖑᓂᖅᓴᐅᔪᓂᒃ ᐊᒥᓲᓂᖅᓴᐃᑦ 

ᐃᓐᓇᑐᖃᐃᑦ ᐃᑲᔪᖅᑕᐅᒋᐊᖃᓪᓚᕆᑦᑎᓪᓗᒋᑦ ᐃᑲᔪᖅᑕᐅᖃᑦᑕᓂᐊᕐᖓᑕ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑎᐅᓇ ᓱᓕᔪᖅ ᐃᑲᕐᕋᖏᑦ ᑖᒃᑯᐊ 

ᐅᖃᐅᓯᕆᕋᑖᖅᑕᖏᑦ. ᕿᒥᕐᕈᒻᒥᔭᕗᑦ ᑖᒃᑯᐊ ᓈᒻᒪᓂᐊᕐᒪᖔᑕ ᐱᔨᑦᑎᕋᕈᓐᓇᕐᓗᑎ ᐃᖅᑲᓇᐃᔭᕐᓇᐅᑎᓪᓗᒍ 

ᐊᒻᒪᑦᑕᐅᖅ ᐱᓇᓱᐊᕈᓯᐅᑉ ᓄᓐᖑᐊᓂ, ᓄᓐᖑᐊᓂ ᐃᖅᑲᓇᐃᔭᖅᑐᖃᖅᐸᓐᖏᒻᒪᑦ. ᑖᓐᓇᑦᑕᐅᖅ 

ᐃᓚᒋᐊᖅᑕᐅᒍᑎᒋᒋᐊᖓ ᐃᓱᒪᒋᔭᕗᑦ. 

 

ᑖᓐᓇᓕ ᐱᓕᒻᒪᔅᓴᐃᓂᖅ ᐃᓕᓴᑎᑦᑎᓂᖅ ᐱᓪᓗᒍ, ᓄᓇᕗᒻᒥ ᓯᓚᑦᑐᖅᓴᕐᕕᑯᓐᓂ ᐱᓕᕆᑎᑦᑎᖃᑦᑕᖅᑐᒍᑦ 

ᐊᖏᕐᕋᒥ ᐱᔨᑦᑎᕋᖅᑎᓂᑦ ᐃᓕᓴᑎᑦᑎᖃᑦᑕᖅᑐᑎᒃ ᐊᒻᒪᑦᑕᐅᖅ ᐊᖏᕐᕋᒥ ᐃᑲᔪᖅᑎᑐᐃᓐᓇᕐᒥᒃ 

ᐃᑲᔪᖅᑕᐅᑲᓐᓂᕆᐊᓕᓐᓄᑦ. ᑖᓐᓇ ᐃᓚᓯᒪᕈᓘᔭᕐᓂᐊᖅᑑᔮᕐᖓᑦ ᐊᔾᔨᒌᓐᖏᑦᑑᓗᓂ ᐃᓕᓴᓂᖅ. 

ᐃᓕᓴᓪᓚᕆᖃᑦᑕᕐᓗᑎᑦ ᑲᑎᓐᖓᓗᑎᒃ, ᖃᕋᓴᐅᔭᒃᑯᓪᓗ ᐃᓕᓴᑎᑕᐅᖃᑦᑕᕐᒥᓗᑎᒃ ᓄᓇᕗᒻᒥ ᓯᓚᑦᑐᖅᓴᕐᕕᑯᓐᓄᑦ 

ᐃᑲᔪᖅᓯᖅᑕᐅᓪᓗᑎᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᑦ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓕᐊᓇᐃᑦ ᐱᓕᕆᕙᓪᓕᐊᔪᑦ ᑕᒪᒃᑯᐊ ᓴᖅᑭᐸᓪᓕᐊᓂᐊᖅᑐᑦ. ᐅᖃᖅᑎᑦᑎᔩ, 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐃᓐᓇᒻᒪᕇᑦ ᐃᓚᖏᓪᓗ ᓄᓇᖅᑲᑎᖏᓪᓗ ᖁᔭᒋᔭᖃᓪᓚᕆᓲᖑᒻᒪᑕ ᐊᖏᕐᕋᒥ 

ᐱᔨᑦᑎᕋᕆᐊᖅᑐᕐᓂᐅᖃᑦᑕᖅᑐᓂᑦ. ᐊᒥᓱᒃᑲᓂᕐᓂᒃ ᑕᐃᒪᐃᑦᑐᓂᑦ ᓴᖅᑭᖁᔨᒐᓗᐊᖅᑐᒍᑦ ᐊᐅᓚᑦᑎᐊᖃᑦᑕᕐᖓᑦ. 

ᑭᓯᐊᓂᑦᑕᐅᖅ ᑕᐃᒪᐃᒃᑲᓗᐊᖅᑎᓪᓗᒍ ᖃᐅᔨᓯᒪᓕᕐᒥᒐᑦᑕ ᐊᖏᕐᕋᒥ ᐱᔨᑦᑎᕋᖅᑕᐅᒋᐊᖃᓪᓚᕆᑦᑑᔮᖅᑐᐃᑦ 

ᐋᒡᒑᖅᑕᐅᕙᑦᑐᑦ ᐃᓚᖏᑦ ᑐᔅᓯᕋᕋᐃᒐᓗᐊᕐᖓᑕ. ᐃᓱᒫᓗᒃᑲᒪ ᐱᔨᑦᑎᕋᖅᑕᐅᒍᒪᔪᐃᑦ 

ᐱᔨᑦᑎᕋᖅᑕᐅᓐᖐᓐᓇᖃᑦᑕᕐᖓᑕ ᐃᖅᑲᓇᐃᔭᖅᑎᖏᑦ ᖃᑦᑏᓐᓇᐅᓗᐊᕐᓂᖏᓐᓄᑦ.  

 

ᒥᓂᔅᑕ ᖃᐅᔨᒋᐊᕈᓐᓇᖅᑳ ᐊᖏᓪᓕᒋᐊᕆᓂᕐᒥᒃ ᐊᖏᕐᕋᒥ ᐱᔨᑦᑎᕋᕐᓂᐅᖃᑦᑕᖅᑐᓂ ᐱᓗᐊᖅᑐᒥ ᓄᓇᓕᓐᓂ 

ᐃᓐᓇᒃᑯᕕᖃᓐᖏᑦᑐᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

 



ᐅᓪᓗᑐᐃᓐᓇᖅ, ᒪᐃ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᑦᑕᐅᖅ ᐊᐱᕆᒐᕕᑦ ᑕᐃᒫᒃ 

ᒪᓕᒐᓕᐅᖅᑏ. ᒪᑯᐊᓕ ᓄᓇᕗᒻᒥᐅᑕᐃᑦ ᐋᒡᒑᖅᑕᐅᖃᑦᑕᖅᑲᑕ ᐱᔨᑦᑎᕋᖅᑕᐅᒍᒪᑎᓪᓗᒋᑦ ᐊᖏᕐᕋᒥ ᑖᓐᓇ 

ᖃᐅᔨᒋᐊᕈᓐᓇᖅᑕᕋ ᐃᖅᑲᓇᐃᔭᖅᑎᒃᑲ ᖃᐅᔨᒋᐊᖅᑎᒍᓐᓇᑕᒃᑲ ᐃᓛᒃᑯᑦ ᐋᒡᒑᖅᑕᐅᓯᒪᔪᓂᒃ.  

 

ᐃᖅᑲᓇᐃᔭᖅᑎᓂᑦ ᐱᒃᑲᓐᓂᕈᓐᓇᓲᖑᒻᒥᔪᒍᑦ ᐱᒃᑲᓐᓂᕆᐊᖃᕋᐃᒻᒪᑕ ᓄᓇᓕᓐᓂ, ᐆᒃᑑᑎᒋᓗᒍ ᒥᑦᑎᒪᑕᓕᒻᒥ 

ᐊᒥᓱᕈᕆᐊᖅᑲᑕ ᐃᑲᔪᖅᑕᐅᔭᕆᐊᓖᑦ ᐃᓚᒃᑲᓐᓂᕈᓐᓇᖃᑦᑕᖅᑕᕗᑦ ᐃᖅᑲᓇᐃᔭᖅᑎᖏᑦ ᐱᒋᐊᓕᖏᑦ ᒪᓕᓪᓗᒋᑦ. 

ᑐᓴᒃᑲᓐᓂᕈᒪᑦᑕᕋᓗᐊᖅᑯᖓ ᑕᐃᒃᑯᐊ ᑕᐃᒃᑯᓂᖓ ᐅᖃᐅᓯᐅᕋᑖᖅᑐᓂᑦ ᐃᖅᑲᓇᐃᔭᖅᑎᑎᓄᓪᓗ 

ᕿᒥᕐᕈᔭᐅᓂᐊᖅᑯᑦ. ᒪᒥᐊᒃᑲᓗᐊᕐᒥᔪᖓᐃᓛᒃ. ᐱᒻᒪᕆᓪᓚᕆᐊᓘᒻᒪᑦ ᑖᓐᓇ ᐱᓕᕆᓂᐅᔪᖅ ᐱᔨᑦᑎᕋᖃᑦᑕᕐᓂᐅᔪᖅ.  

 

ᕿᒥᕐᕈᐊᑦᑎᐊᕋᓱᓪᓚᕆᑦᑕᕋᓗᐊᕗᑦ ᐊᒻᒪᓗ ᐊᖏᕈᓐᓇᖅᑐᖓ ᑕᐃᒃᑯᓄᖓᑐᐊᖑᓐᖏᑦᑐᖅ ᓄᓇᓕᓐᓄᑦ 

ᐃᓐᓇᒃᑯᕕᖃᓐᖏᑦᑐᓄᑦ ᓄᓇᕗᓕᒫᖅ ᐃᓱᒪᒋᓗᒍ ᐊᖏᕈᓐᓇᖅᑕᕋ. ᒫᓐᓇ ᖃᑦᑎᐅᒻᒪᖔᑕ ᐃᖅᑲᓇᐃᔭᖅᑎᕗᑦ ᐊᒻᒪ 

ᐱᔭᔅᓴᖏᑦ ᖃᓄᑎᒋᐅᒻᒪᖔᑕ ᐊᒻᒪᓗᑦᑕᐅᖅ ᐱᕕᖃᕐᒪᖔᑕ ᐋᖅᑭᒍᑎᔅᓴᐅᑲᐃᓐᓇᕈᓐᓇᓂᐊᖅᑐᓂᑦ 

ᐃᖅᑲᓇᐃᔮᖑᖃᑦᑕᖅᑐᐃᑦ ᐱᓕᕆᐊᔅᓴᓂᑦ ᐸᕐᓇᐅᑎᑎᒍᑦ ᐱᓕᕆᐊᖑᑎᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑕ ᓯᒪᐃᓚᒃ.  

 

ᐊᐱᖅᑯᑦ 451 - 6(2): ᓂᖃᐃᓱᓐᓂᕐᒧᑦ ᖃᑦᑎᐅᓂᕆᔭᖏᑦ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᐃᓘᓐᓇᓯ. ᐅᓪᓛᖅ ᐊᐱᖅᑯᑎᒃᑲ ᑐᕌᖅᑎᒍᒪᓂᐊᖅᑕᒃᑲ 

ᐃᓄᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐅᖃᖅᑏ, ᐊᐃᐳᕈᓪ 1, 2023-ᖑᑎᓪᓗᒍ, ᑖᒃᑯᐊ ᐃᑲᔫᓯᐊᖑᔪᓐᓇᖅᑐᐃᑦ ᐃᑲᔫᓯᐊᕆᐊᖅᑐᖃᑦᑕᖅᑐᓄᑦ ᑕᖅᑭᑕᒫᖅ 

ᐊᖏᓪᓕᒋᐊᖅᑕᐅᔪᒻᒪᑕ. ᑖᓐᓇ ᖁᕕᐊᒋᔭᐅᔪᔅᓴᐅᔪᕗᖅ ᓄᓇᕗᒻᒥᐅᓄᑦ ᓂᕆᑎᑦᑎᒐᓱᐊᒡᒐᖃᑦᑕᖅᑐᓄᑦ ᐃᓚᒥᓂᒃ 

ᐊᑭᑦᑐᐸᓪᓕᐊᔪᐊᓘᑎᓪᓗᒋᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᐱᓕᕆᕕᖓ ᕿᒥᕐᕈᓂᖃᖃᑦᑕᕐᒪᖔᖅ ᓂᖃᐃᓲᑎᔅᓴᓕᕆᓂᐅᖃᑦᑕᖅᑐᓂᑦ 

ᐃᑲᔫᓯᐊᓕᕆᓂᐅᖃᑦᑕᖅᑐᓂᑦ ᐊᒻᒪᓗ ᖃᑦᑎᕌᖃᑦᑕᕐᓂᖏᑦ ᖃᓄᖅ ᐋᖅᑭᑦᑕᐅᖃᑦᑕᖅᑲᑦ ᐊᒻᒪ 

ᐃᓱᒪᒋᔭᐅᖃᑦᑕᕋᓗᐊᖅᑲᑦ ᐊᑭᑐᓂᖏᑦ ᓄᓇᕗᑦ ᓄᓇᖏᓐᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑕᐃᒃᑯᐊ ᐊᕐᕌᒍᑕᒫᖅ 

ᑲᑎᒪᓂᖃᓲᖑᒻᒪᑕ (ᑐᓵᔨᑎᒎᓕᖅᑐᖅ) ᐊᔪᖅᓴᕈᓐᓃᖅᐸᓪᓕᖅᑎᑦᑎᓂᕐᒧᑦ (ᑐᓵᔨᑎᒎᕈᓐᓃᖅᑐᖅ) ᑕᐃᒃᑯᐊᓗ ᓂᖀᑦ 

ᖃᓄᖅ ᐊᑭᖃᕐᒪᖔᑕ ᕿᒥᕐᕈᑎᑦᑎᓲᖑᑦᑕᖅᑯᑦ ᐃᓄᓕᕆᔨᒃᑯᑦ ᓄᓇᓕᓐᓂᓪᓗ ᖃᓄᖅ ᓂᖀᑦ ᐊᑭᖏᑦ ᒪᓕᑦᑐᒋᑦ 

ᕿᒥᕐᕈᐊᖅᑕᐅᓲᖑᑦᑕᕆᕗᑦ. ᐊᔾᔨᒌᓐᖏᑦᑑᑕᐅᖃᑦᑕᕐᖓᑕ ᑖᒃᑯᐊ (ᑐᓵᔨᑎᒎᓕᖅᑐᖅ) ᑎᓴᐅᒪᓕᖅᑲᖓᒻᒪᑕ 

ᐊᕕᑦᑐᖅᓯᒪᔪᑦ ᓄᓇᕗᒻᒥ (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᐊᕕᑦᑐᖅᓯᒪᓂᖏᑦ ᑕᑯᓐᓇᖅᑐᒋᑦ ᐊᒻᒪᓗ ᐊᑭᖓ 

ᖃᓄᐃᑦᑑᐸᓘᒐᔭᕐᒪᖔᖅ ᕿᒥᕐᕈᔭᐅᓯᓐᓈᖅᑐᑎᑦ ᑖᒃᑯᐊ ᐊᑭᖏᑦ ᐋᖅᑭᓱᖅᑕᐅᕙᑦᑐᑦ.  

 

ᑕᐃᓐᓇ ᓄᑖᖅ ᒫᓐᓇ ᓴᖅᑭᓚᐅᖅᑕᕗᑦ ᖁᑦᑎᓂᖅᓴᐅᖁᔭᐅᓚᐅᖅᑑᒐᓗᐊᖅ ᑭᓯᐊᓂ ᖃᑦᑎᐸᓗᓐᓂᒃ 

ᓈᒻᒪᒃᑲᔭᓐᖑᐊᕐᒪᖔᖅ 34.5%−ᒥ ᖁᕝᕙᓯᒋᐊᒃᑲᓂᖅᓯᒪᔪᖅ ᑖᓐᓇ ᐃᑲᔫᓯᐊᖑᖃᑦᑕᖅᑐᖅ. ᖁᔭᓐᓈᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒫᖓ. ᐅᖃᖅᑏ, ᐊᕐᕌᒍ 

ᐊᓂᒍᕋᑖᖅᑐᒥᒃ ᐊᒥᓲᓂᖅᓴᕐᔫᔮᓕᕐᖓᑕ ᓄᓇᕗᒻᒥᐅᑕᐃᑦ ᐃᓄᐃᑦ ᓱᕈᓰᑦ ᓯᕗᓪᓕᐅᑎᑕᐅᑎᓪᓗᒋᑦ 

ᑐᕌᖅᑕᕆᔭᐅᔪᒥᒃ. ᑐᓴᖃᑦᑕᕋᒪ ᐃᓚᒌᑦ ᐅᑕᖅᑭᒻᒪᑕᒎᖅ ᐃᑲᔪᖅᓯᑦᑕᐅᔾᔪᑎᒥᒃ ᑎᑎᖅᑲᒥᒃ ᑐᔅᓯᕋᐅᑎᖏᓐᓄᑦ 

ᒪᓕᒋᐊᓕᒻᒥᒃ. ᑖᒃᑯᐊ ᐃᑲᔪᕈᑕᐅᒍᓐᓇᕐᖓᑕ ᐊᓐᓄᕌᖅᑖᕈᓐᓇᕐᓗᑎᑦ ᖁᑦᑕᕕᓐᓂᓪᓗ ᐊᒻᒪᓗ ᐅᐊᓴᕐᕕᓐᓂᑦ ᐊᓪᓛᒃ 

ᐃᓛᓐᓂᒃᑯᑦ ᓂᕿᑖᕈᑎᔅᓴᐅᓗᑎᒃ. ᑭᓯᐊᓂ ᑕᒪᓐᓇ ᐱᒋᐊᖃᓪᓚᕆᑦᑐᓄᑦ ᑎᑭᐅᑎᔫᔮᖅᐸᖏᒻᒪᑦ. ᖃᓄᖏᒃᑯᐊ 

ᐃᓄᓕᕆᔨᒃᑯᑦ ᐱᓕᕆᔨᖏᑦ ᐱᓕᕆᖃᑦᑕᖅᑲᑦ ᖃᐅᔨᓴᕋᓱᐊᖅᑐᑎᒃ ᓂᕿᑖᕈᑎᔅᓴᖏᑦ ᓈᒻᒪᐸᒃᑲᓗᐊᕐᒪᖔᑕ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᑖᓐᓇ 

ᐱᔾᔪᑎᒋᓯᓐᓈᖅᑐᒍ ᐊᑭᑦᑐᕆᐊᖅᐸᓪᓕᐊᓯᒪᔪᐃᑦ ᑕᑯᓐᓇᖅᑐᒋᑦ ᐃᑲᔫᓯᐊᖃᑦᑕᕐᓂᖅ ᑖᓐᓇ ᐸᕐᓈᕆᔭᐅᓯᒪᓚᐅᕐᖓᑦ 

ᑭᓯᐊᓂ ᒪᓕᒋᐊᖃᓲᖑᒻᒥᒐᑦᑕ ᐊᑐᕆᐊᓕᓐᓂᒃ ᐊᒻᒪᓗ ᐊᖏᖅᑕᐅᒋᐊᖃᖅᑐᓂᑦ ᑲᑎᒪᕕᐊᓘᑉ ᐃᓗᐊᓂ. ᑕᕝᕙ 

ᑕᐃᓐᓇ ᐊᖏᖅᑕᐅᔪᒻᒪᑦ ᐅᑭᐊᔅᓵᖅ ᑲᑎᒪᓂᖃᖅᑎᓪᓗᑕ. ᑮᓇᐅᔭᖅᑖᕆᖃᑦᑕᖅᑕᖏᑦ ᐃᑯᖓ 

ᑎᑭᒍᓐᓇᖃᑦᑕᖅᓯᒪᓚᐅᓐᖏᑦᑎᐊᓕᕐᖓᑕ ᐊᑭᑦᑐᐸᓪᓕᐊᔪᑦ ᒪᓕᑦᑐᒍ.  

ᑖᓐᓇ ᓱᒃᑲᓕᔪᒥᒃ ᐋᖅᑭᒋᐊᒃᑲᓐᓂᖅ ᖃᓄᖅ ᑭᓯᐊᓂ ᒪᓕᓪᓗᑎᒎᖃᑦᑕᒥᒻᒪᑦ.  

 

ᑕᐃᓐᓇᓗ ᐅᖃᐅᓯᕆᔭᐃᑦ, ᓱᕈᓯᕐᓂᑦ ᓯᕗᓪᓕᐅᑎᑦᑎᓂᕐᒧᑦ ᐱᓕᕆᐊᖑᕙᓪᓕᐊᔪᖅ, ᑖᓐᓇ ᑎᒍᒥᐊᓐᖏᓇᑦᑎᒍᑦ. 

ᐊᖏᖅᑕᐅᒋᐊᖃᖅᑎᓪᓗᒋᑦ ᑕᐃᒃᑯᓇᓐᖓᑦ ᕿᒥᕐᕈᔭᐅᖔᖃᑦᑕᖅᑐᐃᑦ. ᐃᓄᓕᕆᔨᒃᑯᑎᒍᓪᓕ ᑖᒃᑯᐊ 

ᐃᑲᔫᓯᐊᖑᖃᑦᑕᖅᑐᐃᑦ ᓂᕿᑖᕈᑎᒧᑦ, ᐃᓪᓗᖓ ᐊᑭᓕᖅᓱᖅᑕᐅᓯᓐᓈᑕᖅᑯᖅ ᐊᒻᒪᓗ ᒪᑯᐊ ᐆᒻᒪᖅᑯᑎᒧᑦ ᐊᒻᒪ 

ᐃᓪᓗᒧᑦ ᓱᓇᒃᑯᑖᑦ ᐃᔅᓯᕙᐅᑕᑯᑖᑦ, ᐃᓪᓖᑦ, ᒪᑯᐊ ᐃᑲᔪᖅᑕᐅᔪᓐᓇᓲᖑᒻᒥᔪᑦ ᐅᕙᒍᑦ ᐊᓪᓚᕝᕕᖏᑎᒍᑦ. ᐊᒻᒪᓗ 

ᐊᔾᔨᒌᓐᖏᑦᑑᑕᓂᑦ ᐸᐃᕆᕕᓕᕆᓂᕐᒧᑦ ᐊᐱᕆᒋᐊᕈᓐᓇᕐᒥᔪᐃᑦ ᐃᖅᑲᓇᐃᔭᖅᐸᓪᓕᐊᒍᒪᓐᓂᖅᑲᑕ ᐸᐃᕆᔾᔪᑎᔅᓴᓄᑦ 

ᐊᑭᓕᐅᑎᔅᓴᒥᒃ ᐃᑲᔪᖅᑕᐅᒍᓐᓇᓲᖑᒻᒥᔪᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᑦ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᑦᑕᐅᖅ ᖁᔭᓐᓇᒦᒃ ᑭᐅᒻᒫᖓ. ᖃᐅᔨᒪᔪᖓ ᐊᖏᔪᐊᓘᒻᒪᑦ 

ᑖᓐᓇ ᐱᔭᔅᓴᖅ ᐋᖅᑭᒋᐊᖅᑕᐅᒐᓱᖃᑦᑕᖅᑑᒐᓗᐊᖅ ᑕᒪᓐᓇᓗ ᖁᔭᒋᔭᕋ.  

 

ᐅᖃᖅᑲᐅᒐᒪ ᑕᐃᒪ ᑕᐃᒃᑯᐊ ᐃᑲᔫᓯᐊᖑᖃᑦᑕᖅᑐᐃᑦ ᖁᕝᕙᕆᐊᖅᑕᐅᔪᒻᒪᑕ ᑕᖅᑭᕆᓚᐅᖅᑕᑎᓐᓂ ᑭᓯᐊᓂ 

ᑳᑦᑐᖃᖃᑦᑕᖅᑑᔮᖅᑯᖅ ᓱᓕ.  ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ ᖃᐅᔨᒪᔭᖃᕐᒪᖔᖅ ᐃᑲᔫᓯᐊᖃᑦᑕᖅᑐᓂ ᔪᐊᑕᓐ 

ᑐᓐᖓᕕᖓᑎᒍᑦ ᑮᓇᐅᔭᖅᑖᕋᓱᐊᖃᑦᑕᖅᑐᓂᑦ ᐊᒻᒪᓗ ᓇᓗᓇᐃᖅᓯᒍᓐᓇᖅᑲ ᖃᓄᖅ ᐱᓕᕆᕕᖓ ᐱᓕᕆᖃᑦᑕᖅᑲ 

ᐊᒥᒐᖅᑎᓪᓗᒋᑦ ᐃᑲᔫᓯᐊᖅᑖᖑᖃᑦᑕᖅᑐᐃᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᑖᒃᑯᐊ 

ᐃᓚᒋᐊᖅᓯᓈᕐᓗᒍ, ᑐᑭᓯᓇᓐᖏᓗᐊᕐᖓᑦ ᓱᓕ ᖃᓄᐃᑉᐸᓪᓕᐊᓂᐊᕐᒪᖔᖅ ᐊᕐᕌᒍ ᐃᖏᕐᕋᓂᖓᓂᒃ. 

ᖃᐅᔨᓴᖅᑕᐅᖏᓐᓇᓐᖑᓱᒻᒥᔫᒐᓗᐊᖅ ᑕᒪᒃᑯᐊ ᖃᓄᒃᑲᓐᓂᖅ ᐋᖅᑭᒋᐊᕆᐊᖃᕈᑦᑕ. ᑭᓯᐊᓂ ᑕᒫᓂ ᒐᕙᒪᒥ ᐊᒻᒪ 

ᑭᖑᓪᓕᖅᐹᒥ $700-ᓂᒃ ᑮᓇᐅᔭᖅᑖᖅᑎᓪᓗᒋᑦ ᐃᓚᓐᖓᐅᑎᕙᒍᓐᓃᕐᖓᑕ ᐃᑲᔫᑎᓯᐊᖏᓐᓄᑦ ᐊᒻᒪᓗ $3,000-ᒧᑦ 

ᑎᑭᖅᑲᔪᓂᒃ ᐃᓐᑲᒻ ᑖᒃᓯᓄᑦ ᑖᓐᓇ ᐊᑦᑐᖅᑕᐅᖏᔾᔪᑎᒋᖃᑦᑕᓕᕐᖓᒍ. ᓱᕈᓯᐊᕿᖏᓪᓗ ᐃᓚᖓᖅᑕᐅᕙᒍᓐᓃᖅᑐᑎᑦ.  

 

ᐊᑭᑦᑐᐊᓪᓕᐊᒧᑦ ᖃᐅᔨᒪᔭᕗᑦ ᑭᓯᐊᓂ ᑖᒃᑯᐊ ᖃᓄᖅ ᕿᒥᕐᕈᑲᓐᓂᕆᐊᖃᕐᓂᐊᖅᑕᓄᑦ ᑕᐃᒃᑯᐊ ᓱᕈᓯᕐᓂᒃ 

ᓯᕗᓪᓕᐅᑎᑦᑎᓂᕐᒧᑦ ᐱᓕᕆᐊᖑᕙᓪᓕᐊᔪᖅ ᖃᓄᑎᒋ ᐊᒃᑐᐃᓕᕐᒪᖔᖅ ᒐᕙᒪᐅᓗᑕ ᖃᐅᔨᖃᑦᑕᖅᑕᕗᑦ ᑕᒪᒃᑯᐊ 

ᐋᓐᓂᐊᕕᓕᐊᖅᑐᑦ ᑐᔪᕐᒥᕕᒃᑭᔅᓱᖅᑐᑦ ᑕᑕᓐᓂᖅᓴᐅᖃᑦᑕᓕᖅᑐᐃᓪᓗ ᐊᓪᓛᒃ ᐋᓐᓂᐊᕕᓕᐊᕐᕕᐅᖃᑦᑕᖅᑐᓄᑦ 

ᑐᔪᕐᒥᕖᑦ. ᑖᒃᑯᐊ ᐊᒃᑐᖅᑕᖏᑦ ᐊᖏᔫᒻᒪᑕ. ᑖᒃᑯᐊ ᕿᒥᕐᕈᕙᓪᓕᐊᖏᓐᓇᓐᖑᓱᑦᑕᕗᑦ ᖃᓄᒃᑲᓐᓂᖅ 

ᐋᖅᑮᒋᐊᖃᕐᓂᐊᕈᑦᑕ ᓯᕗᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.   

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ.  

ᐊᐱᖅᑯᑦ 452 – 6(2): ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᐅᔪᑦ ᑳᓐᑐᕌᖏᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ ᐊᒥᑦᑐᕐᒥᐅᑕᐅᖃᑎᒃᑲ ᓄᓇᕗᒻᒥᐅᑕᐅᖃᑎᒃᑲᓗ. ᐅᓛᖑᔪᕐᓕ, 

ᐅᖃᖅᑎᑦᑎᔩ, ᐊᐱᖅᑯᑎᒐ ᑐᕌᖅᑎᓂᐊᖅᑕᕋ ᐋᓐᓂᐊᖃᖅᑕᐃᓕᔪᓕᕆᔨᒃᑯᑦ ᒥᓂᔅᑕᖓᓐᓄᑦ ᑖᓐᓇ ᐱᔾᔪᑎᒋᓪᓗᒍ 

ᐅᑭᐅᖅ ᑲᑎᒪᔾᔪᑎᖃᖅᖢᑕ ᑕᑉᐱᑲᓂ ᑕᒫᑕᕐᕕᒻᒥ ᓈᒻᒪᓐᖏᑦᑐᓂᑦ ᑖᒃᑯᐊ ᑕᑉᐱᖓᓃᑦᑐᐃᑦ 

ᑐᓐᓂᐊᓱᑦᑎᑕᐅᖃᑦᑕᓚᐅᕐᓂᖏᓐᓄᑦ.  

 

ᐆᒥᖓ ᐱᔾᔪᑎᖃᖅᖢᖓ ᑖᓐᓇ ᓇᖏᖅᓯᔾᔪᑎᒋᔭᕋ, ᐅᖃᖅᑎᑦᑎᔩ, ᑕᐃᒪ ᑕᒻᒫᑕᕐᕕᐅᑉ ᐱᖃᑖ ᐅᒃᑯᐃᖓᓕᖅᑎᓪᓗᒍ 

ᐃᓱᒪᓇᕐᒪᑦ ᑖᒃᑯᐊ ᐅᕐᓂᓪᓘᑕᐅᖃᑦᑕᓚᐅᖅᑐᐃᑦ ᐋᖅᑭᐅᒪᑦᑎᐊᖃᑦᑕᓚᐅᓐᖏᑦᑐᐃᑦ ᐋᖅᑭᐅᒪᑦᑎᐊᓕᕐᒪᖔᑕ 

ᑐᑭᓯᕝᕕᒋᔪᒪᔭᕋ ᒥᓂᔅᑕ ᖃᓄᖅ ᐋᖅᑭᒋᐊᖅᓯᒪᓕᕐᒪᖔᖅ ᑕᑉᐱᑲᓂ.  

 

ᒥᓂᔅᑕᖃᐃ ᑕᕝᕗᖓ ᓇᓗᓇᐃᖅᓯᔪᓐᓇᖅᐳᖅ ᖃᓄᖅ ᑕᒪᓐᓇ ᐅᒃᑯᐃᖓᓕᖅᑎᓪᓗᒍ ᑖᒃᑯᐊ 

ᐱᔨᑦᑎᕋᖅᑎᒋᖃᑦᑕᖅᑕᖏᑦ ᖃᓄᖅ ᐋᖅᑭᒋᐊᖅᓯᒪᓕᕐᒪᖔᑕ ᐋᓐᓂᐊᖃᖅᑕᐃᓕᕆᔨᒃᑯᓐᓂ ᑐᑭᓯᒋᐊᕈᒪᖤᖅᐳᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ ᑕᒪᑐᒥᖓ. ᐄ’, ᑕᐃᓐᓇ 

ᑐᔪᕐᒥᕕᒃ ᓄᑖᖅ ᐅᒃᑯᐃᖔᓕᖅᑎᓪᓗᒍ ᐊᑐᒐᐅᓕᖅᑎᓪᓗᒍ ᐊᑎᖃᖅᑎᑕᐅᓯᒪᓕᕐᒪᑦ ᓴᐃᓕᔮᕐᕕᒻᒥᒃ. ᓴᐃᓕᔮᕐᕕᒃ 

ᑖᒻᓇ ᑐᔪᕐᒥᕕᒋᔭᐅᔪᖅ ᐊᑐᓕᖅᑎᓪᓗᒍ, ᐃᑎᖅᓯᒪᖅᖢᒍᓗ ᓇᖕᒥᓂᖅ ᑕᑯᓯᒪᑉᓗᒍ ᖃᓄᖅ ᐊᖏᓐᓂᖅᓴᐅᓂᖓ 

ᐊᒻᒪ ᑕᒪᒃᑯᐊ ᓂᕆᕝᕕᓗᖀᑦ ᐊᖏᓂᖅᓴᐅᓕᕐᓂᖏᑦ ᐃᖢᐊᕐᓂᖅᓴᐅᔫᔭᖅᑐᑦ. (ᑐᓵᔨᑎᒎᓕᖅᑐᖅ) ᐋᖅᑭᒋᐊᕈᑏᑦ 

ᐱᔨᔅᓯᕋᐅᑎᐅᕙᑦᑐᓄᑦ ᑕᒫᓂ ᑐᔪᕐᒥᕕᐅᕙᑦᑐᓂᑦ ᐋᓐᓂᐊᕕᓕᐊᖅᑐᓄᑦ ᐋᖅᑭᐸᓪᓕᐊᑦᓴᐃᓐᓇᖅᑐᑦ ᑳᓐᑐᕌᒃᑦᑎᒍᑦ. 

 

ᑕᕝᕙ ᐊᑕᐅᓯᐅᓐᖏᑦᑐᖅ ᐋᖅᑭᒋᐊᖅᑕᐅᓯᒪᕗᑦ ᐊᔾᔨᒌᓐᖏᑦᑐᑦ ᐅᖃᐅᑕᐅᖃᑦᑕᖅᓯᒪᓂᖏᑦ ᒪᓕᑦᑐᒋᑦ. ᐄ’, 

ᐱᔨᔅᓯᕋᖅᐸᓐᓃᑦ ᐋᓐᓂᐊᕕᓕᐊᖅᑐᓄᑦ ᐋᖅᑭᕙᓪᓕᐊᓯᒪᔪᑦ ᐃᒡᓗᕈᓰᒡᓗ ᐃᓯᕐᒥᐅᑕᐃᓪᓗ ᐊᒻᒪ ᓂᕆᔭᐅᕙᑦᑐᑦ ᐊᒻᒪ 

ᓇᓕᐊᓐᓄᕋᖅᑕᐅᕙᓐᓂᖏᑦ ᓄᓇᒃᑰᕈᑎᒃᑯᑦ, ᐊᒻᒪ ᓴᐳᓐᓂᐊᖅᑎᖃᕆᐊᖃᕐᓂᖓᑦ ᐱᕚᓪᓕᖅᓯᒪᓪᓗᓂ. 

ᐃᓗᓕᒃᑲᓐᓂᖏᑦ ᐅᖃᕈᓐᓇᓐᖏᒃᑲᓗᐊᖅᑕᒃᑲ ᑭᓯᐊᓂ ᐊᐱᖅᓱᓚᐅᖅᑎᓪᓗᒍ ᑭᐅᒃᑲᓐᓂᖁᔨᒻᒪᖔᑦ 

ᖃᐅᔨᓂᐊᖅᐳᒍᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᒥᓂᔅᑕ ᑖᒃᑯᓂᖓ ᐋᖅᑭᒋᐊᖅᓯᒪᔭᖏᖕᓂᑦ ᐅᓇ 

ᐅᔾᔨᕐᓇᓛᖑᕗᖅ. (ᑐᓵᔨᑎᒎᓕᖅᑐᖅ) ᐱᔨᑦᑎᕋᕐᓂᖅ. (ᑐᓵᔨᑎᒎᕈᓐᓃᖅᑐᖅ) ᐱᔾᔪᑎᒋᓪᓗᒋᑦ ᑖᒃᑯᐊ ᐃᓐᓇᖅᐳᑦ ᐊᒻᒪ 

ᖃᓪᓗᓈᑐᑦ ᐅᖃᕈᓐᓇᖃᑦᑕᓐᖏᑦᑐᑦ ᐱᔾᔪᑎᒋᓪᓗᒋᑦ. ᐊᓕᐊᓇᐃᑦ ᑖᒃᑯᐊ ᑕᑯᒋᐊᖅᓯᒪᓕᕋᔅᓯᐅᒃ 

ᐋᖅᑭᒋᐊᖅᓯᒪᓕᖅᖢᑎᒡᓗ. 

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᐊᑕᐅᓯᐅᓐᖏᑦᑐᑦ ᓂᕈᐊᖅᑎᖁᑎᒃᑲ ᐃᖃᓗᓕᐊᖃᑦᑕᖅᓯᒪᒻᒪᑕ 

ᐋᓐᓂᐊᕕᓕᐊᖅᑐᑎᑦ. ᐅᓐᓂᕐᓗᑦᑕᐅᒐᔪᒻᒪᑦ ᐃᑲᔪᖅᑐᖅᑕᐅᓗᐊᖅᐸᓐᖏᓐᓂᖏᖕᓂᑦ ᑐᔪᕐᒥᕕᒻᒥ ᐱᓗᐊᖅᑐᒥᒃ 

ᐃᓐᓇᕐᓄᑦ ᐊᒻᒪᓗ ᖃᓪᓗᓇᐅᔭᕈᓐᓇᓐᖏᑦᑐᓄᑦ. 

 

ᐅᖃᖅᑎᑦᓯᔩ, ᒥᓂᔅᑕᐅᔪᖅ ᐅᖃᑦᓯᐊᕈᓐᓇᖅᐹ ᐅᓇ ᑳᓐᑐᕌᒃᖑᔪᖅ ᐊᐃᕙᒍᑎᐅᓚᐅᖅᑐᖅ ᑐᔪᕐᒥᕕᑦᓴᒧᑦ ᑕᒪᒃᑯᐊ 

ᐃᑲᔪᖅᑐᐃᒍᑎᐅᑦᓯᐊᖅᐸᓐᓂᐊᖅᑐᑦ ᑕᒪᒃᑮᓐᓂᒃ ᑐᔪᕐᒥᕕᐅᓕᖅᑑᓐᓂᒃ ᑕᐃᒪᐃᖏᓐᓇᕐᓂᐊᕐᒪᖔᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᓐᓇ ᐊᐱᖅᑯᑎᐅᔪᖅ ᑖᑦᓱᒧᖓ 

ᒪᓕᒐᓕᐅᖅᑎᒧᑦ ᑭᐅᒐᓱᓐᓂᐊᖅᐳᖓ ᐊᔪᕐᓇᓐᖏᑉᐸᑦ. ᑕᒡᕙ ᑐᔪᕐᒥᕕᒃ ᓄᑖᖅ, ᒫᑦᓯ 7 ᒪᑐᐃᔪᒻᒪᑦ 



ᐅᓪᓗᑐᐃᓐᓇᖅ, ᒪᐃ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑭᐅᕆᔭᑦᑎᓐᓂ. ᓯᑎᐱᕆ 2022-ᒥ ᐋᓐᓂᐊᖅᑐᓕᕆᔨᒃᑯᑦ ᓅᕙᒃᑯᓪᓗ ᑳᓐᑐᕌᒃᕕᐅᓚᐅᕐᒪᑕ ᓄᑖᒧᑦ 

ᑐᔪᕐᒥᕕᐅᓕᖅᑐᒧᑦ, ᓴᐃᓕᔮᕐᕕᒃ ᐅᖃᖅᑲᐅᔭᕋ. ᑕᐃᓐᓇ ᐅᑭᐅᑦ 20-ᓃᖓᓚᐅᖅᑐᖅ ᓄᑖᖅ ᐱᖃᓯᐅᑎᑦᑐᒍ 

ᑐᔪᕐᒥᕕᒃ ᐱᒻᒪᑦ, ᑕᐃᓐᓇ ᐅᖃᐅᓯᕆᕋᑖᖅᑕᖓᑦ ᒪᓕᒐᓕᐅᖅᑎᐅᑉ ᐃᑉᐸᑦᓴᖅ ᐅᖃᓚᐅᕐᒥᒐᒪ ᒥᔅ ᕿᓕᖅᑎᒻᒧᑦ 

ᑕᒪᒃᑯᐊ ᐱᔨᔅᓯᕋᐅᑎᕗᑦ ᐊᐅᓪᓚᕈᔾᔨᓂᐊᖅᐸᑕ ᑐᔪᕐᒥᕕᒻᒥᓘᓐᓃᑦ ᐋᓐᓂᐊᕕᒻᒥᓘᓐᓂᑦ.  

 

ᐋᓐᓂᐊᖅᑕᐃᓕᓕᕆᓂᖅ ᐱᒻᒪᕆᐅᕗᖅ ᐅᖃᐅᓯᕐᒥᒃ ᐊᑐᕈᒪᔭᒥᓂᒃ ᐅᖃᐅᓯᖃᕈᓐᓇᕐᓗᑎᒃ, ᑕᒫᓂᓗ 

ᑐᔪᕐᒥᕕᐅᓕᖅᑐᒥᒃ ᓄᑖᓂᑦ ᐱᒋᐊᖅᑎᑦᓯᒪᕗᑦ ᐃᖅᑲᓇᐃᔭᖅᑎᓄᑦ ᐅᐸᒃᓯᒪᔪᓄᓪᓗ ᐊᒻᒪᓗ ᐃᓄᒃᑎᑑᕈᓐᓇᖅᑐᑦ 

ᑮᓇᐅᔾᔭᑦᓴᕆᐊᒃᑲᓐᓂᕈᓐᓇᓂᖅᓴᐅᓗᑎᑦ ᐊᒻᒪᓗ ᐃᓂᓪᓚᖓᐅᑎᐅᓕᖅᑐᑦ ᓲᕐᓗᒃ ᑐᔪᕐᒥᕕᒻᒨᖅᑐᖃᕐᓂᐊᕌᖓᑦ 

ᐆᑦᑐᑎᒋᓗᒍ. 

 

ᑖᒃᑯᐊ ᑳᓐᑐᕌᒃᑎᓄᑦ ᐃᖅᑲᓇᐃᔮᕆᒻᒪᔾᔪᒃ ᐋᖅᑭᒋᐊᕆᒋᐊᖃᖅᖢᑎᒃ ᐋᓐᓂᐊᖅᑐᓕᕆᔨᒃᑯᑦ 

ᐃᑲᔪᖅᑐᐃᑦᑎᐊᖅᑑᒐᓗᐊᑦ ᓯᕗᒧᑦᓯᐊᖁᑉᓗᒍ ᑳᓐᑐᕌᒃᓯᒪᓂᒃᑯᑦ ᐊᖅᑯᑎᖃᖅᖢᑎᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᒧᓪᓗ ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ ᐅᖃᕆᐊᒃᑲᓐᓂᕈᓐᓇᕋᕕᑦ ᐱᔨᔅᓯᕋᐅᑎᐅᕙᑦᑐᓂᑦ 

ᑕᐃᑲᓂ ᑐᔪᕐᒥᕕᐅᔪᒥᒃ. ᐊᓕᐊᓇᐃᑦ. ᑕᐃᒪᑦᑕᐅᖅ ᐊᓯᐊᓄᑦ, ᐅᖃᖅᑎᑦᓯᔩ, ᓯᕗᓂᑦᑎᓐᓂ ᒥᓂᔅᑕᐅᔪᖅ 

ᐅᖃᖃᑦᑕᖅᓯᒪᒻᒪᑦ ᐋᓐᓂᐊᕕᓕᐊᖅᐸᑦᑐᑦ ᐅᓐᓂᕐᓗᒃᐸᓐᓂᖏᖕᓂᑦ ᐱᔨᔅᓯᕋᐅᑎᐅᕙᑦᑐᓂᒃ. 

 

ᐅᖃᓗᒋᐊᖃᕐᓂᖏᓐᓂᓪᓗ ᐋᓐᓂᐊᕐᕕᓕᐊᖅᐸᑦᑐᓕᕆᔨᐅᔪᓄᑦ. 2020 ᐅᓂᒃᑳᖑᓚᐅᖅᑐᒥᒃ 

ᐋᓐᓂᐊᕕᓕᐊᖅᑐᓕᕆᓂᐅᔪᒥᒃ ᐊᑐᐃᓐᓇᐅᑉᓗᓂ ᐋᓐᓂᐊᖅᑐᓕᕆᔨᒃᑯᑦ ᐃᑭᐊᖅᑭᕕᖓᓂᒃ. ᑕᕝᕙᓂ ᐅᓂᒃᑳᒥ 

ᑐᔪᕐᒥᕕᒃ ᐅᖃᐅᓯᐅᓐᖏᑦᓯᐊᕐᒪᑕ ᐊᑲᐃᓪᓕᐅᕈᑕᐅᕙᑦᑐᓪᓘᓐᓃᑦ ᐋᓐᓂᐊᕕᓕᐊᖅᑐᓄᑦ ᐱᔨᑦᓯᕋᐅᑎᐅᕙᑦᑐᓄᑦ 

ᑐᔪᕐᒥᕕᓐᓂ. ᑕᕝᕙ ᖃᓄᖅᑑᕆᐊᖅᓯᒪᕙᑦ ᓇᓗᓇᐃᔭᖅᑕᐅᕙᓪᓕᐊᑎᓪᓗᒋᑦ ᐱᔾᔪᑕᐅᔪᑦ ᑐᔪᕐᒥᕕᐅᔪᓂᑦ?  

 

ᒥᓂᔅᑕᐅᔪᖅ ᐊᖏᖅᓯᒪᒍᓐᓇᖅᐹ ᐃᒻᒥᒃᑰᖅᑐᓂᑦ ᐅᓂᒃᑳᖅᑐᓂᒃ ᓴᖅᑭᑦᓯᔪᓐᓇᕐᓗᓂ ᑳᓐᑐᕌᒃᑕᐅᕙᑦᑐᑦ ᑐᔪᕐᒥᕖᑦ 

ᐱᔾᔪᑎᒋᓪᓗᒋᑦ ᐋᖅᑭᒋᐊᖅᑕᐅᖁᑉᓗᒋᓪᓗ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐋᓐᓂᐊᖅᑐᓕᕆᔨᖁᑎᕗᑦ 

ᐋᓐᓂᐊᕐᕕᓕᐊᖅᑐᖁᑎᒋᔨᕗᑦ ᐊᔾᔨᒌᓐᖏᑦᑐᓂᓪᓕ ᕿᒥᕐᕈᕙᓐᓂᖏᑦ ᐱᔾᔪᑕᐅᓂᖏᑦ, ᐅᖃᕈᓐᓇᖅᐳᖓ ᑕᑯᑉᓗᒋᑦ 

ᓈᓴᐅᑏᑦ ᐊᕐᕌᒍᑕᒫᖅᓯᐅᑎᓂᑦ ᑐᔪᕐᒥᕕᒃ ᐅᖃᐅᓯᐅᓯᒪᒻᒥᔫᒐᓗᐊᑦ.  

 

ᐅᖃᐅᓯᐅᒡᒍᔪᓐᓂᖓᓄᑦ ᐱᒻᒪᑦ. ᐃᒪᐃᑉᐸᒻᒥᒻᒪᑦ ᖃᓄᐃᑦᑐᖃᕌᖓᑦ ᐱᓕᖅᑭᓗᐊᖃᑦᑕᖅᑐᑦ 

ᐋᓐᓂᐊᕐᕕᓕᐊᖅᑐᓕᕆᔨᓂᒃ ᖃᐅᔨᒋᐊᕈᓐᓇᓲᖑᔪᑦ ᓇᐅᑦᓯᖅᑐᕆᐊᖅᓱᓂᔾᔪᒃ ᐱᔾᔪᑕᐅᕙᑦᑐᐃᑦ 

ᑐᓂᕐᕈᑎᖃᓲᖑᓪᓗᑎᑦ ᑳᓐᑐᕌᒃᑦᑎᐅᕙᑦᑐᓂᒃ ᑐᔪᕐᒥᕕᖕᓂ ᐃᖃᓗᖕᓃᑉᐸᑦ ᕕᓂᐱᒡᒦᑉᐸᑦ ᓇᓂᓪᓘᓐᓃᑦ.  

 

ᑕᕝᕙ ᑖᒻᓇ ᑭᐅᔾᔪᑎᒋᔪᓐᓇᖅᐸᕋ ᖃᓄᖅ ᐋᖅᑭᒋᐊᕆᒐᓱᑉᐸᓐᓂᕐᒧᑦ ᐊᒻᒪᓗ ᐋᓐᓂᐊᕐᕕᓕᐊᖅᑐᓕᕆᔩᑦ ᓇᒻᒥᓂᕐᓗ 

ᑐᔪᕐᒥᕕᒻᒨᖃᑦᑕᖅᓯᒪᓂᑯᑦ 2022-ᒥ, ᑖᒃᑯᐊ ᐋᓐᓂᐊᖅᑐᓕᕆᔩᑦ ᐅᐸᖃᑦᑕᓚᐅᖅᑐᑦ ᐃᐊᑦᒪᓐᑕᓐ, ᔭᓗᓇᐃᑉᒥ, 

ᐋᑐᔮᒥᓪᓗ. ᐋᓐᓂᐊᕕᓕᐊᖅᑐᓂᑦ ᐅᖃᖃᑎᖃᕆᐊᖅᑐᐸᑦᑐᑎᒃ ᐊᒻᒪᑦᑕᐅᖅ ᑕᒪᒃᑯᐊ ᓴᖅᑭᑕᖏᑦ 

ᐅᓐᓂᖅᓯᐅᕈᑎᒋᔪᓐᓇᕐᓗᓂᔾᔪᒃ. 

 

ᐅᓇᑦᑕᐅᖅ ᐅᖃᕈᓐᓇᕐᒥᔪᖓ ᓄᑖᖅ ᑖᓐᓇ ᑐᔪᕐᒥᕕᐅᓕᖅᑐᖅ ᐃᓂᑦᓴᖃᑦᑎᐊᕐᒪᑦ ᐋᓐᓂᐊᖅᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᑦ ᑕᐃᑲᓃᑦᓱᓐᓇᕐᓗᑎᑦ. ᑖᒻᓇ ᐃᑲᔪᕐᓂᖃᒻᒪᕆᓐᓂᐊᖅᑰᖅᑐᖅ ᐱᔨᑦᓯᕈᑎᐅᕙᑦᑐᓂᒃ 

ᐋᓐᓂᐊᕕᓕᐊᖅᐸᑦᑐᓄᑦ ᐊᒻᒪᓗ ᐋᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖁᑎᖏᑦ ᐊᑐᐃᓐᓇᐅᑦᓯᐊᓂᖅᓴᐅᖁᓪᓗᒋᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 



ᐅᓪᓗᑐᐃᓐᓇᖅ, ᒪᐃ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ−ᓯᓈ, ᒥᔅ ᐳᕉᔅᑐ. 

 

ᐊᐱᖅᑯᑦ 453 - 6(2): ᓄᓇᓕᐅᑉ ᐃᒡᓗᓕᕆᔨᕋᓛᖏᑕ ᐊᐅᓚᑕᐅᓂᕆᓲᖏᓄᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᓄᖅᑲᕈᒪᓂᐊᖅᓱᕆᓕᕋᑖᕋᓗᐊᕋᒃᑭᑦ. ᐅᑉᓛᒃᑯᑦ ᑕᒪᑉᓯ. ᑐᓐᖓᓱᒋᔅᓯ 

ᐳᓛᕆᐊᖅᓯᒪᔪᑦ ᑕᒫᓂ ᐳᓛᕐᕕᒻᒦᑦᑐᑦ. ᐊᓕᐊᓇᐃᑦ ᑕᑯᐸᑉᑭᑦ. ᐊᐱᖅᑯᑎᒐ ᒥᓂᔅᑕᒧᑦ ᐃᒡᓗᓕᕆᔨᕐᔪᐊᒃᑯᖏᖕᓄᑦ. 

ᐅᖃᖅᑎᑦᓯᔩ, ᐃᖃᓗᐃᑦ ᓯᑕᒪᐅᓪᓗᑕ ᒪᓕᒐᓕᐅᖅᑏᑦ ᐃᖃᓗᓐᓂ ᑭᒡᒐᑐᖅᑐᑦ ᐃᓕᑕᕆᖅᑳᕈᒪᑉᓗᒍ. ᑕᒪᒃᑯᐊ 

ᐃᖃᓗᐃᑦ ᐃᒡᓗᓕᕆᔨᒃᑯᑦ ᐱᒻᒪᕆᐅᓂᖓᓂᒃ ᐃᖃᓗᖕᓂ. 

 

ᐅᖃᖅᑎᑦᓯᔩ, ᐊᕐᕌᒍᓂᑦ ᐊᓂᒍᖅᑐᓂᒃ ᑕᒪᒃᑯᐊ ᐃᖅᑲᓇᐃᔭᖅᑎᖏᑦ ᐃᒡᓗᓕᕆᔨᒃᑯᓐᓂ ᖃᐅᔨᒪᖃᑦᑕᖅᓯᒪᒐᒃᑭᑦ 

ᐃᑉᐱᒋᓪᓗᒋᓪᓗ ᐃᓗᖏᖅᓱᓐᓂᖏᖕᓂᑦ ᓄᓇᓕᒻᒥ. ᑕᐃᒫᒃ ᑖᒃᑯᐊ ᐃᒡᓗᓕᕆᔨᒃᑯᑦ ᐃᖅᑲᓇᐃᔭᖅᑏᓪᓗ 

ᖃᓄᐃᓐᓂᖏᑦ ᐃᓱᒫᓗᓐᓇᖅᐳᖅ. ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓪᓗ ᑕᒪᑦᓱᒪᓐᖓᑦ ᐋᖅᑮᒐᓱᒍᓐᓇᖅᐸᑕ 

ᐊᐱᖅᑯᑎᐅᕗᖅ. ᑕᐃᒪᐃᒻᒪᑦ, ᓴᖅᑭᓕᖅᐸᕋ ᐅᑉᓛᖅ. 

 

ᐃᓕᑕᕆᑦᓯᐊᖅᐸᕋ ᐅᖃᖅᑎᑦᓯᔩ, ᑕᒪᒻᓇ ᒥᓂᔅᑕᐅᑉ ᐃᖅᑲᓇᐃᔮᕆᓐᖏᒻᒪᒍ ᒪᓕᒐᓕᐅᖅᑎᒧᓪᓘᓐᓃᑦ 

ᐋᔩᖃᑕᐅᑦᓱᓐᓇᓐᖏᒻᒪᑕ ᐃᖅᑲᓇᐃᔭᖅᑎᓄᑦ ᑭᓱᑦ ᐃᑲᔫᑎᐅᒍᓐᓇᖅᑐᑦ ᐃᖅᑲᓇᐃᔭᖅᑎᓄᑦ ᐱᓪᓗᒋᑦ. 

ᑭᓯᐊᓂᑦᑕᐅᖅ, ᒥᓂᔅᑕᐅᔪᖅ ᐱᔪᓐᓇᕐᓂᖃᕐᒪᑦ ᒪᓕᒐᑎᒍᑦ ᐃᒡᓗᓕᕆᔨᕐᔪᐊᒃᑯᑦ ᐱᖁᔭᖓᖕᓂ 

ᖃᓄᐃᑦᑎᒋᐊᕈᓐᓇᕐᓂᖏᑦ ᑎᒃᑯᐊᖅᓯᕙᓐᓂᖏᓐᓄᑦ ᑲᑎᒪᔨᓄᑦ ᓄᓇᓖᑦ ᐃᓪᓗᓕᕆᔨᖏᖕᓂ. ᐅᖃᕈᓐᓇᖅᐳᖓ 

ᐊᔭᐅᖅᑐᐃᑦᑕᐃᓕᓐᖏᑦᑐᖅ ᑐᑭᒧᐊᕈᑎᑦᓴᖏᑕ ᐃᒡᓗᓕᕆᔩᑦ. 

 

ᒥᓂᔅᑕ ᐅᖃᕆᐊᒃᑲᓐᓂᕈᓐᓇᖅᐸ ᖃᓄᖅᑑᕆᐊᖅᓯᒪᒻᒪᖔᑦ ᐅᓪᓗᒥ ᐃᖅᑲᓇᐃᔭᖅᑏᑦ ᐃᒡᓗᓕᕆᔨᒃᑯᓪᓗ ᐃᖃᓗᐃᑦ 

ᐊᐳᖅᓯᒪᐅᑎᖃᕐᓂᖏᖕᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐊᑕᐅᓯᐊᓐᖏᖦᖢᖓ 

ᐅᖃᖃᑦᑕᖅᓯᒪᑉᓗᒍ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ, ᒪᒥᐊᓇᖅ, ᐊᒻᒪᓗ ᒥᓂᔅᑕᐅᑉᓗᖓ ᐃᓚᐅᓐᖏᓐᓇᑉᑕᒎᖅ 

ᐋᔩᖃᑎᒌᑦᑎᓪᓗᒋᑦ ᐃᖃᓗᐃᑦ ᐃᓪᓗᓕᕆᔨᒃᑯᑦ ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ. ᑖᑉᑯᐊ 

ᐋᔩᖃᑎᒌᒻᒪᑎᒃ, ᐅᖃᖅᑎᑦᓯᔩ. 

 

ᐃᒡᓗᓕᕆᔨᕐᔪᐊᒃᑯᑦ ᐃᓚᐅᕕᖃᓐᖏᒻᒪᑕ ᐊᔭᐅᖅᑎᐅᔪᓐᓇᕋᑎᓪᓗ ᐋᔩᖃᑎᒌᓐᓂᕆᔭᖏᖕᓂᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑎᑦᓯᔩ. ᑐᑭᓯᓇᑦᓯᐊᖅᑑᒐᓗᐊᖅ ᓇᓗᓇᐃᔭᖅᓯᒪᑦᓯᐊᓐᖏᒻᒪᑦ ᑭᒃᑯᑦ 

ᑭᐅᔪᑦᓴᐅᒻᒪᖔᑕ ᑲᒪᔪᑦᓴᐅᒻᒪᖔᑕᓗ ᖃᓄᕐᓗ ᑲᒪᔪᑦᓴᐅᒻᒪᖔᑕ ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗ ᐃᖃᓗᐃᑦ 

ᐃᒡᓗᓕᕆᔨᒃᑯᖏᑦ. ᑖᓐᓇ ᓄᑕᐅᔾᔭᓐᖏᑦᑐᖅ ᐅᖃᖅᑎᑦᓯᔩ, ᒥᓂᔅᑕ ᖃᐅᔨᒪᖕᒪᑦ ᐃᓚᖓᑦ 

ᐊᑐᓕᖁᔭᐅᒋᐊᓐᖓᓚᐅᖅᓯᒪᔪᑦ ᐊᕐᕌᒍᑕᒫᖅᓯᐅᑎᐅᓚᐅᖅᑐᓂᑦ ᑲᓐᖑᓇᖅᑐᓕᕆᔨᒃᑯᑦ 

ᑐᑭᓯᓇᖅᓯᑎᑕᐅᒃᑲᓐᓂᕆᐊᖃᕐᖓᑦ ᖃᓄᖅ ᐊᑦᑐᐊᖃᑎᒌᓐᓂᖏᑦ ᓄᓇᓕᓐᓂ ᐃᒡᓗᓕᕆᔩᑦ, ᐊᒻᒪ ᓄᓇᕗᑉ 

ᐃᒡᓗᓕᕆᔨᕐᔪᐊᒃᑯᑦ. 

 

ᒥᓂᔅᑕ ᖃᐅᔨᒪᒻᒪᑦ ᑖᒃᑯᐊ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᑖᒃᑯᐊᓗ ᑭᑐᑦ ᓴᖅᑭᑕᐅᕋᑖᓚᐅᕐᒪᑕ ᐃᒡᓗᓕᕆᔨᕐᔪᐊᒃᑯᑦ 

ᐱᓇᓱᐊᖃᑎᖃᓪᓚᑦᑖᖅᐸᑦᑐᑦ ᐃᒡᓗᓕᕆᔨᒃᑯᓐᓂᒃ ᐊᑕᐅᓯᐅᓐᖏᑦᑐᓂᒃ ᐊᔾᔨᒌᓐᖏᑦᑐᓂᒃ ᐊᐅᓚᑦᓯᔾᔪᑎᐅᔪᓂᒃ. 

 

ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᑖᒃᑯᐊ ᓄᓇᓕᖕᒥᒃ ᐃᒡᓗᓕᕆᔨᖏᑦ ᓲᕐᓗᒃ ᐃᖃᓗᐃᑦ ᐃᒡᓗᓕᕆᔨᖏᑦ 

ᐃᓱᒪᓕᐅᕈᓐᓇᓲᖑᕙᑦ ᖃᓄᖅ ᐋᔩᖃᑎᖃᖅᑐᑦᓴᐅᓂᕐᒥᓂᒃ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᖕᓂᒃ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 



ᐅᓪᓗᑐᐃᓐᓇᖅ, ᒪᐃ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᖃᐅᔨᒪᓐᖏᑦᑎᐊᕋᒪ 

ᐅᖃᖃᑎᒌᓐᓂᐅᕙᒃᓯᒪᔪᓂᑦ ᐱᑕᖃᖅᐸᑦ. ᐃᒡᓗᓕᕆᔨᕐᔪᐊᒃᑯᑦ ᐊᖓᔪᖅᑳᖏᖕᓂᑦ ᐊᒻᒪᓗ ᐃᖃᓗᐃᑦ 

ᐃᒡᓗᓕᕆᔨᒃᑯᖏᖕᓂᑦ. ᐅᖃᐃᓐᓇᖃᑦᑕᖅᓯᒪᒐᒪ ᐅᖃᒃᑲᓐᓂᕐᓂᐊᖅᐳᖓ ᐃᓚᐅᓐᖏᓐᓇᒪ ᐋᔩᖃᑎᒋᓐᓇᐅᑉ 

ᓇᓕᐊᓐᓄᑦ ᐃᓚᐅᓐᖏᓐᓇᒪ ᐋᔩᖃᑎᒌᑦᑐᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓄᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᑐᑭᓯᓇᖅᓯᑎᒋᐊᕋᕕᐅᒃ ᑖᑉᓇ ᒥᓂᔅᑕ. ᖃᐅᔨᒪᑉᓗᖓ 

ᐅᑉᐱᕈᓱᑦᓴᐃᓐᓇᖅᐸᓐᖏᒃᑲᓗᐊᖅᑐᒍᑦ ᐱᕙᓪᓕᐊᔪᒃᑯᑦ ᓴᖅᑭᑕᐅᔪᓂᑦ ᑭᓯᐊᓂ ᐊᓕᐊᓇᐃᑦ ᑐᓴᕐᕕᖃᖅᓱᓂ 

ᒥᓂᔅᑕᒥᒃ. ᑎᑎᕋᖃᑦᑕᐅᑎᖃᑦᑕᖅᓯᒪᓐᖏᓐᓂᖏᖕᓂᒃ ᑖᑉᑯᐊ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗ ᐃᖃᓗᐃᑦ 

ᐃᒡᓗᓕᕆᔨᒃᑯᖏᑦ. 

 

ᓱᑲᓪᓕᕚᓪᓕᖁᓪᓗᒍᖅᑲᐃ ᐅᕝᕙᓗ ᐃᒫᖔᖅ, ᐊᑐᓕᖅᓯᒪᐅᑎᐅᑦᑕᐃᓕᒪᖁᓪᓗᒍ ᐋᔩᖃᑎᒌᓐᓂᕆᔭᒥᓂᒃ, 

ᐃᒡᓗᓕᕆᔨᕐᔪᐊᒃᑯᑦ ᐸᕐᓇᐅᑎᖏᖕᓂᑦ ᑖᒃᑯᓇᓐᖓᑦ ᑳᓐᑐᕌᒃᑎᐅᔪᓂᑦ ᓄᓇᓕᖕᓂ ᐃᓪᓗᓕᕆᔨᐅᔪᓂᑦ 

ᐊᐅᓚᖃᑦᑕᕐᓂᑦᓴᖏᓐᓄᑦ ᑳᓐᑐᕌᒃᓯᓯᒪᒻᒪᑕ. ᑎᒥᐅᓪᓗ ᖃᓄᖅ ᐃᓂᓪᓚᖓᓂᖓᑦ ᐋᖅᑭᒋᐊᖅᑕᐅᔪᓐᓇᕆᐊᖏᖕᓂᑦ.  

 

ᒥᓂᔅᑕ ᐅᖃᕈᓐᓇᖅᐹ ᖃᓄᖅ, ᖃᖓ ᐱᒋᐊᓛᕐᒪᖔᑖ ᓲᕐᓗᒃ ᐃᖃᓗᐃᑦ ᐃᒡᓗᓕᕆᔨᒃᑯᖏᑦ 

ᐱᔪᓐᓇᕐᓂᖃᕐᓂᖅᓴᐅᓕᕐᓗᑎᑦ ᐅᕝᕙᓗ ᐱᔪᓐᓇᕐᓂᖃᓐᖏᓐᓂᖅᓴᐅᓕᕐᓗᑎᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑐᑭᓯᓇᖅᓯᑎᒋᐊᖅᑳᕐᓗᒍ, ᐅᖃᖅᑲᐅᕗᖓ 

ᐊᓪᓚᕝᕕᕗᑦ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑕ ᐊᓪᓚᕝᕕᐊ, ᐃᓚᒋᔭᐅᓐᖏᓐᓇᑉᑕ ᐃᖃᓗᐃᑦ ᐃᓪᓗᓕᕆᔨᒃᑯᖏᖕᓂᑦ 

ᐅᖃᖃᑎᖃᖅᐸᓐᖏᓐᓇᑦᑕ. ᐃᒡᓗᓕᕆᔨᕐᔪᐊᒃᑯᑦ ᐊᖓᔪᖅᑳᖓᑦ ᐅᖃᖃᑎᖃᖅᓯᒪᓐᓂᕈᓂ ᐃᒡᓗᓕᕆᔨᒃᑯᖏᖕᓂᑦ 

ᐃᖃᓗᐃᑦ, ᖃᐅᔨᒪᓐᖏᑕᕋᓕ. ᑖᓐᓇ ᑐᑭᓯᑎᑕᐅᑦᓯᐊᖁᔭᕋ. ᐊᔾᔨᒋᓐᖏᒻᒪᒍ ᐅᖃᖅᑲᐅᔮᓄᑦ. 

 

ᑖᒃᑯᐊ ᓄᓇᓕᓐᓂᓪᓗ ᐃᓪᓗᓕᕆᔩᑦ ᕿᒥᕐᕈᔭᐅᒐᔭᕐᓂᖏᓐᓄᑦ, ᖃᓄᖅ ᐊᐅᓚᑉᐸᓐᓂᖏᑦ ᐊᒻᒪᓗ 

ᓴᓐᖏᓂᖃᕐᓂᖅᓴᐅᒋᐊᖃᕐᒪᖔᑕᓘᓐᓃᑦ ᐃᖅᑲᓇᐃᔮᑦ ᐃᖏᕐᕋᑦᓯᐊᓂᖅᓴᐅᓕᖁᑉᓗᒋᑦ ᐃᒡᓗᓕᕆᔪᓂᑦ 

ᐊᔾᔨᒌᓐᖏᑦᑐᓂᑦ. ᐱᐊᓂᒃᑕᐅᑉᐸᑦ ᖃᐅᔨᓴᕐᓂᖅ ᑖᑦᓱᒧᖓ ᑕᑯᔭᐅᒃᑲᑦᓯᐊᕈᓐᓇᓛᖅᑕᕋ ᒪᓕᒐᓕᐅᖅᑎᒧᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 454 - 6(2): ᖁᓪᓗᖅᑑᑉ ᐆᒻᒪᖅᑯᓯᕆᕝᕕᐊᑕ ᐃᒡᓗᔾᔪᐊᖓᓄᑦ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑰᖅᐸᒃᑲ ᖁᕐᓗᖅᑐᕐᒥᐅᑕᑦ ᓄᓇᕗᒻᒥᐅᓪᓗ. 

ᒪᓕᒐᓕᐅᖅᑎᐅᖃᑎᒐᓗ ᐃᖃᓗᒃᑑᑦᓯᐊᕐᒧᑦ ᑕᒫᓂ ᐃᓚᐃᖅᓯᒪᖕᒪᑦ ᐃᒃᐱᒋᑦᑎᐊᖅᐸᕋ. ᐊᒻᒪᓗᑦᑕᐅᖅ, 

ᐃᓕᓴᖅᓯᔪᒪᔪᖓ ᒥᔅᑕ ᐹᑐᓴᓐᒥᒃ, ᓯᐊᓂᑐᕐ ᐹᑐᓴᓐ ᐃᓕᓴᖅᓯᔪᒪᓪᓗᖓ ᐊᒃᓱᕈᑦᑎᐊᓚᐅᕐᒪᑦ ᑕᐃᑲᓂ ᒍᕋᐃᔅ ᕙᐃᒥ 

ᐱᓕᕆᐊᖃᖅᑎᓪᓗᒋᑦ. 

 

ᐊᐱᖅᑯᑎᒐ ᒥᓂᔅᑕᖓᓐᓄᑦ ᓄᑖᒧᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᖕᓄᑦ ᐃᓱᒫᓘᑎᒋᔭᐅᔪᖅ ᐱᓪᓗᒍ 

ᖁᓪᓗᖅᑐᕐᒥᐅᓄᑦ ᐃᑯᒻᒪᖅᑯᑎᖃᕐᕕᖓ ᐊᐅᓚᐅᑎᐊᓗᐃᑦ. ᑖᓐᓇ ᓴᖅᑭᖃᑦᑕᖅᓯᒪᔭᕋ ᐅᓄᖅᑐᐃᓱᖅᖢᒍ 

ᐃᓱᒫᓘᑎᐅᔪᖅ. 

 



ᐅᓪᓗᑐᐃᓐᓇᖅ, ᒪᐃ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᖃᐅᔨᒪᖕᒪᑦ, ᖁᓪᓗᖅᑐᖅ ᒫᓐᓇ ᐆᒻᒪᖅᑯᑎᓕᕆᕕᖓ 50 ᐅᖓᑖᓂ ᐅᑭᐅᖃᓕᕐᒪᑦ 

ᐊᓯᔾᔨᖅᑕᐅᔭᕆᐊᖃᓕᕆᓪᓗᓂᓗ. ᐊᒻᒪ ᒫᓐᓇᕌᑕᖑᓚᐅᖅᑐᖅ ᖁᓪᓕᒃᑯᑦ ᑐᓂᓯᓚᐅᕐᒪᑕ ᐅᓄᑲᓪᓚᑦᑐᓂᑦ 

ᐃᓇᑦᑎᔾᔪᑎᓂᑦ ᑳᓐᑐᕌᒃᑦ−ᒐᒃᓴᓂᒃ ᓴᖅᑭᑦᑎᖁᔨᓪᓗᑎᒃ ᓴᓇᓂᐊᖅᑐᓄᑦ ᐆᒻᒪᖅᑯᑎᒃᓴᓄᑦ, ᐊᐅᓚᐅᑎᐊᓗᖕᓂᒃ. 

ᐅᖃᖅᑏ, ᑖᒃᑯᐊ ᓴᖅᑭᑕᐅᓚᕐᒪᑦ ᐃᓇᑦᑎᔾᔪᑎ ᑳᓐᑐᕌᒃᑦ−ᒐᒃᓴᓄᑦ ᐄᐳᕈᓪᒥ, ᒪᑐᔭᐅᓚᐅᖅᖢᓂᓗ ᐅᓪᓗᒥ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ, ᖃᔅᓰᑦ ᑲᓐᑐᕌᒃᑦ−ᒥᒃ ᐱᓇᓱᓐᓂᕐᒪᖔᑕ ᐅᓪᓗᒥ ᖁᓪᓗᖅᑑᑉ ᐆᒻᒪᖅᑯᑎᓕᕆᓄᑦ 

ᐊᐅᓚᐅᑎᐊᓗᐊ ᓴᓇᔭᐅᓂᐊᖅᑎᓪᓗᒍ?  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᖁᓪᓕᑯᓐᓄᑦ, ᐆᒻᒪᖅᑯᑎᓕᕆᔨᒃᑯᓐᓄᑦ ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗᑦᑕᐅᖅ ᑖᓐᓇ ᓯᕗᓪᓕᖅᐹᒥᒃ, 

ᑐᓐᖓᓱᑦᑎᑦᑎᓚᐅᕐᒪᑦ ᖁᓪᓗᖅᑐᒧᑦ. ᐊᒻᒪᓗᑦᑕᐅᖅ ᑕᑯᔭᖅᑐᖅᑎᑕᐅᓚᐅᖅᓯᒪᒐᒪ ᑕᐃᒃᓱᒧᖓ 

ᐊᐅᓚᐅᑎᐊᓗᖃᕐᕕᖓᓂ ᐃᖅᑯᒻᒪᖅᑯᑎᓄᑦ, ᐱᑐᖄᓘᖕᒪᑦ. ᑭᓯᐊᓂ ᐃᖅᑲᓇᐃᔭᖅᑎᓄᑦ ᑲᒪᒋᔭᐅᑦᑎᐊᖅᑐᐊᓗᒃ 

ᑕᐃᑲᓂ. ᖁᔭᓐᓇᒦᒃ, ᐊᒃᓱᐊᓗᒃ ᑕᐃᒃᑯᓂᖓ ᑐᓐᖓᓱᑦᑎᑕᐅᑦᑎᐊᓚᐅᖅᓯᒪᒐᒪ. ᓄᓇᓕᖕᓄᑦ ᐳᓚᕋᑦᑎᓪᓗᖓ 

ᑲᔾᔮᓇᖅᑐᐊᓐᓄᖕᒧᑦ ᖁᓘᖅᑐᕐᒧᑦ.   

 

ᑖᓐᓇ ᐃᓇᑦᑎᔾᔪᑎ ᑳᓐᑐᕌᒃᑦ−ᒐᒃᓴᒥᒃ ᐱᓇᓱᖁᓪᓗᒋᑦ ᒪᑐᔭᐅᓂᐊᓕᖅᑐᖅ ᒫᓐᓇᐅᔪᖅ. ᑕᐃᓐᓇ ᖃᔅᓯᐅᒻᒪᖔᑕ 

ᐱᓇᓱᒃᓯᒪᔪᑦ, ᖃᔅᓯᓂᓪᓗ ᑮᓇᐅᔭᓂᒃ ᐱᓇᓱᒃᓯᒪᖕᒪᖔᑕ ᖃᐅᔨᒪᓐᖏᑦᑐᖓ. ᑳᓐᑐᕌᒃᑦ−ᒐᒃᓴᓄᑦ ᐃᓇᑦᑎᔾᔪᑎ 

ᓴᖅᑭᑦᑎᖁᔨᔾᔪᑎ ᑖᒃᑯᐊ ᑖᒃᑯᓄᖓ ᑳᓐᑐᕌᒃᑦ−ᒐᒃᓴᓄᑦ ᐱᓇᓱᖕᓂᖅ ᐃᓇᑦᑎᔾᔪᑎᓄᑦ ᑕᐃᒪᓐᓇ ᐱᓕᕆᔾᔪᑎᔅᓴᓄᑦ 

ᓴᖅᑭᑕᐅᖃᑦᑕᓚᐅᕈᓗᐊᖅᖢᓂ ᓴᓇᔪᒃᓴᓂᑦ ᓴᖅᑭᑦᑎᔪᓐᓇᖃᑦᑕᓗᐊᓐᖏᒻᒪᑦ ᐊᑭᑐᓂᖓᓄᑦ ᓴᓇᔭᐅᓂᖓᑕ. 

 

ᑭᓯᐊᓂᓗ ᓂᕆᐅᑦᑎᐊᖅᑐᖓ, ᒫᓐᓇ ᓄᓇᕘ ᒐᕙᒪᒃᑯᖏᑕ ᑕᒪᑐᒥᖓ, ᐱᒻᒪᕆᐊᓘᖕᒪᑦ ᐱᓕᕆᐊᒃᓴᖅ ᑖᓐᓇ 

ᓴᓇᔭᐅᖁᓪᓗᒍ. ᐅᑉᐱᕈᓱᒃᑐᖓ ᑕᐃᒃᑯᐊ ᑳᓐᑐᕌᒃᑦ−ᓂᑦ ᐱᓇᓱᒃᑐᑦ ᑕᐃᑲᓃᓐᓂᐊᖅᑐᑦ. ᐊᒻᒪ ᓈᐃᓴᐅᑏᑦ 

ᖃᔅᓯᐅᖕᒪᖔᑕᓗ ᕿᒥᕐᕈᓇᑦᑎᐊᕈᒪᓪᓗᒋᑦ ᓂᕆᐅᑦᑎᐊᖅᐳᖓ.  ᖁᔭᓐᓇᒦᒃ, ᐅᖃᖅᑏ 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑕ ᐊᓇᕕᓘᒃ. 

 

ᐊᓇᕕᓗᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᐸᕐᓇᐅᑎᖓᑦ ᑎᑎᕋᐅᔭᕐᓗᒍ, 

ᓄᑖᒥᒡᒎᖅ ᓇᑉᐸᖅᑎᕆᓗᑎᒃ, ᓲᕐᓗᒃ ᐅᖅᓱᐊᓗᑦᑐᕈᓐᓇᕐᓗᑎᒃ ᐊᒻᒪᓗᑦᑕᐅᖅ ᓯᕿᓂᕐᒧᑦ ᐃᑯᒻᒪᖅᑯᑎᓕᐅᕈᓐᓇᕐᓗᓂ. 

 

ᒐᕙᒪᑐᖃᒃᑯᓐᓂᑦ ᑮᓇᐅᔭᐃᑦ ᑐᓂᔭᐅᓚᐅᖅᑐᑦ ᐅᑭᐅᖅᑕᖅᑐᒥ ᑮᓇᐅᔭᒃᓴᖅ ᐋᒡᒌᓯ 2019 ᓴᖅᑭᑕᐅᓚᐅᖅᓯᒪᔪᑦ. 

ᑭᓯᐊᓂ ᑐᓴᒐᒃᓴᖅ ᓴᖅᑭᑕᐅᔪᖅ ᒐᕙᒪᒃᑯᓐᓂᑦ ᑭᒡᒍᓯᐅᓪᓗ ᐊᐱᖅᑯᑕᐅᓚᐅᖅᑐᓄᑦ ᒪᓕᒐᓕᐅᕐᕕᒻᒥ 

ᐅᖃᖅᓯᒪᓚᐅᕐᒪᑦ ᐃᒪᓐᓇᐃᓕᖓᓪᓗᑎᒃ: “ᖁᓪᓕᖅ ᑯᐊᐳᕇᓴᓐ−ᒃᑯᑦ ᐊᒃᓱᐊᓗᑦ ᑐᓴᕈᒪᔪᑦ ᑖᒃᑯᓂᖓ 

ᐆᒻᒪᖅᑯᑎᓕᐅᖃᑦᑕᕐᓂᕐᒧᑦ ᐅᒃᓱᐊᓘᖏᑦᑐᒥᒃ ᐊᑐᕐᓗᑎᒃ. ᑮᓇᐅᔭᓂᑦ ᑐᓂᓯᓗᑎᒃ ᓯᕿᓂᕐᒧᑦ 

ᐆᒻᒪᖅᑯᑎᓕᐅᕈᑎᒃᓴᐅᓂᐊᖅᑐᓂᑦ ᖁᓪᓗᖅᑐᒥ”.  

 

ᒪᒥᐊᓇᖅᑑᒐᓗᐊᑦ ᑖᒃᑯᐊ ᑲᓐᑐᕌᒃᑦ−ᒥᑦ ᐱᔪᒪᔾᔪᑎᐅᔪᑦ, ᑖᓐᓇ ᐅᖓᑖᓅᖅᓯᒪᖕᒪᑕ ᑮᓇᐅᔭᖅᑐᕈᑎᒃᓴᖓᑕ 

ᐅᖅᓱᐊᓗᒻᒧᓪᓗ ᐊᒻᒪ ᓯᕿᓂᕐᒧᑦ ᐆᒻᒪᖅᑯᑎᓕᐅᕈᑎᒋᔭᐅᖃᑦᑕᓂᐊᖅᑐᖅ ᐃᑯᒻᒪᖅᑯᑎᓂᑦ ᐊᑐᖅᑎᓄᑦ 

ᐊᑭᑭᓐᓂᖅᓴᐅᒐᔭᕐᒪᑦ. 

 

ᑖᒃᑯᐊ ᑖᓐᓇ ᓄᖅᑲᖅᑎᑕᐅᔭᕆᐊᖃᓕᓚᐅᖅᑐᖅ ᓯᕿᓂᕐᒧᑦ ᐃᑯᒻᒪᑎᓕᐅᕈᑎᔅᓴᓕᐊᖑᔪᒪᔪᖅ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ, ᑖᒃᑯᐊ ᐅᖓᑖᓄᑦ ᐅᖓᑕᐅᔾᔨᓯᒪᖕᒪᖔᑕ ᑳᓐᑐᕌᒃᑦ−ᒐᒃᓴᓂᑦ ᐱᓇᓱᑦᑐᑦ 

ᑮᓇᐅᔭᖅᑐᕈᑎᔅᓴᓕᐊᖑᔪᑦ ᐅᓄᕐᓂᖏᓐᓂᑦ? 

 

ᐅᖃᖅᑎ (ᑐᓵᔨᑎᒍᑦ): ᐆᒻᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᐸᐅᓗᓯ ᐊᕿᐊᕈᖅ. 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓐᓇᒦᖅᑕᕋᑦᑕᐅᖅ 

ᒪᓕᒐᓕᐅᖅᑎᐅᖃᑎᒐ ᐊᐱᔅᓱᕐᒪᑦ ᑖᔅᓱᒧᖓ.  

 

ᑲᑎᒪᔨᐅᖃᑎᒐ, ᑖᓐᓇ ᑕᒻᒪᓐᖏᑦᑐᖅ ᐅᓄᕐᓂᕆᔭᐅᔪᑦ, ᑖᒃᑯᐊ ᓯᕗᒧᐊᒃᑕᐅᖁᓪᓗᒍ ᓄᑖᖅ ᑖᓐᓇ 

ᐃᑯᒻᒪᖅᑯᑎᓕᐅᕈᑎᒃᓴᖅ ᐅᖓᑖᓄᐊᕈᔾᔨᓚᐅᕐᒪᑦ ᑮᓇᐅᔭᖅᑐᕈᑎᒃᓴᖓᑕ. ᑖᒃᑯᐊ ᑎᓴᒪᐃᑦ ᐱᓇᓱᓚᐅᖅᑐᑦ 

ᑳᓐᑐᕌᒃᑦ−ᓂᒃ. 

 

ᒪᒥᐊᓇᐅᒍᓗᐊᖅ, ᑖᓐᓇ ᓯᕿᓂᕐᒧᑦ ᐃᑯᒻᒪᖅᑯᑎᓕᐅᕈᑎ ᐲᖅᑕᐅᔭᕆᐊᖃᓚᐅᕐᒪᑦ ᑖᓐᓇ. ᖃᔅᓯᓂᑦ 

ᐊᑭᖃᕐᓂᐊᕐᓂᖓᓂᒃ ᐱᔪᓐᓇᖅᑕᑦᑕ ᐅᖓᑖᓄᓚᐅᕐᒪᑦ, ᒪᓕᒐᓕᐅᕐᕕᐅᑉ ᐱᔪᓐᓇᖅᑕᖏᖕᓄᑦ ᐋᑐᕚᒥᓗ 

ᑮᓇᐅᔭᖅᑖᕆᕙᑦᑕᖏᓐᓂᑦ. 

 

ᐅᖃᖅᑏ, ᑖᒃᑯᐊ ᓯᕿᓂᕐᒧᑦ ᐃᑯᒻᒪᖅᑯᑎᓕᐅᕈᑎᒃᓴᖅ ᑖᓐᓇ ᐊᖏᔪᒻᒪᕆᐊᓘᓚᐅᕐᒪᑦ, ᐱᔾᔪᑎᐅᓪᓗᓂᓗ. 

 

ᑖᒃᑯᐊ ᒪᕐᕉᖅ ᑖᒃᑯᐊ ᐱᔾᔪᑎᒋᔭᐅᓗᐊᖑᐊᖅᑑᒃ ᐊᒻᒪᓗᑦᑕᐅᖅ ᖃᑦᑕᐅᔭᐃᑦ ᐅᖅᓱᐊᓗᖃᕐᕖᑦ, ᑖᒃᑯᐊ 

ᐃᓱᒫᓘᑎᒋᓚᐅᖅᓯᒪᒐᑦᑎᒍᑦ ᐅᖃᐅᓯᕆᓚᐅᖅᓯᒪᔭᕗᑦ ᖁᕐᓗᖅᑐᕐᒦᑦᑎᓪᓗᑕ ᑕᒪᓐᓇ ᐱᓕᕆᐊᒃᓴᖅ ᑲᒪᒋᔭᐅᑎᓪᓗᒍ. 

ᑭᓯᐊᓂ, ᐊᔾᔨᒌᓐᖏᓐᓂᕆᔭᖓᓂᒃ ᐱᓯᒪᓐᖏᓐᓇᒪ ᖃᔅᓯᕌᕐᒪᖔᑦ ᐊᔾᔨᒌᓐᖏᓐᓂᖃᖅᑎᒋᒻᒪᖔᑕ ᑳᓐᑐᕌᒃᑦ−ᓂᒃ 

ᐱᓇᓱᓚᐅᖅᑐᑦ. ᑭᓯᐊᓂ ᐅᑉᐱᕈᓱᑦᑐᒍᑦ ᑮᓇᐅᔭᖅᑐᕈᑎᒃᓴᖏᑦ ᓈᒻᒪᓐᓂᐊᖅᑰᕐᒪᑕ ᑕᒪᒃᑯᓂᖓ ᓇᑉᐸᖅᑎᕆᓂᕐᒧᑦ 

ᑕᒪᒃᑯᐊ ᑳᓐᑐᕌᒃᑦ−ᒥᒃ ᐱᓇᓱᒍᓱᒃᑐᑦ ᐱᔭᕇᖅᑕᐅᑉᐸᑕ ᐃᑉᐸᒃᓴᖅ ᒪᑐᓚᐅᕐᒪᑦ, ᐃᓛᒃ ᐅᓪᓗᒥᒧᑦ ᐃᑉᐸᒃᓴᕐᓂᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᐊᓇᕕᓗᒃ, ᑭᖑᓪᓕᖅᐹᒥᒃ ᐊᐱᖅᑯᑏᑦ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑮᓇᐅᔭᖅᑐᕈᑎᒃᓴᖅ ᐋᒃᑎᒃ 

ᐆᒻᒪᖅᑯᑎᓕᕆᓂᕐᒧᑦ ᑮᓇᐅᔭᖃᕐᕕᖓᓃᓐᖔᖅᓯᒪᔪᑦ ᐅᑎᖅᑎᑕᐅᓯᒪᓕᖅᐹᑦ ᒐᕙᒪᑐᖃᒃᑯᓐᓄᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᖓᓐᓄᑦ, ᒥᔅᑕ ᐸᐅᓗᓯ 

ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᑐᓂᔭᐅᓚᐅᖅᑐᑦ ᐅᕙᑦᑎᓐᓄᑦ 

ᕿᒥᕐᕈᓇᒃᑕᐅᓚᐅᖅᑐᑦ ᕿᒥᕐᕈᓇᖦᖢᑎᒍᑦ ᓯᕿᓂᕐᒧᑦ ᐃᑯᒻᒪᖅᑯᑎᓕᐅᕈᑎᑦ ᐳᓴᓐᑎᑯᓗᖏᑦ ᐅᑭᐅᖅᑕᖅᑐᒥ 

ᐆᒻᒪᖅᑯᑎᓕᕆᓂᕐᒧᑦ ᑮᓇᐅᔭᖃᕐᕕᖓᓄᑦ ᐅᓄᓐᖏᑦᑐᑯᓗᖕᓄᑦ ᐅᑎᖅᑎᑦᑎᓚᐅᖅᑐᒍᑦ 75%−ᖏᖕᓂᑦ 

ᐱᓚᐅᖅᑕᕗᑦ ᑖᒃᑯᐊ ᐊᑐᖅᑕᐅᔪᓐᓇᕐᒥᔪᑦ.  

 

ᑭᓯᐊᓂ ᓇᓗᓇᐃᖅᓯᕕᒋᔪᒪᔭᕋ ᒪᓕᒐᓕᐅᖅᑎ ᒫᓐᓇ ᑎᑎᕋᐅᔭᖅᓯᒪᓂᕆᔭᖓᑦ ᑳᓐᑐᕌᒃᑦ−ᒐᒃᓴᓂᒃ 

ᐃᓇᑦᑎᔾᔪᑕᐅᓚᐅᖅᑐᑦ ᐱᓇᓱᖕᓂᐊᖅᑐᓄᑦ ᓴᓇᔭᐅᔪᒃᓴᐅᓗᑎᒃ ᑖᒃᑯᐊ, ᑕᐃᒃᑯᐊ ᑭᓇᒃᑯᑐᐃᓐᓇᐃᑦ ᑕᐃᒃᑯᐊ IPP-

ᓄᓪᓘᓐᓃᑦ ᐊᑐᕈᒪᒃᐸᑕ ᐅᕝᕙᓘᓐᓃᑦ ᓇᖕᒥᓂᖃᖅᑐᑦ ᑕᐃᒃᑯᓄᖓ ᓯᕿᓂᕐᒧᑦ ᐃᑯᒻᒪᖅᑯᑎᓕᐅᕈᑎᖃᕈᓐᓇᖅᐸᑦ 

ᑕᐃᒪᓐᓇ ᑲᑉᐳᑎᕝᕕᒃᓴᒥᒃ ᐋᖅᑭᒃᓯᓚᐅᕐᒥᔪᒍᑦ.  

 

ᐊᐱᖅᑯᑎᖓ ᒪᓕᒐᓕᐅᖅᑎᐅᑉ ᐅᓄᓐᖏᑦᑐᑯᓗᖕᓂᒃ ᐅᑎᖅᑎᑦᑎᔭᕆᐊᖃᓚᐅᖅᑐᒍᑦ ᒐᕙᒪᑐᖃᒃᑯᓐᓄᑦ ᑕᐃᒃᑯᓄᖓ 

ᓯᕿᓂᕐᒧᑦ ᐃᑯᒻᒪᖅᑯᑎᓕᐅᕈᑎᒃᓴᐅᓂᐊᖅᑐᓂᑦ ᐅᑎᖅᑎᑦᑎᓚᐅᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 455 - 6(2): ᐊᑲᐅᖏᓕᐅᕈᑕᐅᔪᑦ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖃᑦᑕᖅᑐᓄᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᖃᕈᒪᔪᖓ ᒥᓂᔅᑕᖓᖕᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. ᐅᖃᖅᑏ, ᐄ’, ᑖᒃᑯᐊ ᐃᓅᓕᓴᖅᑕᐅᔭᖅᑐᖅᖢᑎᒃ ᐅᖃᐅᓯᕆᖃᑦᑕᖅᓯᒪᒐᒃᑯ 

ᐊᐅᓪᓚᖃᑦᑕᖅᑐᑦ ᒪᓕᒐᓕᐅᕐᕕᖕᒥ ᐊᑲᐅᓐᖏᓕᐅᕈᑏᑦ ᓱᓕ ᑲᔪᓰᓐᓇᖅᑐᑦ ᓴᖅᑭᒃᑲᓐᓂᓕᖅᑕᕋ ᑕᒪᓐᓇ 

ᐊᑲᐅᓐᖏᓕᐅᕈᑎ ᓂᕈᐊᖅᑎᒃᑲ ᑭᒡᒐᖅᑐᕐᓗᒋᑦ. 

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᒻᒪᑦ ᐃᓅᓕᓴᖅᑕᐅᔭᖅᑐᖅᖢᑎᒃ ᐊᐅᓪᓚᕆᐊᖅᑐᕐᓂᐊᖅᑐᑦ 

ᑐᓴᖅᑎᑕᐅᖃᑦᑕᖅᐸᑦ ᐊᐅᓪᓚᕐᓂᐊᕕᒡᔪᐊᓕᖅᑎᓪᓗᒋᑦ ᑭᓯᐊᓂ ᓯᕗᓐᖓᕉᓐᖏᑦᑐᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᓐᖏᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ. ᐅᑯᐊ ᐊᐱᖅᓲᑎᒋᔭᖏᑦ 

ᓲᖅ ᑭᖑᓯᓗᐊᖅᑐᒥᒃ ᑐᓴᖅᑎᑕᐅᑦᑕᕐᒪᖔᑖ ᐊᐅᓪᓚᖅᑐᒃᓴᑦ ᐅᖃᖅᑑᓪᓗᐊᖅᑐᖓ ᑕᒪᕐᒥᒃ 

ᑎᑕᐃᑦᑕᐅᑦᑕᓐᖏᑦᑑᒐᓗᐃᑦ. ᐃᓛ’ᓂᒃᑯᑦ ᖃᐅᔨᒪᔪᒍᑦ ᑏᑦᑐᖅᑕᖃᕐᔫᒥᔮᖅᑕᖅᑐᖅ. ᑭᓯᐊᓂ ᑕᒪᓐᓇ 

ᐋᖅᑭᒃᑕᐅᒋᐊᖃᕐᓂᖓᑦ ᐃᓕᑕᕆᔭᕗᑦ ᐊᒻᒪᓗ ᖃᓄᖅᑑᕈᑎᒋᔭᕗᑦ.  

 

ᑖᓐᓇ ᐊᑐᐊᒐᖅ ᐊᐅᓪᓚᖅᑕᖅᑐᓄᑦ ᐋᓐᓂᐊᖅᑐᓕᕆᓂᕐᒧᑦ ᑐᕌᖓᔪᖅ (ᑐᓵᔨᑎᒎᓕᖅᑐᖅ) ᐋᓐᓂᐊᕐᕕᓕᐊᖅᑐᑎᑦ 

ᐊᐅᓪᓚᖃᑦᑕᖅᑐᑦ ᐊᑐᐊᒐᖓᑦ (ᑐᓵᔨᑎᒎᕈᓐᓃᖅᑐᖅ) ᐋᖅᑭᒃᑕᐅᒃᑲᓐᓂᕆᐊᖃᕐᓂᖓ ᐃᓕᑕᕆᓯᒪᒐᑉᑎᒍᑦ ᒫᓐᓇ 

ᐱᓕᕆᐊᖑᑉᓗᓂ. ᑖᒻᓇ ᑐᓴᖅᑎᑦᓯᑦᑕᕆᐊᖃᕐᓂᖅ ᐊᒻᒪ ᑐᑭᓯᑎᑦᓯᑦᑎᐊᖅᑕᕆᐊᖃᕐᓂᖅ ᑕᒪᒃᑯᐊ ᐃᓕᑕᕆᓯᒪᔭᕗᑦ. 

 

ᑐᑭᓯᓯᒪᑉᓗᑕᑉᓗ ᑖᒃᑯᐊ ᐱᖃᑎᒋᔭᐅᑦᑕᖅᑐᑦ ᐊᐅᓪᓚᖅᑐᓄᑦ (ᑐᓵᔨᑎᒎᓕᖅᑐᖅ) ᒪᓕᑦᑎᐅᔪᑦ (ᑐᓵᔨᑎᒎᕈᓐᓃᖅᑐᖅ) 

ᑐᑭᓯᐅᒫᓂᒃᑕᓐᖏᒻᒪᑕ ᐃᓚᖏᑦ ᖃᓄᖅ ᐱᓕᕆᓂᖃᕆᐊᖃᖅᑕᕐᒪᖔᑕ ᖃᓄᕐᓗ ᐃᓕᖅᑯᓯᖃᕆᐊᖃᖅᑕᕐᒪᖔᑕ 

ᐃᑲᔪᖅᑎᐅᒋᐊᖃᕐᓂᖏᑦᑕ ᒥᒃᓵᓄᑦ. ᑕᒪᓐᓇ ᐃᓕᑕᕆᓯᒪᔭᕗᑦ. ᖃᓄᖅᑑᕈᑎᒋᔭᕗᑦ ᒫᓐᓇ ᐋᖅᑭᒃᑕᐅᒃᑲᓐᓂᖁᑉᓗᒍ.  

 

(ᑐᓵᔨᑎᒍᓕᖅᑐᖅ) ᐅᖃᕈᒪᓪᓗᖓᓗ ᐅᖃᖅᑏ, ᑖᒃᑯᐊ ᐃᓚᖏᑎᒍᑦ ᐃᓛᓐᓂᒃᑯᑦ ᖃᖓᑦᑕᕐᓂᐊᓕᖅᑎᓪᓗᒋᑦ 

ᐅᖃᐅᔾᔭᐅᖃᑦᑕᖅᑐᑦ ᐊᐅᓪᓚᕐᓂᐊᖅᑐᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᓲᕐᓗᒃ ᒪᓕᒡᓗᒋᑦ 

ᐃᓅᓕᓴᖅᑕᐅᔭᕆᐊᖃᖅᐸᑦ ᖃᐅᔨᓴᖅᑕᐅᓚᐅᕐᓗᓂ ᖃᐅᔨᔭᐅᒍᓂ, ᑐᐊᕕᕐᓇᖅᑐᒃᑯᑦ ᑲᒪᒋᔭᐅᒃᑲᓐᓂᕆᐊᖃᓕᖅᐸᑦ 

ᐊᐅᓪᓚᖅᑎᑕᖅ ᓄᓇᓕᐅᑉ ᓯᓚᑖᓄᑦ ᐊᐅᓪᓚᑲᐅᑎᒋᔭᕆᐊᖃᖅᐸᑦ ᕿᓚᒥᑯᓗᒃ ᑐᓴᖅᑎᑕᐅᓕᖅᖢᑎᒡᓗ 

ᐊᐅᓪᓚᖅᑎᑕᐅᓲᖑᖕᒪᑕ ᑕᐃᒪᓐᓇ. ᒫᓐᓇ ᐊᐅᓪᓚᕆᐊᖃᕐᓂᖏᑦ ᐱᔾᔪᑎᒋᓪᓗᒋᑦ ᐃᓅᓕᓴᖅᑕᐅᔭᕆᐊᖃᕐᓂᖓ 

ᐱᔾᔪᑎᒋᓪᓗᒍ.  

 

ᐃᓕᓴᖅᓯᒐᓗᐊᖅᑐᒍᑦ ᑕᒪᑐᒧᖓ ᐊᑲᐅᓐᖏᓕᐅᕈᑎ ᐃᓗᐊᓐᖏᒻᒪᑦ. ᑭᓯᐊᓂ, ᐃᓛᓐᓂᒃᑯᑦ ᑕᐃᒪᓐᓇ 

ᐊᑲᐅᓂᖅᐹᖑᔪᒃᑯᑦ ᐊᐅᓚᔾᔭᐃᓇᓱᖃᑦᑕᖅᑐᓄᑦ ᐃᓅᓕᓴᖅᑕᐅᔭᕆᐊᓖᑦ ᐱᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᖕᓄᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓅᓕᓴᖅᑕᐅᔭᖅᑐᖅᑐᑦ ᑐᓴᖅᑎᑕᐅᖃᑦᑕᕐᒪᑕ ᐅᓪᓗᒥ 

ᑕᕝᕙᓂ ᐊᐅᓪᓚᕆᐊᖃᓕᖅᑎᓪᓗᒋᑦ ᖃᖓᑕᓲᒃᑯᑦ. ᐱᕕᖃᓐᖏᑦᑎᐊᖅᑐᖅ ᐸᕐᓇᕝᕕᒃᓴᖃᓐᖏᑦᑐᓪᓕ. ᑖᒃᑯᐊᓗ 

ᑕᑯᔭᐅᕕᒃᓴᖏᑦ ᖃᐅᔨᒃᑲᖅᑕᐅᓐᖏᑦᓲᔭᒧᑦ ᐅᐸᒋᐊᓕᖏᖕᓄᑦ ᐅᐸᖃᑦᑕᓐᖏᒻᒪᑕ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑎᑎᕋᖅᑕᐅᕙᓪᓕᐊᖃᑦᑕᕐᒪᖔᑕ, ᖃᖓᒃᑯᑦ ᑐᓴᖅᑎᑕᐅᖕᒪᖔᑕ 

ᐋᓐᓂᐊᕕᓕᐊᕆᐊᖃᖅᑐᑦ ᐊᐅᓪᓚᕆᐊᓖᑦ ᑐᓴᖅᑎᑕᐅᖃᑦᑕᖅᐸᑦ? ᑎᑎᕋᖅᑕᐅᕙᓪᓕᐊᖃᑦᑕᖅᐸᓪᓗ ᖃᖓᒃᑯᑦ 

ᐅᖄᓚᕕᐅᖃᑦᑕᕐᒪᖔᑕ ᐊᐅᓪᓚᕆᐊᖃᖅᑐᑦ ᑎᑎᕋᖅᑕᐅᕙᓪᓕᐊᖃᑦᑕᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᓐᖏᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᐊ ᐱᔾᔪᑎᒋᓪᓗᒍ 

ᑎᑎᕋᖅᑕᐅᖃᑦᑕᕐᒪᖔᑕ ᐅᖄᓚᔪᖃᕌᖓᑦ ᑐᓴᖅᑎᑦᑎᔭᕌᖓᑕ ᑖᓐᓇ ᖃᐅᔨᒋᐊᖃᒃᑲᓐᓂᕋᒃᑯ. ᑖᓐᓇ 

ᐃᓗᓕᑯᓘᔮᓗᖏᖕᓅᓕᕐᒪᑦ. ᑖᓐᓇ ᐱᓕᕆᕕᕗᑦ ᖃᐅᔨᒋᐊᕆᐊᖃᕐᓂᐊᖅᑕᕋ ᑭᐅᓂᐊᕋᒃᑯᑦ ᑲᑎᒪᔨᐅᖃᑎᕗᑦ. 

 



ᐅᓪᓗᑐᐃᓐᓇᖅ, ᒪᐃ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔾᔪᑎᒋᓪᓗᒍ ᑕᐃᒃᑯᐊ ᐊᑐᐊᒐᖓᑦ ᕿᒥᕐᕈᓇᓕᖅᑎᓪᓗᑎᒍᑦ ᐃᓘᓐᓇᓗᖏᑦ ᕿᒥᕐᕈᓇᒃᑲᑦᑎᒍᑦ ᐊᑐᐊᒐᖓ 

ᐊᐅᓪᓚᖃᑦᑕᖅᑐᑦ ᐊᑐᐊᒐᖓ ᐋᓐᓂᐊᕆᐊᖅᑐᖅᖢᑎᑦ ᓄᑖᑦ ᓴᓇᔭᐅᒃᐸᑕ ᐊᑐᐊᒐᐃᑦ ᐊᖏᖅᑕᐅᑉᐸᓪᓗ 

ᐊᐅᓚᑦᑎᔾᔪᑎᖏᑦ ᐱᖃᓯᐅᑎᔭᐅᓂᐊᖅᑐᑦ ᓴᖅᑭᑕᐅᓗᑎᑦ.  

 

ᐊᒻᒪᓗᑦᑕᐅᖅ ᑭᖑᕐᖓᒍᑦ ᑖᒃᑯᐊ ᑐᓴᐅᒪᑎᑦᑎᔾᔪᑏᑦ ᐊᒻᒪ ᐱᓕᕆᔾᔪᑏᑦ ᐋᓐᓂᐊᕆᐊᖅᑐᖅᓯᒪᔪᓄᑦ 

ᐱᖃᑎᒋᔭᖏᓐᓄᓪᓗ ᕿᒥᕐᕈᓇᒃᑎᐊᖅᑕᕗᑦ ᖃᓄᐃᓕᐅᕆᐊᖃᕐᒪᖔᑕ ᕿᒥᕐᕈᓇᖕᒥᔪᒍᑦ ᑭᓱᓕᕆᔨᐅᔭᕆᐊᖃᕐᒪᖔᑕ 

ᐊᐅᓪᓚᖅᑐᓂᑦ ᐱᖃᑎᖃᖅᑐᑦ. ᕿᒥᕐᕈᓇᖕᒥᔭᕗᑦ ᑐᓴᒐᒃᓴᓕᐅᕐᒥᔭᕗᑦ ᑕᒪᒃᑯᐊ ᐃᓅᓕᓴᖅᑕᐅᔭᖅᑐᖅᖢᑎᑦ 

ᐊᐅᓪᓚᖃᑦᑕᖅᑐᑦ ᑐᔪᕐᒥᕖᒻᒦᑦᑎᑕᐅᔪᑦ ᐊᓂᑕᐅᖃᑦᑕᑦᑐᑦ ᐱᔾᔪᑎᒋᓪᓗᒋᑦ. ᐃᓛᒃ, ᐊᔾᔨᒌᑦᑐᓂᒃ 

ᒪᓕᒐᓕᐅᕐᕕᖕᒧᓪᓗᑦᑕᐅᖅ ᓄᓇᕗᒻᒥ ᐊᑐᖅᑕᐅᓂᐊᖅᑐᓂᑦ. 

 

ᐅᖃᖅᑏ, ᑖᒃᑯᐊ ᐱᐅᓂᖅᓴᐅᓕᖁᓪᓗᒍ ᐊᐅᓪᓚᖅᑎᓪᓗᒋᑦ ᓄᓇᕗᒻᒥ ᐊᐅᓪᓚᖃᑦᑕᖅᑐᑦ 

ᐃᓅᓕᓴᖅᑕᐅᔭᖅᑐᖅᖢᑎᑦ. ᐱᐅᓯᔮᖅᑕᐅᔪᖅ ᑕᑯᔪᒪᔭᕗᑦ ᐋᖅᑭᒃᓱᖅᑕᐅᑦᑎᐊᕐᓗᑎᒡᓗ. ᓴᓐᖏᓂᖅᓴᒃᑯᑦ 

ᐊᐅᓚᓂᖃᕐᓂᐊᕐᒪᑦ ᑖᒃᑯᐊ ᐋᓐᓂᐊᕆᐊᖅᑐᖅᓯᒪᔪᓂᒃ ᑲᒪᔾᔪᑎᐅᖃᑦᑕᖅᑐᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓛᓐᓂᒃᑯᑦ ᖃᖓᑕᓲᒥᒃ ᐃᓛᒃ, ᑕᒪᒃᑯᐊ ᐅᐸᓐᖏᑦᑐᑦ 

ᐊᐅᓪᓚᓐᖏᑳᓪᓚᖃᑦᑕᕐᒪᑕ ᐃᓚᖏᓪᓗ ᐅᐸᓐᖏᑦᑐᑦ ᑕᑯᔭᐅᕝᕕᒃᓴᖏᖕᓄᑦ ᐱᓕᕆᐊᒃᓴᒃᑲᓐᓂᖏᖕᓂᒃ ᑭᓯᐊᓂ 

ᐃᓚᖏᑦ ᑕᒪᒃᑯᐊ ᐋᓐᓂᐊᕆᐊᖅᑐᖅᓯᒪᔪᑦ ᑕᐃᒪᓐᓇᐃᒐᔪᖦᖢᑎᑦ ᑭᓯᐊᓂ ᐃᓛᓐᓂᒃᑯᑦ ᖃᖓᑦᑕᐅᓯᕆᔨᐅᔪᑦ 

ᐱᕕᒃᓴᖃᖅᑎᑦᑎᑦᑎᐊᖃᑦᑕᓐᖏᒻᒪᑕ ᐋᓐᓂᐊᕆᐊᖅᑐᕐᓗᑎᒃ ᐊᐅᓪᓚᕆᐊᖃᖅᑐᓂᒃ.  

 

ᓱᕈᓰᑦ ᐃᓚᒌᓪᓗ ᑕᒪᒃᑯᓂᖓ ᓂᕿᖃᖅᑎᑕᐅᔭᕆᐊᓖᑦ ᐱᓗᐊᓐᖑᐊᖅᑐᒥᒃ ᓂᕿᖃᖅᑎᑦᑎᔩᑦ ᐸᖅᑭᒃᓯᔩᑦ 

ᐃᖅᑲᓇᐃᔭᖅᑎᑐᐊᑦ. ᐃᒪᓐᓇ ᑕᐃᒪᓐᓇ ᐃᕐᖐᓐᓇᖅ ᒫᓐᓇ ᑐᓴᖅᑎᑕᐅᓕᕐᓗᓂᓗ ᐊᐅᓪᓚᑲᐅᑎᒋᓗᓂᓗ 

ᑕᐃᒪᓐᓇᐃᑦᑐᖃᖅᑎᓪᓗᒍ ᓈᒻᒪᓐᖏᒻᒪᑦ.  

 

ᒥᓂᔅᑕ ᐊᖏᕈᓐᓇᖅᐹ ᐅᓂᒃᑳᓕᐅᕐᓗᓂ ᖃᓄᐃᓕᐅᕐᒪᖔᑕ ᐱᐅᓯᒋᐊᕈᑎᐅᖃᑦᑕᕐᓂᐊᖅᑐᓂᒃ 

ᑐᓴᐅᒪᑎᑦᑎᖃᑦᑕᕐᓂᕐᒧᑦ ᐃᓅᓕᓴᖅᑕᐅᔭᖅᑐᕐᓗᑎᒃ ᐊᐅᓪᓚᕆᐊᖃᖅᑐᑦ ᐱᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᓐᖏᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᓐᓇ ᐱᓕᕆᕕᐅᔪᖅ ᑖᔅᓱᒥᖓ 

ᐊᖏᖅᓯᒪᔭᕇᖅᑰᖅᑐᖅ ᑕᒪᒃᑯᓂᖓ ᐊᖏᖅᓯᒪᔪᑦ. ᑐᒃᓯᕋᖃᑦᑕᖅᓯᒪᖕᒪᑕ ᐅᖃᖅᑏ, ᑖᒃᑯᐊ ᑲᑎᒪᔩᑦ 

ᑐᒃᓯᕋᖃᑦᑕᖅᓯᒪᖕᒪᑕ ᐃᓗᐊᓃᑦᑐᑦ ᑖᒃᑯᓂᖓ ᐊᑐᐊᒐᐃᑦ ᐊᐅᓪᓚᖃᑦᑕᖅᑐᑦ ᐋᓐᓂᐊᕆᐊᖅᑐᖅᓯᒪᓪᓗᑎᑦ 

ᕿᒥᕐᕈᓇᒃᑎᓪᓗᒋᑦ. ᑖᓐᓇ ᐅᖃᓚᐅᕋᒪᐃᓛᒃ ᑲᔪᓰᓐᓇᖅᑐᖅ. ᓄᓇᕗᑦ ᑐᓐᖓᕕᒃᑯᑦ ᐱᖃᑎᒋᓪᓗᑎᒍᑦ 

ᐊᕕᑦᑐᖅᓯᒪᓂᖓ 32 ᑎᑎᕋᖅᓯᒪᓂᖓ ᒪᓕᖦᖢᒋᑦ ᐊᖏᖅᓯᒪᔪᒍᓪᓗ ᑕᖅᑲᒃᑯᓄᖓ ᑐᓴᕋᓱᐊᕆᐊᕐᓂᐊᕋᑦᑕ ᐊᒻᒪ 

ᐊᐅᓪᓚᖃᑦᑕᖅᑐᓂᑦ ᐃᓅᓕᓴᖅᑕᐅᔭᖅᑐᕐᓗᑎᒃ. ᐃᓘᓐᓈᓗᖏᐅᓐᖏᑦᑑᒐᓗᐊᖅ ᑭᓯᐊᓂ ᑕᐃᒃᑯᐊ 

ᐊᒃᑐᖅᑕᐅᓯᒪᓪᓚᕆᒃᑐᑦ ᑕᐃᒃᑯᐊ ᑐᓴᕐᕕᒋᔪᒪᔭᕗᑦ. ᐱᓗᐊᖅᑐᒥᒃ ᖃᓄᖅ ᓇᐅᒃᑯᑦ ᐱᐅᓯᒋᐊᖅᓯᔪᓐᓇᕐᒪᖔᑦᑕ. 

 

ᑕᒪᓐᓇ ᑭᓯᐊᓂ ᐊᒡᒋᖅᑐᖅ ᐱᓕᕆᔭᐅᓂᐊᕐᓂᖓ ᐅᖃᖅᑏ, ᐊᒻᒪᓗ ᐃᓚᒋᐊᕐᓗᒍ ᑭᖑᓪᓕᖅᐹᒥᒃ 

ᐃᑲᔪᖅᑐᖅᑕᐅᒐᑦᑕ ᒪᓕᒐᓕᐅᕐᕕᖕᒥ ᐃᖅᑲᓇᐃᔭᖅᑎᑖᒃᑲᓐᓂᕈᓐᓇᓚᐅᖅᑐᒍᑦ ᓄᓇᕗᓕᒫᑉ ᓄᓇᓕᖁᑎᖏᖕᓂᑦ. 

ᑕᐃᒪᓐᓇ ᐊᐅᓪᓚᐅᔾᔨᔩᑦ ᐃᓛᒃ, ᐊᐅᓪᓚᕐᓂᐊᖅᑐᓂᒃ ᖃᖓᑦᑕᐅᓯᕆᔩᑦ ᐋᓐᓂᐊᕆᐊᖅᑐᖅᑐᓄᑦ 

ᐃᖅᑲᓇᐃᔭᖅᑎᖃᖅᑐᐃᓐᓇᐅᓕᖅᑐᑦ ᐃᖅᑲᓇᐃᔮᖏᓪᓗ ᑭᓱᓕᕆᖕᒪᖔᑕ ᓇᓗᓇᐃᖅᑕᐅᓪᓗᑎᒃ. ᖁᔭᓐᓇᒦᓪᓗ 

ᒪᓕᒐᓕᐅᖅᑏᑦ ᐃᑲᔪᖅᑐᐃᓚᐅᖅᓯᒪᖕᒪᑕ ᐱᐅᓂᖅᓴᐅᖁᓪᓗᒍ ᐱᔨᔅᓯᕈᑎ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᓯᓂᐅᑉ ᐅᐊᓐᓇᖓᓄᑦ−ᐃᒡᓗᓕᒑᕐᔪᒻᒧᓪᓗ ᒪᓕᒐᓕᐅᖅᑎ, 

ᒥᔅᑕ ᓴᒻᒧᖅᑐᖅ. 

ᐊᐱᖅᑯᑦ 456 – 6(2): ᑐᑦᓯᕋᐅᑎ ᐃᖏᕐᕋᔾᔪᑏᑦ ᓱᓇᒃᑯᑖᖏᓐᓄᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓄᑦ.  

 

ᐅᖃᖅᑏ, ᐃᓪᓗᓕᒑᕐᔪᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᕋᑖᔪᒻᒪᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐅᖃᐅᓯᖃᖅᑐᑎᒃ ᓄᑖᒥᒃ ᓱᕈᓯᖅᑕᐅᑎᑖᕆᐊᖃᕐᖓᑕᒎᖅ ᓄᓇᓯᐅᒻᒥᒃ ᐊᒻᒪᓗᑦᑕᐅᖅ ᐊᔅᓴᓗᐊᒥᒃ ᐃᔅᓯᕙᐅᑎᓕᒻᒧᑦ 

ᐃᑭᕕᐅᔪᓐᓇᖅᑐᒥᒃ ᐱᒍᒪᓪᓗᑎᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑖᔅᓱᒥᖓ ᑐᓴᐅᒪᒻᒪᖔᖅ ᑐᔅᓯᕌᖑᔪᒥᒃ ᐊᒻᒪ ᑐᓴᐅᒪᑉᐸᒍ ᖃᖓ ᑕᐃᒪ ᑖᒃᑯᐊ 

ᐃᓪᓗᓕᒑᕐᔪᖕᒥᐅᑦ ᑭᐅᔭᐅᒐᔭᖅᑲᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᐊᒻᒪ ᒪᓕᒐᓕᐅᖅᑎ ᐊᐱᖅᑯᑎᖓ ᐊᐱᕆᒻᒪᑦ 

ᑕᐃᒫᒃ ᖁᔭᓐᓇᒦᒃ. ᓱᕈᓯᖅᑕᐅᑎᑖᕈᒪᓂᖏᓐᓂᒃ ᐃᓪᓗᓕᒑᕐᔪᖕᒥᐅᑦ. ᐄ’, ᑎᑎᖅᑲᖅ ᐱᓚᐅᖅᑕᕋ ᐱᓯᒪᓕᖅᑕᕋ. ᐊᒻᒪ 

ᑭᐅᔾᔪᑎᔅᓴᓕᐅᕋᓱᑦᑐᐃᑦ. ᒪᒥᐊᓇᖅ ᐅᖃᖅᑏ. 

 

ᐅᒡᒍᓇᖅᑑᒐᓗᐊᖅ ᒫᓐᓇ ᐊᕐᕌᒍᑦᑎᓐᓂ ᑮᓇᐅᔭᓕᕆᔾᔪᑎᐅᑉ ᐊᕐᕌᒍᖓᓂ ᓱᕈᓯᖅᑕᐅᑎᑖᔾᔮᓐᖏᒻᒪᑕ. ᐊᓯᖏᑦ 

ᓄᓇᓖᑦ ᓯᕗᓪᓕᐅᓯᒪᓐᓂᕐᒥᒻᒪᑕ ᐊᑯᓂᐅᓂᖅᓴᕉᖅ ᐅᑕᖅᑭᓪᓗᑎᒃ. ᑕᐃᒃᑯᐊ ᐃᓪᓗᓕᒃ, ᓴᓂᑭᓗᐊᖅ, ᓴᓂᕋᔭᒃ, ᐊᒻᒪ 

ᐸᓐᓂᖅᑑᖅ ᐱᖅᑳᕐᓂᐅᓴᒻᒪᑕ ᓱᕈᓯᖅᑕᐅᑎᓂᑦ ᑕᕝᕙᓂ ᐊᕐᕌᒍᑦᑎᓐᓂ. 

 

ᑕᐃᓐᓇᓗ ᑕᓯᐅᔭᕐᒥ ᒪᓕᒐᓕᐅᖅᑎᖓᑦ ᐅᖃᖅᑲᐅᒻᒥᒻᒪᑦ ᑐᔅᓯᕋᕐᕕᐅᕙᒃᑲᑦᑕᐃᓛᒃ ᐊᒥᓱᑲᓪᓛᓗᓐᓂᑦ ᐊᕐᕌᒍᑕᒫᑦ 

ᓱᕈᓯᖅᑕᐅᑎᑖᕈᒪᔪᓄᑦ. ᐊᒥᓱᐊᓗᓐᓂᑦ ᒫᓐᓇ ᐱᓯᒪᒐᑦᑕ. ᐊᓪᓚᕕᑦᑕ ᐃᓗᐊᓂ ᐱᓕᕆᐊᕆᒐᓱᔅᓯᒪᔭᕗᑦ 

ᒪᕐᕉᓗᐊᖅᑑᓐᓂᒃ ᓱᕈᓯᖅᑕᐅᑎᑖᕐᓂᕐᒥᒃ. ᒫᓐᓇ ᐊᕐᕌᒍᑦᑎᓐᓂ ᑎᓴᒪᓂᒃ 

ᓱᕈᓯᖅᑕᐅᑎᑖᖅᑎᑦᑎᒍᓐᓇᕐᓂᐊᕋᓗᐊᖅᑐᒍᑦ.  

 

ᐊᕐᕌᒎᓂᐊᖅᑐᒧᑦ ᑖᓐᓇ ᐃᓪᓗᓕᒑᕐᔪᒃ ᑕᑯᓐᓈᕋᔅᓴᐅᒐᓗᐊᖅ ᑭᓯᐊᓂ ᐊᖏᑦᑕᐅᑎᒋᒍᓐᓇᓐᖏᒻᒥᒐᒃᑯ 

ᑎᑎᕋᖅᑕᐅᖃᑕᐅᓯᒪᔫᒐᓗᐊᖅ. ᐊᓯᖏᓐᓂᑦ ᓄᓇᓕᓐᓂ ᐱᑕᖃᕐᒥᒻᒪᑦ ᓇᐅᔮᓪᓗ, ᐊᕐᕕᐊᑦ, ᑲᖏᖅᓯᓂᖅ 

ᑕᐃᒃᑯᐊᑦᑕᐅᖅ ᐅᑕᖅᑭᔪᓃᒻᒥᒻᒪᑕᑦᑕᐅᖅ ᓱᕈᓯᑦᑕᐅᑎᔅᓴᓂᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᒥᓱᑲᓪᓚᐃᑦ ᑕᐃᒪ ᒪᒃᑯᒃᑐᑦ ᓇᔭ ᐃᓴᕕᐅᓪ 

ᐊᖏᕐᕋᖃᕐᕕᖓᓂᒃ ᐱᓱᒍᓐᓇᑦᑎᐊᓐᖏᒻᒪᑕ ᐃᑲᔪᖅᓯᑕᐅᒃᑲᓐᓂᖃᑦᑕᕆᐊᖃᖅᑐᑎᒃ ᐃᓕᓐᓂᐊᕆᐊᕈᓐᓇᓂᐊᖅᑲᑕ. 

ᐊᒻᒪᑦᑕᐅᖅ ᓄᓇᓕᒻᒥ, ᐃᓕᓐᓂᐊᖅᑎᑕᖃᕐᒥᔪᖅᑕᐅᖅ ᐅᓯᔭᐅᖃᑦᑕᕆᐊᓕᓐᓂᑦ ᐊᔅᓴᓗᐊᓕᒻᒧᑦ 

ᐃᓯᖅᑕᐅᒍᓐᓇᖅᑐᓂᑦ. 

 

ᓄᓇᓯᐅᑏᑦ ᐊᔅᓴᓗᐊᒥᒃ ᐃᔅᓯᕙᐅᑕᓕᓐᓄᑦ ᐃᑭᕕᐅᔪᓐᓇᖅᑐᖅ ᐃᑲᔪᕐᓂᖃᓪᓚᕆᒃᑲᔭᕐᖓᑦ 

ᐃᓕᓐᓂᐊᕆᐊᕋᓱᐊᖃᑦᑕᖅᑐᓂᑦ ᐃᓕᓴᕕᑦᑎᓐᓄᑦ.  

 

ᒥᓂᔅᑕ ᓇᓗᓇᐃᖅᓯᒋᐊᕈᓐᓇᖅᑳ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᔾᔨᐅᓐᖏᑦᑐᒃᑯᑦ 

ᑐᔅᓯᕋᐅᑎᓕᐅᕆᐊᖃᕐᒪᖔᑕ ᐊᔾᔨᐅᓐᖏᑦᑐᓂᑦ ᓱᕈᓯᖅᑕᐅᑎᑖᕆᐊᖃᖅᑲᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ. ᐊᔅᓴᓗᐊᓕᒻᒥᒃ ᐃᔅᓯᕙᐅᑕᓕᒻᒦᓲᓂᑦ ᐱᑕᓕᐅᒐᓗᐊᖅ ᓄᓇᕗᒻᒥ ᑕᐃᒪᐃᑦᑐᓂᑦ ᐱᖃᕆᐊᖃᓲᖑᒻᒪᑕ. 

ᖃᐅᔨᒪᒐᐃᒐᑦᑕᓗ ᓯᕗᓂᐊᒍᑦ ᑕᐃᒪᐃᑦᑐᓂᒃ ᐱᒋᐊᓖᑦ, ᑕᐃᒪᐃᑦᑐᓂᑦ ᓱᕈᓯᖅᑕᐅᑎᓂᑦ ᐊᔾᔨᐅᓐᖏᑦᑐᓂᑦ 

ᑎᑭᓴᐃᒐᓱᐊᓲᖑᔪᒍᑦ. ᑖᓐᓇᓗᑦᑕᐅᖅ ᐃᓪᓗᓕᒑᕐᔪᒻᒧᑦ ᑐᓴᐅᒪᒻᒥᒐᑦᑎᒍᑦ ᑕᐃᒫᒃ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᑦ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓪᓗᓕᒑᕐᔪᒻᒥ ᒫᓐᓇ ᓱᕈᓯᖅᑕᐅᑎᖓ 2008−ᓕᓴᐅᒻᒪᑦ. 

ᐊᒻᒪᑦᑕᐅᖅ ᖁᓕᐅᓗᐊᒻᒪᕆᑦᑐᓂᑦ ᐱᔨᑦᑎᕋᕈᑕᐅᓯᒪᓕᖅᑐᓂ. ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᑮᓇᐅᔭᐃᓪᓗᐊᑲᓪᓚᖃᑦᑕᕆᐊᖃᓕᕐᖓᑕ ᓴᓇᒋᐊᖅᓯᖃᑦᑕᐃᓐᓇᕆᐊᖃᖅᑐᑎᒃ ᓱᕈᓯᖅᑕᐅᑎᖓᓂᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᐋᖅᑭᔅᓯᓯᒪᔪᖃᕐᒪᖔᖅ ᐊᓯᓃᕙᓪᓕᐊᒍᑎᔅᓴᐅᔪᓂᑦ ᓱᕈᓯᖅᑕᐅᑎᐅᔪᓂᑦ 

ᐅᖓᑖᓅᖅᓯᒪᓕᖅᑐᓂᑦ ᐱᔨᑦᑎᕋᕐᕕᒋᓂᐊᖅᑕᒥᓂᖏᑕ? ᐊᑲᐅᑦᑎᐊᖅᑑᔮᓐᖏᒻᒪᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᑐᔅᓯᕋᕆᐊᖃᖅᑎᑕᐅᖃᑦᑕᑎᓪᓗᒋᑦ ᓄᑖᓂᑦ ᓱᕈᓯᖅᑕᐅᑎᓂᑦ ᐃᓕᓐᓂᐊᖅᑐᓕᕆᔨᒃᑯᑦ 

ᖃᐅᔨᒪᔪᔅᓴᐅᒐᓗᐊᖅᑎᓪᓗᒋᑦ ᖃᖓ ᐊᓯᔾᔨᖅᑕᐅᖃᑦᑕᕆᐊᖃᕐᒪᖔᑕ ᓱᕈᓯᖅᑕᐅᑏᑦ. ᖁᔭᓐᓇᒦᒃ, ᐅᖃᖅᑏ.. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ 

ᐊᒻᒪ ᑐᑭᓯᑎᑦᑎᓪᓗᓂ ᖁᓕᐅᓗᐊᖅᑐᓂᒃ ᐅᑭᐅᖃᓕᕐᖓᑦ ᓱᕈᓯᖅᑕᐅᑎᖓᑦ. ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᕕᖓᓂᒃ ᓂᐅᕕᖃᑦᑕᕐᖓᑕᐃᓛᒃ ᓱᕈᓯᖅᑕᐅᑎᓂᑦ. 

 

ᑭᓯᐊᓂ ᐊᔾᔨᒌᓐᖏᑦᑐᓄᑦ ᑲᑐᓐᕌᒃᑦ−ᑕᐅᓯᒪᔪᓄᑦ ᐊᐅᓚᑕᐅᕙᑦᑐᑎᒃ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 

ᕼᐋᒻᒪᓚᒃᑯᓐᓄᑦ ᐅᕝᕙᓘᓐᓃᑦ ᓇᒻᒥᓂᓕᓐᓄᑦ. ᑕᒪᒃᑯᐊ ᓱᕈᓯᖅᑕᐅᑏᑦ ᐊᔾᔨᒌᖏᑦᑎᐊᖅᑐᒥᒃ ᐊᐅᓚᓂᖃᖅᐸᒻᒪᑕ 

ᓄᓇᓕᓐᓂ ᐱᔨᑦᑎᕋᖅᑕᐅᔭᕆᐊᖃᕐᓂᖏᑦ ᒪᓕᑦᑐᒋᑦ. 

 

ᐊᖏᕈᓐᓇᖅᑕᕋᓕ ᑖᓐᓇ ᐱᓕᕆᖃᑎᖃᕈᓐᓇᖅᑐᖓ ᓄᓇᓕᖓᑕ ᐃᒡᓗᓕᒑᕐᔫᑉ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓂᒃ ᕿᒥᕐᕈᒋᐊᕐᓗᑕ ᑖᔅᓱᒥᖓ ᐅᖃᐅᓯᕆᕋᑖᖅᑕᖏᓐᓂᒃ ᒪᓕᒐᓕᐅᖅᑎᐅᑉ. ᖁᔭᓐᓇᒦᒃ, ᐅᖃᖅᑏ.. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᒃ ᒪᓕᒐᓕᐅᖅᑎᖓᑦ, ᒥᔅᑕ ᒪᓕᑭ. 

 

ᐊᐱᖅᑯᑦ 457 - 6(2): ᓄᓇᕘᑉ 3000 ᐃᒡᓗᑖᕈᑎᒃᓴᒧᑦ ᐊᑐᒐᒃᓴᓕᐊᖑᓯᒪᔪᒧᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᓲᑎᒋᓂᐊᖅᑕᒃᑲ ᑖᒃᑯᐊ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ. 

 

ᐱᒋᐊᕈᑎᖃᕈᒪᔪᖓ ᒥᓂᔅᑕ ᓇᐅᔮᓄᑦ ᑎᑭᑦᑐᓐᓇᓚᐅᕐᒪᑦ ᐊᒻᒪᓗ ᒪᓕᒐᓕᐅᖅᑎᒥᒃ ᐃᓚᖃᖅᖢᓂ, 

ᕿᒥᕐᕈᓂᖃᖅᑎᓪᓗᒋᑦ ᖃᓄᖅ ᐃᖏᕐᕋᓂᕆᖃᑦᑕᕐᓂᐊᖅᑕᖓᓂᒃ ᐃᒡᓗᓕᕆᓂᐅᑉ. 

 

ᑖᒃᑯᐊ ᑎᑭᓯᒪᑎᓪᓗᒋᑦ ᓇᐅᔮᓄᑦ ᑕᑯᑎᑦᑐᓐᓇᓚᐅᕋᒃᑭᑦ ᖃᓄᖅ ᓇᐅᔮᑦ ᐃᒡᓗᑖᒃᑲᓐᓂᕆᐊᖃᕐᓂᖓᓂᒃ ᓇᐅᔮᓂ 

ᐊᒻᒪ ᓄᓇᕗᑦ. ᖃᐅᔨᖁᓪᓗᒋᑦ ᓇᒥ ᐃᒡᓗᑖᖅᑐᒃᑲᓐᓂᕆᐊᖃᕐᒪᖔᖅ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᐃᖅᑲᐅᒪᖕᒪᑦ, ᒥᓂᔅᑕ ᑕᐃᒪ ᖃᐅᔨᒪᓂᖅᓴᐅᓂᐊᓕᕐᒪᑦ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ, 

ᐃᖅᑲᐅᒪᔪᒃᓴᐅᖕᒪᑦ ᒥᓂᔅᑕ ᐃᒡᓗᓕᕆᔨᕐᔪᐊᒃᑯᑦ ᑐᒃᓯᕋᐅᑎᓕᐅᓚᐅᖅᓯᒪᖕᒪᑕ ᑳᓐᑐᕌᒃᑦ−ᓂᒃ ᐱᓇᓱᒍᒪᔪᓂᒃ 

ᔭᓐᓄᐊᓕ 23−ᖑᑎᓪᓗᒍ ᑎᑎᕋᐅᔭᖅᓯᓐᓈᑦ ᓴᓇᒐᔭᖅᑐᓂᒃ ᐃᒡᓗᓂᒃ ᓴᓪᓕᕐᓂ, ᑲᑎᓐᖓᐅᖅᑐᓂᒃ. 

 



ᐅᓪᓗᑐᐃᓐᓇᖅ, ᒪᐃ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇᓗ ᑐᒃᓯᕋᐅᑦ ᒪᑐᓚᐅᖅᓯᒪᓪᓗᓂ ᕖᕝᕗᐊᕆ 20, 2023−ᖑᑎᓪᓗᒍ. ᒐᕙᒪᒃᑯᑦ ᑐᓴᕋᒃᓴᖁᑎᖏᑦ 

ᓴᖅᑭᑕᐅᓯᒪᔪᑦ ᑖᓐᓇᒎᖅ ᐱᓇᓱᐊᒐᒃᓴᖅ ᑐᐲᖅᓲᑎᓕᐅᕐᓂᒃᑯᑦ ᖁᔭᓈᖅᑕᐅᓐᓂᕐᖓᑦ ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᑦ ᐱᔾᔪᑕᐅᓪᓗᑎᒃ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᐃᒡᓗᓕᕆᔨᕐᔪᐊᒃᑯᑦ ᖃᐅᔨᒪᑦᑎᐊᕋᓱᓛᕐᒪᖔᑕ ᐸᕐᓇᒃᑕᐅᓯᒪᔪᑦ 

ᐃᒡᓗᓕᐊᖑᔭᕆᐊᓖᑦ ᓴᓪᓕᕐᓂ ᓴᓇᔭᐅᒋᐊᕐᓂᐊᕋᓗᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᓯᔩ. ᐅᖃᖅᑎᑦᓯᔩ ᖁᔭᓐᓇᒦᕆᕙᕋ ᒪᓕᒐᓕᐅᖅᑎᐅᖃᑎᒐ 

ᑕᐃᑲᓂ ᓇᐅᔮᓃᑎᓪᓗᑕ ᑐᓐᖓᓱᒃᑎᑕᐅᑦᓯᐊᓚᐅᕋᑉᑕ ᖁᕕᐊᓇᓚᐅᖅᐳᕐᓗ ᓇᐅᔮᓂ ᐃᒡᓗᓕᕆᔨᒃᑯᑦ ᑲᑎᒪᔨᖏᑦ 

ᑲᑎᒪᖃᑎᒋᔪᓐᓇᓚᐅᕋᑉᑎᒍᑦ ᑕᐃᑲᓃᑎᓪᓗᑕ ᐊᒻᒪᓗ ᕼᐋᒻᒪᓚᒃᑯᖏᑦ. 

 

ᐅᖃᖅᑎᑦᓯᔩ, ᑕᐃᑉᑯᐊ ᐱᔫᒥᓴᐅᑏᑦ ᓴᖅᑭᓚᐅᖅᑕᕗᑦ ᐃᒡᓗᓕᕆᔨᕐᔪᐊᒃᑯᓐᓂᑦ ᓇᑉᐸᐃᔪᓐᓇᖁᑉᓗᒋᑦ ᐃᒡᓗᓂ 

ᑖᒃᑯᓇᓂ ᓄᓇᓕᖕᓂ ᐅᖃᐅᓯᕆᖅᑲᐅᔭᖏᓐᓂ ᒪᓕᒐᓕᐅᖅᑎᐅᖃᑎᒪ, ᐅᖓᑎᓗᐊᒻᒪᕆᐊᓗᐊᓂᒃ ᐊᑭᖃᓚᐅᕐᒪᑕ 

ᐱᔫᒥᓵᕈᑏᑦ ᑕᐃᑉᑯᐊ ᐅᖓᑎᓗᐊᒻᒪᕆᐊᓗᐊᓃᑎᓪᓗᒋᑦ ᐃᓱᒪᖃᓚᐅᕋᑉᑕ $600,000.00 ᖃᓂᒋᔮᓂ 

ᐊᑭᖃᖃᑦᑕᕐᓂᐊᖅᑑᔭᖅᖢᑎᒃ, ᑕᐅᕙᓂ $1,000,000 ᐅᖓᑖᓂ ᐊᑭᖃᖃᑦᑕᓚᐅᕐᒪᑕ ᐅᖃᖅᑎᑦᓯᔨ ᑕᐃᒪᓐᓇᒧᑦ 

ᓯᕗᒧᒃᐸᓪᓕᐊᔪᓐᓇᓚᐅᖏᓐᓇᑉᑎᒍᑦ ᑖᒃᑯᐊ ᐊᐅᔭᖅ ᓴᓇᔭᐅᓂᐊᓚᐅᖅᑑᒐᓗᐊᑦ ᓴᓇᔭᐅᔾᔮᕈᓐᓃᖅᑐᑦ. ᐊᕐᕌᒍᒧᖔᖅ 

ᐸᕐᓇᒍᑎᒋᓕᕐᒥᔭᕗᑦ ᐅᖃᖅᑎᓯᔨ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᒪᓕᒐᓕᐅᖅᑎᐅᖃᑕᐅᓪᓗᖓ ᒪᓕᒐᓕᐅᕐᕕᒻᒥ ᐊᐃᕕᓕᒻᒥ 

ᑭᒡᒐᖅᑐᐃᓪᓗᖓ, ᐃᑲᔪᖅᓯᕋᒃᑯᑦ ᑕᐃᖕᓇ ᓄᓇᕗᑦ 3000 ᑐᑭᒧᐊᒍᑎᒃᓴᐅᑉ ᑐᕌᒐᒃᓴᖓ 150-ᓂᒡᒎᖅ 

ᐃᓪᓗᓕᕆᔨᒃᑯᑎᒍᑦ ᐃᓪᓗᓕᐅᕐᓂᐊᕐᓗᑎᒃ ᐊᑭᑐᓗᐊᓐᖏᑦᑐᓂᓪᓗ ᓂᐅᕕᐊᒃᓴᓂᓪᓗ ᐃᒡᓗᓕᐅᕐᓂᐊᕐᓗᑎᒡᒎᖅ 

ᓇᐅᔮᓂ ᐊᒻᒪ ᓴᓪᓕᕐᒥ. 

 

ᒥᓂᔅᑕ ᓇᓗᓇᐃᕆᒍᓐᓇᖅᑳ ᖃᖓ ᐃᒡᓗᓕᐅᕆᐊᓕᕋᔭᕐᒪᖔᑕ ᓯᕗᓪᓕᖅᐹᖑᔪᓂᑦ ᓴᓇᔭᐅᓛᖅᑐᓂᒃ ᓇᐅᔮᓂ 

ᓴᓪᓕᕐᓂᓗ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᖏᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑏ. ᑖᒃᑯᐊ ᓄᓇᓖᑦ ᐊᔾᔨᒌᓐᖏᑦᑐᑦ ᐅᑭᐅᖏᓐᓂᒃ ᓱᓇᐅᓕᖅᐸᑦ 

ᓴᓇᔭᐅᓂᐊᕐᓂᕆᔭᖏᓐᓂᒃ ᒪᓕᖕᒪᑕ ᑖᒃᑯᓂᖓ ᐃᒡᓗᑭᒃᓴᓛᓂᑦ ᐃᒡᓗᑭᒃᓴᓐᖏᓛᖑᔪᑦ, ᑖᓐᓇ 

ᐅᖃᐅᓯᕆᓯᒪᔭᕆᓗᐊᕋ ᑖᒃᑯᐊ ᑕᐅᑐᒃᖢᒋᑦ ᓇᐅᔮᓂᑦ 2022/2023 ᑕᐃᒪ 15 ᐃᓂᖅᑕᐅᓵᕐᒪᑕ ᑕᐃᑲᓂ ᓇᐅᔮᓂ, 

ᐅᑭᐅᖅ ᓄᒃᑎᕐᕕᐅᖅᑰᓵᓚᐅᖅᖢᑎᒡᓗ. 

 

ᑕᐃᒪ 2024/2025-ᒥ ᑕᓪᓕᒪᓂᒃ ᓱᓕ ᓴᓇᓂᐅᔭᖅᖢᑎᒃ ᐊᒻᒪ ᑕᐃᑲᓂ ᓴᓪᓕᓂ ᑖᒃᑯᐊ ᒫᓐᓇ ᕿᒥᕐᕈᔭᕗᑦ 

ᓴᓇᐅᔭᓂᐊᓚᐅᖅᑑᒍᓗᐊᑦ ᐊᐅᔭᖅ ᐊᔪᕐᓇᖅᓯᖕᒪᑕ 2024/2025−ᒧᑦ 12-ᓂᒃ ᑕᐃᑲᓂ ᓴᓇᔭᕆᐊᒃᓴᖅ 

ᐃᓱᒪᖃᖅᑐᒍᑦ. ᑕᐃᑲᓂ ᓴᓪᓕᓂ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᐸᖓ ᐊᒻᒪᓗ ᑭᖑᓪᓕᖅᐹᒥ ᐃᓚᒋᐊᕈᑎ, ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊ ᐅᒡᒍᕐᓇᖅᑑᒍᓗᐊᑦ ᓄᖅᑲᖅᑎᑕᐅᓚᐅᖅᑐᑦ 

(ᑐᓵᔨᑎᒎᓕᖅᑐᖅ) ᑕᐃᒪ ᓄᓇᕗᒻᒥ ᒪᓕᒐᓕᐅᖅᑎᐅᖃᑕᐅᓪᓗᖓᐃᓛᒃ ᐃᑲᔪᖅᓯᕋᒃᑯ ᑖᓐᓇ 3000 

ᐃᒡᓗᓕᐅᕋᓱᖕᓂᖅ ᑐᕌᒐᕆᔭᐅᔪᕐᖏᓛᒃ. 

 

ᐃᖅᑲᓇᐃᔮᒃᓴᓄᓪᓗ ᐃᑲᔪᕐᓂᖃᓪᓚᕆᒃᑲᔭᕐᒪᑦ ᐃᓕᓴᑎᑦᑎᓂᐅᔪᓄᓪᓗ ᓇᐅᔮᕐᒥ ᐊᒻᒪ ᓴᓪᓕᕐᒥ.  



ᐅᓪᓗᑐᐃᓐᓇᖅ, ᒪᐃ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᓯᔪᓐᓇᖅᑳ ᖃᓄᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᖃᓄᖅ ᐱᓕᕆᖃᑎᖃᕐᒪᖔᑕ ᐊᒻᒪᓗ 

ᓄᓇᕗᒥ ᐃᒡᓗᓕᐅᖅᑎᒃᑯᓐᓂᑦ ᓄᓇᕗᒻᒥ ᓴᓇᔪᓕᕆᔨᒃᑯᑦ ᑯᐊᐳᕇᓴᓐ−ᒃᑯᓐᓂ ᐃᓪᓗᓕᐅᖅᑎᓂᑦ ᐊᒻᒪᑦᑕᐅᖅ 

ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓂᑦ ᐊᒻᒪᓗ ᐃᓪᓗᓕᕆᔨᒃᑯᖏᓐᓂᑦ ᓇᐅᔮᕐᓂ ᓴᓪᓕᕐᒥᓗ ᐊᑐᐃᓐᓇᕈᖅᓴᐃᓪᓗᑎᒃ 

ᐃᓕᓐᓂᐊᖅᑕᐅᔪᓐᓇᕋᔭᖅᑐᓂᒃ ᐃᖅᑲᓇᐃᔭᖅᓯᓐᓈᕐᓗ ᐃᓕᓐᓂᐊᕐᓂᐅᔪᓐᓇᓛᖅᑐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᓯᔩ. ᐅᖃᖅᑎᑦᓯᔩ ᐅᑉᓗᒥᒧᑦ ᑎᑭᖢᒍ ᑖᑉᑯᐊ ᐸᕐᓇᒃᓯᒪᔪᑦ 

ᓴᖅᑭᑦᑎᕙᓪᓕᐊᓂᐊᖅᖢᑎᒡᓗ ᑖᒃᑯᓂᖓ ᐱᔫᒥᓴᐅᑎᓂᒃ ᓄᓇᕗᒥ ᐃᒡᓗᓕᐅᖅᑎᒃᑯᑦ ᓄᓇᕗᒻᒥ ᓴᓇᔪᓕᕆᔨᒃᑯᑦ 

ᑯᐊᐳᕇᓴᓐ−ᒃᑯᖏᑦ ᒫᓐᓇᒧᑦ ᑎᑭᖢᒍ ᓄᓇᓕᖕᓂᑦ ᓴᓇᔪᒪᔪᓂᒃ ᕿᓂᓚᐅᕐᓂᕆᔭᖏᑦ 

ᐅᓂᒃᑲᐅᓯᕆᐊᓪᓚᖕᓂᐊᖅᐸᒃᑲ: 

 

ᑲᖏᖅᖠᓂᕐᒥ, ᐊᕐᕕᐊᓂ, ᖃᒪᓂ’ᑐᐊᕐᒥ, ᑕᓗᕐᔪᐊᕐᓂ, ᐃᖃᓗᒃᑑᑦᓯᐊᕐᒥ, ᐅᖅᓱᖅᑑᕐᒥᓗ ᐊᒻᒪᓗ ᖃᐅᓱᐃᑦᑐᒥ 

ᑖᒃᑯᐊ ᐅᕐᓂᒃᑕᐅᓯᒪᔪᐃᓐᓇᐅᓕᖅᑐᑦ ᓴᓇᔨᒃᓴᖅᓯᐅᖅᖢᑎᒃ ᑭᓯᐊᓂ ᑖᒃᑯᓄᖓ ᐅᕐᓂᒃᑕᐃᓐᓇᖏᓐᓄᑦ ᑐᕌᖓᖏᒻᒪᑕ 

ᐅᖃᓗᒡᕕᐅᖃᑦᑕᖅᑐᑦ ᑕᒪᒃᑯᓄᖓ ᓄᓇᓕᖕᓄᑦ ᓄᓇᓕᖕᓂ ᐱᔫᒥᓱᒃᑐᓄᑦ ᐃᓕᓐᓂᐊᕈᒪᔪᓄᓪᓗ ᐃᒡᓗᓕᕆᓂᐅᑉ 

ᒥᒃᓵᓄᑦ ᑖᒃᑯᐊ ᐅᑯᐊᖏᑦ ᐅᒃᑯᐃᖓᑦᑎᐊᖅᑑᒐᓗᐊᑦ ᑕᒪᑐᒧᖓ. ᓇᓗᓇᖏᑦᑐᖅ ᓯᕗᒧᒃᐸᓪᓕᐊᑎᓪᓗᑕ ᓄᓇᓕᖕᓄᑦ 

ᑕᒪᐃᓐᓄᑦ ᓴᓇᔭᖅᑐᕐᕕᒋᓂᐊᖅᑕᖏᓐᓄᑦ ᐱᔫᒥᓵᐅᑎᓂᒃ ᑎᑭᑦᑐᖃᖃᑦᑕᕐᓂᐊᖅᑐᖅ ᑕᒡᕙᓂ ᐅᑭᐅᓂ ᖃᐃᔪᓂ 

ᐃᓕᓐᓂᐊᕈᓐᓇᖁᑉᓗᒋᑦ ᐃᓕᓐᓂᐊᕈᒪᐱᒃᓯᖕᓇᖅᑎᓪᓗᒋᑦ ᓄᓇᓕᖕᓂ ᐃᒡᓗᕐᔪᐊᓕᐅᕐᓂᐅᑉ ᒥᒃᓵᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᒃ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 458 - 6(2): ᑮᓇᐅᔭᖃᖅᑎᑕᐅᓂᖓ ᐃᓱᒪᓕᕆᓂᒻᒧᑦ ᑕᑯᒃᓴᐅᑎᑕᐅᓲᒧᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᐅᖃᖅᑎᑦᓯᔨ ᐊᐱᖅᓱᕈᒪᓪᓗᒍ ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ 

ᐃᓱᒪᓕᕆᓂᖅ ᐱᓪᓗᒍ. 

 

ᐅᖃᖅᑎᑦᓯᔩ ᐊᕐᕌᓂᐅᔪᔪᖅ ᐅᕙᓐᓂᒃ ᖃᐃᖁᔨᓯᒪᔪᖕᒪᑦ ᑲᑎᒪᔨᐅᖃᑎᓂᓗ ᑭᐅᕈ ᐱᓂᑦ ᒐᕙᒪᑐᖃᒃᑯᓐᓄᑦ 

ᒥᓂᔅᑕᐅᔪᖅ ᐋᓐᓂᐊᖅᑐᓕᕆᓂᕐᒥᑦ. 

 

ᑕᐃᑦᓱᒪᓂ ᑲᑎᒪᖃᑎᒌᒃᑎᓪᓗᑕ ᐃᓱᒪᒋᔭᓐᓂᒃ ᑐᐊᕕᕐᓇᖅᑐᕆᔭᓐᓂᒃ ᐅᖃᐅᓯᖃᔪᒐᒪ ᓄᓇᖃᖅᑳᖅᑐᑦ 

ᓄᓇᕗᒻᒥᐅᑕᐃᑦ ᐊᑐᐃᓐᓇᖃᕆᐊᖃᕐᓂᖏᓐᓂᒃ ᐃᓱᒪᓕᕆᔨᓂᒃ ᐊᒻᒪᓗ ᑕᒪᒃᑯᐊ ᑐᒃᓯᕋᕆᐊᖃᕐᓂᖏᑦ 

ᓇᓪᓕᐅᒃᑯᒫᖅᓯᐅᑎᖃᖏᑦᑐᑦ ᐋᓐᓂᐊᕕᓕᐊᕈᑎᓄᑦ. 

 

ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖓᓄᑦ ᐊᐱᖅᑯᑎᒐ ᐅᓪᓗᒥ, ᐅᖃᖃᑎᖃᕈᓐᓇᖅᓯᓯᒪᖕᒪᖔᑦ ᐅᖃᐅᓯᕆᔪᔭᓐᓂᒃ 

ᒐᕙᒪᑐᖃᒃᑯᑦ ᒥᓂᔅᑕᖓᓐᓂᒃ ᖃᓄᐃᓕᖓᓂᐊᕐᒪᖔᓪᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ, (ᑐᓵᔨᑎᒎᓕᖅᑐᖅ) ᖁᔭᓐᓇᒦᒡᓗ ᐊᐱᕆᖕᒪᑦ ᒪᓕᒐᓕᐅᖅᑎ. 

 

ᑲᑎᒪᕆᕋᑖᓚᐅᖅᑕᕗᑦ ᒥᓂᔅᑕᒥᒃ ᒐᕙᒪᑐᖃᒃᑯᓐᓂᑦ ᒥᓂᔅᑕ ᐱᓂᑦ ᑲᑎᒪᖃᑎᔪᓐᓇᓚᐅᕋᒃᑯᑦᑕᐅᖅ 

ᖁᕕᐊᓇᓚᐅᖅᑐᖅ ᐱᕕᖃᕈᓐᓇᑦᑎᐊᓚᐅᕐᒪᑦ ᑕᐃᒪ ᐅᖃᐅᓯᕆᓚᐅᖅᑕᑦᑎᓐᓄᓪᓕ ᑖᓐᓇ ᐅᖃᐅᓯᕆᓚᐅᖏᑕᕗᑦ 

ᐊᐱᖅᑯᑎᐅᔪᖅ ᖁᑦᑎᖕᓂᖅᓴᓂᒃ ᐅᖃᐅᓯᖃᕐᓂᖅᓴᐅᓚᐅᕋᑦᑕ ᓄᓇᕗᒥᐅᑦ ᐱᔭᕆᐊᖃᖅᑕᖏᓐᓂᒃ ᐃᓱᒪᓕᕆᓂᐅᑉ 

ᐊᑖᓂ. 

 



ᐅᓪᓗᑐᐃᓐᓇᖅ, ᒪᐃ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᖃᓚᐅᖅᐳᒍᑦ ᒪᒥᓴᕐᕕᑦᓴᒥᒃ ᓄᓇᕗᒻᒥ ᐊᒻᒪᓗ ᐱᓕᕆᐊᕆᑦᓴᐃᓐᓇᑕᑎᓐᓂᒃ ᑕᒪᑐᒧᖓ ᐅᓄᖅᓯᒋᐊᕈᒪᑉᓗᑕ 

ᑕᒪᒃᑯᓇᖓᑦ ᐃᓕᓐᓂᐊᖅᓯᒪᓂᖃᖅᑐᓂᒃ ᒐᕙᒪᑐᖃᒃᑯᓐᓂᑦ ᓇᕝᕚᕋᓱᒍᓐᓇᕐᓗᑕ ᑮᓇᐅᔭᖁᑎᖏᓐᓂᒃ. 

 

ᑖᓐᓇ ᓇᓪᓕᐅᒃᑯᒫᖃᓐᖏᑦᑐᓄᑦ ᐋᓐᓂᐊᕕᓕᐊᖅᑐᖅᓯᐅᑦ ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎ ᑖᔅᓱᒪᑉ ᐊᑖᓂ 

ᒐᕙᒪᑐᖃᒃᑯᓐᓄᑦ ᐋᖅᑭᒃᑕᐅᕙᖕᒪᑕ ᐊᑐᐊᒐᖏᑦ. 

 

ᑲᑎᒪᔨᕋᓛᖃᕐᒥᔫᒐᓗᐊᑦ ᒪᓕᒐᓕᕆᔨᒻᒪᕆᖕᓂᑦ ᒪᓕᒐᓕᐅᖅᑎᕐᔪᐊᓪᓗ ᐃᓚᐅᕕᒋᓲᕆᓪᓗᒋᑦ. ᑖᒃᑯᐊᓗ 

ᑐᓴᕈᒥᓇᖅᑐᓂᒃ ᐃᓗᓕᖃᖅᖢᓂ ᐊᑐᓕᖁᔭᐅᔪᑦ ᑕᒪᑐᒧᖓ ᓇᓪᓕᐊᒃᑯᒫᖅᓯᐅᑎᓄᒃ. 

 

ᐃᓚᐅᕝᕕᒋᓚᐅᖅᓯᒪᔭᕗᑦ ᑲᑎᒪᔨᕋᓛᖏᑦ ᑲᑎᒪᑎᓪᓗᒋᑦ ᐊᒻᒪᓗ ᓇᐅᑦᑎᖅᓱᐃᓐᓇᖅᑕᕗᑦ ᖃᓄᖅ 

ᑭᐅᕙᓪᓕᐊᖕᒪᖔᑕ ᒐᕙᒪᑐᖃᒃᑯᑦ ᐅᓂᒃᑳᕆᔭᐅᓯᒪᔪᒧᑦ ᑕᐃᔅᓱᒧᖓ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᖃᐅᔨᒪᑦᑎᐊᖅᑕᕋ ᐅᓂᒃᑳᓕᐊᖑᔪᖅ ᑎᒍᒥᐊᖅᖢᒍᓘᖕᒪᑦ.  

 

ᒥᓂᔅᑕᐅᔪᓪᓗ ᐅᖃᖃᑎᒋᓯᒪᑉᓗᑎᒍᑦ ᐃᓚᖏᑦ ᐃᓗᓕᖏᓐᓃᑦᑐᑦ ᐅᓂᒃᑳᑦ, ᐅᖃᕈᒪᓪᓚᕆᒃᖢᒍᓕ ᐆᒃᑑᑎᒋᖅᑲᐅᔭᕋ 

ᒥᓂᔅᑕᒧᑦ, ᐃᓕᓐᓂᐊᖅᑏᑦ ᐱᓪᓗᒋᑦ ᒫᓐᓇ ᓇᓗᓇᐃᖅᓯᔾᔪᑎ ᐃᓱᒪᓕᕆᔨᖃᕆᐊᖃᕐᓂᖅ ᓄᓇᕗᑦ ᓯᓚᑖᓄᑦ 

ᐃᓕᓐᓂᐊᕐᕕᓕᐊᖅᓯᒪᒍᑎᒃ. ᐅᐱᒋᓲᒃᑲ ᑭᒃᑯᑐᐃᓐᓇᐃᑦ ᐃᑲᔪᖅᑕᐅᔪᒪᔭᕌᖓᑕ ᑐᓗᖅᓯᒪᐅᑎᖃᖅᐸᑦ 

ᐊᕝᕙᐃᕈᓐᓇᕈᑦᑎᒍᑦ ᓄᓇᖃᖅᑐᖁᑎᑦᑎᓐᓄᑦ ᒐᕙᒪᑐᖃᒃᑯᓐᓄᑦ ᐱᓕᕆᐊᖑᒐᓗᐊᖅᑎᓪᓗᒍ ᐱᒻᒪᕆᐅᖅᑰᕐᒪᑦ ᑖᒃᑯᐊ 

ᓱᒃᑲᓕᕚᓪᓕᕈᓐᓇᖅᐸᑕ ᒐᕙᒪᑐᖃᒃᑯᓐᓂᒃ ᒥᓂᔅᑕᐅᖃᑎᒥᓂᒃ ᑕᒪᓐᓇ ᒐᕙᒪᖃᕐᕕᐅᔪᓂ ᑎᒥᐅᖃᐅᖅᑎᓪᓗᒍ 

ᐃᑲᔪᖅᑎᐅᔪᓐᓇᖅᑐᓂᒃ ᑕᒪᒃᑯᐊᓗ ᓇᓪᓕᐅᒃᑯᒫᖅᓯᐅᑎᓅᖓᔪᑦ ᐃᒻᒪᖃ ᐊᒥᓱᒻᒪᕆᐅᔪᒃᓴᐅᖏᑦᑑᒐᓗᐊᑦ 

ᓄᓇᖃᖅᑳᖅᑐᑦ ᐃᓕᓐᓂᐊᕕᐊᓗᖕᓂᑦ ᐊᐃᕙᒃᑐᑦ ᓇᓗᓇᐃᖅᑕᐅᓯᒪᔫᔮᖏᒻᒪᑦ ᑭᓐᖑᖅᑕᐅᓂᖓ 

ᐅᖃᐅᓯᕆᓚᐅᖅᑕᑦᑕ ᒥᓂᔅᑕᓗ. 

 

ᑕᒪᒃᑯᐊ ᐱᔨᑦᓯᕋᐅᑎᖃᖅᑎᑦᑎᕙᒃᑐᑦ ᖃᐅᔨᒪᑦᓴᐃᓐᓇᖅᐸᒐᑎᒡᓗ ᑮᓇᐅᔭᖅᑕᖃᕆᐊᖓᓂᒃ ᐆᒃᑑᑎᒋᔪᔭᕋ ᒥᓂᔅᑕ 

ᐱᓂᐊᑦᒧᑦ, ᒪᒥᐊᓇᖅ ᐊᑯᓂᐅᓕᕋᓗᐊᕋᒪ. 

 

ᑕᒪᓐᓇ ᑐᑭᓯᒋᐊᖁᓪᓗᒍ ᐆᒃᑑᑎᒋᓵᓚᐅᖅᑕᓐᓄᑦ ᒥᓂᔅᑕ ᐱᓂᐊᑦᒧᑦ, ᐃᓕᓐᓂᐊᖅᑎ ᐊᑐᐃᓐᓇᖃᕈᓐᓇᖅᑎᑕᐅᓂᖓ 

ᐃᓱᒪᓕᕆᔨᒥᒃ ᑕᒪᒃᑯᐊ ᐊᖅᑯᑕᐅᖏᒻᒪᑦ ᓇᓪᓕᐅᒃᑯᒫᖅᓯᐅᑎ ᐋᒃᑳᖅᑕᕕᓂᐅᓪᓗᓂ. 

ᑕᐃᒪᐃᑦᑐᓐᓇᕐᓂᖓᓅᔾᔭᖏᑦᑑᒐᓗᐊᖅ ᓄᓇᕗᑦ ᓯᓚᑖᓂ ᑭᓯᐊᓂ ᐅᑎᕐᕕᐅᔪᓐᓇᓚᐅᖏᑦᑐᖅ ᐊᑭᓕᐅᑎᕕᓂᖓ 

ᑭᓐᖑᖅᑕᐅᓪᓗᐊᕋᓗᐊᖅᑎᓪᓗᒍ ᐃᓕᓐᓂᐊᖅᑎᖁᑎᕗᑦ ᐊᕐᕌᒍᖅ ᓯᕗᓪᓕᖅᐹᒥ ᓄᓇᕗᑦ ᓯᓚᑖᓃᑐᐊᕋᒥᒃ 

ᖃᓄᐃᑦᑐᒦᓐᓂᐅᓴᑐᐃᓐᓇᓲᖑᖕᒪᑕ ᐋᓪᓚᐅᓪᓗᓂᓗ ᓇᔪᓕᖅᑕᖓ ᐊᖏᕐᕋᖓᑕ ᐊᓯᐊᓃᒻᒪᑕ ᓲᖃᐃᒻᒪ. 

 

ᒥᓂᔅᑕᒥᒃ ᑐᓴᕐᕕᖃᕈᒪᕗᖓ ᐅᓪᓗᒥ, ᓴᖅᑭᓐᓂᐊᕐᒪᒍ ᕿᓚᒻᒥᐅᔪᓐᓇᕈᓂᓗ, ᑎᑎᕋᖅᓯᒪᒃᐸᑦ, ᐅᖃᐅᓯᒃᑯᑦ 

ᑲᑎᒪᖃᑎᒋᓗᒍᓘᓐᓃᑦ ᒐᕙᒪᑐᖃᒃᑯᑦ ᒥᓂᔅᑕᖓᑦ ᑕᒪᓐᓇ ᓱᒃᑲᓕᔾᔫᒥᔪᒃᑰᖃᑦᑕᖁᓪᓗᒍ ᐅᓂᒃᑳᓕᐊᖑᓚᐅᖅᓯᒪᔪᖅ 

ᑲᑎᒪᔨᕋᓛᓄᑦ ᓄᓇᖃᖅᑳᖅᑐᑦ ᐱᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ, (ᑐᓵᔨᑎᒎᓕᖅᑐᖅ) ᐊᖏᕈᓐᓇᖅᐳᖓ ᓴᖅᑭᓛᕐᓗᒍ ᒐᕙᒪᑐᖃᒃᑯᑦ 

ᒥᓂᔅᑕᖓᓐᓄᑦ ᐅᖃᐅᓯᕆᔪᓐᓇᕆᓪᓗᒍᓗ ᒪᓕᒐᓕᐅᖅᑎᕐᔪᐊᖁᑎᑦᑎᓐᓄᑦ ᓄᓇᕗᒧᑦ.  

 

ᑖᓐᓇ ᐃᓱᒪᓕᕆᓂᖅ ᐊᖏᖃᑎᖃᖅᑐᖓ ᖃᓄᐃᑦᑐᒦᓐᓂᐅᔭᑐᐃᓐᓇᕆᐊᖃᖅᑐᖅ ᐃᓕᓴᕆᔭᕆᐊᖃᕋᑦᑎᒍᑦ ᐊᒻᒪᓗ 

ᐊᔪᐃᓐᓇᕐᓗᑕ ᑐᓗᖅᓯᒪᐅᑎᐅᕙᒃᑐᑦ ᐊᒡᕖᖅᑎᕐᔫᒥᓗᒋᑦ ᑭᓯᐊᓂ ᐅᖃᐅᓯᕆᔪᓐᓇᓚᐅᕋᓗᐊᖅᑕᕋᐃᓛᒃ ᒥᓂᔅᑕ 

ᐱᓂᑦᒧᑦ ᑕᒪᓐᓇ ᓇᓪᓕᐅᒃᑯᒫᖅᓯᐅᑎ ᓄᓇᖃᖅᑳᖅᑐᓄᑦ ᐊᑲᐃᓪᓕᐅᕈᑕᐅᕙᖕᒪᑦ ᑲᓇᑕᒥ ᐱᔨᑦᑎᕋᐅᑎᐅᕙᒃᑐᓄᑦ 

ᐊᕕᒃᑐᖅᓯᒪᔪᓂ ᒐᕙᒪᖃᕐᕕᐅᔪᓂ ᐋᓐᓂᐊᕕᓕᐊᕐᓂᕈᓂ ᓇᓕᐊᖕᓂᒃ ᑕᒪᓐᓇ ᐅᖃᑦᑎᐊᕋᔭᕈᒃᑯᑦ ᓲᕐᓗ ᐊᔾᔨᒌᖏᑦᑐᑦ 

ᓇᓪᓕᐅᒃᑯᒫᖃᕈᑕᐅᕙᒃᑐᑦ ᐋᓐᓂᐊᕕᓕᐊᕐᓂᕐᒧᑦ ᑲᓇᑕᒥ, ᐊᔾᔨᒌᔾᔫᒥᔭᕆᐊᖃᕋᓗᐊᕐᒪᑕ ᓴᖅᑮᓐᓇᖃᑦᑕᕐᓂᐊᖅᖢᒍᓗ.  



ᐅᓪᓗᑐᐃᓐᓇᖅ, ᒪᐃ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᓕᕆᔩᓪᓕ ᐱᔾᔪᑎᒋᓪᓗᒋᑦ ᐊᒻᒪᓗ ᖃᓄᖅ ᐅᑎᖅᑎᑕᐅᔪᓐᓇᕋᔭᕐᓂᖏᖕᓂᒃ ᑲᒪᓇᖅᐳᖅ. ᐃᓕᓐᓂᐊᖅᑎᐅᔪᖅ 

ᐃᓱᒪᓕᕆᔨᒥᒃ ᐱᔨᔅᓯᖅᑕᒥᓂᒃ ᐋᒡᒑᖅᑕᒥᓂᐅᓂᖓᓂᒃ ᐅᑎᕐᕕᐅᒍᓐᓇᓐᖏᖦᖢᓂ. ᓲᕐᓗᒃ ᐃᖅᑲᓇᐃᔭᖅᑎᓄᑦ 

ᐸᐃᑉᐹᓕᕆᔨᓄᑦ ᑐᓗᖅᓯᒪᐅᑎᐅᓯᒪᔫᔮᑐᐃᓐᓇᕐᒪᑦ. 

 

ᑕᒪᓐᓇ ᐃᑉᐱᒋᕙᕋ ᓴᖅᑭᑕᖓ ᒪᓕᒐᓕᐅᖅᑎᐅᑉ ᐅᖃᐅᓯᕆᓛᕐᓂᐊᕈᒪᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍ): ᒪᓕᒐᓕᐅᖅᑎ ᐱᕕᖃᕐᓂᕗᑦ ᐃᓱᓕᑦᓯᓕᕐᒪᑦ. ᑭᖑᓪᓕᖅᐹᖅ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖃᖅᑎᑦᑎᔩ. ᐅᖃᐅᓯᒃᑯᑦ ᐊᐱᖅᓱᖃᑦᑕᕐᓂᖅ ᐅᐃᒍᒋᐊᕈᒪᓪᓗᒍ ᑐᒃᓯᕋᖅᑐᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍ): ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ ᐅᐃᒍᒋᐊᖅᑕᐅᖁᓪᓗᒍ ᐊᐱᖅᓱᕐᓂᐅᔪᖅ. ᐋᒡᒑᖅᑐᖃᖅᐹ? 

ᐋᒡᒑᖅᑐᖃᓐᖏᒻᒪᑦ. ᐊᐱᖅᓱᕐᓇᖅ ᐃᑲᕐᕋᐅᑉ ᓇᑉᐹᓄᒃᑲᓐᓂᖅ ᑲᔪᓯᓂᐊᖅᐳᖅ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅ ᕿᓕᖅᑎ. 

 

ᐊᐱᖅᑯᑦ 459 - 6(2): ᓯᕗᓂᑦᑎᒍᑦ ᐸᕐᓇᐆᑎᓕᐅᒐᑦ ᐅᓪᓗᓕᒫᒥᒃ ᓯᕗᓪᓕᖅᐹᑦ ᐃᓕᓐᓂᐊᓐᓂᕆᓲᖏᓄᑦ 

(ᕿᓕᖅᑎ) 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᕕᖃᕈᒪᓪᓗᖓ ᐱᒋᐊᓚᐅᓐᖏᓂᓐᓂᓪᓗ ᑖᓐᓇ ᑲᑎᒪᔨᐅᖃᑎᕗᑦ ᐃᓛᒃ, 

ᐊᐃᑉᐸᖓᑦ ᐃᓚᐃᓚᐅᕐᓂᖓᓄᑦ ᒪᒥᐊᓇᖅᑐᖅ. ᐃᑉᐱᒍᓱᑉᐳᒍᑦ. ᑭᓯᐊᓂ ᑲᔪᓯᒋᐊᖃᖃᑦᑕᐸᒃᑲᑦᑕ 

ᑕᒪᒃᑯᐊᖑᒐᓗᐊᖅᑎᓪᓗᒋᑦ. ᐊᐱᖅᓲᑎᒋᔪᒪᔭᕋ ᒫᓐᓇ ᐅᓪᓛᔅᓴᒥ ᐃᓕᖕᓄᑦ ᑐᕌᖅᑎᒍᒪᒐᒃᑯᑦ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓄᑦ. 

 

ᐅᖃᖅᑎᑦᑎᔩ, ᐱᒋᐊᓚᐅᓐᖏᓂᓐᓂ ᐅᓪᓗᒃᑯᑦ ᐅᖅᑯᕐᒥᐅᑦ, ᐃᖃᓗᒻᒥᐅᓪᓗ ᑕᑯᓐᓇᑐᓪᓗ ᑕᒪᔅᓯ. 

ᐊᐱᖅᓲᑎᖃᕈᒪᔪᖓ ᐆᒥᖓ ᑕᐃᒃᑯᐊ ᐃᓕᓐᓂᐊᕆᐊᓕᓵᖅᑐᑯᓗᐃᑦ −ᕙᓪᓕᐊᖃᑦᑕᖅᑐᓂᓛᒃ (ᑐᓵᔨᑎᒍᓕᖅᑐᖅ) 

ᒥᑭᔫᑕᐅᓂᖅᐹᑦ (ᑐᓵᔨᑎᒎᕈᓐᓂᖅᑐᖅ) ᐃᓕᓐᓂᐊᕕᒻᒧᑦ ᐃᓯᕋᑖᑯᓗᐃᑦ ᐱᔾᔪᑎᒋᓪᓗᒋᑦ ᑕᐃᓐᓇ 

ᐅᖃᓪᓚᐅᑎᒋᓚᐅᖅᑕᖓ ᐅᓪᓗᕐᒥᒃ ᓯᕗᓪᓕᖅᐹᒥᒃ ᐱᔾᔪᑎᒋᓪᓗᒍ. ᐊᐱᖅᓲᑎᖃᕈᒪᔾᔪᑎᒋᒐᒃᑯ ᑐᑭᓯᒃᑲᓐᓂᕈᒪᓪᓗᖓ 

ᐃᓱᒪᑖᕈᑎᒋᓯᒪᒐᒃᑯ ᓯᕗᓂᕐᒥ ᓯᕗᓂᑦᑎᓐᓂ ᐃᓱᒪᖃᖅᑐᖓ ᐃᑲᓂᐅᓂᐊᖅᑐᒥᒃ. ᐃᓱᒪᑖᕈᑎᒋᓯᒪᒐᒃᑯ 

ᓇᖏᖅᓯᔾᔪᑎᒋᓗᐊᖅᑕᕋ ᑕᒫᓂ ᓄᓇᕗᒻᒥ ᑭᖑᕙᓯᓐᓂᖅᐳᑦ ᐱᔾᔪᑎᒋᓪᓗᒍ ᐊᐱᖅᓱᑲᐃᓐᓇᕈᒪᒐᒃᑯ. 

 

ᐅᖃᖅᑎᑦᑎᔩ, ᑕᐃᑲᓂ ᓯᕗᓪᓕᖅᐹᒥᒃ ᐃᔅᓯᕚᕐᓂᖃᖅᑎᓪᓗᑕ ᐅᖃᓚᐅᕐᒪᑦ ᖃᐅᔨᓴᕐᓂᖅᑕᖃᕐᓂᐊᖅᑐᓂ ᐅᓪᓛᒃᑯᑦ 

ᐅᓐᓄᓴᒃᑯᓪᓗ ᐅᓪᓗᓕᒫᖅ ᐃᓕᓐᓂᐊᑎᑦᑎᖃᑦᑕᕐᓗᓂ ᒥᑭᔫᑕᐅᓛᑯᓗᓐᓂᒃ ᐃᓕᓐᓂᐊᕐᕕᒻᒧᑦ ᐃᓯᓕᑕᐃᓐᓇᖅᑐᓂᒃ 

ᖃᐅᔨᓴᕐᓂᕐᒥᒃ ᓄᓇᓕᐅᔪᓂᑦ ᑖᒃᑯᓇᓂ ᓄᓇᓕᓐᓂ ᑕᓪᓕᒪᐅᔪᓂᒃ. 

 

ᑕᒪᓐᓇ ᐊᑐᓛᖅᑎᓪᓗᒍ ᒥᓂᔅᑕ ᐅᖃᓚᐅᕐᒪᑦ ᑕᐃᒃᑯᐊ ᐱᓕᕆᔾᔪᑕᐅᔪᐃᑦ ᑕᒪᔅᓱᒧᖓ ᖃᓄᐃᓚᐅᕐᒪᖔᖅ, 

ᖃᓄᐃᓐᓂᕐᒪᖔᖅ, ᐱᐅᒻᒪᖔᖅ, ᓈᒻᒪᒻᒪᖔᖅ, ᑕᕝᕙᓂ ᐱᓕᕆᕕᖓᖕᓂ ᖃᐅᑕᒫᒃᑯᑦ 

ᐃᓕᓐᓂᐊᖅᑎᑦᑎᖃᑦᑕᓕᕐᓂᕐᒥᒃ ᐃᓕᓐᓂᐊᕆᐊᓕᓵᖅᑐᓂᒃ ᑕᕝᕙᓂ ᓄᓇᕗᒻᒥ.  

 

ᐅᖃᖅᑏ, (ᑐᓵᔨᑎᒎᓕᖅᑐᖅ) ᒥᓂᔅᑕᐅᔪᖅ ᐅᖃᕆᐊᒃᑲᓐᓂᕈᓐᓇᖅᐸ ᑭᓱᑦ ᓴᖅᑭᓚᐅᕐᒪᖔᑕ ᖃᐅᔨᓴᕈᑎᐅᔪᒥᒃ? 

ᖃᐅᔨᓴᖅᑕᐅᓛᕐᒪᖔᖅ ᕿᒥᕐᕈᔭᐅᑦᓯᐊᕐᓗᓂᓗ? ᑭᓱᓪᓗ ᑐᕌᒐᕆᔭᐅᓂᐊᖅᐸᑦ ᐱᓕᕆᐊᑦᓴᐅᓂᐊᖅᐸᑦ 

ᐃᓱᒪᓕᐅᓚᐅᓐᖏᓐᓂᕐᒥᓂᒃ ᐅᓪᓗᓕᒫᖅ ᓄᑲᖅᑎᖅᐹᓄᑦ ᐃᓕᓐᓂᐊᖅᑎᐅᕙᑦᑐᑦ ᐅᓪᓗᓕᒫᖅᑐᓐᓇᓕᖁᑉᓗᒋᑦ 

ᓄᓇᕗᓗᒃᑖᕐᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ. ᖁᔭᓐᓇᒦᓪᓗ ᐊᐱᕆᒻᒪᑦ ᐅᓪᓗᓕᒫᖅ 

ᐃᓕᓐᓂᐊᖅᐸᑦᑐᑦᓴᑦ ᓄᑲᖅᑏᑦ ᒥᑦᓵᓄᑦ. ᐊᑯᓂ ᐅᖃᐅᓯᐅᖃᑦᑕᓚᐅᕐᒥᒻᒪᑦ ᒐᕙᒪᐅᓚᐅᖅᑐᓄᑦ. ᐊᓕᐊᓇᐃᑦ 

ᐱᖃᓯᐅᑎᔭᐅᓚᐅᕐᒪᑦᑕᐅᖅ ᑲᑐᔾᔨᓗᑕ ᐱᓕᕆᐊᑦᓴᖁᑎᒋᔭᑦᑎᓐᓂᒃ ᐅᓪᓗᓕᒫᖅ ᐃᓕᓐᓂᐊᖅᓱᓐᓇᓕᖁᓪᓗᒋᑦ. 



ᐅᓪᓗᑐᐃᓐᓇᖅ, ᒪᐃ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᐊ ᐅᓪᓗᓕᒫᖅᑐᓐᓇᓕᖁᑉᓗᒋᑦ, ᐃᓕᓐᓂᐊᖅᑐᓕᕆᔩᑦ ᓄᓇᓕᓐᓂ ᐃᑲᔪᖅᑐᐃᓐᖏᒃᑯᑎᑦ ᐊᖏᕈᓐᓇᕐᒪᑕ 

ᐋᒡᒑᕐᓗᑎᓪᓘᓐᓃᑦ ᓄᓇᓕᒻᒥᓂᒃ. ᐅᓪᓗᓕᒫᖅ ᓄᑲᖅᑏᑦ ᐃᓕᓐᓂᐊᖅᐸᓂᐊᕐᒪᖔᑕᓘᓐᓃᑦ ᐋᒡᒐᓘᓐᓃᑦ. 

 

ᑖᒃᑯᐊ ᑕᓪᓕᒪᑦ ᐆᑦᑐᖅᑕᐅᓚᐅᖅᑐᑦ ᓂᐊᖁᓐᖒᒥ, ᑭᒻᒥᕈᑦ, ᐃᒡᓗᓕᒑᕐᔪᒃ, ᑎᑭᕋᕐᔪᐊᖅ ᐊᒻᒪ ᖁᕐᓗᖅᑑᖅ. ᑖᒃᑯᐊ 

ᐆᑦᑐᕐᕕᐊᒋᐊᓐᖓᓛᕐᒪᑕ ᐅᑭᐊᒃᓵᖅ, ᐃᓛᒃ, ᐅᑭᐊᒃᓵᖑᔪᖅ ᐱᒋᐊᔪᒻᒪᑕ. ᐋᖅᑭᒋᐊᕆᐊᖃᓚᐅᖅᑐᑦ ᐃᓪᓗᕈᓰᑦ 

ᐃᓚᖏᑦ ᐅᓪᓗᓕᒫᖅᐸᓐᓂᐊᖅᑐᑦ ᐃᓕᓐᓂᐊᖅᑏᑦ ᓄᑲᖅᑏᑦ ᐱᓪᓗᒋᑦ. 

 

ᐱᖓᓱᑦ ᑖᒃᑯᐊ ᐃᓕᓐᓂᐊᕐᕕᓐᓂ ᓄᑖᓐᖑᕆᐊᖅᑕᐅᒌᖅᓯᒪᔪᑦ. ᒪᕐᕉᒃ ᓱᓕ ᓄᑖᓐᖑᕆᐊᖅᑕᐅᓛᕐᓂᖏᑦ 

ᐱᐊᓂᒃᑕᐅᓛᖅᑐᖅ ᐊᐅᔭᖅ ᐅᑭᐊᒃᓵᒧᑦ. 

 

ᐊᐱᖅᑯᑎᐊᓄᓪᓕ ᖃᓄᖅ ᐆᑦᑑᑎᖃᖅᐸᓂᐊᕐᒪᖔᑦᑕ ᑲᔪᓯᑦᓯᐊᖅᓯᒪᑎᒋᒻᒪᖔᖅ ᐆᑦᑐᕈᑕᐅᔪᖅ, ᐱᔾᔪᑕᐅᖕᒪᑦ 

ᑕᒪᑐᒧᖓ ᓇᓗᓇᐃᖅᓯᒍᑎᒋᔪᒪᓪᓗᑎᒍᑦ ᐃᑲᔪᖅᑐᐃᓪᓚᕆᓐᓂᒃ ᐆᑦᑐᖅᑕᐅᓂᖓ ᐅᓪᓗᓕᒫᖅ ᐃᓕᓐᓂᐊᖅᐸᑦᑐᑦᓴᖅ 

ᐆᑦᑐᕋᑉᑎᒍᑦ ᑐᑭᓯᕙᓪᓕᐊᒐᓱᑦᓱᑎᒍᓪᓗ ᖃᓄᖅ ᐊᑦᑐᐊᓂᖃᓪᓚᑦᑖᕐᒪᖔᖅ ᐃᓅᓯᑉᑎᒻᓂᒃ. ᐊᒻᒪᓗ 

ᖃᓄᐃᓕᖓᒐᔭᕐᒪᖔᖅ ᓄᓇᓕᓕᒫᓂ ᐊᑐᖅᑕᐅᓕᖅᐸᑦ. ᑲᑐᔾᔨᖃᑎᒋᔭᕗᓪᓗ ᐊᖏᖃᑎᒋᔪᓐᓇᕐᓗᑎᒍᑦ ᑕᒪᓐᓇ 

ᓴᖅᑭᑕᐅᒐᔭᓪᓚᕆᓕᕐᓂᖓᓂᒃ. 

 

ᑕᒪᓐᓇ ᐆᑦᑑᑕᐅᔪᖅ ᖃᐅᔨᓴᖅᑕᐅᔪᒫᖅᑐᖅ ᑭᐅᕙᓐᓂᖏᑎᒍᑦ ᐃᓕᓴᐃᕙᑦᑐᑦ ᐊᖓᔪᖅᑳᕆᔭᐅᔪᓪᓗ ᑭᒃᑯᑐᐃᓐᓇᐃᑦ. 

ᐊᒻᒪ ᐃᑯᖓᒃᑲᓐᓂᖅ ᑕᐅᑐᓪᓗᑕ ᖃᓄᖅ ᐊᑦᑐᐃᓂᖃᕐᓂᐊᕐᒪᖔᖅ ᐅᓪᓗᓕᒫᖅ ᐃᓕᓐᓂᐊᖅᑕᐅᕙᓐᓂᐊᓕᖅᑎᓪᓗᒋᑦ 

ᓄᑲᖅᑏᑦ ᐃᓄᒃᑎᑐᑦ. ᐃᓕᓐᓂᐊᖅᐸᓐᓂᐊᕐᓂᖏᓪᓗ ᐅᖃᐅᓯᕐᒥᒃ ᐊᕐᕌᒍᒥ ᐱᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, 

(ᑐᓵᔨᑎᒍᓕᖅᑐᖅ) ᐅᖃᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᑭᐅᔾᔪᑎᒋᔭᐃᑦ. ᑐᓴᕈᒥᓇᖅᑐᖅ ᑐᑭᓯᓪᓗᖓᓗ ᑖᒃᑯᐊ 

ᐃᓕᓐᓂᐊᖅᑐᓕᕆᔨᐅᔪᐃᑦ ᓄᓇᓕᓐᓂ ᑲᑎᒪᔨᖏᑦ ᑕᒪᔅᓱᒥᖓ ᕿᒥᕐᕈᓂᖃᕐᓗᑎᑦ ᑲᔪᓯᑎᑦᑎᔪᓐᓇᕐᒪᖔᑕ 

ᐱᕕᖃᖅᑎᑕᐅᓂᖏᑦ ᑕᕝᕙᓐᖓᓪᓗ ᐃᖏᕐᕋᓯᒋᐊᖃᑦᑕᑐᔅᓴᐅᓛᕐᓂᖓᓂᒃ ᑕᐃᒫᒃ ᑐᑭᓯᖅᑰᕋᒪ. 

 

ᐃᓛᒃ, ᐅᖃᕆᐊᒃᑲᓐᓂᕈᒪᓪᓗᖓ ᐅᖃᖅᑏ, ᑖᓐᓇ ᐃᑲᔪᖅᓯᑦᑎᐊᖅᑕᕋ ᐅᓪᓗᓕᒫᖅ ᐅᓪᓛᒃᑯᓪᓗ ᐅᓐᓄᓴᒃᑯᓪᓗ 

ᐃᓕᓐᓂᐊᕆᐊᓕᓵᖅᑐᓂᑦ ᐃᓕᓐᓂᐊᖅᑎᑦᑎᓂᕐᒥᒃ. ᑕᒪᓐᓇ ᐃᓕᓐᓂᐊᖅᓯᒪᒋᐊᖃᕐᓂᖅ ᐱᒻᒪᕆᐅᓂᖓᑦᑕᐅᖅ 

ᐃᓕᓴᕆᓯᒪᓪᓚᕆᒃᑲᒃᑯ ᓄᓇᓕᑦᑎᓐᓂ ᓱᕈᓯᑦᑎᓐᓄᑦ ᐃᓅᓱᑦᑐᖁᑎᑦᑎᓐᓄᑦ ᐃᓐᓇᓄᓪᓗ.  

 

ᑕᒪᓐᓇ ᐱᔾᔪᑎᒋᓪᓗᒍ, ᐆᒥᖓᓕ ᐃᓱᒫᓗᒋᑐᐃᓐᓇᑕᓐᓂᑦᑕᐅᖅ ᓂᓪᓕᕈᑎᖃᕈᒪᒐᒪ ᑕᒪᒃᑯᐊ ᓱᓇᐃᑦ 

ᐃᑲᓂᐅᓂᐊᖅᑐᒥᒃ ᓯᕗᓂᕆᓂᐊᖅᑕᑎᓐᓂ ᐃᓱᒪᖃᖃᑦᑕᕆᐊᖃᖃᑦᑕᕐᓂᕗᑦ ᐱᔾᔪᑎᒋᓪᓗᒍ ᐃᖅᑲᐃᖃᑎᒌᓪᓗᑕ 

ᐱᐅᔪᐊᓗᓐᓂᒃ ᐅᕙᓃᑦᑐᓂᒃ ᑕᑯᓐᓇᑦᑎᐊᕋᓗᐊᕐᓗᑕ ᑭᓯᐊᓂ ᐃᑲᓂᐅᓂᐊᖅᑐᒥᒃ ᓄᓇᓕᒃ ᓄᓇᓕᕋᓛᖑᓂᖅᓴᓄᑦ 

ᐃᓄᐃᓴᓐᓂᖅᓴᓂᐅᑦᑐᒥᐅᑕᐅᒐᒪ ᑖᓐᓇ ᐱᔾᔪᑎᒋᓪᓗᒍ ᒪᑯᐊ ᐃᓕᓐᓂᐊᕐᕖᑦ ᐋᖅᑭᔅᓯᒪᓐᖏᓗᐊᖅᑐᑦ 

ᐱᕕᑭᓗᐊᖅᑐᐃᑦ ᐱᔾᔪᑎᒋᓪᓗᒋᑦ. 

 

ᑕᐃᒪᐃᓐᓂᑯᖓᓄᑦ ᐅᖃᕆᐊᒃᑲᓐᓂᕐᓗᖓ (ᑐᓵᔨᑎᒎᓕᖅᑐᖅ) ᐃᓱᒫᓘᑎᖃᕋᒪ ᐃᓕᓐᓂᐊᖅᑐᓕᕆᔨᒃᑯᑦ ᑖᑦᓱᒪᓐᖓᑦ 

ᑕᐅᑐᑉᐸᓪᓕᐊᑎᓪᓗᒍ ᓄᑖᒥᒃ, ᐊᑯᓂᒃᑯᑦ ᑭᓐᖑᖅᑕᐅᔪᑐᖃᐃᑦ ᓴᓇᒋᐊᕆᐊᓖᑦ ᐊᖏᓪᓕᒋᐊᕆᐊᓖᑦ ᓄᑖᓪᓘᓐᓃᑦ 

ᐃᓕᓐᓂᐊᕐᕕᐅᔭᕆᐊᓖᑦ ᓴᓂᕐᕙᖅᑕᐅᑐᐃᓐᓇᓕᕋᔭᖅᐹᑦ?  

 

ᒥᓂᔅᑕᐅᔪᖅ ᐅᖃᕈᓐᓇᖅᐸ ᑖᒃᑯᐊ ᓄᓇᓖᑦ ᐅᑕᖅᑭᓯᒪᓕᖅᑐᑦ ᐊᕐᕌᒍᒐᓴᐅᓕᖅᑐᓄᑦ ᓄᑖᒥᒃ ᐃᓕᓐᓂᐊᕐᕕᑦᓴᒥᒃ 

ᑭᖑᕙᕆᐊᖅᑕᐅᒃᑲᓂᔾᔮᓐᖏᑦᑑᒐᓗᐊᑦ ᑖᓐᓇ ᓯᕗᓪᓕᐅᔾᔭᐅᓕᕐᓂᖓᓄᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 



ᐅᓪᓗᑐᐃᓐᓇᖅ, ᒪᐃ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑏᒃ. ᐊᐱᖅᓱᕐᓇᖅ ᐅᖓᕙᕆᐊᖅᑕᐅᓯᒪᒐᓗᐊᖅᑎᓪᓗᒍ 

30−ᒥᓂᔅᓯᑲᓐᓂᕐᓂᒃ, ᓇᐃᓈᖅᓯᖃᑦᑕᕆᐊᖃᕋᑦᑕ ᐅᖃᐅᓯᕐᖓᐅᑎᓂᒃ ᐊᐱᖅᑯᑎᓄᑦ ᐊᒻᒪᓗ ᑭᐅᔾᔪᑎᓄᑦ. 

(ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, 

(ᑐᓵᔨᑎᒍᓕᖅᑐᖅ) ᑲᑎᒪᔨ ᐊᐱᖅᓱᕐᒪᑦ ᑖᒃᑯᐊ ᐱᔾᔪᑎᒋᓪᓗᒋᑦ. ᐅᓪᓗᓕᒫᖅ ᐃᓕᓐᓂᐊᓕᓵᖅᑐᑯᓗᐃᑦ 

ᐃᓕᓐᓂᐊᖃᑦᑕᕐᓂᖏᖕᓄᑦ ᐊᑭᑐᔪᖅᑐᕈᑎᒃᓴᐃᑦ ᐱᐅᓯᒋᐊᕈᑎᓪᓗ ᐃᓕᓐᓂᐊᕐᕕᖕᒧᑦ, ᑕᒪᒃᑯᓄᖓᓗ ᐊᓯᖏᖕᓄᑦ 

ᓯᕗᓂᒃᓴᑦᑎᓐᓄᑦ ᐅᖃᕈᓐᓇᖅᑐᖓ ᐅᖃᖅᑏ. 

 

ᐊᒃᑐᐃᓂᐊᓐᖏᑦᑐᖅ ᐊᑭᑐᔪᖅᑐᕈᑎᒃᓴᓄᑦ ᐱᓕᕆᔾᔪᑎᒃᓴᓄᑦ ᐱᓕᕆᔭᐅᓂᐊᖅᑐᓄᑦ 

ᓯᕗᒧᐊᒃᑎᑕᐅᕙᓪᓕᐊᓂᐊᖅᑐᓄᑦ. ᐅᖃᖅᑏ, ᐅᖃᕈᓐᓇᖅᑐᖓ ᑖᒃᑯᐊ ᓴᒃᑯᒃ ᓴᓪᓕᕐᓂ ᐃᓕᓐᓂᐊᕐᕕᒃᓴᖓ 

ᓴᓇᔭᐅᓂᐊᖅᑐᖅ ᓱᓕ ᐊᓯᖏᓪᓗ ᐸᕐᓇᒃᑕᐅᓯᒪᔪᑦ. ᐊᑭᑐᔪᖅᑐᕈᑎᒃᓴᑦ ᐊᑭᑐᔪᓄᑦ ᓴᓇᔾᔪᑕᐅᓂᐊᖅᑐᑦ, 

ᓴᓇᔾᔪᑎᒃᓴᐃᑦ, ᐋᖅᑭᒋᐊᕈᑎᒃᓴᐃᑦ ᑕᒪᒃᑯᓂᖓ ᓄᑖᕈᕆᐊᖅᑕᐅᖃᑦᑕᖅᑐᓂᑦ ᐃᓚᖏᓪᓗ ᐃᓕᓐᓂᐊᕐᕖᑦ 

ᓴᓇᔭᐅᓗᑎᑦ ᓄᑖᕈᕆᐊᖅᑎᐊᒻᒪᕆᒡᓗᒋᑦ ᐅᕝᕙᓘᓐᓃᑦ ᐃᓕᓐᓂᐊᕐᕕᓕᐅᕐᓗᑎᑦ. ᐱᓕᕆᕕᕗᑦ ᑖᒃᑯᓂᖓ ᑕᒪᒃᑮᖕᓂᒃ 

ᐱᓕᕆᔾᔪᑎᓂᑦ ᑲᒪᔪᓐᓇᖅᑐᑦ, ᐃᖅᑲᓇᐃᔭᕈᓐᓇᕆᓪᓗᑎᒡᓗ ᐊᑐᓕᖅᑎᑦᑎᕙᓪᓕᐊᓪᓗᑎᒃ ᐊᓪᓚᒡᕕᖕᓂ ᐊᒻᒪ 

ᐃᓕᓐᓂᐊᕐᕖᑦ ᓄᑖᕈᕆᐊᖅᑕᐅᓂᖏᖕᓂᑦ ᐊᑐᓕᖅᑎᑦᑎᓛᕐᒪᑕ, ᐊᑐᓕᖅᑎᑦᑎᓂᒃᓴᒧᑦ ᐸᕐᓇᒡᓗᑎᒃ 

ᐃᓕᓐᓂᐊᓕᓵᖅᑐᑦ ᐅᓪᓗᓕᒫᖃᑦᑕᖁᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓚᖓᓂᒃ ᑭᐅᑦᑎᐊᕇᖅᑐᓂᐅᒃ ᑖᓐᓇ ᑲᔪᓯᒋᐊᕐᓗᒍ 

ᐱᔭᕇᕆᐊᑐᐃᓐᓇᓯᒐᒃᑯ. (ᑐᓵᔨᑎᒎᓕᖅᑐᖅ) ᖁᔭᓕᑦᑎᐊᖅᑐᖓ ᐃᓕᓐᓂᐊᕐᓂᓕᕆᔨᒃᑯᑦ ᐃᖅᑲᓇᐃᔭᕐᒪᑕ 

ᐃᓕᓐᓂᐊᖅᑎᑦᑎᔪᒪᖕᒪᑕ ᒪᒃᑯᒃᑐᓄᑦ. ᐃᑲᔪᖅᑐᑦᑎᐊᖅᑕᕋ.  

 

ᐃᓱᒫᓘᑎᖃᕋᒪ ᑖᒃᑯᐊ ᐅᓪᓗᓕᒫᖃᑦᑕᓕᖅᐸᑕ ᐃᓕᓐᓂᐊᓕᓵᖅᑐᑦ ᓱᕈᓯᓛᑦ ᓄᓇᕗᒻᒥ 20−ᐅᔪᓂᑦ 

ᐊᑐᕐᓂᐊᕐᒪᖔᑕ ᐊᑭᑐᔪᖅᑐᕈᑎᒃᓴᓄᑦ ᐊᒥᒐᖅᓯᓕᕇᕋᑦᑕ ᑕᒪᒃᑯᐊ ᑭᓐᖒᒪᔭᑦᑎᓐᓂᒃ 

ᐃᒡᓗᕈᓯᖅᑖᒃᑲᓐᓂᕆᐊᖃᖅᖢᑎᒃ ᐅᕝᕙᓘᓐᓃᑦ ᐊᓯᔾᔨᖅᑕᐅᓗᑎᒃ ᐃᓕᓐᓂᐊᕐᕕᑐᖄᓘᓕᖅᑐᑦ ᓇᓗᓇᐃᖅᑕᐅᒌᖅᑐᑦ. 

 

ᐊᒻᒪᓗ, (ᑐᓵᔨᑎᒎᕈᓐᓃᖅᑐᖅ) ᓄᓇᓕᓐᓂᑦᑕᐅᖅ ᐊᕕᑦᑐᖅᓯᒪᖃᑦᑕᒥᒻᒪᑕ ᒪᑯᐊ ᐅᖃᐅᓯᕆᒋᐊᒃᑲᓐᓂᕈᒪᓪᓗᒍ 

ᓇᐃᓈᕐᓗᒍ ᐃᓕᓐᓂᐊᕐᕕᑭᔅᓱᓗᐊᒧᑦ ᐃᓄᒋᐊᑯᓘᑎᓪᓗᒋᑦ ᐃᓕᓐᓂᐊᕆᐊᖅ− ᓯᕗᓪᓕᖅᐹᒥᒃ ᐃᓕᓐᓂᐊᕆᐊᖅᑐᐃᑦ 

ᐅᓪᓛᒃᑰᖅᑎᑕᐅᓪᓗᑎᑦ ᐅᓐᓄᓴᒃᑰᖅᑎᑕᐅᓪᓗᑎᒃ ᐱᕕᑭᑦᑐᕋᕐᓂᖅ ᐱᔾᔪᑎᒋᓪᓗᒍ. ᑖᓐᓇᐅᖃᓯᐅᑎᒻᒥᒻᒪᑦ. 

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᔅᓯᑦ ᐃᓕᓐᓂᐊᕐᕖᑦ ᓄᑖᕈᕆᐊᖅᑕᐅᔪᓐᓇᕐᓂᐊᖅᐸᑦ ᐅᓪᓗᓕᒫᖅ 

ᐃᓕᓐᓂᐊᖅᑎᑕᐅᖃᑦᑕᓕᖅᐸᑕ ᐃᓕᓐᓂᐊᓕᓵᖅᑐᑦ? ᐊᒻᒪᓗᑦᑕᐅᖅ ᖃᓄᐃᑦᑐᓂᒃ ᐊᑭᑐᔪᖅᑐᕈᑎᒃᓴᓂᒃ ᑖᔅᓱᒧᖓ 

ᐋᖅᑭᒃᓱᐃᓂᐊᖅᐹ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, 

(ᑐᓵᔨᑎᒍᓕᖅᑐᖅ) ᑲᑎᒪᔨ ᐊᐱᖅᓲᑎᖃᕋᕕᑦ. ᐋᕼᐊᐃᓪᓛᒃ ᑖᒃᑯᐊ ᐅᓪᓗᓕᒫᖅ ᐃᓕᓐᓂᐊᓕᓵᖅᑐᑯᓗᐃᑦ 

ᐆᒃᑐᕋᖅᑕᐅᓕᖅᐸᑕ ᐊᕐᕌᒍᒋᔭᑦᑎᓐᓂ 8−ᖑᔪᑦ ᐃᓕᓐᓂᐊᕐᕖᑦ ᑖᒃᑯᐊ ᓄᑖᕈᕆᐊᖅᑕᐅᔭᕆᐊᖃᖅᑐᑦ ᒪᓕᖦᖢᒋᑦ 

ᐊᑭᑐᔪᖅᑐᓗᐊᓐᖏᓐᓂᖅᓴᐅᓗᑎᒃ ᑮᓇᐅᔭᖅᑐᓐᖏᓐᓂᖅᓴᐅᓗᑎᒃ ᑖᒃᑯᐊ ᐋᖅᑭᒃᑕᐅᓯᒪᔪᑦ ᑭᒡᒐᖅᑐᐃᓂᐊᕐᓗᑎᑦ 

ᐊᒡᒍᖅᑐᖅᓯᒪᓃᑦ ᐃᓗᐊᓂ. 

 

ᑮᓇᐅᔭᖅᑐᓗᐊᓐᖏᓐᓂᖅᓴᐅᓂᐊᖅᑐᑦ ᓯᕗᒧᐊᖕᓂᐊᕐᒪᑕ ᐊᑭᑭᓐᓂᖅᓴᐃᑦ ᓄᑖᕈᕆᐊᖅᑕᐅᔾᔪᑎᒃᓴᖏᑦ. ᑖᒃᑯᐊ 

ᓯᕗᒧᐊᑦᑎᐊᕈᓐᓇᕐᓂᐊᕐᒪᑦ ᐱᓕᕆᕕᕗᑦ ᑖᒃᑯᓂᖓ ᐋᖅᑭᒃᓱᐃᓯᒪᖕᒪᑕ ᖃᔅᓯᕌᕐᓂᐊᕐᓂᒪᖔᖅ ᐅᓪᓗᓕᒫᖅ 

ᐃᓕᓐᓂᐊᖃᑦᑕᓕᖅᑎᓪᓗᒋᑦ ᑕᒪᒃᑯᐊ ᐃᓕᓐᓂᐊᓕᓵᖅᑐᑦ $120,000−ᓂᒃ ᐊᑐᕆᐊᖃᕐᓂᐊᖅᑐᑦ ᐃᓕᓐᓂᐊᕐᕕᒃ 

ᓄᑖᕈᕆᐊᖅᑕᐅᓂᖏᖕᓄᑦ. 



ᐅᓪᓗᑐᐃᓐᓇᖅ, ᒪᐃ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂᓕ, ᐅᓪᓗᓕᒫᖅ ᐃᓕᓐᓂᐊᕆᐊᖃᑦᑕᕐᓂᐊᖅᑎᓪᓗᒋᑦ ᐃᓂᖃᑦᑎᐊᖁᓪᓗᒋᑦ ᓄᓇᕗᒻᒥ ᑐᑭᖃᖅᑐᖅ ᐃᓚᖏᑦ 

ᐃᓂᑖᒃᑲᓐᓂᕆᐊᓖᑦ ᓄᑖᓐᖑᕆᐊᖅᑕᐅᓗᑎᒡᓗ ᐃᓕᓐᓂᐊᕐᕖᑦ ᐊᖏᔫᑕᐅᓂᖅᓴᒥᒃ ᐊᑭᑐᓂᖅᓴᐅᓗᑎᒡᓗ 

ᐱᖃᑦᑕᕐᓂᐊᕐᒪᑕ. ᕿᒥᕐᕈᓇᖕᓂᐊᖅᑐᒍᑦ ᑕᒪᑐᒧᖓ ᖃᓄᖅ ᑲᒪᒋᔪᓐᓇᕐᒪᖔᑦᑎᒍᑦ ᐊᕐᕌᒍᒥ ᐊᑕᐅᓯᕐᒥᒃ 

ᐱᔭᕇᖅᑕᐅᔪᓐᓇᕋᔭᓐᖏᑦᑐᖅ 22-ᖑᑉᐸᑕ, 22-ᖑᖕᒪᑕ ᐅᓄᕐᓂᕆᔭᖏᑦ ᐃᓕᓐᓂᐊᖅᑏᑦ.  

 

ᑖᒃᑯᓂᖓ ᐃᓘᓐᓈᓗᖏᓪᓗ ᐅᓪᓗᓕᒫᕐᓂᐊᖅᑎᓪᓗᒋᑦ ᐃᓕᓐᓂᐊᕐᕕᖕᓂ ᐃᓂᒃᓴᑭᓗᐊᖅᖢᑎᑦ ᐃᓚᖏᑎᒍᓪᓗ 

ᓄᑖᓂᒃ ᐃᓕᓐᓂᐊᕐᕕᓕᐅᕆᐊᖃᖅᖢᑎᑦ. ᑭᓯᐊᓂ, ᐊᕐᕌᒎᒃ ᒪᕐᕉᒃ ᐊᓂᒍᖅᐸᑎᒃ ᓴᖅᑭᔾᔮᓐᖏᑦᑐᖅ 

ᐊᑯᓂᑲᓪᓛᕐᓂᐊᖅᑐᒍᑦ ᑭᓯᐊᓂ ᐃᓕᓐᓂᐊᕐᕖᑦ ᐅᓄᖅᑐᐊᓘᖕᒪᑕ ᓄᓇᕗᒻᒥ ᐊᑐᓂᓗ ᓄᓇᓕᖕᓃᖦᖢᑎᑦ. 

ᐃᓛᓐᓂᒃᑯᑦ ᐊᑭᑐᔪᒻᒪᕆᐊᓘᖃᑦᑕᕐᒪᑦ.  

 

ᑕᐃᒪᓐᓇᐃᑦᑐᓂᒃ ᐊᑭᑐᔪᖅᑐᕈᑎᒃᓴᓂᒃ ᐃᖅᑲᓇᐃᔭᖅᐸᓪᓕᐊᓕᖅᑎᓪᓗᒋᑦ. ᐃᒻᒪᖄ ᓯᕗᒧᐊᒋᐊᖃᕐᓂᐊᖅᑐᒍᑦ 

ᒪᓕᒐᓕᐅᕐᕕᑦᑎᒎᕐᓗᑕ ᖄᒃᑲᓐᓂᐊᒍᑦ ᑮᓇᐅᔭᓂᒃ ᑐᒃᓯᕋᕐᓗᑕ ᓯᕗᓂᒃᓴᑦᑎᓐᓂ ᐱᔪᒫᖅᑐᒍᑦ. ᑖᒃᑯᐊ 

ᐱᓪᓚᒃᑖᖑᖁᓪᓗᒋᑦ ᐆᑦᑐᕋᐅᑏᑦ ᖃᐅᔨᓴᖅᑕᐅᔪᑦ ᓱᕈᓯᓛᑦ ᐃᓕᓐᓂᐊᓕᓵᖅᑐᑦ ᐅᓪᓗᓕᒫᕈᓐᓇᕐᒪᖔᑕ 

ᐃᖅᑲᓇᐃᔭᕈᓐᓇᕐᓂᐊᖅᐳᒍᓪᓗ ᑕᒪᓐᓇ ᓯᕗᒧᐊᖁᓪᓗᒍ ᐊᖅᑯᑎᒃᓴᐃᑦ ᐊᔾᔨᒌᓐᖏᑦᑐᑦ ᐊᑐᕐᓗᒋᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᓯᓈᓄᑦ, ᒥᔅ ᐳᕉᔅᑐ. 

 

ᐊᐱᖅᑯᑦ 460 - 6(2): ᐃᒥᖃᐅᑎᒧᑦ ᐱᖁᑎᔾᔪᐊᖑᓲᑦᑎᓐᓄᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐃᓕᓴᖅᓯᒃᑲᓐᓂᕋᕕᑦ ᐅᕙᓐᓂᒃ ᖁᔭᒋᑦᑎᐊᐸᒋᑦ. ᐊᐱᖅᑯᑎᒃᓴᕋ 

ᒥᓂᔅᑕᖓᖕᓄᑦ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᑦ ᑕᐃᑲᐅᕗᖅ. ᐃᓱᒫᓘᑎᖃᕋᑦᑕ ᐃᒪᖃᐅᑎᖃᕐᕕᖕᓂᑦ, 

ᐃᒪᖃᐅᑎᖃᕐᕕᖕᒥ. ᒥᓂᔅᑕ ᐃᖅᑲᐅᒪᖕᒪᑦ ᓯᕗᓪᓕᖅᐹᒥᒃ ᐊᐱᖅᑯᑎᒋᓚᐅᖅᓯᒪᔭᕋ ᒪᓕᒐᓕᐅᕐᕕᖕᒥ ᐱᔾᔪᑎᖃᖅᖢᓂ 

ᑖᔅᓱᒧᖓ ᐃᒥᓕᕆᓂᕐᒧᑦ.  

 

ᖁᔭᓐᓇᒦᕈᒪᓪᓗᒍᓗ ᒥᓂᔅᑕ ᐊᖏᖅᓯᒪᑦᑎᐊᓚᐅᖅᓯᒪᖕᒪᑦ ᑕᐃᒃᑯᐊ ᐃᖃᓗᖕᓂ ᓄᓇᖃᖅᑐᑦ ᐅᓄᖅᑐᐊᓗᐃᑦ 

ᐊᑦᑕᕐᓇᓐᖏᑦᑐᓂᑦ ᐃᒥᖃᑦᑎᐊᖁᓪᓗᒋᑦ ᑕᐃᒪᓐᖓᑦ. 

 

ᐅᖃᖅᑏ, ᖁᕕᐊᓱᒃᑐᖓ ᐃᖃᓗᐃᑦ ᓄᓇᓕᖅᐸᐅᔭᖓᑦ ᑐᓴᖅᑎᑦᑎᓚᐅᕐᒪᑦ ᖃᐅᔨᒋᐊᕐᓗᑎᒃ ᑐᓴᕋᓱᐊᕐᓂᐊᕐᒪᑕ 

ᔫᓂ 7-9 ᖃᓄᐃᑦᑐᓂᒃ ᐃᓱᒪᒃᓴᖅᓯᐅᕈᑎᖃᕈᓐᓇᕐᒪᖔᑕ ᖃᓄᖅ ᐱᐅᓯᒋᐊᖅᑕᐅᔾᔪᑎᒃᓴᕆᔭᖏᑦ ᐃᒪᖃᐅᓯᖃᕐᕕᒃ 

ᐃᖃᓗᖕᓂ. ᒥᓂᔅᑕ ᖃᐅᔨᒪᖕᒪᑦ ᒐᕙᒪᑐᖃᒃᑯᑦ ᐊᖏᖅᓯᒪᖕᒪᑕ $214−ᒥᓕᐊᓐᓂᒃ ᑮᓇᐅᔭᓂᑦ ᐊᑐᕐᓂᐊᕐᓗᑎᒃ 

ᑖᒃᑯᓄᖓ ᐃᖅᑲᓇᐃᔭᕐᓗᑎᑦ. ᐅᐱᑦᑐᖓ ᑖᒃᑯᓂᖓ ᐊᔭᐅᖅᑐᐃᖃᑕᐅᓚᐅᕋᒪ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᓕᕆᕕᖓ ᐃᓚᐅᓂᐊᕐᒪᖔᑦ ᑐᓴᕋᓱᐊᕐᓂᖃᖅᑎᓪᓗᒋᑦ ᐊᒻᒪᓗᑦᑕᐅᖅ ᐱᓕᕆᕕᒃ 

ᑖᓐᓇ ᓇᓗᓇᐃᖅᓯᓗᑎᒃ ᓇᓕᐊᖕᓂᒃ ᐊᑐᕐᓂᐊᕐᒪᖔᑕ ᑕᓰᑦ ᑕᒪᒃᑯᐊ ᐃᒥᑦᑕᕐᕕᐅᔪᑦ 

ᐊᖏᓪᓕᒋᐊᖅᑕᐅᖔᕐᓂᐊᕐᒪᖔᑕ ᓇᓕᐊᒡᓗ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓄᑦ ᒐᕙᒪᒃᑯᓄᓪᓗ ᐱᔨᔅᓯᖅᑎᒃᑯᓐᓄᑦ ᒥᓂᔅᑕ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑕᐅᖅ ᑖᓐᓇ ᐊᐱᖅᓱᖅᑐᖅ 

ᐊᐱᕆᖕᒪᑦ. ᐱᓕᕆᕕᕗᑦ ᐅᖃᖅᑏ, ᐃᖅᑲᓇᐃᔭᖃᑎᖃᑦᑎᐊᖅᓯᒪᔪᑦ ᐃᖃᓗᐃᑦ ᓯᑎᖓᖕᓂᑦ, ᓄᓇᓕᖅᐸᐅᔭᖓᖕᓂ 

ᐃᒥᐅᑉ ᐱᔾᔪᑎᖓ, ᐃᒥᖓᑦ ᐃᖃᓗᖕᓂ ᐱᓪᓗᒍ. ᐊᒻᒪᓗ ᐱᖁᑎᑖᕆᐊᓖᑦ ᐃᒥᓕᕆᔾᔪᑎᒃᓴᐅᓂᐊᖅᑐᓂᒃ 

ᐊᑦᑕᕐᓇᓐᖏᑦᑐᓂᒃ ᐃᒥᕈᓐᓇᕐᓂᐊᕐᒪᑕ ᐃᖃᓗᒻᒥᐅᑦ. 

 

ᐅᖃᖅᑏ, ᖁᕕᐊᓱᒃᑎᐊᓚᐅᖅᑐᖓ ᐃᖃᓗᖕᓂ ᐃᖅᑲᓇᐃᔭᖅᑏᑦ ᐅᖃᐅᓯᖃᓚᐅᖅᓯᒪᖕᒪᑕ ᐃᓚᖏᖕᓂᒃ. ᐃᒪᖅ 

ᖃᑦᑕᖅ, ᐃᓛᒃ, ᑕᐃᓐᓇ ᑕᓯᖅ ᐃᒥᖅᑕᕐᕕᐅᖃᑦᑕᖅᑐᖅ ᐊᓯᐊᓂᒃ ᐱᖃᑦᑕᕆᐊᖃᓚᐅᕐᒪᑕ ᐃᒪᑭᒡᓕᓕᕐᒪᑦ. ᑖᓐᓇ 

ᐱᔾᔪᑎᒋᓪᓗᒍ, ᐱᓕᕆᕕᕗᑦ ᐃᖅᑲᓇᐃᔭᖃᑎᖃᖅᑐᖅ ᓄᓇᓕᖅᐸᐅᔭᖏᖕᓂᑦ ᐃᖃᓗᐃᑦ. ᐅᖃᕈᓐᓇᓐᖏᑦᑐᖓ 

ᑭᓯᐊᓂ ᓇᓕᐊᖕᓂᒃ ᓇᓖᕌᕈᖕᒥᒃ ᐊᑐᕈᒪᔭᑦᑎᓐᓂᒃ ᐱᔪᒪᒻᒪᖔᑦᑕ ᑭᓯᐊᓂᓕ ᓄᓇᓕᖅᐸᐅᔭᓄᑦ ᑖᓐᓇ 

ᐋᖅᑭᒃᑕᐅᓂᐊᖅᑐᖅ. ᐱᓕᕆᕕᕗᓪᓕ ᑖᓐᓇ ᐃᖅᑲᓇᐃᔭᖃᑎᒋᓪᓗᒋᑦ ᓄᓇᓕᖅᐸᐅᔭᐃᑦ ᖃᓂᒋᓗᒋᑦ 

ᐱᓕᕆᖃᑎᒋᓗᒋᑦ ᑖᓐᓇ $200−ᒥᓕᐊᓐ ᑮᓇᐅᔭᑦ ᑐᓴᖅᑎᑦᑎᔾᔪᑕᐅᓚᐅᖅᑐᖅ.  

 

ᒫᓐᓇ ᐱᑲᐅᑎᒋᔪᒪᓐᓇᐅᒍᓗᐊᖅ ᑭᓯᐊᓂ ᑖᒃᑯᐊ ᐱᑲᐅᑎᒍᑦᑎᒍᑦ ᓇᐅᑦᑎᖅᓱᐊᕆᑦᑎᐊᕐᓂᐊᖅᐸᕗᑦ ᑕᒪᒃᑯᐊ 

ᓴᓇᔭᐅᔾᔪᑎᖏᑦ ᐱᕙᓪᓕᐊᑎᑕᐅᑎᒡᓗᒋᑦ. ᒪᓕᒡᓗᒋᑦ ᐃᖃᓗᐃᑦ ᐃᒥᓕᕆᓂᕐᒧᑦ ᑭᓐᖒᒪᔭᖏᑦ ᐱᓕᕆᔾᔪᑎᒃᓴᖏᑦ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑎ ᓯᕗᓪᓕᖅᐹᒥᒃ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖁᔭᓐᓇᒦᖅᐸᕋ ᑖᔅᓱᒥᖓ ᓇᓗᓇᐃᖅᓯᖕᒪᑦ. ᓱᓕ ᑲᔪᓯᖕᒪᑕ 

ᑖᒃᑯᓂᖓ ᐅᖃᖃᑎᒌᖕᓃᕆᔭᖏᑦ ᐱᓕᕆᖃᑎᒌᖕᓂᕆᔭᖓ ᐱᓕᕆᕕᖓᑦᑕ ᐊᒻᒪ ᓄᓇᓕᖅᐸᐅᔭᖓᑦ ᐃᖃᓗᖕᓂ. 

ᐄ’, ᐃᒥᖅ ᐃᓅᓯᕆᒐᑦᑎᒍᑦ ᐃᒥᖃᕆᐊᖃᕋᑦᑕ. ᐃᒪᖃᕈᓐᓃᖅᑎᓪᓗᒍ ᐃᒥᒐᒃᓴᑦᑎᐊᒥᒃ ᐃᒥᑦᑎᐊᕙᖕᒥᒃ 

ᐃᒥᑦᑎᐊᕙᖃᕆᐊᖃᕋᑦᑕ ᐃᖃᓗᖕᓂ. 

 

ᒥᓂᔅᑕ ᖃᐅᔨᒪᖕᒪᑦ ᐱᓕᕆᕕᖓᑕ, ᐱᓕᕆᕕᐅᑉ ᐸᕐᓇᐅᑎᒋᔭᖓᑦ ᐃᓚᖓᑦ ᓯᕗᓪᓕᐅᑎᓯᒪᔭᖓ ᐱᓕᕆᔪᒪᓪᓗᑎᑦ 

ᐃᖅᑲᓇᐃᔭᖃᑎᖃᕐᓗᑎᑦ ᑕᐱᕆᔭᐅᔪᓂᒃ ᐊᒃᑐᖅᑕᐅᓯᒪᔪᓂᒡᓗ ᐃᒥᓕᕆᓂᕐᒧᑦ ᐊᐅᓚᔾᔭᐃᔾᔪᑎᒃᓴᓄᑦ 

ᐅᐸᓗᖓᐃᔭᐅᑎᓂᑦ ᐸᕐᓇᐅᑎᓕᐅᕐᓗᑎᑦ ᐊᒻᒪᓗᑦᑕᐅᖅ ᐱᓕᕆᕕᖓᑦᑕ ᑎᑎᕋᓚᐅᖅᑕᖓᑦ ᐃᒪᓐᓇᐃᓕᖓᓚᐅᕐᒪᑦ, 

ᐃᒪᓐᓇᐃᓪᓕᓗᑎᒃ: “ᓴᓇᔭᐅᓗᑎᒃ ᓴᐅᓂᕆᓂᐊᖅᑕᖏᑦ ᖃᓄᐃᓕᖓᓂᐊᕐᒪᖔᑕ ᐃᒥᓕᕆᓂᕐᒧᑦ 

ᒪᓕᒐᕋᓛᓕᐅᕐᓂᐊᕐᓗᑎᒃ.” 

 

ᑖᒃᑯᐊ ᐋᖅᑭᒃᓯᒪᓂᕆᓂᐊᖅᑕᖏᖕᓄᑦ ᐊᐅᓚᔾᔭᐃᔾᔪᑎᐅᓂᐊᖅᑐᖅ ᐱᔭᕇᖅᑕᐅᓂᐊᖅᑐᖅ ᒫᑦᓯ ᐃᓱᓕᑉᐸᑦ 2023. 

ᔫᓂ 2023-ᖑᑲᓴᓕᕐᒪᑦ ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᓄᖅ ᐊᐅᓚᔾᔭᐃᔾᔪᑏᑦ ᐸᕐᓇᐅᑎᐅᓂᐊᖅᑐᑦ 

ᐃᒥᖃᑦᑎᐊᖅᑎᑦᑎᓂᕐᒧᑦ ᐃᖃᓗᖕᓂ ᖃᓄᖅ ᐋᖅᑭᒃᑕᐅᓂᐊᖅᐸᑦ? ᖃᖓᓗ ᐱᔭᕇᖅᑕᐅᓂᐊᖅᐸᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓄᑦ ᒐᕙᒪᒃᑯᓄᓪᓗ ᐱᔨᔅᓯᖅᑎᒃᑯᓐᓄᑦ ᒥᓂᔅᑕ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᐸᓗᖓᐃᔭᐅᑎᒃᓴᓕᐅᕐᓂᖅ 

ᐸᕐᓇᐅᑎᖅ ᑖᓐᓇ ᐋᖅᑭᒃᓱᖅᑕᐅᓯᒪᓂᖓ ᓴᖅᑭᑦᑐᒪᔭᕋ ᑕᒫᓂ ᐅᐱᕐᖔᒃᑯᑦ ᑲᑎᒪᕐᔪᐊᕐᓂᖃᖅᑎᓪᓗᑕ. 

ᑲᑎᒪᔨᐅᖃᑕᐅᔪᖅ ᕿᓄᐃᓵᖁᕙᕋ ᑖᔅᓱᒧᖓ ᓴᖅᑭᓛᖅᑕᕋᓗᐊᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑕᕋᑦᑕᐅᖅ ᒥᓂᔅᑕ ᓇᓗᓇᐃᖅᓯᑦᑎᐊᕐᒪᑦ. ᑲᑎᒪᔭᕆᐊᖃᕋᒪ 

ᐊᒻᒪᓗᑦᑕᐅᖅ ᐅᖃᓕᒫᑲᑕᒡᓗᖓ. ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ ᐃᓱᒫᓘᑏᑦ ᐅᓄᖅᑐᑦ ᓴᖅᑭᑕᐅᓚᐅᕐᒪᑕ 

ᒪᓕᒐᓕᐅᕐᕕᖕᒥ ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᒋᑦ. ᐊᒃᓱᕉᑕᐅᖃᑦᑕᖅᑐᖅ ᐃᖃᓗᖕᓂ ᐊᖏᕐᕋᖃᖅᑐᑦ ᓇᖕᒥᓂᖃᖅᑐᑦ 

ᐊᒻᒪᓗ ᑎᒥᐅᔪᑦ ᐊᑯᓂᐊᓗᒃ ᓂᒡᓚᓱᐊᓗᒃᑎᓪᓗᒍ ᐊᒃᓱᐊᓗᒃ ᓂᒡᓚᓱᖕᓂᖑᓇ ᐃᖃᓗᖕᓂ ᓱᒡᓗᖏᖕᓄᑦ ᐃᒥᕐᒧᑦ 

ᐊᖅᑯᑎᖏᖕᓂᑦ ᖁᐊᖃᑦᑕᓚᐅᕐᒪᑕ ᐃᖃᓗᖕᓂ ᒪᓕᒐᓕᐅᖅᑎᓕᒫᑦ ᑖᒃᑯᐊ ᐅᓄᖅᑐᐊᓗᖕᓂᑦ 1,000 

ᐅᖓᑖᓃᑦᑐᐊᓗᐃᑦ ᓇᖕᒥᓂᖃᖅᑐᑦ ᐃᒡᓗᓂᑦ ᐊᑭᓖᔭᕆᐊᖃᓚᐅᕐᒪᑕ ᐃᒡᓗᖓᖕᓄᑦ ᓱᒡᓗᐃᑦ ᓯᖁᒥᖕᒪᑕ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᓕᐅᖅᓯᒪᓕᕐᒪᖔᑕ ᐱᓕᕆᕕᖓᑦ ᓄᓇᓕᖅᐸᐅᔭᓂᑦ 

ᐃᖅᑲᓇᐃᔭᖃᑎᖃᕐᓂᐊᕐᓗᑎᑦ ᐊᑭᓕᖅᑕᐅᓂᐊᕐᒪᑕ ᐅᑎᖅᑎᑦᑎᕕᐅᓗᑎᒃ ᓇᖕᒥᓂᖃᖅᑐᑦ ᐊᖏᕐᕋᖏᖕᓄᑦ 

ᓴᓇᔪᕕᓃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓄᓪᓗ ᐱᔨᔅᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒫᓐᓇᕋᑖᖑᓚᐅᖅᑐᖅ ᐃᖃᓗᖕᓂ 

ᖁᐊᖃᑦᑕᖅᑎᓪᓗᒋᑦ ᓱᒡᓗᐃᑦ ᖃᐅᔨᒪᔪᒍᑦ ᓄᓇᓕᖅᐸᐅᔭᖅ ᐊᒃᓱᕈᒻᒪᕆᓕᓚᐅᖅᓯᒪᖕᒪᑕ ᑭᐅᓇᓱᖦᖢᑎᑦ 

ᐋᖅᑭᒃᓱᐃᓇᓱᖦᖢᑎᒃ ᑕᒪᒃᑯᓂᖓ ᓱᒡᓗᓕᖕᓂᑦ, ᑖᒃᑯᓂᖓᓗ ᐊᑲᐅᓐᖏᓕᐅᕈᑎᓂᑦ ᓴᖅᑭᖃᑦᑕᖅᑐᓂᑦ. ᑖᒃᑯᓂᖓ 

ᐃᓘᓐᓈᓗᖏᑦ ᑲᒪᓕᓚᐅᖅᑐᑦ ᑕᒪᑐᒥᖓ ᓄᓇᓕᖅᐸᐅᔭᐅᑉ ᓄᓇᓕᖅᐸᐅᔭᐃᑦ ᓄᓇᓖᓪᓗ ᓄᓇᕗᓪᓗ ᒐᕙᒪᒃᑯᖏᑦ 

ᑖᒃᑯᓂᖓ ᐃᖅᑲᓇᐃᔭᓚᐅᖅᑐᑦ, ᑳᓐᑐᕌᒃᑕᐅᓯᒪᔪᓪᓗ ᐊᑕᖏᐊᖢᖦᖢᑎᒃ ᐱᓕᕆᓕᓚᐅᖅᑐᑦ.  

 

ᐱᓕᕆᕕᕗᑦ ᐃᖅᑲᓇᐃᔭᖃᑎᖃᖅᑐᑦ ᓇᖕᒥᓂᖃᖅᑐᓂᑦ ᐊᖏᕐᕌᓂᒃ. ᐊᑭᓕᕆᐊᖃᓚᐅᖅᑕᖏᑦ ᐱᔾᔪᑎᒋᓪᓗᒋᑦ 

ᖁᐊᑲᑕᑦᑎᓪᓗᒋᑦ ᓱᒡᓗᖏᑦ. ᐅᖃᕈᓐᓇᓐᖏᑦᑐᖓ ᖃᐅᔨᒪᓐᖏᑦᑐᖓᐃᓛᒃ ᖃᓄᑎᒋᑦ ᐱᓕᕆᕕᕗᑦ 

ᐃᖅᑲᓇᐃᔭᖃᑎᖃᖅᓯᒪᖕᒪᖔᑕ ᐱᓕᕆᖃᑎᖃᖅᓯᒪᖕᒪᖔᑕ.  

 

ᖃᐅᔨᒋᐊᕆᐊᖃᕐᓂᐊᖅᑕᕋ ᐃᓗᓕᑯᓘᔭᕆᔭᖏᑦ ᑕᒪᑐᒪᑉ. ᐅᓄᖅᑐᑦ ᓄᓇᓖᑦ ᑕᐃᒪᓐᓇᑦᑕᐅᖅ ᐊᒃᓱᕉᓴᖃᑦᑕᕐᒪᑕ 

ᓄᓇᓕᖕᓄᑦ ᒐᕙᒪᐅᔪᓄᑦ ᐱᔨᔅᓯᕈᑎᖏᑦ ᐱᓪᓗᒋᑦ. ᕼᐋᒪᒻᓚᒃᑯᓪᓗ ᐃᑲᔪᕋᓱᖃᑦᑕᖅᑕᕗᑦ ᐃᒥᖅᑕᐅᑎᖏᑦ 

ᐊᒻᒪᓗᑦᑕᐅᖅ ᑭᓈᓗᖕᓂᒃ ᒥᓪᓗᐊᕈᑎᖏᑦ ᐅᓪᓗᒥᒧᑦ ᐊᖑᒻᒪᑎᑦᑎᐊᖁᓪᓗᒋᑦ. 

 

ᑖᒃᑯᐊ ᑲᔪᓰᓐᓇᖅᑐᒃᑯᑦ ᐱᓕᕆᖕᒪᑦ. ᓯᓚᕗᓪᓗ ᓂᒡᓚᓱᐃᓐᓇᖅᖢᓂ. ᑖᒃᑯᐊ ᑕᕝᕙ ᐱᓕᕆᔭᕆᐊᖃᕋᑦᑎᒍᑦ 

ᐊᕐᕌᒍᑕᒫᑦ ᑕᒪᒃᑯᐊ ᐅᑭᐅᓐᖑᕌᖓᑦ ᑕᐃᒪᐃᒃᐸᖕᒪᑦ. ᑕᒪᓐᓇᓗ ᓄᑖᖑᓐᖏᑦᑑᒐᓗᐊᖅ. ᑕᒪᒃᑯᐊ ᐱᓕᕆᓇᓱᒃᑐᒍᑦ 

ᐃᒥᖃᑦᑎᐊᖁᓪᓗᒋᑦ ᓄᓇᓖᑦ ᐃᖃᓗᖕᓂ, ᓄᓇᕗᒻᒥᓗ ᓄᓇᖃᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 461 - 6(2): “ᓄᓇᕘᑉ ᐱᖑᐊᔾᔪᒥᑦ” ᑲᑎᒪᖃᑎᒌᒍᑎᒋᓚᐅᖅᑕᖏᓄᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐃᓐᓇ ᕼᐊᑑᔮᖅᐳᖅ. ᐊᕐᕕᐊᕐᒥᐅᑦ ᐅᑉᓛᒃᑰᑦᓯᐊᖅᐸᑉᓯ. ᐅᑉᓗᒥ ᑕᓪᓕᒫᖑ’ᒪᑦ ᐊᖃᒍ 

ᐅᖓᑖᒍᑦ ᑕᖃᐃᖅᓯᑦᓯᐊᕐᓂᐊᖅᐳᓯ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᓯᕗᓕᖅᑎ ᐊᐱᖅᓱᕈᒪᔭᕋ ᓄᓇᕗᒻᒥ 

ᑲᑎᒪᓐᓂᕐᖓᑕᒎᖅ ᑲᑎᒪᕐᔪᐊᕐᕕᖓᓂ ᐋᑐᕚᒥ. ᑲᓇᑕᑉ ᓯᕗᓕᖅᑎᕐᔪᐊᖓᓂᒃ ᑐᕉᑑᒥ ᑲᑎᒪᖃᑎᖃᖅᑐᒥᓂᐅᓪᓗᑎᒃ 

ᐃᓪᓗᓕᐅᖅᑎᑦᑎᒃᑲᓐᓂᕋᓱᐊᕈᒪᒧᑦ. 

 

ᓄᓇᕗᑦ 3000 ᐸᕐᓇᐅᑎ ᑐᓴᖅᑕᐅᑎᑕᐅᓚᐅᖅᓯᒪᒻᒪᑦ ᑮᓇᐅᔭᖃᖅᑎᑕᐅᓐᖏᑎᐊᖅᑐᓂ. ᐅᖃᖅᓯᒪᑐᐃᓐᓇᖅᑐᓂ 

3,000-ᓂᒃ ᐃᓪᓗᓕᐅᕋᓱᒋᐊᖃᕐᖓᑕ. ᐸᕐᓇᐅᑎᐅᓪᓗᓂ. ᓯᕗᓕᖅᑎ ᐅᖃᖅᑲᐅᒻᒪᑦ ᑲᓇᑕᑉ ᓯᕗᓕᖅᑎᕐᔪᐊᖓᑦ 

ᐊᖏᕐᓂᓐᖏᑦᑎᐊᕐᒥᒻᒪᑦ ᐃᓪᓗᓕᕆᓂᕐᒧᑦ ᑐᓂᓯᓂᐊᕐᓂᕋᖅᑐᓂ ᓄᓇᕗᑦ 3000−ᒧᑦ ᑐᕌᖓᔪᓂᑦ. 

ᖃᓄᐃᓕᖓᓐᓂᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᔭᕋ ᒪᓕᒐᓕᐅᖅᑎᐅᖃᑎᒐ 

ᐊᐱᕆᒻᒪᑦ ᑕᐃᒫᒃ. ᑖᓐᓇ ᐱᕙᓪᓕᐊᓇᖅᑐᕕᔾᔪᐊᕌᓗᒻᒥᒃ ᑲᑎᒪᓂᖃᓚᐅᖅᑐᒍᑦ ᑲᓇᑕᑉ ᓯᕗᓕᖅᑎᕐᔪᐊᖓᓗ. 

ᒪᓕᒐᓕᐅᖅᑎ ᓱᓕᔪᖅ ᐊᔾᔨᒌᓐᖏᑦᑐᓂᑦ ᐱᒻᒪᕆᐊᓗᓐᓂᑦ ᐅᖃᐅᓯᖃᓚᐅᕋᑦᑕ ᓄᓇᕗᒻᒧᑦ ᐱᒻᒪᕆᐊᓘᔪᓂᑦ. 

ᓄᓇᕗᑦ ᐊᑦᑕᓇᖅᑐᒦᒋᐊᖃᓐᖏᓐᓂᖓ ᐋᓐᓂᐊᖅᑕᐃᓕᓕᕆᓂᕐᓗ ᐃᓪᓗᓕᕆᓂᕐᓗ. 

 

ᑕᐃᒪ ᒐᕙᒪᑐᖃᒃᑯᑦ ᐊᑐᕈᒫᕐᓂᐊᖅᑐᖁᑎᖏᑦ ᑮᓇᐅᔭᖏᑦ ᓴᖅᑭᖅᓯᐊᕆᓚᐅᕋᑦᑎᒍᐃᓛᒃ ᓄᓇᕗᒻᒧᑦ 

ᖃᓄᐃᓕᖓᑦᑕᓂᐊᕐᒪᖔᑕ ᐊᒻᒪ ᓈᒻᒪᒋᓐᖏᓐᓂᕋᖅᑐᒋᑦ ᐅᖃᐅᓯᕆᓚᐅᖅᑕᕗᑦ. ᐅᖃᐅᓯᖃᓚᐅᕐᒥᔪᒍᑦᑕᐅᖅ 

ᒐᕙᒪᑐᖃᒃᑯᑦ ᐊᑐᕈᒫᕐᓂᐊᖅᑐᖁᑎᔅᓴᖏᑦ ᓇᓗᓇᐃᖅᓯᓯᒪᒻᒪᑕ $4−ᕕᓕᐊᓐᓂᒃ ᑮᓇᐅᔭᓂᑦ 7−ᓄᑦ ᐊᕐᕌᒍᓄᑦ 

ᐊᑐᖅᑕᐅᓂᐊᖅᑐᓂᑦ ᐅᑭᐅᖅᑕᖅᑐᒧᑦ ᓄᓇᖃᖅᑳᖅᑐᒥᓂᕐᓄᓪᓗ ᐃᓪᓗᓕᐅᕈᑎᔅᓴᐅᓂᐊᕐᓗᑎᑦ.  

 

ᑕᐃᒪᓕ ᑕᒪᓐᓇ ᓱᓕ ᐅᖃᐅᓯᐅᒻᒪᒡᒎᖅ ᓱᓕ ᑲᑎᒪᓂᒃᑯᑦ. ᒥᓂᔅᑕ ᑯᓱᒐᕐᓗ ᖁᔭᓕᔭᕋ ᑖᔅᓱᒥᖓ 

ᑲᔪᓯᑎᑦᑎᒐᓱᐊᑦᑎᐊᕐᖓᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ. 



ᐅᓪᓗᑐᐃᓐᓇᖅ, ᒪᐃ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᒡᒍᓇᖅᑑᒐᓗᐊᖅ ᑮᓇᐅᔭᓂᒃ ᑐᓂᓯᓐᓂᓐᖏᒻᒪᑕ ᓄᓇᕗᑦ 

3000-ᒧᑦ ᑐᕌᖓᓂᐊᖅᑐᓂᑦ. ᑕᕝᕙᓂᔅᓴᐃᓐᓇᖅ ᐅᖃᐅᓯᒥᓂᖓᓂᒃ, ᑭᖑᓪᓕᖅᐹᖓᓂᒃ ᒪᑉᐱᒐᖓᓂ 

ᐅᖃᓕᒫᕐᓂᐊᕋᒃᑯ ᐃᓚᖓᑦ: “ᑮᓇᐅᔭᓂᒃ ᐃᓕᐅᖅᑲᐃᔪᖃᒃᑲᓐᓂᕆᐊᖃᕐᖓᑦ ᒐᕙᒪᑐᖃᒃᑯᓐᓂᑦ ᐃᓪᓗᓕᕆᓂᕐᒧᑦ, 

ᐃᓪᓗᓕᐅᕐᓂᐅᓂᐊᖅᑐᒧᑦ ᒫᓐᓇ ᐊᐅᔭᖅ 2023-ᒥ.” ᑮᓇᐅᔭᓂᑦ ᐃᓕᐅᖅᑲᐃᒃᑲᓐᓂᕆᐊᓖᑦ ᑲᓇᑕᐅᑉ ᒐᕙᒪᖓ. 

ᓄᓇᕗᑦ ᐃᓂᖃᖅᑎᑕᐅᓂᐊᕐᖓᑦ ᒐᕙᒪᑐᖃᒃᑯᑦ ᑮᓇᐅᔭᖅᑐᕈᑎᔅᓴᖏᓐᓂᒃ. 

 

ᓯᕗᓕᖅᑎ ᓇᓗᓇᐃᖅᑐᐃᒍᓐᓇᖅᑲ ᖃᓄᖅ ᐃᓂᑖᕈᓐᓇᕐᒪᖔᑕ ᑮᓇᐅᔭᓂᑦ ᐊᑐᕈᒫᕐᓂᐊᖅᑐᓂᑦ ᑕᖅᑲᐅᖓ 

ᓴᖅᑭᖅᑕᐅᓯᒪᒌᖅᑐᓂᑦ? ᖃᓄᖅ ᐱᒋᐊᖅᓴᕋᐃᕝᕕᖃᖅᑐᒥᓂᐅᓐᖑᐊᕐᓗᑎᑦ ᓴᖅᑭᖅᑕᐅᒍᓐᓇᕐᖓᑕᖃᐃ ᓄᓇᕗᒻᒧᑦ? 

ᒐᕙᒪᑐᖃᒃᑯᑦ ᓴᖅᑭᖅᓯᒌᔪᒻᒪᑕ ᑮᓇᐅᔭᖏᖕᓂᒃ ᐊᑐᕈᒫᕐᓂᐊᖅᑐᓂᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᐅᐱᒍᓱᓪᓚᕆᑦᑐᖓᐃᓛᒃ ᑮᓇᐅᔭᓂᒃ 

ᐃᓕᐅᖅᑲᐃᑦᑎᐊᕐᓂᐊᖅᑐᐊᓘᒐᑦᑕ. 150−ᓂᑦ ᐃᓪᓗᓕᐅᖅᓯᒪᓕᕋᑦᑕ ᐊᕐᕌᒍᓂᑦ ᑭᓯᐊᓂ ᐱᖓᓱᓂᑦ 

ᓴᓇᔪᖃᓗᐊᖅᓯᒪᓐᖏᒻᒪᑦ, ᓴᓇᔪᖃᖅᓯᒪᓐᖏᒻᒪᑦ. ᑕᐃᒪ ᑮᓇᐅᔭᓂᑦ ᐃᓕᐅᖅᑲᐃᑦᑎᐊᕋᓱᑦᑐᒍᑦ 

ᐃᓪᓗᓕᐅᖅᑐᖃᕈᓐᓇᕐᓂᐊᕐᖓᑦ ᑕᕝᕙᓂ ᐊᕐᕌᒍᑦᑎᓐᓂ.  

 

ᐊᒻᒪᑦᑕᐅᖅ, ᓇᒻᒥᓂᖅ, ᐃᓕᐅᖅᑲᐃᒐᑦᑕᐃᓛᒃ ᐃᑲᔫᑎᒋᓂᐊᖅᑕᑎᓐᓂᒃ ᐃᓪᓗᓕᐅᖅᑐᓄᑦ. ᐅᖃᖃᑎᒋᓪᓗᑎᒍᑦ 

ᐱᒻᒪᕆᐊᓘᓂᕋᐃᓚᐅᖅᑐᒍᑦ ᑲᓇᑕᑉ ᓯᕗᓕᖅᑎᕐᔪᐊᖓᓄᑦ ᐱᒻᒪᕆᐊᓘᒻᒪᑦ. ᓴᖅᑭᐊᔭᐅᑉᐸᑦ ᓯᕗᓂᑐᖃᑦᑎᓐᓄᓪᓗ 

ᑮᓇᐅᔭᓂᒃ ᐃᓕᐅᖅᑲᐃᑦᑎᐊᖅᑲᑕ ᓄᓇᕗᒻᒧᑦ ᐅᑭᐅᖅᑕᖅᑐᒧᓪᓗ, ᑕᐃᒪᐃᓕᐅᖃᑦᑕᓚᐅᕋᓗᐊᖅᑐᒍᓪᓕ.  

 

ᑮᓇᐅᔭᓂᒃ ᑭᓯᐊᓂ ᓇᓗᓇᐃᖅᓯᓯᒪᓐᖏᒻᒪᑕ ᑖᔅᓱᒧᖓ ᐊᕐᕌᒍᑦᑎᓐᓄᑦ. ᑕᐃᒃᑯᐊ $4−ᕕᓕᐊᓐ ᑮᓇᐅᔭᑦ 

ᓇᓗᓇᐃᖅᑕᐅᓯᒪᔫᒐᓗᐊᑦ 7-ᓄᑦ ᐊᕐᕌᒍᓄᑦ ᑐᓂᐅᖅᑲᖅᑕᐅᕙᓪᓕᐊᓂᐊᖅᑐᑦ. ᑕᐃᒫᒃ ᑕᕝᕙ 

ᐱᓕᕆᐊᕇᓐᓇᕐᓂᐊᕋᑦᑎᒍᑦ ᐋᑐᕚᒥᐅᑕᐃᓪᓗ ᐱᓕᕆᖃᑎᒋᑦᑎᐊᖅᑖᓗᒋᒍᓐᓇᖅᓯᒪᒐᑦᑎᒍᑦ ᓄᓇᕗᑦ 3000 

ᐅᖃᐅᓯᐅᖃᑦᑕᖅᑐᓂ.  

 

ᐊᕐᕌᒍᒧᓪᓗ ᐅᖓᑖᓄᓪᓗ ᐃᓪᓗᓕᐅᕐᓂᐅᓛᖅᑐᐃᑦ ᓴᖅᑭᖅᑕᐅᑎᒐᓱᐊᖅᑐᑎᒍᑦ. ᑕᐃᒃᑯᐊ ᒫᓐᓇ 

ᐃᓕᐅᖅᑲᓂᐊᖅᑕᕗᑦ ᐊᐅᔭᖅ. ᐅᕙᒍᑦ ᑮᓇᐅᔭᖏᓐᓃᓐᖔᖅᑐᑦ ᐊᔾᔨᐅᔾᔮᓐᖏᒻᒥᒻᒪᑕ ᐃᓕᐅᖅᑲᐃᓂᕆᓂᐊᖅᑕᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᖁᕕᐊᓱᒃᑐᖓ ᐃᓪᓗᓕᐅᕐᓂᖅᓴᐅᓂᐊᕐᖓᑕ ᑕᒪᓐᓇ ᐊᐅᔭᖅ. 

ᐊᐅᔮᓐᓂᒃ ᒪᕐᕉᓐᓂᒃ ᓴᓇᔪᖃᔪᓐᖏᒻᒪᑦ ᑕᐃᒪᓕ ᒪᕐᕉᓐᓂᒃ ᐊᕐᕌᒎᓐᓂᒃ ᓴᓇᔭᐅᒋᐊᓕᒥᓂᐅᔮᖅᑐᓂᑦ ᐊᓐᖑᑎᒐᓱᓪᓗᓯ 

ᓴᓇᒋᐊᓕᐅᒐᓗᐊᑦ. ᐃᓪᓗᑖᕆᐊᖃᕋᑦᑕᐃᓛᒃ. ᑭᓯᐊᓂ, ᐊᒥᓲᓂᖅᓴᐅᓐᖏᑦᑐᓂᑦ ᓴᓇᓂᐊᕐᒥᔪᒍᑦ ᑕᕝᕙᓂ 

ᐊᕐᕌᒍᑦᑎᓐᓂ.  

 

$4−ᕕᓕᐊᓐ ᑮᓇᐅᔭᑦ ᓄᓇᖃᖅᑳᖅᑐᒥᓃᑦ ᐃᓪᓗᔅᓴᖏᖕᓄᑦ ᑐᕌᖓᒻᒪᑦ. ᓯᕗᓕᖅᑎ ᓇᓗᓇᐃᖅᓯᕕᐅᓐᓂᖅᑲ ᑲᓇᑕᑉ 

ᓯᕗᓕᖅᑎᕐᔪᐊᖓᓄᑦ ᑖᒃᑯᐊ ᑮᓇᐅᔭᑦ ᓄᓇᕗᑦ ᒐᕙᒪᖓᓅᕋᔭᕐᒪᖔᑕ ᐅᕝᕙᓘᓐᓃᑦ ᐃᓄᐃᑦ 

ᑎᒥᖁᑎᖏᓐᓅᕋᔭᕐᒪᖔᑕ ᑐᓐᖓᕕᒃᑯᑦ ᓄᓇᕗᑦ ᑐᓐᖓᕕᒃᑯᓐᓄᑦ? ᐆᑦᑑᑎᒋᓗᒍ ᐃᒃᑯᐊ $500−ᒥᓕᐊᓐᓂᒃ 

ᑮᓇᐅᔭᓂᖅᑲᐃ ᐱᓯᒪᓕᕐᖓᑕ ᑎᒍᒥᐊᖏᓐᓇᖅᑕᒥᓂᒃ ᐃᓪᓗᑖᕆᐊᓕᕕᔾᔪᐊᕌᓘᑎᓪᓗᑕ.  

 

ᐅᖃᐅᔾᔭᐅᓂᖅᑮᑦ ᓄᑖᓂᒃ ᑮᓇᐅᔭᓂᒃ ᓴᖅᑭᖅᓯᓛᕐᒪᖔᑕ ᓄᓇᕗᑦ ᒐᕙᒪᖓᓄᑦ ᐅᕝᕙᓘᓐᓃᑦ ᐃᓄᐃᑦ 

ᑲᑐᔾᔨᖃᑎᒌᖏᖕᓅᖅᑕᐅᓛᕐᒪᖔᑕ ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 



ᐅᓪᓗᑐᐃᓐᓇᖅ, ᒪᐃ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓂᖅᑲᕋ ᒪᓕᒐᓕᐅᖅᑎᐅᖃᑎᒐ. 

ᐅᖃᖅᑲᐅᒐᒪ ᑕᐃᒪ ᒫᓐᓇᓕᓴᐅᓛᖅ ᓄᓇᕗᒻᒥ ᐋᑐᕚᒥ ᑲᑎᒪᖃᑎᖃᖅᑎᓪᓗᑕ 

ᓴᓐᖏᓕᖅᑎᑦᑎᕚᓪᓕᓪᓚᕆᓚᐅᖅᑐᖅ ᐱᓕᕆᖃᑎᒌᒍᓐᓇᑦᑎᓐᓂᑦ ᐋᑐᕚᒥᐅᓪᓗ ᑲᔪᓯᕙᓪᓕᐊᑎᓪᓗᑕ.  

 

ᐊᖏᖃᑎᒋᓪᓚᕆᒃᑭᒃᑭᑦ ᑐᐊᕕᕐᓗᑕ ᐱᓕᕆᐊᕆᒋᐊᓕᕗᑦ ᐃᓪᓗᓕᐅᖅᑕᐅᑎᑦᑎᒐᓱᐊᕐᓗᑕ ᐊᒥᓱᕕᔾᔪᐊᕌᓘᒻᒪᑕ 

ᓄᓇᕗᒻᒥᐅᑕᐃᑦ ᐃᓄᐃᑦ ᐃᓄᒋᐊᓗᐊᖅᑐᓃᖃᑦᑕᖅᑐᓂᑦ ᓂᓐᓂᐅᓗᐊᖅᑐᓃᖃᑦᑕᖅᑐᑦ. ᑖᒃᑯᐊ ᐊᑐᕈᒫᕐᓂᐊᖅᑐᐃᑦ 

ᒐᕙᒪᑐᖃᒃᑯᓐᓂ ᓴᖅᑭᖅᑕᐅᕋᑖᔪᒻᒪᑕ ᑲᓇᑕᐅᑉ ᓯᕗᓕᖅᑎᕐᔪᐊᖓ ᐅᖃᖃᑎᒋᖃᑦᑕᖅᓯᒪᓪᓗᒍ, ᒥᓂᔅᑕ ᕙᓐᑎᐊᓗ 

ᐊᒻᒪᑦᑕᐅᖅ ᒥᓂᔅᑕ ᑯᓱᒐᖅ ᑲᑎᒪᖃᑎᖃᖃᑦᑕᖅᓯᒪᒻᒥᔪᖅ ᐃᓪᓗᓕᕆᔨᒃᑯᑦ ᒥᓂᔅᑕᖓᓂᒃ ᐋᑐᕚᒥ.  

 

ᑖᒃᑯᐊ ᐊᑐᐊᒐᕐᒥᒃ ᐅᖃᐅᓯᖃᐃᓐᓇᖃᑦᑕᖅᑯᐃᑦ ᑲᔪᓯᕙᓪᓕᐊᓪᓗᑎᒃ ᐊᒻᒪ ᑮᓇᐅᔭᐃᑦ ᐊᑐᕈᒫᕐᓂᐊᖅᑐᐃᑦ 

ᓴᖅᑭᖅᑕᐅᕋᑖᓚᐅᖅᑐᐃᑦ ᑕᑯᓐᓈᖅᑐᒋᑦ ᓇᓗᓐᖏᑎᐊᖅᑐᖓ ᐊᔭᐅᕆᔾᔪᑎᒋᔪᓐᓇᕐᓂᐊᕋᑦᑎᒍᑦ ᓄᓇᕗᑦ 

ᑐᔅᓯᕌᕆᔭᖏᑦ ᓴᖅᑭᖁᔭᖏᑦ. ᑕᕝᕙᖔᕐᓗᑎᒃ ᑮᓇᐅᔭᓂᒃ ᐊᑐᕈᒫᕐᓂᐊᖅᑐᓂᒃ ᓇᓗᓇᐃᖅᑕᐅᔪᔪᓂᑦ.  

 

ᐅᖃᖃᑎᒌᑦᑎᓪᓗᑕ ᑕᖅᑭᓂᒎᖅ ᖃᑦᑏᓐᓇᕈᓗᓐᓂᒃ ᐊᒡᒋᖅᑐᓂᑦ ᐅᖃᖃᑎᖃᖃᑦᑕᕈᒪᓂᐊᖅᑐᐃᑦ ᑕᐃᒃᑯᓂᖓ 

ᑎᒥᐅᔪᓂᑦ ᐅᖃᐅᓯᕆᕋᑖᖅᑕᓐᓂᑦ ᐅᑭᐅᖅᑕᖅᑐᒥᐅᓂᒃ ᐊᒻᒪ ᐅᓇᓂᓘᓐᓃᑦ ᓄᓇᖃᖅᑳᖅᑐᒥᓂᕐᓂᒃ. 

ᓂᕆᐅᒋᑦᑎᐊᑐᐃᓐᓇᓂᐊᖅᑲᕋ ᑖᓐᓇ ᐅᖃᖃᑎᒌᒃᑲᓂᕐᓂᕆᓛᖅᑕᕗᑦ ᓴᖅᑭᖅᑕᐅᕙᓪᓕᐊᓂᐊᖅᑐᐃᑦ 

ᐅᖃᐅᓯᐅᓛᓕᖅᑎᓪᓗᒋᑦ. ᐊᒻᒪ ᖃᐅᔨᒪᑎᓐᓂᐊᕐᒥᔭᕋ ᐅᓇ ᒪᓕᒐᓕᐅᕐᕕᒃ ᖃᐅᔨᒪᒋᐊᓕᖏᓐᓂ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᓱᕐᓇᖅ ᐃᓱᓕᒻᒪᑦ. ᑲᑎᒪᔾᔪᑎᒃᓴᖅ 7. ᑎᑎᖅᑲᖅᑎᒍᑦ ᐊᐱᖅᑯᑏᑦ. 

ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ 

ᐅᖃᐅᓯᕐᖓᐅᑎᓄᑦ. ᑲᑎᒪᔾᔪᑎᒃᓴᖅ 10. ᐊᑎᓕᐅᖃᑎᒌᔅᓯᒪᔪᑦ. ᑲᑎᒪᔾᔪᑎᒃᓴᖅ 11. ᑭᐅᔾᔪᑏᑦ 

ᐊᑎᓕᐅᖃᑎᒌᔅᓯᒪᔪᓄᑦ ᑐᔅᓯᕋᐅᑎᓄᑦ. ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᓄᑦ 

ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ. ᑲᑎᒪᔾᔪᑎᒃᓴᖅ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. 

ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 135 - 6(2): 2019-20 ᒪᓕᒐᓕᕆᓂᒻᒧᑦ ᐱᔨᑦᑎᕋᑎᑦ ᑲᑎᒪᔨᖓᑲ ᐊᕐᕌᒍᒧᑦ 

ᐅᓂᒃᑳᖏᑦ (ᐊᕿᐊᕈᖅ, ᑕ) 

 

ᓴᖅᑭᑕᐅᔪᖅ ᑎᑎᖅᑲᒃ 136 - 6(2): 2020-21 ᒪᓕᒐᓕᕆᓂᒻᒧᑦ ᐱᔨᑦᑎᕋᑎᑦ ᑲᑎᒪᔨᖓᑲ ᐊᕐᕌᒍᒧᑦ 

ᐅᓂᒃᑳᖏᑦ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᓱᕕᐅᑎᑉᐳᖓ ᒪᕐᕉᓐᓂᒃ 

ᐅᓂᒃᑳᒥᓃᓐᓂᒃ ᓴᖅᑭᖅᓯᒍᓐᓇᕋᒪ. 2019-2020 ᐊᒻᒪ 2020-2021 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 

ᒪᓕᒐᕐᓂᐊᖅᑐᓕᕆᓂᕐᒧᑦ ᐱᔨᑦᑎᕋᖅᑏᑦ ᑲᑎᒪᔨᖏᑕ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᑕᖃᕐᓂᐊᕐᖓᑦ. 

ᑲᑎᒪᔾᔪᑎᒃᓴᖅ 15. ᖃᐃᔨᒃᑲᐃᔾᔪᑎ ᐱᖁᔨᕗᖔᕈᑎᑕᖃᕐᓂᐊᕐᖓᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓐᓂ ᒪᓕᒐᒃᓴᑦ. 

ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓂ, ᒥᔅᑕ ᓴᕕᑲᑖᖅ, ᐃᓕᓴᕆᕙᕋ.  

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

 

 

 

 



ᐅᓪᓗᑐᐃᓐᓇᖅ, ᒪᐃ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒋᐊᖅᑎᑕᖅ 017 - 6(2): ᑎᒃᑯᐊᖅᓯᓂᖅ ᓂᕈᐊᖅᑎᓕᕆᔨᒃᑯᑦ ᐊᖓᔪᖅᑳᖓᓂᒃ ᓄᓇᕘᒧᑦ (ᓴᕕᑲᑖᖅ) 

(ᓴᕕᑲᑖᖅ)ᓴᕕᑲᑖᖅ) 

ᓴᕕᑲᑖᖅ: ᒪ’ᓇ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐃᒪᐃᒻᒪᑦ, ᐃᓗᓕᖏᑦ 18(1) ᓄᓇᕗᒻᒥ 

ᓂᕈᐊᖅᑐᓕᕆᓂᕐᒧᑦ ᐱᖁᔭᖓ ᑖᓐᓇ ᓂᕈᐊᖅᑐᓕᕆᔨᒻᒪᕆᒃ ᑎᒃᑯᐊᖅᑕᐅᔭᕆᐊᖃᕐᖓᑦ ᓄᓇᕗᑦ ᑲᒥᓯᓇᖓᓄᑦ 

ᒪᓕᓪᓗᓂ ᐊᑐᓕᖁᔭᓕᐊᒥᓂᕐᓂᒃ ᒪᓕᒐᓕᐅᕐᕕᒻᒥ ᐊᓪᓚᕕᒻᒥ ᐊᑕᓂᐊᕐᓗᓂ ᓈᒻᒪᒋᔭᐅᖏᓐᓇᖅᑲ ᐊᕐᕌᒍᓄᑦ 7-ᓄᑦ,  

 

ᐃᒪᐃᒻᒪᑦ, ᒪᓕᒐᓕᐅᕐᕕᐅᑉ ᑲᑎᒪᔨᓕᕆᔨᖏᑦ ᑲᑎᒪᔨᖏᑦ ᕿᒥᕐᕈᓯᒪᓕᕐᖓᑕ ᓂᕈᐊᕋᓱᑦᑐᑎᑦ ᑖᔅᓱᒧᖓ 

ᐃᖅᑲᓇᐃᔮᒧᑦ,  

 

ᐊᒻᒪᓗ ᐃᒪᐃᒻᒪᑦ, ᒪᓕᒐᓕᐅᕐᕕᒃ ᐊᑐᓕᖁᔭᓕᐅᕈᓐᓇᖅᓯᒻᒪᑦ ᑎᒃᑯᐊᖅᓯᖁᔨᓪᓗᑎ ᐆᒧᖓ ᐃᖅᑲᓇᐃᔮᒧᑦ, ᒫᓐᓇ 

ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᐅᔪᒧᑦ ᑲᖏᓯᓂᐅᑉ ᓂᒋᐊᓄᑦ, ᒪᓕᒐᓕᐅᕐᕕᒃ 

ᐊᑐᓕᖁᔭᓕᐅᖁᓪᓗᒍ ᑲᒥᓯᓇᒧᑦ ᓄᓇᕗᒻᒥ, ᒥᔅᑕ ᑕᔅᑎᓐ ᕗᕆᐊᑦᓕᓐ ᑲᖏᖅᓯᓂᕐᒥᐅᑕᖅ ᑎᒃᑯᐊᖅᑕᐅᖁᔭᐅᓗᓂ 

ᓂᕈᐊᖅᑐᓕᕆᔨᒻᒪᕆᐅᓂᐊᕐᓗᓂ ᐊᑐᓕᕐᕕᖃᕐᓗᓂ ᐊᒃᑑᕝᕙ 19, 2023. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᑦᑐᖅ. ᐱᖁᔨᕗᖔᕈᒻᒧᑦ. ᓈᒻᒪᓴᖅᑐᐃᑦ? ᓈᒻᒪᓴᓐᖏᑦᑐᐃᑦ 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ ᑲᔪᓯᔪᖅ.  

 

ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 18. ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᐃᓕᓴᕆᕙᕋ ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 22 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓱᒪᓕᕆᓂᕐᒧᑦ ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᐅᔪᒧᑦ ᑲᖏᖅᓯᓂᐅᑉ ᓂᒋᐊᓄᑦ, ᒪᓕᒐᒃᓴᖅ 22, ᐱᖁᔭᐅᔪᖅ ᐋᖅᑭᒋᐊᕆᔾᔪᑕᐅᔪᖅ ᐃᓱᒪᓕᕆᓂᕐᒧᑦ 

ᐱᖁᔭᕐᔪᐊᕐᒥᒃ. ᑖᓐᓇ ᒪᓕᒐᒃᓴᖅ ᐋᖅᑭᒋᐊᖅᓯᕗᖅ ᐃᓱᒪᓕᕆᓂᕐᒧᑦ ᐱᖁᔭᕐᔪᐊᕐᒥᒃ ᓇᓗᓇᐃᖅᓯᑎᐊᖅᑐᑎ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᖅᑲᓇᐃᔮᓖᑦ ᖃᓄᐃᓕᖓᒻᒪᖔᑕ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᑦᑐᖅ. ᐱᖁᔭᔅᓴᐅᑉ ᑐᑭᖓᓄᑦ. ᓈᒻᒪᓴᖅᑐᐃᑦ? ᓈᒻᒪᓴᓐᖏᑦᑐᐃᑦ? 

ᐱᖁᔨᕗᖔᕈᑎ ᑲᔪᓯᔪᖅ.  

 

ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

 

ᒪᓕᒐᒃᓴᖅ 23 - ᐋᓐᓂᐊᓯᐅᖅᑎᑦ ᐱᓕᕆᑦᑎᐊᕈᑖᓅᖓᔪᖅ ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᐅᔪᒧᑦ ᑲᖏᖅᓯᓂᐅᑉ ᓂᒋᐊᓄᑦ, ᒪᓕᒐᒃᓴᖅ 23, ᐋᓐᓂᐊᓯᐅᖅᑎᐅᓂᕐᒥ ᐃᖅᑲᓇᐃᔮᓕᓐᓂ ᐱᖁᔭᐃᑦ 

ᐊᐃᑉᐹᓂ ᐅᖃᓕᒫᖅᑕᐅᖁᓪᓗᒍ. 

 

ᐅᖃᖅᑏ, ᐅᓇ ᒪᓕᒐᒃᓴᖅ ᐊᓯᔾᔩᔪᖅ ᐃᓇᖐᓪᓗᓂ ᐋᓐᓂᐊᓯᐅᖅᑎᓕᕆᓂᕐᒧᑦ ᐱᖁᔭᕐᒥ ᓈᓴᐅᑎᓕᒻᒥᒃ SNWT, 

1998, C-38: S-4-ᒥ. ᐊᑕᐅᓯᕐᒥ ᒪᓕᒐᕐᓂ ᒪᓕᑦᑕᐅᒋᐊᖃᕐᓂᐊᖅᑐᓂ ᐊᑕᐅᑦᑎᒦᑦᑐᓂ ᐋᓐᓂᐊᓯᐅᖅᑎᓕᒫᓐᓄᑦ 

ᐋᖅᑭᓯᓗᑎᑦ ᓄᓇᕗᒻᒥ. ᓄᑖᓂᒃ ᑕᐃᔭᐅᒍᓯᖏᓐᓂᒃ ᐋᓐᓂᐊᓯᐅᖅᑎᓄᑦ ᓯᓚᑦᑐᖅᓴᕐᕕᒻᒧᑦ. ᓄᑖᓂᒃ 

ᐸᐃᑉᐹᑖᕈᓐᓇᑕᐅᔪᓂᒃ ᐋᓐᓂᐊᓯᐅᖅᑎᓪᓚᕆᐅᔪᓄᑦ. ᓄᑖᓂᒃ ᐊᑎᓕᐅᕐᕕᐅᒻᒥᔪᓂᑦᑕᐅᖅ ᐊᑎᓕᐅᕆᐊᓐᖓᖅᑐᓄᑦ 

ᐋᓐᓂᐊᓯᐅᖅᑎᓄᑦ ᐊᒻᒪᑦᑕᐅᖅ ᐋᓐᓂᐊᓯᐅᖅᑏᑦ ᐊᔪᓐᖏᓐᓂᖏᑦ ᐱᓕᕆᐊᕆᒍᓐᓇᖅᑕᖏᑦ ᑲᒪᒋᒋᐊᓕᖏᓪᓗ.  

 

ᐊᑐᐃᓐᓇᐅᑎᑦᑎᓂᖅ ᐋᓐᓂᐊᓯᐅᖅᑏᑦ ᐃᓕᓐᓂᐊᖅᓯᒪᔭᕆᐊᖃᖅᑕᖏᓐᓂ ᒪᓕᒐᐃᓪᓗ ᒪᓕᒋᐊᓕᖏᑦ 

ᓇᓗᓇᐃᖅᑐᖅᑕᐅᓗᑎ. ᓄᑖᕈᕆᐊᖅᑕᐅᓗᑎᑦ ᕿᒥᕐᕈᔭᐅᓂᖏᑦ ᐋᓐᓂᐊᓯᐅᖅᑏᑦ ᐃᖅᑲᓇᐃᔭᖃᑦᑕᖅᑐᐃᑦ. 



ᐅᓪᓗᑐᐃᓐᓇᖅ, ᒪᐃ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓈᒻᒪᒃᑲᓗᐊᕐᒪᖔᑕ ᐃᖅᑲᓇᐃᔭᕐᓂᕐᒧᑦ ᖃᐅᔨᓴᖅᑏᑦ ᑲᑎᒪᔨᖏᑦ ᐅᓐᓂᓗᖅᓴᕐᕕᒻᒥᓪᓗ ᐊᒻᒪᑦᑕᐅᖅ ᑎᒃᑯᐊᖅᓯᓪᓗᑎ 

ᐅᓐᓂᓗᖅᓴᕐᕕᐅᔪᒥ ᐃᖅᑲᓇᐃᔭᖅᑎᒥ. ᒪᓕᒐᕋᓛᓕᐅᕈᓐᓇᖅᓯᑎᑕᐅᓪᓗᑎ ᒪᓕᑦᑕᐅᖃᑦᑕᓂᐊᖅᑐᓂᒃ 

ᐋᓐᓂᐊᓯᐅᖅᑎᓄᑦ ᐱᖃᑕᐅᓗᑎ ᖃᕋᓴᐅᔭᒃᑯᑦ ᐋᓐᓂᐊᓯᐅᖅᑎᓕᕆᓂᖅ. ᓄᑖᕈᕆᐊᖅᑕᐅᓗᑎᓪᓗ ᐅᖃᐅᓯᖏᑦ 

ᐊᒻᒪᑦᑕᐅᖅ ᐱᖁᔭᕐᔪᐊᖓ ᐃᓇᖏᖅᑕᐅᓗᓂ ᓄᑖᒧᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᑦᑐᖅ. ᐱᖁᔨᕗᖔᕈᑎᐅᑉ ᑐᑭᖓᓄᑦ. ᓈᒻᒪᓴᖅᑐᐃᑦ? 

ᓈᒻᒪᓴᓐᖏᑦᑐᐃᑦ? ᐱᖁᔨᕗᖔᕈᑎ ᑲᔪᓯᕗᖅ. ᒪᓕᒐᒃᓴᖅ 22 ᐊᒻᒪᓗ 23 ᑐᓂᔭᐅᕗᑦ ᑲᑎᒪᔨᕋᓛᖑᔪᓄᑦ 

ᒪᓕᒐᓕᕆᓂᕐᒧᑦ.  

 

ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ.  

 

ᒪᓕᒐᒃᓴᖅ 24 - ᑮᓇᐅᔭᐃᑦ ᐊᑐᖅᑐᒃᓴᑦ ᐃᓚᒋᐊᕈᑎᖏᓐᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 1, 2023-2024 - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᐅᔪᒧᑦ ᖁᑦᑎᒃᑐᒧᑦ, ᒪᓕᒐᒃᓴᖅ 24, ᐃᓚᒋᐊᖅᓯᒪᔾᔪᑎ ᑮᓇᐅᔭᓂᒃ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ 

ᐱᖁᔭᖅ 1, 2023-2024, ᐊᐃᑉᐹᓂ ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑎᐅᔪᖅ ᐊᑭᓖᔾᔪᑕᐅᓂᐊᖅᑐᓂ ᐊᐅᓚᒍᑎᐅᔪᓂᒃ 

ᐋᖅᑭᐅᒪᒍᑎᐅᔪᓂᓪᓗ ᓄᓇᕗᑦ ᒐᕙᒪᖓᓄᑦ ᐊᕐᕌᒍᒧᑦ ᐃᓱᓕᕝᕕᖃᖅᑐᒧᑦ ᒫᑦᓯ 31, 2024. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᑦᑐᖅ. ᐱᖁᔨᕗᖔᕈᒻᒧᑦ. ᓈᒻᒪᓴᖅᑐᐃᑦ? ᓈᒻᒪᓴᓐᖏᑦᑐᐃᑦ? 

ᐱᖁᔨᓄᖔᕈᑎ ᑲᔪᓯᔪᖅ. ᒪᓕᒐᒃᓴᖅ 24, ᑐᓂᔭᐅᓄᖅ ᑲᑎᒪᓂᑐᐃᓐᓇᕐᒧᑦ.  

 

ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ.  

 

ᒪᓕᒐᒃᓴᖅ 25 - ᑮᓇᐅᔭᐃᑦ ᐊᑐᖅᑐᒃᓴᑦ ᐃᓚᒋᐊᕈᑎᖏᓐᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 2, 

2023-2024 - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᖁᑦᑎᑦᑐᒧᑦ, ᒪᓕᒐᒃᓴᖅ 25, ᑮᓇᐅᔭᓂᒃ ᐃᓚᒋᐊᖅᓯᒪᒍᒪᔾᔪᑎ ᐊᑭᑐᔪᓄᑦ 2, 2023-2024 

ᐊᐃᑉᐹᓂ ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᐅᓇ ᒪᓕᒐᒃᓴᖅ ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑎᐅᔪᖅ ᐊᑭᓕᖅᑐᕈᑕᐅᒍᓐᓇᓂᐊᖅᑐᓂ ᐊᑭᑐᔪᓄᑦ ᓄᓇᕗᑦ 

ᒐᕙᒪᖓᓄᑦ ᐊᕐᕌᒍᒧᑦ ᐃᓱᓕᕝᕕᖃᖅᑐᒧᑦ ᒫᑦᓯ 31, 2024. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᑦᑐᖅ. ᐱᖁᔨᕗᖔᕈᒻᒧᑦ. ᓈᒻᒪᓴᖅᑐᓕᒫᑦ? ᐊᑭᕋᖅᑐᖅᑐᐃᑦ? 

ᐱᖁᔨᕗᖔᕈᑎ ᑲᔪᓯᔪᖅ. ᒪᓕᒐᒃᓴᖅ 25 ᑲᑎᒪᑐᐃᓐᓇᓂᕐᒧᑦ ᑐᓂᕐᕈᑎᒋᔭᐅᕗᖅ.  

 

ᑲᑎᒪᔾᔪᑎᒃᓴᖅ 19. ᐃᓱᒪᔅᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᓂᕐᒥ ᒪᓕᒐᒃᓴᓂᑦ ᐊᓯᖏᓂᓪᓗ. ᐃᓕᓴᕆᕙᕋ ᐊᕐᕕᐊᑦ 

ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ.  

 

ᐱᒋᐊᖅᑎᑕᖅ 018 - 6(2): ᓄᖅᑲᖅᓵᓕᓂᒻᒧᑦ ᐱᒋᐊᖅᑎᑕᖅ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᓪᓗᒍ ᒪᓕᒐᖅ 46, ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᐅᔪᒧᑦ ᐃᖃᓗᐃᑦ−ᓯᓈ ᑲᑎᒪᖅᔪᐊᕐᕕᒃ ᓄᖅᑲᖁᓪᓗᒍ ᐅᓪᓗᒥᒧᑦ. ᖁᔭᓐᓇᒦᒃ.  

 



ᐅᓪᓗᑐᐃᓐᓇᖅ, ᒪᐃ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᑦᑐᖅ ᐊᒻᒪᓗ ᐊᐃᕙᒍᑎᔅᓴᐅᒐᓂ. ᓈᒻᒪᓴᖅᑐᐃᑦ? ᓈᒻᒪᓴᓐᖏᑦᑐᐃᑦ? 

ᐱᖁᔨᕗᖔᕈᑎ ᑲᔪᓯᔪᖅ. ᑲᑎᒪᔾᔪᑎᔅᓴᑎᓐᓄ 22-ᒧᑦ ᑲᔪᓯᓐᖑᓱᓕᖅᑯᒍᑦ, ᑲᑎᒪᔾᔪᑎᒃᓴᓄᑦ.  

 

ᑲᑎᒪᔾᔪᑎᒃᓴᖅ 22, ᑲᑎᒪᔾᔪᑎᒃᓴᑦ. ᒥᔅ ᐅᐃᕗ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᐅᐃᕗ(ᑐᓵᔨᑎᒍᑦ): ᒪᐃ 29, 2023 ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 24 

 ᒪᓕᒐᒃᓴᖅ 25 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᕐᔪᐊᕐᕕᒃ ᒪᑐᓯᒪᓂᐊᓕᕐᒥᔪᖅ ᓇᒡᒐᔾᔭᐅᕈᕋᓱᐊᕐᓂᖓᓂ 1:30-ᑉᐸᑦ.  



ᐅᓪᓗᑐᐃᓐᓇᖅ, ᒪᐃ 26, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

45 

 

ᐃᖅᓱᑦᑏ.  

 

>>ᑲᑎᒪᓂᖅ ᓄᖅᑲᖅᑐᖅ 11:46ᒧᐊᖅᑎᓪᓗᒍ



 

 

 


